
 

 

 

 

 
 

 

ᓄᓇᕗᑦ ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᑎᓴᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 33 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔪᐊᔾ ᖁᓚᐅᑦ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐹᑦ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᔫ ᐃᓄᒃ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ 

ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 
 

 

ᐊᖓᔪᖅᑳᖅ ᔪᐊᔾ ᑯᒃᓱᒃ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑎᓕᕆᓂᕐᒧᑦ; ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ ᑲᒪᒋᔭᓕᒃ ᖁᓪᓕᒃ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ ᓄᓇᕗᑦ 

ᓯᓚᑦᑐᖅᓴᕐᕕᒻᒥ 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-

ᐃᒡᓗᓕᒑᕐᔪᒃ) 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᑦ 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 
 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ 

(ᓇᑦᓯᓕᒃ) 

 ᒥᓂᔅᑕ ᐃᓄᓕᕆᔨᒃᑯᓐᓄᑦ; ᒥᓂᔅᑕ 

ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᕕᕝᕗᕆ 26, 2015 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᖁᐊᖅ, ᐊᖓᔪᖅᑳᖅ ᒫᓂᑲ ᐃᐊᓪ, ᔫ ᐃᓄᒃ, 

ᔪᐊᔾ ᕼᐃᒃᔅ, ᑕᐃᕕᑦ ᔪᐊᓇᓯ, ᐸᐅᓗᓯ ᕿᔪᒃᑖᖅ, 

ᐊᖓᔪᖅᑳᖅ ᔪᐊᔾ ᖁᒃᓱᒃ, ᐊᖓᔪᖅᑳᖅ ᔮᓂ ᒪᐃᒃ, 

ᓯᒥᐅᓂ ᒥᑭᓐᖑᐊᖅ, ᐊᖓᔪᖅᑳᖅ ᐹᓪ ᐅᑲᓕᖅ, 

ᐊᖓᔪᖅᑳᖅ ᑮᑦ ᐲᑕᓴᓐ, ᐊᖓᔪᖅᑳᖅ ᐹᓪ ᖁᐊᓴ, 

ᐅᖃᖅᑎ ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, ᐋᓕᒃᔅ 

ᓴᒻᒧᖅᑐᖅ, ᐊᖓᔪᖅᑳᖅ ᑖᒻ ᓴᒻᒧᖅᑐᖅ, ᐊᐃᓴᑭ 

ᓲᔪᖅ, ᓯᕗᓕᖅᑎ ᐲᑕ ᑕᑉᑐᓇ. 

 

>>ᑲᑎᒪᓯᒋᐊᖅᑐᑦ 13:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ ᓲᔪᖅ, 

ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐱᐅᒃ? 

 

>>ᑐᒃᓯᐊᖅᑐᑦ 

 

ᖁᔭᓐᓇᒦᒃ. ᐅᓐᓄᒃᓴᒃᑯᑦ ᓄᓇᕗᒻᒥᐅᑕᐅᖃᑎᒃᑲ 

ᐊᒻᒪᓗ ᒪᓕᒐᓕᐅᖅᑏᑦ ᒥᓂᔅᑕᐃᓪᓗ, ᓯᕗᓕᖅᑎᓗ, 

ᐳᓛᖅᓯᒪᔪᓪᓗ ᑐᓐᖓᓱᑦᑎᐊᕆᑦᑎ ᑕᕝᕗᖓ 

ᒪᓕᒐᓕᐅᕐᕕᖕᒧᑦ. 

 

ᒫᓐᓇ ᐅᖃᐅᓯᒃᓴᖃᕋᒪ ᒪᓕᒐᓕᐅᖅᑎᐅᖃᑎᒃᑲ. 

ᐅᓪᓗᒥ ᐊᕐᕕᐊᑉ ᓂᒋᐊᓄᑦ ᑭᒡᒐᖅᑐᐃᔪᖅ, ᔫ 

ᓴᕕᑲᑖᖅ, ᓴᖅᑭᑦᑐᓇᓐᖏᒻᒪᑦ ᐅᑉᓗᒥ ᐱᔾᔪᑎᒋᓪᓗ 

ᓯᓚ ᐊᒻᒪᑦᑕᐅᖅ ᓇᒡᒐᔾᔭᐅᒥ 

ᓂᕆᐅᒋᓂᐊᖅᑕᕋᓗᐊᕗᑦ ᐊᒻᒪᑦᑕᐅᖅ ᑖᓐᓇ 

ᖃᒪᓂᑦᑐᐊᕐᒧᑦ ᑭᒡᒐᖅᑐᐃᔪᖅ ᓯᒥᐊᓐ ᒥᑭᓐᖑᐊᖅ 

ᓯᓚᑦᑕᐅᖅ ᐱᔾᔪᑎᒋᓪᓗᒍ ᐅᓪᓗᒥ 

ᑕᒫᓃᑦᑐᓇᓐᖏᒻᒪᑦ ᖃᐅᒃᐸᑦ ᐊᖃᒍᓘᓐᓃᑦ 

ᑕᒫᓃᑦᑐᓐᓇᕐᓂᐊᖅᑐᒃᓴᐅᕗᖅ ᓯᓚᒥᒃ 

ᐅᑕᖅᑭᑐᐃᓐᓇᕐᒥᖕᒪᑦ 

ᐊᒻᒪᑦᑕᐅᖅ ᐅᓪᓗᒥ ᒪᓕᒐᓕᐅᖅᑎ ᐊᐃᕕᓕᖕᒧᑦ, 

ᓯᑏᕚᓐ ᒪᑉᓴᓛᒃ, ᓴᖅᑭᑦᑐᓐᓇᓐᖏᑲᓚᐅᕐᒪᑦ 

ᖃᓂᒪᓕᕐᒪᑦ. 

 

ᐊᒻᒪᑦᑕᐅᖅ ᑖᓐᓇ ᐃᖃᓗᐃᑦ-ᓂᐊᖁᓐᖒᑦ ᒫᓐᓇ 

ᓴᖅᑭᔾᔮᖏᒻᒥᔪᖅ. ᓇᒡᒐᔾᔭᐅᒥ ᓴᖅᑭᑦᑐᒫᖅᖢᓂ 

ᐱᔾᔪᑎᒋᓪᓗᒍ ᐃᖏᕐᕋᖃᑎᖃᕐᒪᑦ ᐃᓄᓕᕆᒃᑯᑦ 

ᒥᓂᔅᑐᒋᔭᖓᓐᓂᒃ, ᔩᓂ ᐅᒡᔪᒃ. 

 

(ᑐᓵᔨᑎᒍᑦ) 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

(ᑐᓵᔨᒃᑰᖏᑦᑐᖅ) ᒥᓂᔅᑕᐅᔪᖅ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑐ ᖁᐊᓴ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 093 - 4(2): ᒥᓂᔅᑕ 

ᒪᓕᒐᓕᐅᕐᕕᒻᒦᓐᖏᓐᓂᖓ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᓪᓗᒃᑯᑦ ᐃᓅᖃᑎᒃᑲᓗ ᓄᓇᖅᑲᑎᒃᑲᓗ 

ᐅᓪᓗᒃᑰᖅᐸᒃᑲ. (ᑐᓵᔨᑎᒍᑦ) ᐅᖃᖅᑏ, 

ᑐᓴᖅᑎᔪᒪᔭᒃᑲ ᒪᓕᒐᓕᐅᖅᑎᐅᖃᑎᒃᑲ ᒥᓂᔅᑕ ᔩᓂ 

ᐅᒡᔪᒃ ᑕᕝᕙᓃᖃᑕᐅᓐᖏᓚᐅᑲᖕᓂᐊᕐᒪᑦ ᕕᕝᕗᐊᕆ 

27 ᐊᒻᒪᓗ 28, 2015-ᒥ, ᑲᑎᒪᖃᑕᐅᓂᐊᕐᓂᖓᓄᑦ 

ᒐᕙᒪᑐᖃᒃᑯᑦ-ᐊᕕᒃᑐᖅᓯᒪᔪᓂᓪᓗ ᒥᓂᔅᑕᐅᔪᑦ 

ᑲᑎᒪᖃᑎᒌᑦᑎᓂᒃ ᑕᐃᒃᑯᓂᖓ ᐊᕐᓇᓂᒃ 

ᓄᓇᖃᖅᑳᖅᑐᒥᓂᕐᓂᑦ ᐊᓯᐅᔨᔭᐅᓯᒪᔪᓂᒃ 

ᑲᑎᒪᐅᑎᖃᖅᑎᓪᓗᒋᑦ ᐋᑐᐊ, ᐋᓐᑎᐅᕆᐅᒥ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ ᖁᐊᓴ. 

 

ᐊᖓᔪᖅᑳᑉ ᐅᖃᐅᓯᖓ 094 - 4(2): 

ᐃᓕᓐᓂᐊᕐᕕᒻᒥ ᐃᓅᓯᓕᕆᔩᑦ 

ᐱᓕᒻᒪᓴᖅᑕᐅᓂᕐᒧᑦ ᐃᓱᓕᒃᓯᓚᐅᖅᑐᐃᑦ 

(ᖁᐊᓴ) 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ 

ᐊᒻᒪ ᖁᔭᓐᓇᒦᒃ ᑕᒪᒃᑯᐊ ᒪᓕᒐᓕᐅᖅᑎᐅᖃᑎᒃᑲ. 

ᐅᖃᖅᑎᑦᑎᔩ, ᐅᓪᓗᒥ ᐱᒃᑯᒋᖃᑎᖃᕈᒪᕗᖓ 

ᑕᕝᕙᓂ ᒪᓕᒐᓕᐅᖅᑎᐅᖃᑎᓐᓂᒃ ᑖᒃᑯᐊ 17-

ᖑᔪᐃᑦ ᐃᓕᓐᓂᐊᕐᕕᖕᓂ ᐃᓅᓯᓕᕆᔩᑦ 

ᐃᓕᓐᓂᐊᖅᑕᒥᓂᒃ ᐱᐊᓂᒃᓯᓯᒪᓕᓵᕐᒪᑕ ᑖᒃᑯᐊ  

ᐃᓕᓐᓂᐊᕐᕕᖁᑎᕗᑦ ᓄᓇᕗᒻᒥ 

ᐃᑲᔪᖅᑎᓪᓚᕆᐅᓂᐊᕐᒪᑕ ᑖᒃᑯᓄᖓ. 

 

ᐃᓕᓐᓂᐊᕐᕕᖕᒥ ᐃᓅᓯᓕᕆᔩᑦ ᑖᒃᑯᐊ 

ᐃᑲᔪᕐᔪᐊᖃᑦᑕᕐᒪᑕ ᐃᓕᓐᓂᐊᕐᕕᑦᑎᓐᓂ. ᑕᒪᒃᑯᐊ 

ᐃᓕᓐᓂᐊᖅᑎᖁᑎᕗᑦ ᐃᓅᓯᑦᑎᐊᕙᖕᒥᒃ 

ᐃᓕᓐᓂᐊᕐᕕᖕᒥᓗ ᐊᑐᖁᓪᓗᒋᑦ ᐊᒻᒪᓗ 

ᖃᓄᐃᖁᓐᖏᑦᑎᐊᖅᖢᒋᑦ 

ᐃᓕᓐᓂᐊᖅᑐᖁᑎᐊᐃᓐᓄᒃᐳᑦ. ᐅᖃᖅᑎᑦᑎᔩ, ᑖᓐᓇ 

ᐃᓕᓐᓂᐊᕈᑕᐅᓯᒪᔪᖅ ᑖᒃᑯᓂᖓ ᐱᖃᑎᖃᖅᖢᑕ 

Langera College-ᒥᒃ, ᑖᒃᑯᐊ ᕚᓐᑰᕙᒥᐅᑕᖏᑦ, ᐊᒻᒪ 

ᑖᒃᑯᐊ ᓯᕗᓕᖅᑎᓪᓚᕆᐅᖕᒪᑕ ᑕᒪᒃᑯᓂᖓ 

ᐃᓕᓐᓂᐊᖅᑎᑦᑎᖃᑦᑕᖅᑎᓪᓗᒋᑦ. ᑖᒃᑯᐊ ᑕᕝᕙ 

ᐃᓕᓐᓂᐊᖅᑎᑦᑎᔨᐅᖃᑦᑕᖅᑐᐃᑦ ᐊᑯᓂᒻᒪᕆᒃ ᑖᑦᓱᒥᖓ 

ᑲᒪᖃᑦᑕᕐᒪᑕ ᐃᓕᓐᓂᐊᕐᕕᖕᒥ ᐃᓅᓯᓕᕆᔨᓄᑦ ᐊᒻᒪᓗ 

ᐃᓕᓴᐃᔨᑦᑎᓐᓄᑦ ᑕᒫᓂ ᓄᓇᕗᒻᒥ, ᑖᒃᑯᐊᓗ 

ᓴᓇᖃᑎᒋᖃᑦᑕᖅᑕᕗᓂᓛᒃ Langera College-

ᒥᐅᑕᐃᑦ. 
 

ᑕᐃᒪ ᑖᒃᑯᐊ ᐃᓕᓐᓂᐊᕐᕕᖕᒥ ᐃᓅᓯᓕᕆᔩᑦ 11-

ᒪᕆᖕᓂᒃ ᐊᔾᔨᒌᓐᖏᑦᑐᓂᒃ ᐃᓕᓐᓂᐊᖃᑦᑕᖅᓯᒪᖕᒪᑕ 

ᐅᑭᐅᖕᓄᑦ ᒪᕐᕉᖕᓄᑦ ᐊᕝᕙᖓᓄᓪᓗ. ᑕᐃᒪ ᑕᒫᓂ 

ᐅᓪᓗᖅᓯᐅᑎᒋᔭᑦᑎᓐᓂ ᑕᒪᓐᓇ ᐃᓕᓐᓂᐊᕈᑎᒃ 

ᐱᐊᓂᓯᒃᒪᖕᒪᑕ ᐊᒻᒪᓗ ᐊᔾᔨᒌᓐᖏᑦᑐᓂᒃ 

ᐃᓕᓐᐊᖅᑎᑕᐅᖃᑦᑕᖅᑐᐃᑦ, ᐊᒡᓛᑦ ᐃᓕᓐᓂᐊᕐᕖᑦ 

ᒪᑐᒐᓗᐊᖅᑎᓪᓗᒋᑦ. ᐅᖃᖅᑎᑦᑎᔩ, ᑕᐃᒪ ᑖᓐᓇ 

ᖃᐅᔨᒪᖁᔨᑦᑎᐊᕋᓗᐊᕆᕗᖓ ᑕᒪᓐᓇ 

ᐃᓕᓐᓂᐊᕈᑕᐅᖃᑦᑕᖅᑐᖅ ᐃᓄᐃᑦ 

ᖃᐅᔭᒪᔭᑐᖃᖏᓐᓂᒃ ᐊᑐᑦᑎᐊᖃᑦᑕᕐᒪᑦ ᐊᒻᒪ ᐃᓅᑉ 

ᐃᓕᖅᑯᓯᐊᓂᒃ ᐊᑐᖅᖢᓂ. ᑕᒪᓐᓇ 

ᓯᕗᓕᐅᖅᑎᓪᓚᕆᐅᒻᒪᑕ ᐊᒻᒪᓗ ᐃᓕᓐᓂᐊᖅᑎᒥᓂᒃ 

ᓇᓗᓇᓐᖏᑦᑐᖅ ᐊᔪᓐᖏᑦᑎᐊᓪᓚᕆᓕᖅᑐᐃᑦ 

ᐃᓕᓐᓂᐊᕐᕕᑦᑎᓐᓄᑦ ᐃᓕᓐᓂᐊᖅᑐᖁᑎᑦᑎᓐᓄᑦ 

ᐊᑐᖅᑕᐅᓂᐊᖅᑐᒥᒃ. 
 

 (ᑐᓵᔨᑎᒍᑦ) ᑖᓐᓇ ᐃᓕᑕᕆᔭᐅᔾᔪᑎᑖᕋᓱᓐᓂᐅᑉ 

ᐃᓕᓐᓂᐊᕐᓂᖅ ᐅᕙᑦᑎᓐᓂᒃ ᐱᑎᑦᑎᒍᓐᓇᓲᖅ 

ᑐᕌᒐᕆᔭᑦᑎᓐᓂᒃ ᖃᓚᑦᑐᕐᒥ. ᑖᓐᓇ ᖁᓕᓄᑦ ᐊᕐᕌᒍᓄᑦ 

ᐃᓕᓐᓂᐊᑎᑦᑎᔨᓂᑦ ᐃᓕᓐᓂᐊᖅᑎᑦᑎᓗᑕ 

ᐸᕐᓇᐅᑎᒋᓚᐅᖅᓯᒪᔭᕗᑦ ᓱᒋᐊᕐᓂᐊᕐᓗᑕᐃᓛᒃ 2006-

ᖑᑎᓪᓗᒍ ᑎᑭᐅᑎᒐᓱᓪᓗᑕ ᑐᕌᒐᕆᔭᑦᑎᓐᓂ ᓯᕗᒧᑦ 

ᐊᑉᓗᑦᑕᒧᑦ. ᑕᒪᐅᓐᖓ ᐃᓕᐅᖅᑲᐃᖏᓐᓇᕐᓂᐊᓪᓗᑕ 

ᐃᓕᓐᓂᐊᖅᑐᓕᕆᓂᕐᒧᑦ ᐱᕙᓪᓕᐊᑎᑕᐅᖁᓪᓗᒍ 

ᑕᒪᒃᑯᐊ ᒐᕙᒪᒃᑯᑦ ᐃᖅᑲᓇᐃᔭᖅᑎᓕᒫᖏᑦ. 
 

ᐅᖃᖅᑏ, ᑖᓐᓇ ᐃᓕᓴᕆᔭᐅᔾᔪᑎᑖᕋᓱᐊᕐᕕᒃ 

ᐱᑎᑦᑎᓲᖅ ᐃᓕᓐᐊᕐᕕᒻᒥ ᐃᓅᓯᓕᕆᔨᓂᒃ 

ᖃᐅᔨᒪᓂᕐᒥᒃ ᐱᔪᓐᓇᓂᕐᒥᓪᓗ ᐱᒋᐊᖃᖅᑕᖏᓐᓂᒃ 

ᐃᑲᔪᕈᑎᒋᓂᐊᖅᑕᖏᓐᓂᒃ ᐃᓕᓴᑎᑦᑎᑎᓪᓗᒋᑦ 

ᐃᓕᓐᓂᐊᖅᑎᓂᒃ. ᒪᓕᒐᓕᐅᖅᑎᐅᖃᑎᒃᑲ, ᑖᒃᑯᓂᖓ 

ᖁᕕᐊᒋᖃᑎᒋᔪᒪᔭᒃᑲ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᓄᓇᓕᖕᓄᑦ ᐊᒻᒪᓗ ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ 

ᒥᓂᔅᑐ, ᒥᔅᑐ ᓴᒻᒧᖅᑑᖅ. 

 

ᐊᖓᔪᖅᑳᑉ ᐅᖃᐅᓯᖓ 095 - 4(2): ᕼᐋᒻᓚᐃᑦ 

ᓯᕗᒧᐊᖅᐸᓪᓕᐊᔪᑦ ᐃᒥᓕᕆᓂᕐᒧᑦ 

ᒪᓕᒋᐊᓕᓐᓂᑦ (ᓴᒻᒧᖅᑐᖅ) 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᕙᓂ 2012-

ᖑᑎᓪᓗᒍ ᐃᓄᓕᕆᔨᑐᖃᒃᑯᑦ ᑎᑎᖅᑲᓂᒃ 

ᑐᓂᓯᓚᐅᖅᓯᒪᒻᒪᑕ ᕼᐋᒻᓚᓕᕆᔨᒃᑯᓐᓄᑦ ᐊᒻᒪᓗ 

ᕼᐋᒻᓚᓐᖑᔪᓄᑦ ᑕᓗᕐᔪᐊᕐᒥ, ᐅᖅᓱᖅᑑᖅ, ᑭᓐᖓᐃᑦ, 

ᓴᓂᕋᔭᒃ ᐊᒻᒪᓗ ᑭᒻᒥᕈᑦ ᑕᒪᒃᑯᐊᒎᖅ ᐃᒪᕐᒧᑦ 

ᓚᐃᓴᓐᓯᖏᑦ ᐋᖅᑭᐅᒪᓐᖏᓗᐊᕐᒪᑕ. 

 

(ᑐᓵᔨᑎᒍᑦ) ᐅᖃᖅᑏ, ᑕᐃᒪᓐᖓᓂᒃ ᐃᒥᕐᒧᑦ 

ᒪᓕᒐᕐᓂᑦ ᒪᓕᒃᓴᖅᑎᒐᓱᐊᕐᓂᕐᒧᑦ ᑲᑎᒪᔨᓂᒃ 

ᐋᖅᑮᔪᖃᓚᐅᖅᓯᒪᔪᖅ ᑖᒃᑯᐊ ᐃᓄᓕᕆᔨᑐᖃᒃᑯᑦ 

ᓄᓇᓕᓐᓂ ᒐᕙᒪᒃᑯᖏᓐᓂᓪᓗ ᐱᔨᑦᑎᕋᖅᑎᒃᑯᑦ 

ᐊᒻᒪᓗ ᐊᕙᑎᓕᕆᔨᒃᑯᑦ, ᕼᐋᒻᓚᐃᓪᓗ 

ᐊᓪᓚᑦᑎᒻᒪᕆᖏᑦ ᐊᒻᒪᓗ ᕼᐋᒻᓚᐃᑦ ᓴᓇᔨᖏᑦ 

ᑲᑐᔾᔨᖃᑎᒌᔅᓯᒪᒻᒪᑕ ᖃᐅᔨᒐᓱᐊᖅᑐᑎᒃ ᖃᓄᖅ 

ᓴᓃᑦ ᐃᒦᓪᓗ ᒪᓕᒐᖏᑦ 

ᒪᓕᑦᑕᐅᑦᑎᐊᕈᓐᓇᕋᔭᕐᒪᖔᑕ ᓄᓇᕘᑉ 

ᓄᓇᓕᖏᓐᓂ. 

 

ᑖᓐᓇ ᐃᒦᑦ ᒪᓕᒐᖏᓐᓂᒃ ᒪᓕᑦᑎᑦᑎᐊᖅᑎᒐᓱᑦᑐᖅ 

ᓴᓇᔭᐅᓚᐅᖅᑐᖅ ᒫᓐᓇᑦᑎᐊᒧᑦ ᕿᑎᖓᓄᓪᓗ 

ᓯᕗᓂᑐᖃᑦᑎᓄᓪᓗ ᐸᕐᓇᐅᑎᖓ 

ᐊᑐᖅᑕᐅᒍᓐᓇᓂᐊᖅᑐᓂ ᑖᒃᑯᓄᖓ ᓄᓇᕗᒻᒥ 

ᕼᐋᒻᓚᐃᑦ ᑲᑐᔾᔨᖃᑎᒌᖏᓐᓂ 

ᑲᑎᒪᕕᔾᔪᐊᕐᓂᖃᖅᑎᓪᓗᒋᑦ ᑲᖏᖅᖠᓂᕐᒥ ᓄᕕᐱᕆ 

2014-ᖑᑎᓪᓗᒍ. ᓂᕆᐅᑦᑐᒍᑦ ᑖᒃᑯᐊ ᒫᓐᓇᑦᑎᐊᒧᑦ 

ᐸᕐᓇᐅᑎᓕᐊᖑᔪᑦ ᐊᑐᓕᖅᑎᑕᐅᓛᕐᖓᑕ ᓄᓇᕗᒻᒥ 

ᓄᓇᓕᓕᒫᑦᑎᐊᓂ ᑕᕝᕙᓂ 2015-2016 

ᑮᓇᐅᔭᓕᕆᔾᔪᑎᐅᑉ ᐊᕐᕌᒍᖓᓂ. 

 



ᕿᑎᖅᑰ, ᕕᕝᕗᐊᕆ 26, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᒃᑰᖏᑦᑐᖅ) ᑭᓯᐊᓂ ᐅᖃᖅᑎᑦᑎᔩ, 

ᖁᕕᐊᓱᓪᓚᕆᑦᑐᖓ ᐅᑉᓗᒥ ᑕᖅᑭᐅᓚᐅᖅᑐᒥ 

ᕼᐋᒻᓚᓕᕆᔨᒃᑯᑦ ᑎᑎᖅᑲᖅᑖᓚᐅᕐᒪᑕ ᑖᒃᑯᓇᓐᖓᑦ 

ᐃᓄᓕᕆᔨᑐᖃᒃᑯᓐᓂᒃ ᑎᑎᕋᖅᓯᒪᔪᒥᒃ ᑕᐃᓐᓇᒎᖅ 

ᑎᑎᖅᑲᒃ ᖃᐃᑕᐅᓚᐅᖅᓯᒪᔪᖅ ᐲᖅᑕᐅᓂᐊᓕᕐᒪᑦ. 

 

(ᑐᓵᔨᑎᒍᑦ) ᐅᖃᖅᑏ ᖁᕕᐊᓱᓪᓚᕆᑦᑐᖓ ᑕᕝᕗᖓ 

ᐅᖃᕈᓐᓇᕆᐊᔅᓴᖅ ᑕᖅᑭᕆᓚᐅᖅᑕᑎᓐᓂ 

ᒐᕙᒪᓕᕆᔨᒃᑯᑦ ᑐᓴᖅᑎᑕᐅᓚᐅᕐᖓᑕ ᑕᕝᕙᙵᑦ 

ᓄᓇᖃᖄᖅᑐᒥᓂᓕᕆᔨᒃᑯᓐᓂᑦ ᑕᐃᑲᓂ ᑎᑎᖅᑲᒥ 

ᑐᑭᒧᐊᖅᑎᑦᑎᒍᑎᒋᒐᓱᑦᑕᖓᓂᑦ ᑐᓂᓯᒻᒪᑕ 

ᑕᓪᓕᒪᓄᑦ Hᐋᒻᒪᓚᐃᑦ ᐃᒥᕐᒧᑦ ᓚᐃᓴᖏᓐᓄᑦ 

ᑖᒃᑯᐊ ᐲᖅᑕᐅᕈᓘᔭᓚᐅᕐᖓᑕ. ᐅᖃᖅᑏ, 

ᐱᓕᕆᐊᖑᓯᒪᔪᕕᔾᔪᐊᕌᓗᒃ ᑲᑎᑎᕆᒐᓱᑦᑐᑕ 

ᐸᕐᓇᐅᑎᐅᓂᐊᖅᑐᓂᑦ, ᐃᑲᔫᑕᐅᒍᓐᓇᓂᐊᖅᑐᓂᑦ 

ᓄᓇᓕᓕᒫᓄᑦ. ᑖᒃᑯᐊᓗ ᓄᓇᓕᖕᓂ ᐱᔨᒃᑎᕋᖅᑏᑦ 

ᖁᕕᐊᓱᒻᒥᔪᑦ ᑖᒃᑯᐊ ᑎᑎᖅᑲᐃᑦ ᒪᓕᔅᓴᖁᔨᓯᒪᔪᐃᑦ 

ᓴᖅᑭᖅᑕᐅᒍᓐᓇᖅᓯᒪᒻᒪᑕ ᑲᑐᔾᔨᖃᑎᒌᓐᓂᒃᑯᑦ 

ᐊᒃᓱᕈᕐᓂᒃᑯᑦ. ᓱᓖᓛᒃ ᐱᔭᔅᓴᖃᒃᑲᓂᖅᑑᒐᓗᐊᑦ 

ᒪᓕᒐᖏᓐᓂ ᒪᓕᑦᑎᐊᓕᖅᑎᒐᓱᓪᓗᒋᑦ ᐃᒥᕐᒧᑦ 

ᓚᐃᓴᖏᓐᓂᑦ, ᑭᓯᐊᓂ ᑕᒪᓐᓇ ᓯᕗᒧᑦ 

ᐃᖏᕐᕋᓯᒋᐊᕐᓂᑦᑎᐊᕙᐅᒻᒪᑦ.  

 

ᑖᒃᑯᐊ ᐅᖃᕈᑎᓪᓗᒋᑦ ᐱᓕᕆᕕᒃᑲ, ᑖᒃᑯᐊ 

ᖁᔭᓕᒍᒪᔭᒃᑲ ᓄᓇᖃᖅᑳᖅᑐᒥᓂᓕᕆᔨᒃᑯᑦ, NAMA-

ᑯᑦ, ᐊᕙᑎᓕᕆᔨᒃᑯᑦ, ᐊᒻᒪ Hᐋᒻᒪᓚᐃᑦ 

ᐊᓪᓚᑎᒻᒪᕆᖏᑦ ᐊᒻᒪᓗ ᐃᖅᑲᓇᐃᔭᖅᑎᖏᑦ 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᒃᑎᕋᖅᑎᒃᑯᑦ. ᑕᐃᒫᒃ 

ᑲᑐᔾᔨᖃᑎᒌᑦᑐᑎᑦ ᐱᓕᕆᑦᑎᐊᕈᓐᓇᖅᓯᒪᓚᐅᕐᖓᑕ, 

ᐊᒻᒪᑦᑕᐅᖅ ᓯᕗᒧᑦ ᑲᔪᖏᑦᑎᐊᓂᐊᕐᒥᔪᒍᑦ ᑖᓐᓇ 

ᑲᔪᓯᑎᑕᐅᖁᓪᓗᒍ ᐱᓕᕆᖃᑎᒌᓐᓂᕆᓂᐊᓕᖅᑕᕗᑦ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᐅᖃᐅᓯᓕᕆᓂᕐᒧᑦ, ᒥᔅᑕ ᖁᒃᓱᒃ.  

ᐅᖃᐅᓯᕐᒧᑦ ᖁᕕᐊᓲᑎᖃᕐᓂᖅ 2015-ᒥ 

(ᖁᒃᓱᒃ) 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᑎᔩ. ᐅᓪᓗᒥ ᓇᖏᖅᓯᔾᔪᑎᖃᖅᐳᖓ 

ᑖᒃᑯᐊ ᐅᖃᐅᓯᕐᒧᑦ ᖁᕕᐊᓱᖃᑎᒌᖕᓂᖅ 2015  

ᐱᔾᔪᑎᒋᓗᒍ.  

 

ᐅᖃᖅᑏ, ᑕᒪᓐᓇ ᐅᖃᐅᓯᓕᕆᓂᖅ 

ᐅᖃᐅᓯᖅᐳᓂᓛᒃ ᖁᕕᐊᓲᑎᒋᔭᐅᖕᒪᑦ ᓄᓇᕗᑦ 

ᐃᓗᐊᓂ, ᓄᓇᕘᓕᒫᒥᑦ, ᐃᓄᒃᑎᑐᑦ ᑖᓐᓇ 

ᐅᖃᐅᓯᖅᐳᑦ ᐱᔾᔪᑎᒋᓪᓗᒍ. ᑕᕝᕙᓂ ᕖᕝᕗᐊᕆ 16, 

ᑕᒪᓐᓇ ᖁᕕᐊᓱᖃᑎᒌᖕᓂᖅ ᐱᒋᐊᓚᐅᖅᓯᒪᖕᒪᑦ, 

ᑕᕝᕗᖓ 27 ᑎᑭᓪᓗᒍ, ᕖᕝᕗᐊᕆ 27, 

ᖃᓄᐃᓕᐅᕈᓘᔭᖅᑐᑎᑦ, ᖁᕕᐊᓱᖃᑎᒌᖕᓂᐅᖕᒪᑦ 

ᑕᒪᓐᓇ ᐅᖃᐅᓯᖅᐳᑦ ᐱᔾᔪᑎᒋᓪᓗᒍ. 

ᑐᖅᖢᕋᐅᑎᖃᕐᓂᖅ ᐃᓄᒃᑎᑐᑦ ᑕᒪᓐᓇ 

ᑐᖅᖢᖃᐅᑎᖃᕐᓂᖅ ᐃᓅᓂᑦᑎᓐᓄᑦ, 

ᐃᓚᒌᖕᓂᑎᓐᓄᑦ, ᐊᒻᒪᓗ ᑕᒪᒃᑯᓄᖓ 

ᑐᑭᓯᐅᒪᖃᑎᒌᖕᓂᕐᒧᑦ ᑕᒪᓐᓇ ᑐᖅᖢᕋᖅᑐᕋᐅᓂᖅ 

ᐃᓄᒃᑎᑐᑦ ᐱᒻᒪᕆᐅᖕᒪᑦ, ᐅᖃᐅᓯᑦᑎᓄᓪᓗᐃᓛᒃ 

ᐊᑑᑎᖃᓪᓚᕆᖕᒪᑦ ᑕᒪᓐᓇ. 

 

(ᑐᓵᔨᑎᒍᑦ) ᐅᖃᖅᑏ, ᑕᕝᕙᓂ ᐊᕐᕌᒍᑦᑎᓐᓂᑦ 

ᑖᒃᑯᐊ ᐃᓕᖅᑯᓯᓕᕆᔨᒃᑯᑦ, ᐃᑦᑕᕐᓂᓴᓕᕆᔨᒃᑯᓪᓗ 

ᐱᑎᑦᑎᓚᐅᕐᖓᑕ ᐃᓄᒃᑐᑦ ᐃᓕᓐᓂᐊᕈᑎᒃᓴᓂᑦ 

ᐃᓕᓴᕕᓕᒫᓄᑦ, ᐸᐃᕆᕕᓐᓄᑦ ᐊᒻᒪ ᕿᒥᕐᕈᕕᓐᓄᑦ 

ᓄᓇᕗᑦᒥ, ᐱᖃᓯᐅᑎᓪᓗᒋᑦ ᕿᒥᕐᕈᐊᒐᐃᑦ 

ᐅᖃᓕᒫᒐᐃᑦ, ᐸᐃᑉᐹᕋᓛᑦ ᑎᕆᖓᔪᐃᑦ, ᐊᒻᒪ 

ᐊᕙᓗᒥᐅᑕᐃᑦ ᑐᑭᓯᑎᑦᑎᒋᐊᕈᑏᓪᓗ ᑕᕝᕙᓂ 

ᐊᕐᕌᒍᒥ ᐅᖃᐅᓯᕆᔭᑦᑎᓐᓂᑦ ᐱᓪᓗᑎᒃ.  

 

ᑲᑐᔾᔨᖃᑎᖃᖅᑐᑕ ᐅᖃᐅᓯᓕᕆᓂᕐᒧᑦ ᑲᑎᓯᓇᒥᑦ. 

ᑖᔅᓱᒥᖓᑦᑕᐅᖅ ᐃᓅᒐᑦᑕᒥ ᐱᖓᓱᓂᑦ ᐅᓪᓗᓂ 

ᑲᑎᒪᑎᑦᑎᒻᒥᔪᒍᑦ, ᓯᕗᓂᕆᓯᒪᔭᑦᑎᓐᓂ, 

ᐅᓪᓗᒥᓕᓴᕐᓂᑦ, ᐊᒻᒪ ᓯᕗᓂᔅᓴᐅᓛᖅᑐᓂᑦ 

ᐃᓄᒃᑑᒧᑦ. ᑖᓐᓇ ᑲᑎᒪᕐᔪᐊᕐᓂᐅᔪᖅ ᐃᖃᓗᓐᓂ 

ᐊᑐᖅᑕᐅᔪᖅ ᒫᓐᓇ, ᐅᓪᓗᒥ ᐃᓱᓕᓐᓂᐊᖅᑐᑎᑦ. 

ᑖᒃᑯᐊ ᖁᔭᒋᒍᒪᔭᒃᑲ ᑲᑎᒪᔭᖅᑐᖃᑕᐅᓯᒪᔪᓕᒫᑦᑎᐊᑦ 

ᑕᕝᕗᖓ ᑲᑎᒪᔾᔪᐊᕐᓂᕐᒧᑦ, ᑕᐃᒃᑯᐊᓗ 

ᐊᑕᖏᑦᑎᐊᕐᓗᒋᑦ ᐊᒃᓱᕈᖅᑐᑎᑦ 

ᐱᓕᕆᓯᒪᓚᐅᖅᑐᐃᑦ, 

ᑲᑎᒪᑎᒃᑎᐊᖅᑎᑦᑎᔪᓐᓇᓚᐅᖅᑐᐃᑦ. 

 

(ᑐᓵᔨᑎᒎᕈᓐᓃᖅᑐᖅ) ᐃᓚᐅᖁᓪᓚᕆᒃᑲᓗᐊᖅᐸᔅᓯ 

ᑕᕝᕙᓂ ᐃᒡᓘᑉ ᐃᓗᐊᓃᖃᑎᒋᔭᔅᓯ, ᐊᒻᒪᓗ 

ᓄᓇᕗᑦᒥᐅᖃᑎᒃᑲ. ᑕᒪᓐᓇ ᖁᕕᐊᓱᒍᑎᒋᓗᒍ 

ᐃᓄᒃᑐᑦ ᐅᖃᐅᓯᕗᑦ ᑲᒪᒋᔭᐅᑦᑎᐊᑎᓪᓗᒍ, ᐊᒻᒪᓗ 

ᑲᑎᒪᓂᖅᐳᑦ ᐱᕚᓪᓕᕈᑕᐅᓚᐅᕐᒪᑦ ᑕᕝᕙᓂ 

ᑲᑎᒪᓂᖃᓗᒃᑎᓪᓗᒋᑦ. ᒪ’ᓇᓪᓗᐊᕕᒃ, ᖁᐊᓇᖅ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐃᑦ, 

ᓯᕗᓕᖅᑏᑦ, ᒐᕙᒪᐅᖃᑎᒌᓂᓪᓗ ᐱᓕᕆᔩᑦ. ᒥᔅᑕ 

ᑕᑉᑐᓇ.  



ᕿᑎᖅᑰ, ᕕᕝᕗᐊᕆ 26, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒐᕙᒪᒃᑯᑦ ᐊᐅᓚᓂᖏᑦ 

ᑕᒻᒪᖅᓯᒪᔪᖅᓯᐅᖅᑕᐅᓂᖏᑦ (ᑕᑉᑐᓇ) 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐱᒋᐊᓕᕋᑖᖅᑎᐊᖅᑐᖓ ᓄᓇᕗᑦᒥ 

ᐅᖃᐅᑎᓚᐅᖅᓯᒪᒐᒃᑭᑦ ᑖᓐᓇ 

ᕿᒥᕐᕈᐊᖅᑕᐅᑎᓛᕋᒃᑯ ᓯᓚᑖᓂᒥᐅᑕᕐᓄᑦ ᓄᓇᕗᑦᒥ 

ᒐᕙᒪᒃᑯᖏᓐᓄᑦ ᐱᓕᕆᐅᖃᑦᑕᖅᑐᓕᒫᑦᑎᐊᑦ 

ᐃᓚᒋᔭᐅᓪᓗᓂ ᓯᕗᒧᑦ ᐊᓪᓗᖅᑕ, 

ᐊᖏᖅᓯᒪᓂᖃᕋᑦᑕ ᒐᕙᒪᑦᑎᐊᕙᖃᕈᒪᓪᓗᑕ 

ᐊᑐᖅᑕᐅᑎᐊᕐᓗᑎᓪᓗ ᐱᓕᕆᔾᔪᑎᔅᓴᓕᒫᕗᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑏ, ᑐᑭᓯᓯᒪᒋᐊᖃᖅᑐᒍᑦ ᓇᓕᐊᒃ 

ᐱᓕᕆᔾᔪᑎᕗᑦ ᐊᐅᓚᑦᑎᐊᕐᒪᖔᑕ, ᐊᒻᒪᑦᑕᐅᖅ 

ᓇᓕᐊᒃ ᐋᖅᑭᒋᐊᖅᑕᐅᒋᐊᖃᕐᒪᖔᑕ. ᐅᓪᓗᒥ 

ᓂᑯᕕᑦᑐᖓ ᑐᑭᓯᑎᑦᑎᒋᐊᕈᒪᓪᓗᖓ 

ᖃᓄᐃᓕᐅᖅᓯᒪᒻᒪᖔᑦᑎᒍᑦ ᑖᓐᓇ, ᐊᒻᒪᓗ ᖃᓄᖅ 

ᑖᓐᓇ ᕿᒥᕐᕈᓂᐅᔪᖅ ᐋᖅᑭᒋᐊᕆᓂᐊᕐᒪᖔᖅ 

ᓄᓇᕗᑦᒥᐅᑕᓕᒫᓄᑦ.  

 

ᑕᐃᒪᓕ ᑖᓐᓇ ᑕᒻᒪᖅᓯᒪᔪᖅᓯᐅᖅᑕᐅᖁᓯᒪᔭᕗᑦ 

ᑲᔪᓯᓕᖅᑐᖅ, ᐊᒻᒪᓗ ᑳᓐᑐᕌᒃᒥᑦ ᑐᓂᓯᓛᖅᑐᑕ 

ᐱᓇᓱᐊᕈᓯᓂᑦ ᒫᓐᓇᑦᑎᐊᕈᓘᓛᖅᑐᖅ ᐊᒡᒋᖅᑐᓂᑦ, 

ᖃᓄᑎᒍᓗ ᑖᓐᓇ ᐱᓕᕆᐊᖑᓛᕐᒪᖔᖅ. 

ᖃᐅᔨᓴᖅᑕᐅᖁᔨᔪᒍᑦ 258-ᓂᑦ ᒐᕙᒪᒃᑯᑦ 

ᐱᓕᕆᓂᕆᕙᑦᑕᖏᓐᓂᑦ, ᐊᒻᒪ 68-ᓂᑦ 

ᐃᓗᓄᒃᑲᓐᓂᖅ ᐱᓕᕆᒃᑲᓂᕐᓂᕆᕙᑦᑕᖏᓐᓂᑦ. 

 

ᑖᓐᓇ ᓯᕗᓪᓕᖅᐹᑐᐃᓐᓇᐅᓂᐊᖅᑐᖅ 

ᕿᒥᕐᕈᓂᔪᐊᖑᔪᒥᑦ, ᐊᐅᓚᑦᑎᐊᕋᓗᐊᕐᒪᖔᖅ, 

ᐊᑑᑎᖃᑦᑎᐊᕋᓗᐊᕐᒪᖔᑕ ᒐᕙᒪᒃᑯᑦ 

ᐊᐅᓚᓂᕆᕙᑦᑕᖏᑦ ᐊᒻᒪ ᐊᐃᑉᐸᕆᒐᔭᖅᑕ ᑖᔅᓱᒪ 

ᑕᒻᒪᖅᓯᒪᔪᖅᓯᐅᖅᑕᐅᓂᐅᑉ ᐃᓗᓕᒃᑲᓂᒻᒪᕆᖏᓐᓂᑦ 

ᕿᒥᕐᕈᒋᐊᕐᓂᐅᒐᔭᖅᑐᖅ. ᑕᐃᒫᓪᓗ ᖃᐅᔨᔭᐅᔪᐃᑦ, 

ᓱᒋᐊᕐᓂᐅᔪᐃᓪᓗ ᐋᖅᑭᒋᐊᕈᑕᐅᒐᓱᓛᖅᑐᑎᒃ 

ᐅᕙᒍᑦ ᐱᓕᕆᓂᕆᕙᑦᑕᖏᓐᓂᑦ, 

ᑮᓇᐅᔭᖅᑐᓗᐊᙱᓂᖅᓴᐅᓕᕐᓗᑎᓪᓗ.  

 

ᑕᐃᒫᒃ ᑕᕝᕘᓇ ᕿᒥᕐᕈᓂᒃᑯᑦ ᑐᑭᓯᑦᑎᐊᓛᕋᑦᑎᒍᑦ 

ᐱᓕᕆᔾᔪᑎᔅᓴᕆᕙᑦᑕᕗᑦ, ᖃᓄᖅ  

ᐊᐅᓚᑦᑎᐊᐸᒻᒪᖔᑕ, ᑭᓱ ᐊᐅᓚᑦᑎᐊᕐᒪᖔᖅ, ᑭᓱ 

ᐋᖅᑭᒋᐊᕆᐊᖃᕐᒪᖔᖅ, ᐊᒻᒪᑦᑕᐅᖅ 

ᓇᓗᓇᐃᖅᑐᐃᓛᕐᒥᔪᒍᑦ ᓇᓕᐊᒃ 

ᐱᓕᕆᔾᔪᑎᒋᕙᑦᑕᕗᑦ, ᖃᓄᖅ 

ᐱᓕᖅᑭᑦᑕᐅᖃᑦᑕᕐᒪᖔᑕ, ᐅᕝᕙᓘᓐᓃᑦ 

ᓱᕙᓕᑭᐊᖑᒻᒪᖔᑕ, ᐅᕝᕙᓘᓐᓃᑦ 

ᓇᒻᒥᓂᖃᐅᑎᓕᒻᒧᖔᖅ, ᐊᓯᐊᓄᓘᓐᓃᑦ 

ᐊᐅᓚᑕᐅᒍᓐᓇᕋᔭᕐᒪᖔᑕ.  

 

ᑖᒃᑯᐊ ᐅᓂᒃᑳᕆᒍᒪᑦᑎᐊᓛᕐᒥᔭᒃᑲ 

ᑲᔪᓯᕙᓪᓕᐊᑎᓪᓗᒋᑦ ᑕᒻᒪᖅᓯᒪᔪᖅᓯᐅᖅᑕᐅᓂᕗᑦ. 

ᑕᐃᒫᓪᓗ ᓯᕗᓂᑦᑎᓐᓄᑦ 

ᐃᖏᕐᕋᓯᒋᐊᑦᑎᐊᕈᓐᓇᓛᕐᖓᑕ ᒐᕙᒪᑦᑕ 

ᐃᑲᔪᕐᓂᕆᕙᑦᑕᖏᑦ ᐃᓄᓐᓂᑦ ᓄᓇᕗᑦᒥ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐊᕙᑎᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑕ ᒪᐃᒃ.  

ᒪᐅᓐᖓᑐᐃᓐᓈᕆᑦᑕᐃᓕᓂᖅ - 

ᓇᓄᓐᖑᐊᓂᑦ ᐴᖅᑲᐃᕖᑦ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓄᓇᕗᑦᒥᐅᓪᓗ, ᐊᒻᒪ ᐸᓐᓂᖅᑑᒥᐅᑦ 

ᐅᓪᓗᖃᑦᑎᐊᖁᒋᕙᒃᑲ, ᐊᒻᒪ ᑕᒪᒃᑯᐊ ᑕᒫᓃᑦᑐᑦ, 

ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ ᐳᓛᕆᐊᖅᓯᒪᔪᑦ.  

 

ᐅᖃᖅᑎᑦᑎᔩ, ᐅᖃᐅᓯᖃᙳᓱᑦᑐᖓ ᐅᓪᓗᒥ, 

ᑕᒪᓐᓇ ᐅᖃᐅᓯᕆᒋᐊᖓ ᖁᕕᐊᒋᓪᓗᒍ ᑖᒃᑯᐊ 

ᑲᑐᔾᔨᓪᓗᑎᑦ ᑕᕝᕙᓂ ᐱᓕᕆᓚᐅᕐᖓᑕ 

ᐊᕙᑎᓕᕆᔨᒃᑯᓪᓗ, ᐊᒻᒪ ᑖᒃᑯᐊ 20 

ᐃᓕᓐᓂᐊᖅᑏᑦ, ᑕᐃᑲᓂ ᑭᙵᕐᓂ.  

 

ᑕᐃᒪ ᑕᕝᕙᓂ ᑖᒃᑯᐊ ᐊᐅᓚᔾᔪᑎᔅᓴᖓᑕ 

ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᑕ ᐱᓕᕆᐊᖏᑕ 

ᐃᓗᐊᓂ, ᑕᒃᑯᐊ ᑮᓇᐅᔭᖃᖅᑎᑕᐅᓪᓗᑎᑦᑕᐅᖅ 

ᑖᒃᑯᓄᖓ 

ᐱᕙᓪᓕᐊᔪᓕᕆᔨᒃᑯᓐᓄᑦ/ᐃᖏᕐᕋᔪᓕᕆᔨᒃᑯᓄᓪᓗ. 

ᑖᒃᑯᐊ ᐃᓕᓐᓂᐊᖅᑏᑦ ᑭᙵᕐᓂ 

ᐊᒥᐊᕆᔪᓐᓇᓚᐅᖅᓯᒪᒻᒪᑕ ᑕᒪᒃᑯᓂᖓ 

ᓴᓂᒃᑯᕕᐅᔪᓂᑦ ᑕᑯᒥᓇᖅᓯᑎᑦᑎᓯᒪᓪᓗᑎ. 

(ᑐᓵᑎᔨᒍᑦ) ᑕᒪᒃᑯᐊ ᓴᓂᒃᑯᕖᑦ ᐃᓕᔭᐅᓯᒪᔪᑦ 

ᓇᒧᑐᐃᓐᓇᖅ ᑭᙵᕐᓂ ᐃᒪᓐᓇ ᓴᓂᕐᓄᑦ 

ᐴᖅᑲᐃᕕᐅᖃᑦᑕᓂᐊᖅᑐᑦ, ᐊᒻᒪᓗ ᓴᓇᓂᑯᕕᓂᕐᓄᑦ. 

ᑕᒪᓐᓇ ᐆᒪᔪᓂᑦ ᓱᕐᕌᐃᔾᔮᙱᑦᑐᖅ.  



ᕿᑎᖅᑰ, ᕕᕝᕗᐊᕆ 26, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᖁᕕᐊᓱᑉᐳᖓ 

ᑖᒃᑯᐊ ᐃᓅᓱᒃᑐᐃᑦ ᐃᓕᓐᓂᐊᖅᑏᑦ ᓄᓇᕗᑦᒥᐅᑦ, 

ᓄᓇᕗᑦᒥᐅᑕᐅᔪᑦ ᐃᓚᒋᔭᐅᑦᑎᐊᕐᖓᑕ ᑕᒪᔅᓱᒥᖓ 

ᓴᓂᖃᖅᑎᑎᑦᑕᐃᓕᓂᕐᒥᑦ ᐊᒻᒪᓗ ᐊᕙᑎᒥᑦ 

ᑲᒪᑦᑎᐊᓂᕐᒥᑦ. ᐊᒻᒪᑦᑕᐅᖅ 

ᖁᕕᐊᓱᒃᑲᓐᓂᕋᔭᕐᒥᔪᖓᑦᑕᐅᖅ ᑖᒃᑯᐊ, ᑕᒪᒃᑯᐊ 

ᓄᓇᓖᑦ ᑭᙵᐃᑦ ᓯᓚᑖᓃᑦᑐᑦ ᑕᐃᒫᔅᓴᐃᓐᓇᖅ 

ᐱᓕᕆᒍᓐᓇᖅᑲᑕ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐊᑎᖁᑎᖃᕈᓐᓃᕋᒪ.. 3. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᕿᑭᖅᑖᓘᑉ 

ᓂᒋᐊᓄᑦ, ᒥᔅᑕ ᔪᐊᓇᓯ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᕿᓂᖅᑏᑦ ᐸᖅᓴᐃᔩᓪᓗ ᓇᓂᓯᓂᖏᑦ 

ᐊᓯᐅᓯᒪᔪᓂᑦ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ ᐅᖃᖅᑎᑦᑎᔩ, ᐊᒻᒪᓗ 

ᑐᙵᓱᓪᓕ ᑕᕝᕙᓂ ᓈᓚᒋᐊᖅᑐᖅᓯᒪᔪᑦ. 

ᐅᖃᖅᑎᑦᑎᔩ, ᖁᕕᐊᓇᖅᑐᒥᑦ ᑐᓴᕋᔅᓴᖃᕋᒪ 

ᑕᕝᕗᖓ ᒪᓕᒐᓕᐅᕐᕕᒻᒧᑦ, ᓄᓇᕗᑦᒥᐅᓄᓪᓗ.  

 

ᖁᕕᐊᓱᕝᕕᐅᓂᐊᓕᖅᑎᓪᓗᒍ, ᐅᖃᖅᑎᑦᑎᔩ, ᒪᕐᕉᒃ 

ᑭᒡᒐᖅᑐᖅᑖᒃᑲ ᐅᐃᓕ ᑯᓗᓛᒃᑯᑦ, ᑖᒥ ᐸᓪᓗᑯᑦ 

ᖃᒧᑕᐅᔭᒃᑯᑦ ᑕᒫᖓ ᐃᖃᓗᓐᓂᑦ ᐊᐅᓪᓚᓚᐅᕐᒪᑎᒃ. 

 

ᐊᒻᒪᑦᑕᐅᖅ ᒪᓕᒐᓕᐅᕐᕕᒻᒧᑦ ᖃᐅᔨᒪᔭᐅᔪᔅᓴᐅᒻᒪᑦ 

ᑕᒪᓐᓇ ᐊᖅᑯᑎ ᑭᒻᒥᕈᕐᒧᑦ ᐊᑐᖅᑕᐅᒻᒪᕆᖃᑦᑕᕐᒪᑦ. 

ᑖᒃᑯᐊᓗ ᑖᓐᓇ ᐊᖅᑯᑎᒋᔭᖓ 

ᐊᑦᑕᓇᖅᑐᖃᑲᓪᓚᓲᖑᒋᓪᓗᓂ, ᐱᓗᐊᖅᑐᒥ 

ᐅᑭᐅᖑᑎᓪᓗᒍ. 

 

ᐅᖃᖅᑎᑦᑎᔩ ᑖᒃᑯᐊ ᑖᒥᑯ, ᐅᐃᓕᑯ 

ᖃᒧᑕᐅᔭᕆᔭᖓ ᐊᔪᓕᖅᓯᒪᓚᐅᕐᒪᑦ ᑕᐃᑯᖓ 

ᑭᒻᒥᕈᑦ, ᐃᖃᓗᐃᑦᓗ ᐋᑯᓐᓂᖓᓄᑦ ᑎᑭᓚᐅᕋᑎᒃ. 

ᐊᒻᒪᑦᑕᐅᖅ ᐊᒃᓱᕈᕋᓗᐊᖅᑐᑎᑦ 

ᐊᐅᓚᔭᑎᑦᑎᒐᓱᐊᖅᑎᑦᑎᒃᑲᓐᓂᐊᕋᓱᐊᕋᓗᐊᕋᒥ 

ᐊᔪᓕᕐᒪᑎᒃ ᐅᑎᒧᑦ ᑭᓯᐊᓂ ᐱᓱᒋᐊᖃᓕᓚᐅᕐᒪᑎ 

ᐃᖃᓗᓐᓄᑦ ᑕᒪᐅᖓ.  

 

ᐅᖃᖅᑎᑦᑎᔨ, ᑖᒃᑯᐊ ᑖᒥᑯ ᐅᐃᓕᑯ ᐊᑯᓂᑲᓪᓚᒃ 

ᐱᓱᓚᐅᕋᓗᐊᖅᑎᓪᓗᒋᑦ. ᑕᐃᒫᔅᓴᑑᓕᓚᐅᕐᒪᑦ 

ᑭᓯᐊᓂ ᐃᑲᔪᖅᑐᖃᑦᑕᐅᑎᑦᑎᐊᕐᒪᑎᒃ ᐅᓐᓄᐊᓕᒫᖅ 

ᑖᖅᑎᓪᓗᒍ, ᐃᒃᑮᓇᖅᑎᓪᓗᒍ 

ᑎᑭᐅᑎᒍᓐᓇᓕᓚᐅᖅᑑᖅ ᐅᖓᓯᒃᑐᑲᓪᓚᒻᒧᑦ. 

 

ᐊᒻᒪ ᖁᕕᐊᓱᕝᕕᐅᑉ ᐅᓪᓗᖓᓂ ᕿᓂᖅᑎᓄᑦ 

ᓇᓂᔭᐅᓚᐅᖅᑐᑎᒃ ᑕᒫᓂ ᐃᖃᓗᐃᑦ 

ᓯᓚᑎᑦᑎᐊᖓᓂ ᐊᒻᒪ ᖁᕕᐊᓇᑦᑎᐊᒻᒪᕆᓚᐅᕐᒪᑦ 

ᑖᒃᑯᐊ ᐃᓚᖏᓐᓄᑦ 

ᖁᕕᐊᓱᕝᕕᖃᑦᓯᐊᓚᐅᖅᑐᑎᓪᓗ. 

 

ᐅᖃᖅᑎᑦᑎᔩ, ᑕᒪᓐᓇ ᖁᕕᐊᓇᓚᐅᕋᓗᐊᖅᑎᓪᓗᒍ 

ᐃᓛᓐᓂᒃᑯᑦᑕᐅᖅ ᑖᒃᑯᐊ 

ᑕᐃᒪᐃᑦᑐᐃᓐᓇᐅᒍᓐᓇᖏᒻᒪᑕ ᐊᒻᒪᓗ 

ᐱᒻᒪᕆᐅᓂᖃᕐᔪᐊᕐᒪᑦ ᑖᒃᑯᐊ ᓄᓇᒧᑦ 

ᐊᐅᓪᓚᕐᓂᐊᖅᑐᖃᑐᐊᕈᓂ 

ᐸᕐᓇᒃᓯᒪᐃᓐᓇᐅᔭᕆᐊᖃᖃᑦᑕᕋᑦᑕ ᑕᒪᓐᓇ 

ᐊᕙᑎᕗᑦ ᐃᓱᒪᒋᓗᒍ ᐊᒻᒪ ᐃᓚᒋᔭᕗᑦ 

ᐱᖃᑎᒋᔭᕗᓪᓗ ᐊᖏᕐᕋᑦᑎᓐᓄᑦ 

ᐅᑎᑦᓯᐊᕈᓐᓇᕐᓂᐊᕋᑦᑕ ᐸᕐᓇᒃᓯᒪᑦᓯᐊᕆᐊᖃᕋᑦᑕ. 

 

ᐅᖃᖅᑎᑦᑎᔩ, ᐱᕕᖃᖅᑎᑕᐅᒍᒪᒐᓗᐊᖅᑐᖓ 

ᐅᖃᐅᓯᔅᓴᒃᑲ ᐱᔭᕇᕈᒪᓪᓗᒋᑦ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 

ᐃᓚᒋᐊᓯᒃᑲᓐᓂᕈᒪᖕᒪᑦ ᐅᖃᒃᑲᓐᓂᕈᒪᓪᓗᓂᓗ. 

ᐋᒃᑳᖅᑕᐅᕚ? ᐋᒡᒑᖅᑐᒥᒃ ᑐᓴᓐᖏᓐᓇᒪ, ᒥᔅᑐ 

ᔪᐊᓇᓯ, ᑲᔪᓯᒋᑦ. 

 

ᔪᐊᓇᓯ: ᖁᔭᓐᓇᒦᒃ ᐅᖃᖅᑎᑦᑎᔩ, ᖁᔭᓐᓇᒦᓪᓗ 

ᒪᓕᒐᓕᐅᖅᑎᐅᖃᑎᒃᑲ. 

 

ᐄ, ᐅᖃᖅᑎᑦᑎᔩ, ᖁᕕᐊᓱᒻᒪᕆᑉᐳᖓᐃᓛᒃ ᑖᒃᑯᐊ 

ᒪᕐᕉᒃ ᑭᒡᒐᑐᖅᑖᒃᑲ ᐋᓐᓂᓚᐅᕋᑎᒃ ᑕᒪᑦᓱᒪᓐᖓᑦ 

ᐊᑐᓚᐅᕐᒪᑕ, ᐊᒻᒪᐃᓛᒃ ᐃᑲᔪᖅᑕᐅᒍᒪᒋᕗᖓ 

ᐃᓕᑦᓯᓐᓄᑦ ᖁᔭᓕᒍᒪᓪᓗᒋᑦ ᑖᒃᑯᐊ ᐊᒥᓱᐃᑦ 

ᓄᓇᕗᒻᒥᐅᑦ ᕿᓂᖅᑎᓄᑦ ᐃᓚᒋᔭᐅᖃᑦᑕᖅᑎᓪᓗᒋᑦ 

ᐊᑦᓱᕈᕐᓇᖅᑑᕙᒻᒪᐃᓛᒃ ᓄᓇᖅᑲᑎᒋᔭᑦᑎᓐᓄᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

1746 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑐ 

ᑕᑉᑐᓇ. 

ᐃᓕᓐᓂᐊᕐᕕᒻᒥ ᐃᓅᓯᓕᕆᔩᑦ ᐃᓱᓕᒃᓯᔪᐃᑦ 

(ᑕᑉᑐᓇ) 

ᓯᕗᓕᖅᑎ ᐲᑕ ᑕᑉᑐᓇ: ᖁᔭᓇᖅ ᐅᖃᖅᑎᑦᑎᔩ. 

ᐅᓇ ᓂᑯᕕᔾᔪᑎᒋᔪᒪᔭᕋ ᑖᑉᑯᐊᑦ 

ᓇᓪᓕᖅᑕᐅᓚᐅᕐᒪᑕ ᑖᑉᑯᐊᑦ ᐃᓕᓐᓂᐊᕐᕕᒻᒥ 

ᐃᓅᓯᓕᕆᐊᔾᔩᑦ ᑕᒪᐃᑕ ᐅᕙᒻᓂᒃ 

ᖁᔭᓕᑉᐱᐊᕈᒪᔭᒃᑲ ᐊᖃᒍᐊᓂ ᓇᓪᓕᐅᑦᑎᐊᕐᒪᑕ. 

 

ᐅᕙᒻᓂᑉᑕᐅᖅ ᑖᑉᑯᐊ ᖁᕐᓗᖅᑐᒥᐅᑕᑦ 

ᐃᓕᑕᕆᔪᒪᔭᒃᑲ ᑖᒻᓇ ᐅᔪᕈᒐ, ᑭᐅᕆᓐ ᑕᑉᑐᓇ, 

ᒫᓃᑦᑐᖅ, ᐅᓇᓗ ᒫᒍᐃᑦ ᒫᒎ ᖁᒥᖅ ᓂᕕᖔᓗᒻᒥᑦ 

ᐃᓕᑕᕆᔪᒪᔭᕋ ᖁᔭᓕᓂᖅ ᐊᒥᓱᒥ. 

 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᐃᓕᓐᓂᐊᕐᕕᒻᒥ 

ᐃᓅᓯᓕᕆᔩᑦ ᐃᒪᓐᓇᑎᑐᑦ ᑕᑯᔭᐅᖅᑳᖃᑦᑕᕐᖓᑕ 

ᐊᖓᔪᖅᑳᓄᑦ ᐊᒻᒪᓗ ᑖᒃᑯᐊ ᐃᓕᓐᓂᐊᕕᓐᓂ 

ᐃᓅᓯᓕᕆᔩᑦ ᐱᒻᒪᕆᐅᖕᒪᑕ ᐃᓕᓐᓂᐊᕕᓐᓄᑦ 

ᐊᖓᔪᖅᑳᕆᔭᐅᔪᓄᑦ ᐃᓕᓐᓂᐊᖅᑎᓄᓪᓗ. 

 

ᐊᒻᒪ ᐃᓕᑕᕆᔪᒪᒻᒥᔭᕋ ᑖᒃᑯᐊ 

ᐃᑲᔪᖅᑎᒋᒐᓱᐊᖅᑕᕗᑦ ᑕᒪᒃᑯᐊ 

ᐃᓕᓐᓂᐊᑎᑦᑎᖃᑦᑕᖅᑐᑦ. 

 

ᐅᖃᖅᑏ, ᑕᐃᒪ ᒪᕐᕉᖕᓄᑦ ᐅᖓᑖᓄᑦ 

ᐃᓕᓐᓂᐊᖅᓯᒪᓕᕐᒪᑕ ᐊᒻᒪᓗ 

ᐃᓕᓐᓂᐊᕌᓂᒃᓯᒪᓕᖅᓱᑎᒃ ᑕᐃᒪ 

ᐊᔪᓐᖏᓐᓂᖅᓴᐅᓂᐊᖅᓕᑐᑦ ᐃᑲᔪᕈᓐᓇᕐᓗᑎᒃ 

ᐃᓕᓐᓂᐊᕕᖁᑎᑦᑎᓐᓂ ᓄᓇᓕᖁᑎᑦᑎᓐᓂ.  

ᑕᐃᒪᓐᓇᒃ ᐃᓕᓐᓂᐊᕐᓂᖅ ᐊᑑᑎᖃᒻᒪᕆᒻᒪᑦ 

ᕿᑐᕐᖓᕗᑦ ᓯᕗᒧᐊᑦᑎᐊᖁᓪᓗᒋᑦ. 

 

ᐅᖃᖅᑏ, ᐅᐱᒍᓱᑉᐳᖓ ᑭᐅᕆᓐ ᑕᑉᑐᓇᒥᒃ ᐊᒻᒪᓗ 

ᑖᒃᑯᐊ ᑕᒪᕐᒥᑦᑎᐊᖅ ᐃᓅᓯᓕᕆᔨᐅᔪᑦ 

ᐃᓕᓐᓂᐊᕌᓂᖕᓂᐊᖅᑐᑦ ᑕᒫᓂ ᐱᓇᓱᐊᕈᓯᐅᑉ 

ᓄᓐᖑᐊᓂ ᐊᒻᒪᓗ ᑕᕝᕙᓃᑦᑐᓕᒫᑦ ᒪᓕᒐᓕᐅᖅᑏᑦ 

ᖁᕕᐊᓱᖃᑎᒋᔪᒪᕙᒃᑲ ᑕᒪᑐᒥᖓ ᓴᖅᑭᑦᑎᐊᖅᑐᒥᒃ. 

(ᑐᓵᔨᒃᑰᖏᑦᑐᖅ) ᖁᔭᓇᖅ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᐊᒡᒍᐊᓄᑦ 

ᑎᑭᕌᕐᔪᐊᒧᓪᓗ, ᒥᔅᑐ ᖁᒃᓱᒃ. 

ᐃᓕᓐᓂᐊᕐᕕᒻᒥ ᐃᓅᓯᕐᒥ ᐃᓅᓯᓕᕆᔩᑦ 

(ᖁᒃᓱᒃ) 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᑉᓗᒥᑦᑕᐅᖅ 

ᓇᖏᖅᓯᔾᔪᑎᖃᖅᐳᖓ ᑖᒃᑯᐊ ᐃᓕᓐᓂᐊᕐᕕᖕᒥᒃ 

ᐃᓅᓯᓕᕆᔨᐅᔪᑦ ᑕᒫᓂ 

ᐃᓕᓐᓂᐊᕐᓂᖃᓚᐅᖅᑎᑉᓗᒋᑦ ᐱᐊᓂᒃᐸᓪᓕᐊᓕᕐᒪᑕ, 

ᑕᕝᕙᓂ ᓴᓇᑦᑕᐃᓕᐅᓂᐊᖅᑐᒥ 

ᐱᐊᓂᖕᓂᐊᓕᖅᑎᑉᓗᒋᑦ. 

 

ᐅᖃᖅᑎᑦᑎᔩ, ᑕᒪᓐᓇ ᐱᓕᕆᐊᕆᔭᖓᑦ 

ᐱᒻᒪᕆᐅᖕᒪᑦ ᐊᒻᒪᓗ ᐅᖁᒪᐃᑦᑑᑉᓗᓂ, ᑭᓯᐊᓂ 

ᑎᐊ’ᓇᐃᒃᑲᓗᐊᖅᑎᑉᓗᒍ ᐊᒻᒪᓗ ᐃᓚᒥ’ᓂᑦ 

ᐃᓚᒋᔭᕐᒥᓂᒃ ᕿᒪᐃᓯᒪᐃᓐᓇᖅᖢᑎᒃ ᓴᓇᑦᑕᐃᓕᓂᒃ 

ᐱᖓᓱᓂᓪᓗᑭᐊᕐᖑᑯᐊ ᐅᑉᓗᓂᒃ ᐊᒥᓱᓂᒃ 

ᓄᑕᕋᕐᒥᓂᒡᓘᓐᓃᑦ ᐃᕐᖑᑕᒥᓂᒡᓘᓐᓃᑦ ᐅᐃᒥᓂᒃ 

ᓄᓕᐊᒥᓂᒃ ᑕᒪᒃᑯᐊ ᐃᓚᒥᓂᒃ ᕿᒪᐃᓯᒪᒥᐊᖅᖢᑎᒃ 

ᐱᓕᕆᐊ’ᒥᓄᑦ ᐊᒃᓱᕈᕐᓂᖏᑦ ᑕᑯᑉᓴᐅᓪᓚᕆᒻᒪᑕ 

ᐊᒻᒪᓗ ᐃᑲᔪᕐᓂᖃᓪᓚᕆᓐᓂᐊᕐᒪᑦ ᓇᓗᓇᓐᖏᒻᒪᑦ 

ᑕᒪᓐᓇ ᖃᐅᔨᒪᒐᒥᒃ. 

(ᑐᓵᔨᑎᒍᑦ) ᑖᒃᑯᐊ ᐱᓕᕆᐊᖃᖅᑐᑎᑦ ᓲᕐᓗ 

ᐃᒻᒥᓃᖃᑦᑕᓂᕐᒥᑦ, ᑖᒃᑯᐊ ᐃᓅᓯᓕᕆᓪᓗᒋᑦ 

ᒪᒃᑯᑦᑐᖁᑎᕗᑦ ᐊᓂᖃᑦᑕᖅᑐᑦ ᐃᓕᓐᓂᐊᕐᕕᓐᓂ. 

ᑕᐃᒪᓐᓇ ᐊᔅᓱᕈᖅᑐᒥᑦ ᑲᒪᒋᔭᐅᒋᐊᖃᕐᒪᑕ, 

ᐃᓕᓐᓂᐊᕐᕕᒻᒥ ᐃᓅᓯᓕᕆᔨ ᐊᑦᑐᐃᑎᐊᕐᓂᐊᕐᒪᑕ 

ᓄᓇᓕᑦᑎᓐᓂ.  

 

ᐅᖃᖅᑏ, ᑖᒃᑯᐊ ᒪᕐᕉᒃ ᓂᕈᐊᖅᑕᐅᓯᒪᕕᒋᔭᓐᓂ, 

ᒥᔅᑕ ᒪᐃᒃ ᒋᕙᓐᔅ, ᒥᔅᑕ ᕕᓕ ᐅᒃᑯᑕᖅ, ᑕᒃᑯᐊ 

ᐱᓇᓱᐊᕈᓯᐅᑉ ᓄᙳᐊᓂ ᐊᓂᒎᑎᓂᐊᕐᒪᑕ 

ᐃᓕᓐᓂᐊᖅᑕᒥᓂᒃ. ᒥᔅᑕ ᒋᕙᓐᔅ ᑕᓐᓇ 

ᐅᐱᒋᔭᐅᑦᑎᐊᖅᑐᖅ ᐃᓐᓇᕆᔭᐅᖃᑕᐅᓪᓗᓂ 

ᑕᒪᒃᑯᓄᖓ ᐃᓕᓐᓂᐊᕆᐊᖃᖃᑦᑕᖅᑐᖅ, 

ᓯᕗᓕᖅᑎᐅᖃᑦᑕᖅᑐᓂ ᑕᒪᒃᑯᓄᖓ 

ᐃᓕᓐᓂᐊᕈᑕᐅᔪᓄᓪᓗ. ᑕᒪᓐᓇ ᐃᓄᐃᑦ 

ᖃᐅᔨᒪᔭᑐᖃᖓ ᑕᒫᓃᓚᐅᕐᒪᑕ 

ᐃᓕᓐᓂᕈᑕᐅᖃᑦᑕᖅᑎᓪᓗᒋᑦ. ᖁᔭᓐᓇᒦᕈᒪᕙᒃᑲ 

ᑖᒃᑯᐊ ᒪᕐᕉᒃ ᐊᔅᓱᕈᖃᑦᑕᓚᐅᕐᒪᑎᒃ ᐃᑲᔫᑎᓂᖏᓪᓗ 

ᑕᒪᒃᑯᓄᖓ ᐃᓕᓐᓂᐊᖅᑎᖁᑎᑦᑎᓐᓄᑦ. 

 

ᐅᖃᖅᑏ, ᑕᒪᒃᑯᐊ ᒪᒃᑯᑦᑐᖁᑎᕗᑦ 

ᐊᔅᓱᕉᓴᖃᑦᑕᖅᑐᑦ, ᐊᒻᒪᓗ ᓄᖅᑲᑐᐃᓐᓇᖃᑦᑕᖅᑐᑦ, 

ᓯᓚᑦᑐᖅᓴᕐᕕᒻᒥ, ᐃᕿᐊᓱᓕᖅᑐᓪᓗ. ᑕᒪᒃᑯᐊ 

ᑕᐅᑐᑦᑐᒋᑦ ᑕᐃᒃᑯᐊ Langara ᐃᓕᓐᓂᐊᖅᑐᑦ 

ᓇᑭᑐᐃᓐᓈᖅᓯᒪᒻᒪᑕ, ᐊᓈᓇᒋᔭᐅᔪᑦ, ᐊᑖᑕᒋᔭᐅᔪᑦ, 

ᐃᑦᑐᕆᔭᐅᔪᑦ. ᐃᒪᓐᓇ ᐊᔅᓱᕈᐃᓐᓇᕈᑦᑕ ᐃᒪᓐᓇ 

ᓯᕗᒧᐊᒍᓐᓇᖅᑐᒍᑦ. 

 

ᖁᕕᐊᒋᑦᑎᐊᖅᑕᕋ ᒥᔅᑕ ᒋᕙᓐᔅ, ᐊᒻᒪᓗ 

ᖁᕕᐊᓱᒃᑭᕗᖓ ᓇᔭᒐ, ᒥᐅᕆ ᑖᑎ, ᑖᓐᓇᑦᑕᐅᖅ 

ᐃᓕᓐᓂᐊᕌᓂᖃᑕᐅᓂᐊᖅᑐᖅ ᑕᕝᕙᓂ 

ᐃᓕᓐᓂᐊᕈᑕᐅᔪᒥᑦ. ᑭᒡᒐᖅᑐᖅᑐᒋᑦ ᓄᓇᓕᓯ, 

ᖃᑕᖑᑎᓯ, ᐊᒻᒪᓗ ᐱᓕᕆᖃᑎᓯ 

ᖁᕕᐊᓲᑎᑦᑎᐊᖅᐸᔅᓯ, ᐊᒻᒪᓗ ᖁᕕᐊᓱᖃᑎᒋᓪᓗᓯ 

ᐃᓕᓐᓂᐊᕌᓂᖕᓂᐊᖅᑎᓪᓗᓯ 

ᐊᓂᒎᑎᑦᑎᐊᕐᓂᐊᖅᑎᓪᓗᓯ.  

 

(ᑐᓵᔨᑎᒍᕈᓐᓃᑦᑐᖅ) ᐅᖃᖅᑏ, ᐅᖄᓂᖏᓐᓇᒪ 

ᐊᖏᖅᑕᐅᔪᒪᒐᓗᐊᖅᐳᖓ ᐅᖄᓂᔅᓯᐊᕈᐊᖅᑐᖓ. 

ᐅᖃᖅᑎᑦᑎᔩ, ᖁᔭᓐᓇᒦᒃ.  

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᓐᓂᑦ 

ᐱᐊᓂᒃᓯᖏᒻᒪᑦ, ᑲᔪᓯᒃᑲᓐᓂᕈᒪᒐᓗᐊᖅᑐᓂ.  

ᐋᒃᑳᖅᑕᐅᕙ? ᐋᒡᒎᖅᑐᒥᑦ ᑐᓴᙱᓐᓇᒪ. ᒥᔅᑕ 

ᖁᒃᓱᒃ, ᑲᔪᓯᒥᐊᕆᑦ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᑲᑎᒪᔨᐅᖃᑎᒃᑲ. 

 

ᐅᖃᕆᐊᓚᐅᖅᐳᖓᐃᓛᒃ ᑖᒃᑯᐊ 

ᖁᕕᐊᓱᖃᑎᒋᔪᒪᓪᓗᓯ ᐅᖃᖅᑎᑦᑎᔩ, 

ᐱᐊᓂᒃᐸᓪᓕᐊᓂᐊᓕᖅᑎᓪᓗᒋᓪᓗ. ᑕᒪᓐᓇ 

ᒥᐊᓂᖅᓯᓂᐅᖕᒪᑦ ᐃᓕᓐᓂᐊᖅᑎᖁᑎᑦᑎᓐᓂ, 

ᐃᓅᓯᓕᕆᔩᑦ ᑖᒃᑯᐊ ᐱᔭᕇᕐᓂᖃᕐᓂᐊᓕᖅᑎᓪᓗᒋᑦ, 

ᖁᕕᐊᓱᖃᑎᒋᒍᒪᕙᒃᑲ ᑕᕝᕙᓃᑦᑐᓕᒫᑎᒍᑦ. 

ᐅᖃᖅᑏ, ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᑕᓯᓗᒃ, 

ᒥᔅᑕ Hᐃᒃᔅ.  

ᐊᑭᓕᖅᓱᖅᑕᐅᓐᖏᖃᓯᐅᑎᖁᔨᓂᖅ (ᕼᐃᒃᔅ) 

 

Hᐃᒃᔅ (ᑐᓴᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᒥᔅᑕ ᒋᕙᓐᔅ ᐃᓚᒋᒋᐊᔅᓴᖅ ᖃᐅᔨᑕᐃᓐᓇᕋᑖᕐᒥᔪᖓ 

ᐅᖃᓕᒪᖃᑎᒋᓪᓗᒍ. 

 

ᐅᖃᖅᑏ, ᐅᖃᐅᓯᖃᕈᒪᒐᒪ ᐅᓪᓗᒥ ᐃᓚᖏᓐᓂᑦ 

ᐅᖃᐅᓯᖃᕐᓗᖓ ᑕᒪᒃᑯᐊ ᐱᓕᕆᐊᕆᔭᐅᔪᓂᑦ, 

ᐱᑦᑎᐊᖅᑕᐅᔪᓂᖏᓛᒃ 

ᐱᓕᕆᐊᕆᔭᐅᑦᑎᐊᕋᓱᐊᖅᑐᓂᑦ 

ᐃᓕᓴᐃᔨᖁᑎᑦᑎᓐᓄᑦ, ᐸᓖᓯᖁᑎᑦᑎᓄᓪᓗ ᑕᒫᓂ 

ᐃᑲᔪᑐᐃᓐᓇᖃᑦᑕᖅᑐᑎᑦ. ᑭᓯᐊᓂ 

ᐱᕕᔅᓴᖃᙱᓐᓂᒧᑦ ᐃᒪᓐᓇ 

ᐃᑲᔪᑐᐃᓐᓇᖃᑦᑕᕈᒪᒐᓗᐊᕐᒥᔪᖓ, ᑭᓯᐊᓂ 

ᐃᓕᓐᓂᐊᖅᑎᓂᑦ ᐃᑲᔪᖃᑕᐅᖃᑦᑕᖅᓯᒪᒻᒥᒐᒪ 

ᐊᒻᒪᓗ ᐃᓕᓴᐃᔨᒃᑯᑦ, ᐸᓖᓯᒃᑯᓪᓗ ᑐᑭᓯᐅᒪᓪᓗᖓ.  

ᓄᓇᓕᓐᓂᑦ ᒥᑭᓂᖅᓴᓂᑦ, ᑕᒪᒃᑯᐊ 

ᐃᑲᔪᖅᑎᑖᖃᑦᑕᕆᐊᖃᒻᒪᕆᒻᒪᑕ ᐃᓕᓐᓂᐊᖅᑏᑦ 

ᐱᙳᐊᖅᑐᑦ, ᐃᓕᓴᐃᔨᓂᓪᓗ. ᑖᒃᑯᐊ ᖁᔭᒋᒍᒪᔭᒃᑲ 

ᐃᑲᔪᖃᑦᑕᕐᓂᖏᑦ. 

 

ᑭᓯᐊᓂ ᐃᓱᒫᓘᑎᖃᕋᒪ ᐅᕙᓐᓄᑦ 

ᐅᖃᐅᓯᐅᕋᑖᓚᐅᖅᑐᒥᑦ. ᐃᓚᖏᑦ ᐃᓕᓴᐃᔩᑦ 

ᐃᒪᓐᓇ ᓄᖅᑲᖓᑎᑕᐅᒍᓐᓇᖏᒻᒪᑕ ᑕᐃᒪᓐᓇ 

ᐊᐅᓪᓚᖃᑕᐅᒋᐊᖃᖅᑎᓪᓗᒋᑦ, ᐃᑲᔪᕐᓂᐊᖅᑎᓪᓗᒋᑦ 

ᐃᓕᓐᓂᐊᖅᑎᖁᑎᑦᑎᓐᓂᑦ, ᐅᕕᒃᑲᖁᑎᑦᑎᓐᓂᓗ 

ᓯᓚᑦᑐᖅᓴᕐᕕᒻᒥᓘᓐᓃᑦ. ᑕᐃᒪ ᒥᓂᔅᑕ 

ᑎᓕᐅᕈᒪᒍᒪᒐᓗᐊᖅᑕᕋ ᓯᓚᑦᑐᖅᓴᕐᕕᒻᒧᑦ 

ᐃᓕᓐᓂᐊᖅᑐᓕᕆᔨᒥᓪᓗ ᑕᒪᓐᓇ 

ᐃᓱᒪᒋᔭᐅᒋᐊᖁᓪᓗᒍ, ᑕᒪᒃᑯᐊ 

ᓄᓇᓕᕋᓛᖑᓂᖅᓴᐃᑦ ᐃᑲᔪᖅᑎᖃᕆᐊᖃᓪᓚᕆᒻᒪᑕ, 

ᑕᒪᒃᑯᓄᖓ ᐃᑲᔪᑐᐃᓐᓇᖃᑦᑕᖅᑐᓂᑦ 

ᐊᑭᓕᖅᓱᖅᑕᐅᒐᑎᑦ, ᑕᐃᒫᒃ 

ᐃᓚᐅᔪᓐᓇᑦᑎᐊᖁᓪᓗᒋᑦ ᑕᒪᒃᑯᓄᖓ 

ᖁᕕᐊᓲᑕᐅᔪᓄᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᐊᑎᖁᑎᖃᕈᓐᓃᕋᒪ. (ᑐᓵᔨᑎᒍᑦ) 4. ᑭᐅᔾᔪᑏᑦ 

ᐅᖃᐅᓯᒃᑯᑦ ᐊᐱᖅᑯᑎᓄᑦ. 5. ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᐅᑉ ᐃᓗᐊᓄᑦ. 

ᑖᓐᓇ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕ ᐹᓪ 

ᖁᐊᓴ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃᑕᐅᖅ 

ᐅᖃᖅᑎᑦᑎᔩ. ᑕᐃᒪ ᑖᒃᑯᐊ ᐃᓚᖏᑦ 

ᐅᖃᐅᓯᕆᖅᑲᐅᔭᒃᑲᐃᓛᒃ ᐃᓅᓯᓕᕆᓂᕐᒧᑦ 

ᐃᓕᓴᐃᔨᒋᓂᐊᖅᑖᓐᓄᒋᓕᖅᑕᕗᑦ. ᐅᖃᖅᑎᑦᑎᔩ 

ᑖᒃᑯᐊ ᐃᓕᓴᕆᒃᑲᓐᓂᕈᒪᔭᒃᑲ ᑭᒃᑯᓪᓚᕆᐅᖕᒪᖔᑕ, 

ᑕᒫᓂ ᐱᓇᓱᐊᕈᓯᑦᑎᓐᓂ ᑕᒫᓃᓵᖅᑐᑦ. ᐅᑯᐊ ᑕᕝᕙ 

ᐃᓱᓕᑦᑎᓂᐊᖅᑐᑦ ᑕᒪᑐᒥᖓ ᐃᓕᓐᓂᐊᖅᑕᖏᓐᓂᑦ, 

ᐃᒻᒪᖄ ᓇᖏᖅᓯᖃᑦᑕᕐᓂᐊᖅᐳᑦ ᐊᑎᖏᑦ  

ᐅᖃᕌᖓᒃᑭᑦ. ᓯᕗᓪᓕᖅᐹᒥ ᑖᓐᓇ ᒪᐃᒃ ᒋᕙᓐᔅ, 

ᐊᕐᕕᐊᕐᒥᐅᑕᖅ. 

 

ᑖᓐᓇ 71-ᓂᑦ ᐅᑭᐅᓕᒃ, ᐊᖑᑎᖃᑎᒋᒻᒫᖅᖢᒍᓗ 

ᐱᒃᑯᒋᑦᑎᐊᖅᑕᕋ ᐃᓐᓇᐅᓛᖑᓪᓗᓂ ᑖᒃᑯᓇᓂ 

ᐃᓕᓐᓂᐊᖃᑕᐅᖕᒪᑦ. 

 

ᐊᒻᒪ ᑖᓐᓇᑦᑕᐅᖅ ᐅᖅᓱᖅᑑᕐᒥᐅᑕᖅ ᐋᓚᓐ 

ᐊᒡᓘᒃᑲᖅ. 

 

>>ᐸᑦᑕᑐᖅᑐᑦ 

 

ᕉᔅᒥᐅᕆ ᐊᑯᒪᓕᒃ ᐃᒡᓗᓕᖕᒥᒃ. 

 

>>ᐸᑦᑕᑐᖅᑐᑦ 

 

ᐋᓂ ᐃᔅᓄᐊᑦ ᐃᖃᓗᒃᑑᑦᑎᐊᕐᒥᐅᑕᖅ. 

 

>>ᐸᑦᑕᑐᖅᑐᑦ 

 

ᐊᐃᒡᒐ ᑭᒍᑦᑕᖅ ᐊᐅᓱᐃᑦᑐᖅ. 

 

>>ᐸᑦᑕᑐᖅᑐᑦ 

 

ᔫᓇᐃᓯ ᐸᓂᖓᔮᖅ ᑕᓗᕐᔪᐊᕐᒥᐅᑕᖅ. 

 

>>ᐸᑦᑕᑐᖅᑐᑦ 

 

ᑯᕆᔅᑏᓐ ᐳᐊᑐ ᐅᖅᓱᖅᑑᕐᒥᐊᑕᖅ. 

 

>>ᐸᑦᑕᑐᖅᑐᑦ 

 

ᑭᐊᓇᑦ ᑕᑉᑐᓇ ᖁᕐᓗᖅᑑᖅ. 

 

>>ᐸᑦᑕᑐᖅᑐᑦ 

 

ᕕᓕ ᐅᖂᑕᒃ ᐊᕐᕕᐊᑦ. 

 

>>ᐸᑦᑕᑐᖅᑐᑦ 

 

ᑕᐃᕕᑎ ᐊᕿᐊᕈᖅ ᐃᖃᓗᖕᓂ. 

>>ᐸᑦᑕᑐᖅᑐᑦ 

 

Hᐊᓚᓐ ᕗᓘᐃᑦ ᐃᖃᓗᒃᑑᑦᑎᐊᖅ. 

 

>>ᐸᑦᑕᑐᖅᑐᑦ 

 

ᓵᒻ ᐃᓇᒃᓴᔮᖅ ᑰᒑᕐᔪᒃ. 

 

>>ᐸᑦᑕᑐᖅᑐᑦ 

 

ᒥᐅᕆ ᕿᓕᐸᓕᒃ ᑭᙵᕐᓂᑦ. 

 

>>ᐸᑦᑕᑐᖅᑐᑦ 

 

ᒫᒎ ᓂᕕᖓᓗᒃ ᖁᕐᓗᖅᑑᖅ. 

 

>>ᐸᑦᑕᑐᖅᑐᑦ 

 

ᐆᐸ ᐲᑯ ᐃᖃᓗᖕᓂᑦ. 

 

>>ᐸᑦᑕᑐᖅᑐᑦ 

 

ᔩᓐ ᐳᑦᓈᑦ ᖃᒪᓂᑦᑐᐊᕐᒥ, ᐊᒻᒪ 

 

>>ᐸᑦᑕᑐᖅᑐᑦ 

 

ᒥᐅᕆ ᐅᓕᕝᕙᖅ ᑖᑎ ᑲᖏᖅᖠᓂᕐᒥ. 

 

>>ᐸᑦᑕᑐᖅᑐᑦ 

 

ᐊᒻᒪ ᑖᒃᑯᐊ ᐃᓕᑕᕆᔪᒪᑦᑎᐊᕐᒥᔭᒃᑲ 

ᐃᓕᓴᐃᔨᐅᖃᑦᑕᖅᓯᒪᔪᑦ ᑕᕝᕙᓂ ᐱᓇᓱᐊᕈᓯᑦᑎᓐᓂ 

ᐃᓕᓐᓂᐊᖅᑎᑦᑎᓪᓗᒋᑦ, ᓯᕗᓪᓕᖅᐹᖅ ᐃᓕᓴᐱ 

ᕗᐊᕐᔨᔅ. 

 

>>ᐸᑦᑕᑐᖅᑐᑦ 

 

ᕌᔅ ᔨᐅᓪ. 

 

>>ᐸᑦᑕᑐᖅᑐᑦ 

 

ᓚᔅᓯᓕ ᑭᒻ. 

 

>>ᐸᑦᑕᑐᖅᑐᑦ 

 

Hᐊᑐᕐ ᒥᒃᑖᓄᑦ. 

 

>>ᐸᑦᑕᑐᖅᑐᑦ 

 

ᒪᒃᓱᐊᔭᖅ ᓂᕕᐊᖅᓯ. 

 

>>ᐸᑦᑕᑐᖅᑐᑦ 

 

ᓕᐅᕆ ᕆᐅᓪᑕᓐ. 

 

>>ᐸᑦᑕᑐᖅᑐᑦ 

 

ᓯᐅᕋ ᑕᖁᓕᒃ, ᐊᒻᒪᓗ 

 

>>ᐸᑦᑕᑐᖅᑐᑦ 

 

ᐃᓕ ᑐᓗᒐᕐᓈᖅ. 

 

>>ᐸᑦᑕᑐᖅᑐᑦ 

 

ᑖᒃᑯᐊ ᑕᕝᕙᐃᓛᒃ ᐃᓕᑕᕆᔭᐅᕗᑦ. ᖁᔭᓐᓇᒦᒃ, 

ᐊᒻᒪᓗ ᑖᒃᑯᐊ ᐱᔭᒃᓴᒥᓂᒃ ᖃᐅᔨᒪᔪᖓ 

ᐱᓕᕆᑦᑎᐊᕐᓂᐊᖅᑐᑦ, ᐃᓕᓐᓂᐊᕐᕕᒃᐳᑦ 

ᐃᑲᔪᖅᑕᐅᕐᔪᐊᕐᓂᐊᕐᒪᑕ ᖁᔭᓐᓇᒦᒃᑲᓐᓂᕈᒪᕙᒃᑲ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᖕᒧᑦ, ᑐᙵᓱᒃᑎᐊᕆᔅᓯ 

ᐃᓘᓐᓇᓯ. ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᑦ 

ᐃᓕᓴᖅᓯᓂᖅ, ᒥᔅᑐ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ) ᖁᔭᓐᓇᒥᒃ ᐅᖃᖅᑎᑦᑎᔩ. 

ᑖᒃᑯᐊ ᐃᓕᑕᕆᓪᓗᒋᑦ ᐃᓚᖏᑦ, ᐊᒻᒪᓗ 

ᑕᕝᕙᓃᑦᑐᐃᑦ, ᐊᓪᓛᑦ ᐅᖅᓱᖅᑑᕐᒥᐅᑕᐃᑦ 

ᐃᓕᑕᕆᔭᒃᑲ, ᐊᒻᒪ ᑕᐃᓐᓇ ᒥᔅᑕ ᐋᓚᓐ ᐊᒡᓘᒃᑲᖅ 

ᐃᓕᑕᕆᓪᓗᒍᓪᓗ, ᐊᓪᓛᑦ ᑯᕆᔅᑏᓐ ᐳᐊᕐᑐ 

ᐃᓕᑕᕆᓪᓗᒍ, ᐊᒻᒪᓗ ᒥᔅᑕ ᐅᐊᓪᑐᕐ ᐳᐊᑐᕐ ᑖᒃᑯᐊ 

ᐃᓕᑕᕆᒐᒃᑭᑦ ᑐᙵᓱᖁᓪᓗᒋᑦᑕᐅᖅ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᓂᕐᒧᑦ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᑲᖏᖅᖠᓂᕐᒧᑦ, ᒥᔅᑐ ᓴᒻᒧᖅᑑᖅ. 

ᓴᒻᒧᖅᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐃᓕᑕᕆᔪᒪᔭᒃᑲ ᑕᒪᐅᖓ ᐳᓛᕆᐊᖅᓯᒪᔪᑦ, ᐹᓪ 

ᓴᒻᒧᖅᑐᖅ ᐊᒻᒪ ᒥᐅᓕ ᑖᑎ, ᑲᖏᖅᖠᓂᕐᒥᐅᑕᖅ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᖕᒧᑦ ᑐᓐᖓᓱᑦᑎᐊᕆᑦᑎ. 

ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᒥᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᕙᖓᑦᑕᐅᖅ ᐃᓕᓴᖅᓯᔪᒪᒻᒥᒐᒪ ᐊᕐᓇᒥᒃ 

ᓂᕈᐊᖅᑎᖁᑎᒐ, ᐋᓐ ᕼᐊᐃᔅᓄ, ᕼᐃᓚᓐ ᐳᓗᐃᑦ 

ᐊᒻᒪᓗᑦᑕᐅᖅ ᑕᕝᕙᓃᖃᑎᒋᔭᖏᑦᑕᖅ ᐃᓕᒃ 

ᑐᓗᒐᓇᒃ. ᐊᓪᓛᑦ ᓄᓇᓕᑦᑎᓐᓄᑦ 

ᐃᑲᔫᑎᖃᒻᒪᕆᖃᑦᑕᕐᒪᑕ ᐃᓕᓐᓂᐊᕐᕕᒻᒥ 

ᐃᑲᔪᖅᑐᐃᑦᑎᐊᖅᑐᑎᒃ ᐃᓕᑕᕆᔪᒪᓪᓗᒋᓪᓗ ᑖᒃᑯᐊ. 

 

ᐃᓕᒃ ᐃᓕᓴᕆᔪᒪᓗᐊᖅᑕᕋ. ᐊᕐᕌᒍᐃᑦ 25-ᓂᒃ 

ᐃᖅᑲᓇᐃᔭᖅᑎᒋᔭᐅᓯᒪᓕᕐᒪᑦ 

ᐅᐱᒋᔭᐅᔾᔪᑎᒋᔭᖓᓂᒃ ᑖᓐᓇ ᑐᓂᓯᒪᔭᐅᓕᕐᒪᑦ 

ᐅᐱᒋᑦᑎᐊᖅᑐᒍ ᑖᓐᓇ ᑕᕝᕙᓂ ᐅᖓᑖᓂᐊᓗᖃᐃ 

ᐊᕙᑏᑦ ᑕᓪᓕᒪᓂᒃ ᐅᖓᑖᓄᑦ ᑖᒃᑯᐊ ᐃᓚᓗᒍ 

ᑕᐃᒫᒃ ᐃᖅᑲᓇᐃᔭᕐᓂᑰᓕᕐᒪᑦ ᓄᓇᕗᑦ ᒐᕙᒪᒃᑯᓐᓂ 

ᐅᐱᒋᓚᕗᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᓐᖓᓱᑦᑎᐊᕆᑦᑎ ᒪᓕᒐᓕᐅᕐᕕᖕᒧᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ ᐅᖃᖅᑎᑦᑎᔩ. ᐃᓕᑕᕆᔪᒪᔭᕋ 

ᑕᕝᕗᖓ ᐳᓛᕆᐊᖅᓯᒪᔪᖅ ᐊᒃᑲᒃᑯᓗᒐ, ᒫᑎᐅᓯ 

ᕿᓕᑉᐸᓕᒃ, ᐊᒻᒪ ᐸᓂᖓᓗ ᑐᕇᓴ, ᓇᔭᒃᓴᑯᓗᖓ, 

ᑐᕇᓴ ᕿᓕᑉᐸᓕᒃ. ᑖᒃᑯᐊ ᐊᒃᑲᒃᑯᓗᒐ ᒫᑎᐅᓯ 

ᓄᓕᐊᕐᒥᓂᒃ ᐊᐃᑉᐸᖃᕐᒪᑦ ᑕᕝᕗᖓ 

ᐱᔭᕇᑦᑎᐊᖅᓯᒪᑎᓪᓗᒋᑦ ᑐᓐᖓᓱᑦᓯᐊᕐᓕᑦ.  

ᐊᒻᒪᓗᑦᑕᐅᖅ ᒥᑦᓴᐅ ᓂᕕᐊᖅᓯᑦᑕᐅᖅ 

ᑐᓐᖓᓱᑦᓯᐊᕆᑦ ᑭᓐᖓᕐᒥᐅᖅ. ᓇᑯᕐᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᖕᒧᑦ ᑐᓐᖓᓱᑦᑎᐊᕆᑦᑎᒃ. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ ᐊᒻᒪᓗ 

ᑎᑭᕌᕐᔪᐊᕐᒧᑦ, ᒥᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᒃᑲᓐᓂᖅ 

ᐅᖃᖅᑎᑦᑎᔩ. ᐅᖃᖅᑏ, ᐃᓕᑕᕆᔭᐅᒑᓂᒃᑑᒐᓗᐃᑦ 

ᐅᐊᑦᑎᐊᖅ, ᑭᓯᐊᓂ ᑕᕝᕙᓂᑦᑕᐅᖅ ᐃᒡᓘᑉ ᐃᓗᐊᓂ 

ᓄᓇᒋᔭᒻᒥᒃ ᑕᒫᓃᑦᑐᖃᕋᔪᓗᐊᓐᖏᑎᓪᓗᒍ 

ᐱᔫᓪᓗᐊᓚᐅᖅᑎᓪᓗᖓ ᐃᓕᑕᖅᓯᒃᑲᓐᓂᕈᒪᒐᒪ 

ᑕᕝᕙᓂ ᑐᓐᖓᓱᖁᑉᓚᕆᓪᓗᒋᑦ ᑖᑉᑯᐊ ᐅᐊᑦᑎᐊᖅ 

ᐅᖃᐅᓯᐅᓚᐅᖅᑑᒃ, ᒥᔅᑐ ᒪᐃᒃ ᒋᐱᓐᔅ. 

 

ᑖᓐᓇ ᒪᐃᒃ ᒋᐱᓐᔅ ᓴᑭᐊᕆᒐᒃᑯ ᑐᖓᓱᖁᑉᓗᒍ. 

 

ᐊᒻᒪᓗ ᐱᓕ ᐅᒃᑯᑕᖅ, ᐊᕐᕕᐊᕐᒥᐅᑕᐅᖃᑎᒐᑦᑕᐅᖅ 

ᑕᕝᕙᓂ ᑲᑎᒪᕝᕕᐅᑉ ᐃᓗᐊᓂ ᐅᑉᓗᒥ ᑕᕝᕙᓂ 

ᑕᑯᔫᓪᓗᐊᕋᒃᑯ ᖁᕕᐊᓱᓪᓚᕆᒃᖢᖓ. 

 

ᐊᒻᒪᓗ ᐱᖓᔪᐊᑦ ᑭᖑᓪᓕᖅᐹᖅ ᑖᓐᓇ 

ᐃᓕᑕᕆᓐᖏᒃᑯᒃᑯᑦ, ᐅᖃᖅᑎᑦᑎᔩ, 

ᖁᖓᓕᒋᐊᕐᓂᐊᕐᒪᖔᖅ ᐅᓪᓗᑦᑕ ᑭᖑᓂᐊᒍᑦ, 

ᓇᔭᒐ ᐃᓕᑕᕆᔭᕆᐊᖃᕋᑉᑯ ᐃᓕᑕᕆᕙᕋ, 

ᖁᖓᑦᑎᐊᕐᓂᐊᕐᒪᖓ ᖃᐅᔨᒪᒐᒪ ᐃᓕᑕᕆᓗᒍ.  

 

>>ᐃᓪᓚᖅᑐᑦ 

 

(ᑐᓵᔨᑎᒍᑦ) ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

ᐅᖃᖅᑎ: ᒪᓕᒐᓕᐅᕐᕕᖕᒧᑦ ᑐᓐᖓᓱᑦᑎᐊᕆᑦᑎᒃ. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᐃᖃᓗᐃᑦ-ᓯᓈ, ᒥᔅᑐ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑕᐃᓐᓇ ᐃᓕᓴᖅᓯᖅᑲᐅᔪᖅ ᐋᕈᓛᒃ 

ᐳᐃᒍᖅᐸᓪᓚᐃᓐᓂᖅᑲᐅᒻᒪᑦ ᓄᓕᐊᒥᓂᒃ ᐃᓕᓴᐱ 

ᖁᐊᓴᒥᒃ. 

 

>>ᐃᓪᓚᖅᑐᑦ 

 

ᐃᓕᓴᕆᕙᒋᑦ, ᑐᓐᖓᓱᒋᑦ. 

 

ᐃᓚᖓᑦ ᒪᓕᒐᓕᐅᖅᑎ: ᑲᓐᖑᓈᖅ, ᑲᓐᖑᓈᖅ! 

 

ᐊᖓᔪᖅᑳᖅ ᐹᓪ ᐅᑲᓕᖅ: ᒪᒥᐊᓇᐅᒐᓗᐊᖅ. 

 

ᑕᐃᒪᓗ ᐃᓕᓴᖅᓯᖁᔭᐅᓯᒪᒻᒥᒐᒪ ᑕᒫᓃᒍᓐᓇᖏᒻᒪᑦ 

ᑕᐃᓐᓇ ᖃᖏᐊᕋ ᓇᑦᑎᓕᒻᒥ ᑭᒡᒐᑐᖅᑐᖅ, ᔫᓂᔅ 

ᐊᐱᓇᑦᑎᐊᖅ, ᑐᓐᖓᓱᒋᑦ, ᐊᒻᒪᓗ ᓵᒻ ᐃᓐᓇᒃᓴᔮᖅ 

ᑰᒑᕐᔪᒻᒥᒃ, ᑐᓐᖓᓱᒋᑦ, ᐊᒻᒪᓗᒎᖅ ᑯᓂᒃᑕᖓ 

ᐋᑯᓘᖅᑕᖓ ᐊᔭᖓ, ᓯᐅᕋ ᑕᖁᓕᒃ, 

ᑐᓐᖓᓱᑦᑎᐊᕆᑦᓯ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ 

ᑐᓐᖓᓱᑦᑎᐊᕆᑦᑎ ᐃᓘᓐᓇᓯ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐃᖃᓗᐃᑦ-ᒪᓂᕋᔭᒃ, ᒥᔅ ᐃᐊᓪ. 

 

ᒪᒥᐊᓇᖅ. ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᐊᑎᖁᑎᖃᕈᓐᓃᕋᒪ ᑲᔪᓯᓗᑕ. 6. 

ᐅᖃᐅᓯᒃᑯᑦ ᐊᐱᖅᑯᑏᑦ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 343 - 4(2): ᖃᓄᐃᓕᖓᓂᖓ 

ᒥᓂᔅᑕᐃᑦ ᐊᖏᕐᓂᖏᑦ ᐃᒃᐱᐊᕐᔪᒻᒥ 

ᐳᓚᕋᖅᑐᓕᕆᓂᕐᒧᑦ ᐱᒋᐊᖅᑎᑕᐅᓂᐊᖅᑐᒧᑦ 

(ᓲᔪᖅ) 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐ 

ᑐᕌᖅᑐᖅ ᒥᓂᔅᑕᖓᓐᓄᑦ ᓄᓇᓖᑦ ᒐᕙᒪᖏᑕ, ᐊᒻᒪ 

ᒐᕙᒪᒃᑯᑦ ᐱᔨᑦᑎᖅᑏᑦ. 

 

ᒥᓂᔅᑕ ᐅᖃᖅᓯᒪᖕᒪᑕ ᑖᓐᓇ ᓄᓇᓕᐊ ᐃᒃᐱᐊᕐᔫᑉ, 

ᐃᒃᐱᐊᕐᔪᒃ ᑐᓂᓯᓚᐅᕐᒪᑦ ᑐᒃᓯᕋᐅᑎᓂᑦ 

ᐋᖅᑭᒃᓯᔪᒪᓪᓗᑎᒃ ᓇᖕᒥᓂ ᐊᐅᓚᓐᓂᐊᖅᑕᒥᖕᓂᒃ. 

ᓴᖅᑭᑎᓪᓗᒍ ᐱᕙᓪᓕᐊᑎᓪᓗᒍᓗ, ᐊᒻᒪᓗ 

ᓂᐅᕐᕈᑎᒋᓗᒋᑦ ᓂᐅᕕᐊᒃᓴᑦ. ᓄᖑᑦᑎᑦᑕᐃᓕᒪᓗᓂ 

ᐊᐅᓚᔪᓐᓇᖅᑐᒥᒃ ᐊᑖᒍᑦ.  

 

Hᐋᒻᓚᒃᑯᑦ ᐱᖁᔭᖏᑕ ᓄᓇᓕᖏᑦ 

ᑎᓕᐅᕆᔪᓐᓇᖅᑐᑦ ᓄᓇᓕᖕᓂ 

ᐱᕙᓪᓕᐊᑎᑦᑎᖁᔨᓂᕐᒧᑦ, ᑭᓇᑐᐃᓐᓇᖅ 

ᓈᒻᒪᒋᔭᒥᓂᒃ. 

 

ᑭᓯᐊᓂ ᐋᖅᑭᖅᑳᖅᓯᒪᔭᕆᐊᖃᕐᒪᑦ ᒥᓂᔅᑕ ᓄᓇᓖᑦ 

ᒐᕙᒪᓕᕆᔨᖏᑕ, ᐊᒻᒪᓗ ᓄᓇᓖᑦ ᐱᔨᑦᑎᖅᑏᑦ 

ᑕᒪᒃᑯᐊ ᓴᖅᑭᑦᑐᑦ. ᐱᒋᐊᕈᑕᐅᔪᑦ 

ᓴᖅᑭᑎᑦᑎᓂᐊᖅᐸ ᐊᑭᑦᑐᕋᐅᑎᖃᕐᓗᓂ 

ᑕᒪᑐᒥᖓᔅᓴᐃᓐᓇᖅ ᐱᔨᑦᑎᕋᕐᓗᓂ 

ᐱᑕᖃᖅᑎᑕᐅᔪᓂᑦ ᓇᖕᒥᓂᖃᖅᑐᓄᑦ. 

 

ᒥᓂᔅᑕ ᐅᖃᕈᓐᓇᖅᐹ ᖃᖓ 

ᐃᓱᒪᓕᐅᕈᑎᖃᕐᓂᐊᕐᓂᕐᒥᓂᒃ ᐱᓪᓗᒍ ᐃᒃᐱᐊᕐᔫᑉ 

ᑐᒃᓯᕋᐅᑎᖓ? ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪᓗ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑕᐅᔪᖅ, ᒥᔅᑕ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᓐᓇ ᐅᖃᐅᓯᕆᔭᖓ 

ᑐᓴᐅᒪᑐᐃᓐᓇᑦᑎᐊᖅᑐᒍᑦ ᑐᓴᐅᒪᒐᒃᑯ. ᑎᑎᖅᑲᑎᒍᑦ 

ᖃᐃᑕᐅᔪᓐᓇᕐᓂᖅᐸᑦ 

ᐱᓕᕆᐊᕆᑦᑎᐊᕈᓐᓇᖅᑕᕋᓗᐊᕗᑦ. ᖁᔭᓐᓇᒦᒃ.  

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᖃᓄᖅ 

ᖃᐅᔨᓴᖅᑕᐅᖃᑦᑕᕐᒪᖔᖏᑦ ᑐᒃᓯᕋᐅᑏᑦ ᓲᕐᓗ 

ᑕᐃᓐᓇ ᐃᒃᐱᐊᕐᔫᑉ Hᐋᒻᓚᒃᑯᖏᓐᓃᖔᖅᑐᖅ, 

ᑐᓐᓂᖅᑯᑕᐅᓚᐅᖅᑐᖅ ᐆᒃᑑᑎᒋᓗᒍ. ᖁᔭᓐᓇᒦᒃ 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓂ 

ᒐᕙᒪᓕᕆᔨᒃᑯᓐᓄᑦ ᒥᓂᔅᑕ, ᒥᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᒃᑯᐊ Hᐋᒻᓚᖑᔪᑦ 

ᑮᓇᐅᔭᓕᐅᕈᑎᒃᑯᑦ ᐊᐅᓪᓛᖅᑎᑦᑎᔪᒪᓕᕌᖓᑕ 

ᒥᓂᔅᑕᒧᑦ ᑭᓯᐊᓂ ᐊᖏᖅᑕᐅᓚᐅᖅᑐᑎᑦ 

ᐱᔭᕆᐊᖃᓲᖑᒻᒪᑦ. ᐆᑦᑐᕋᐅᑎᒋᓂᐊᖅᐸᕋ 

ᑲᖏᖅᖠᓂᕐᒥᑦ Hᐋᒻᓚᖑᔪᑦ ᐊᐅᓚᑦᑎᒻᒪᑕ 

ᐃᓐᓇᕐᓄᑦ ᑎᒥᒥᒍᑦ ᐊᔪᕈᑎᖃᖅᑐᓄᑦ 

ᐊᖏᕐᕋᕆᔭᐅᔪᒥᑦ. ᑖᒃᑯᐊᑦᑕᐅᖅ Hᐋᒻᓚᒃᑯᑦ 

ᓇᓕᑐᐃᓐᓇᖓᑦ ᑕᐃᒪᓐᓇ ᐱᔪᒪᒃᐸᑕ, ᑭᓯᐊᓂ 

ᑎᑎᖅᑲᑎᒍᑦ ᑐᑭᖃᑦᑎᐊᖅᑐᒥᑦ 

ᖃᐃᑦᑎᔭᐅᔪᖃᕋᔭᖅᐸᑦ ᐃᑲᔪᕈᓐᓇᖅᑕᕋᓗᐊᕗᑦ 

ᐱᓕᕆᖃᑎᒋᓗᒋᑦ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ, ᐊᒻᒪ 

ᑭᖑᓪᓕᖅᐹᖅ. ᒥᔅᑕ ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ 

ᐊᖏᕈᓐᓇᖅᐸ ᐃᒃᐱᐊᕐᔪᖕᒥᐅᓄᑦ ᑭᐅᓂᐊᕐᓂᕋᕐᓗᓂ 

ᑕᒪᓐᓇ ᐱᓇᓱᐊᕈᓰᑦ ᐱᖓᓱᑦ ᓈᓚᐅᙱᓐᓂᖏᓐᓂ? 

ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪᓗ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑕᐅᔪᖅ, ᒥᔅᑕ 

ᓴᒻᒧᖅᑐᖅ.  

 

ᐊᖓᔪᖅᑲᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐃᓛᒃ ᑕᐃᒪ ᐅᖄᓂᖃᐅᒐᒪ  

ᑐᒃᓯᕋᕈᑎᒥᒃ ᑎᑎᖅᑲᓂᑦ 

ᖃᐃᑕᐅᔪᖃᖅᑳᓂᒃᓯᒪᓕᖅᑎᓪᓗᒍ ᑭᓯᐊᓂ 

ᑭᐅᔪᓐᓇᕐᓂᐊᕋᑦᑎᒍᑦ, ᖃᓄ ᐊᑯᓂᑎᒋ ᑕᐃᒃᑯᐊ 

ᑎᑎᖅᑲᑦ ᖃᐃᓂᐊᕐᒪᖔᑕ ᒫᓐᓇ ᓇᓗᓇᕐᒪᑦ, 

ᖃᑯᒍᓪᓚᑦᑖᖅ ᑭᐅᔾᔪᑎᔅᒃᓴᒥᑦ ᒫᓐᓇ 

ᑭᐅᔪᓐᓇᙱᑕᕋ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐃᓄᒃ.  

 

ᐊᐱᖅᑯᑦ 344 - 4(2): ᐃᓕᓐᓂᐊᕐᕕᓐᓂᑦ 

ᒪᑐᓯᓂᕐᒧᑦ ᐊᑐᐊᒐᖅ ᓯᓚ ᐱᔾᔪᑎᒋᓪᓗᒍ 

(ᐃᓄᒃ) 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᑦᑎᒪᑕᓕᖕᒥᐅᑦ 

ᐅᓐᓄᓴᒃᑯᑦ ᓄᓇᕗᒻᒥᐅᖑᖃᑎᕗᓪᓗ ᐊᒻᒪᓗ ᑖᒃᑯᐊ 

ᐅᕙᓃᑦᑐᑦ ᓄᓇᕗᒻᒥᐅᖑᖃᑎᕗᑦ ᑐᙵᓱᒋᑦᑎ 

ᐱᒃᑯᓇᖅᑐᓯ ᑕᒪᔅᓯᑦᑎᐊᖅ. ᖁᔭᓐᓇᒦᒡᓗ 

ᓄᓇᕗᒻᒥᐅᑦ ᓱᕈᓯᖏᓐᓂᒡᓗ ᐱᓗᐊᖅᑐᒥᒃ 

ᐃᑲᔪᕈᒪᒐᔅᓯ.  

 

ᐅᖃᖅᑏ, ᐅᓪᓗᒥ ᐊᐱᖅᓱᕈᒪᔪᖓ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᐅᑭᐅᖅ ᐱᓗᐊᖅᑐᒥᒃ ᕿᑭᖅᑖᓗᖕᒥ 

ᓂᒡᓚᓱᒃᑐᒻᒪᕆᐊᓘᖕᒪᑦ ᓇᓂᓕᒫᖑᖅᑰᖅᑐᖅ 

ᑕᒪᒃᑯᐊ ᓄᓇᓖᑦ ᐸᕐᓇᖃᑦᑕᕐᒪᑕ ᐅᑭᐅᕉᖅ 

ᓂᒡᓚᓱᖕᓂᐊᓗᖕᒧᑦ ᐃᓕᓐᓂᐊᕐᕕᓪᓗ 

ᒪᑐᓯᒪᔭᕆᐊᖃᖃᑦᑕᖅᓯᒪᖕᒪᑕ. ᐃᓕᓐᓂᐊᕐᕖᑦ 

ᐃᓚᖏᑦ ᒪᑐᖃᑦᑕᕐᒪᑕ ᐊᔾᔨᒌᖅᑰᔨᓇᑎᒃ. 

 

ᐃᓛᓐᓂᑦ ᑭᓱ ᓂᒡᓚᓱᖕᓂᖓ ᑎᑭᑕᐅᔭᕌᖓ 

ᒪᑐᓕᖅᐸᒃᖢᑎᑦ. ᐃᓛᓐᓂᓪᓗ ᑐᓴᐅᒪᑐᐃᓐᓇᕐᒧᑦ 

ᐃᒪᐃᓐᓂᐊᖅᑰᔨᔭᕌᖓᑦ ᒪᑐᑎᑕᐅᕙᓚᑦᑎᕙᒃᖢᑎᒃ. 

ᑕᒪᒃᑯᐊ ᐊᔾᔨᒌᙱᒃᑲᓗᐊᖅᑎᓪᓗᒋᑦ 

ᐃᓕᓐᓂᐊᖅᑐᖁᑎᕗᑦ ᓱᓕ 

ᐃᓕᓐᓂᐊᕆᐊᖏᓐᓇᖅᑐᑦ. ᐃᓛᓐᓂᓘᓐᓃᑦ  

ᒥᑭᓐᓂᖅᓴᐃᑦ ᐱᓗᐊᖅᑐᒥᒃ 

ᐊᑦᑕᕐᓇᖅᑐᒦᖏᒃᑲᓗᐊᕐᒪᖔᑕ ᐃᓱᒪᓇᖃᑦᑕᖅᑐᖅ. 

 

ᐆᒥᖓᓕ ᑐᑭᓯᔪᒪᔪᖓ ᓄᓇᕗᒻᒥᐅᑎᒍᑦ 

ᖃᐅᔨᒪᑦᑎᐊᕐᓂᐊᕋᑦᑕ ᐊᔾᔨᒌᒥᒡᓗ ᖃᐅᔨᒪᓂᐊᕋᑦᑕ, 

ᖃᓄᖅ ᐃᓕᓐᓂᐊᕐᕖᑦ ᒪᑐᔭᐅᓕᖃᑦᑕᖅᐸᑦ ᓯᓚ 

ᒪᓕᒃᖢᒍ? ᑭᓱ ᒪᓕᒃᖢᒍ ᓯᓚ ᐱᔾᔪᑎᒋᓪᓗᒍ 

ᒪᑐᔭᐅᓕᖃᑦᑕᖅᐸᑦ? ᑭᓇᓗ ᒪᑐᑎᑦᑎᔨᐅᖃᑦᑕᖅᐸ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᐱᕆᖕᒪᑦ. ᐄᓛᑦᑎᐊᖅ ᑕᒪᓐᓇ 

ᐅᔾᔨᕆᑦᑎᐊᖅᓯᒪᕙᕋ ᑕᒫᓂ ᐊᕐᕌᒍᒋᔭᑦᑎᓐᓂ 

ᒪᑐᖃᑦᑕᖅᓯᒪᔪᐃᑦ ᐊᒥᓱᐃᑦ. 

 

ᑕᐃᒪ ᐊᔾᔨᒌᙱᑦᑐᓂᒃ ᒪᓕᖃᑦᑕᕐᒪᑕ ᓇᐅᒃᑯᑦ 

ᐊᔾᔨᒌᙱᑐᓪᓗ ᐃᓱᒪᓕᐅᖅᑎᐅᕙᒃᖢᑎᑦ ᖃᓄᖅ 

ᐃᓕᓐᓂᐊᕐᕖᑦ ᒪᑐᓂᐊᕐᒪᖔᑕ. ᑕᐃᒪ ᑕᒪᓐᓇ ᓯᓚ 

ᐱᔾᔪᑎᒋᓪᓗᒍ ᑖᒃᑯᐊ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔩ ᐃᓱᒪᓕᐅᖃᑦᑕᖅᐳᑦ ᓯᓚ 

ᐱᔾᔪᑎᒋᓪᓗᒍ. ᐋᓐᓂᐊᖅᑕᐃᓕᓂᕆᓂᕐᒧᑦ 

ᐃᓕᓐᓂᐊᕐᕕᒃᐳᑦ ᓲᕐᓗ ᐊᑦᑕᕐᓇᖅᓯᔭᕌᖓᑦ ᑕᒪᒃᑯᐊ 

ᑕᕝᕙ ᐋᓐᓂᐊᖅᑕᐃᓕᓕᕆᔩᑦ ᑖᒃᑯᐊ ᑕᕝᕙ 

ᖃᐅᔨᒪᑎᑦᑎᒋᔨᒋᖃᑦᑕᖅᑕᕗᑦ.  

 

ᑕᐃᒪ ᐊᔾᔨᒌᙱᑦᑑᖕᒪᑕᐃᓛᒃ ᐅᖃᖅᑲᐅᑎᓪᓗᖓ 

ᑕᒪᒃᑯᐊ ᒪᑐᔾᔪᑎᐅᖃᑦᑕᖅᑐᐃᑦ ᐃᓕᓐᓂᐊᕐᕕᑦᑎᓐᓂ. 

ᑖᒃᑯᓇᖓᓪᓕ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓂ 

ᓲᕐᓗ ᓯᓚ ᐱᔾᔪᑎᒋᓗᐊᖅᖢᒍ ᐃᒻᒪᖃ 

ᐱᖅᓯᓗᐊᓕᖅᐸᑦ ᑕᑯᒃᓴᐅᓐᓇᙱᓗᐊᖅᐸᑦ 

ᐊᖅᑯᑏᓪᓘᓐᓃᑦ ᐊᑐᒐᒃᓴᐅᖏᑉᐸᑕ ᐅᕝᕙᓘᓐᓃᑦ 

ᑖᓐᓇ ᒪᓕᒐᕆᖃᑦᑕᕐᒥᔭᖓ ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᖏᑕ ᓲᕐᓗ ᓂᒡᓚᓱᖕᓂᖓ ᐅᖃᖃᑦᑕᖅᑐᒍᑦ -

50 ᐅᖓᑖᓃᒃᑳᖓᑦ. ᑕᒪᓐᓇ 

ᐃᓕᓐᓂᐊᖅᑐᓕᕆᔩᓪᓕ ᐃᓱᒪᓕᐅᖃᑦᑕᖅᑕᖏᑦ 

ᐅᕝᕙᓘᓐᓃᑦ ᒪᑯᐊ ᓄᓇᓯᐅᑏᑦ 

ᐊᖅᑯᑎᒦᖁᔭᐅᙱᑉᐸᑕ ᓄᓇᓕᖕᓂ ᑖᒃᑯᐊ ᑕᕝᕙ  

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ 

ᐃᓱᒪᓕᐅᖃᑦᑕᖅᑐᑦ.  

 

ᑕᕝᕙᓂᓕ ᒪᓕᒐᑦᑎᓐᓂ ᐅᕙᒍᖔᖅ 

ᐃᓕᓐᓂᐊᖅᑐᓕᕆᔨᓪᓚᕇᑦ ᒪᓕᖕᓂᖅᓴᐅᖃᑦᑕᕐᒪᑕ 

ᖃᐅᔨᒪᒐᑦᑕ ᓄᓇᓕᖕᓂ. ᑖᒃᑯᐊ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ 

ᖃᐅᔨᒪᓂᖅᓴᐅᖕᒪᑕ ᖃᖓ ᒪᑐᔪᓐᓇᕐᒪᖔᑕ 

ᐊᒻᒪᑦᑕᐅᖅ ᒪᑐᖃᑦᑕᕆᕗᑦ ᐃᓕᓐᓂᐊᕐᕖᑦ ᓲᕐᓗ 

ᓈᒻᒪᖏᑦᑐᖃᕌᖓᑦ. ᓱᓪᓗᓕᖏᓪᓘᓐᓃᑦ ᐅᕝᕙᓘᓐᓃᑦ 

ᒪᑯᐊ ᓂᒡᓚᓱᓗᐊᒧᑦ ᖁᐊᕌᖓᑕ ᑕᒪᔾᔭᐅᖃᑦᑕᕐᒪᑕ 

ᒪᑐᔭᐅᔾᔪᑕᐅᖃᑦᑕᖅᑐᐃᑦ. 

 

ᐊᒻᒪᓗ ᓲᖃᐃᒻᒪᑦᑕᐅᖅ ᒪᓕᑐᐃᓐᓇᖃᑦᑕᕐᒥᔪᐃᑦ 

ᓲᕐᓗ ᓄᓇᓖᑦ ᕼᐋᒻᓚᖏᑦ ᑲᑎᒪᔨᖏᑦ ᓄᓇᓕᖕᓂ 

ᒪᑐᓯᒑᖓᑕ ᓱᓇᓕᒫᖅ ᒪᑐᖃᑦᑕᕐᒥᖕᒪᑕ. ᑕᒪᔾᔭ 

ᐊᔾᔨᒌᙱᑦᑐᓂᒃ ᓲᕐᓗ ᒪᓕᖃᑦᑕᖅᑐᐃᑦ ᖃᓄᖅ 

ᐃᓕᓐᓂᐊᕐᕖᑦ ᒪᑐᔭᐅᓂᐊᕌᖓᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐅᓇ ᑐᑭᓯᒋᐊᒃᑲᓐᓂᓚᐅᕐᓚᒍ ᐆᒥᖓ 

ᐅᖃᐅᓯᖃᕋᒪᐃᑦ ᓯᓚᒥᑐᐊᖅ ᐊᓯᖏᓐᓂᒃ 

ᐅᖃᐅᓯᖃᖏᑦᑎᐊᑲᐃᓐᓇᕋᒪ. 

 

ᑐᑭᓯᓇᖅᓯᒃᑲᓐᓂᖁᓪᓗᒍ ᓲᕐᓗ ᐅᑭᐅᖑᔪᖅ 

ᐅᔾᔨᕆᖃᑦᑕᓚᐅᕐᒥᒐᒃᑯ ᒥᑦᑎᒪᑕᓕᖕᒥ ᓯᓚᖓ 

ᓂᒡᓚᓱᖕᓂᖅᓴᒻᒪᕆᐊᓘᑎᓪᓗᒍ ᐃᖃᓗᖕᓂ 

ᓂᒡᓚᓱᖏᓐᓂᖅᓴᓪᓚᕆᐊᓘᓪᓘᓂ ᒪᑐᓯᒪᓪᓗᑎᒃ. 

ᑖᓐᓇ ᐊᔾᔨᒌᙱᓐᓂᖓᓄᑦ 

ᐊᐱᖅᓲᑎᒋᔪᒪᓕᓚᐅᖅᑕᕋ ᓄᓇᕗᑦᒥᐅᑎᒍᑦ 

ᐊᔾᔨᒌᒥᑦ ᖃᐅᔨᒪᓂᐊᕋᑦᑕ. 

 

ᑐᑭᓯᓪᓗᖓᓗ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑕᒪᑐᒥᖓ ᐊᐅᓚᑦᑎᔨᑐᐊᑦᑎᐊᑦ, ᑕᒃᑯᑐᐊᖅ ᐅᖃᓲᑦ  

ᐃᓕᓐᓂᐊᕐᕕᒃ ᒪᑐᓯᒪᓂᐊᕐᒪᖔᑦ, ᓯᓚ 

ᐱᔾᔪᑎᒋᓪᓗᒍ. ᑕᐃᒪᓐᓇ ᑐᑭᓯᑦᑎᐊᖅᐳᖔ? 

ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐄ, ᑖᓐᓇ ᐊᖏᕈᓐᓇᑐᐃᓐᓇᖅᐸᕋ, ᑕᐃᒪᓐᓇ ᑖᒃᑯᐊ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᓄᓇᓕᖕᓂ, ᑖᒃᑯᐊ 

ᑕᕝᕙ ᐃᓱᒪᓕᐅᖃᑦᑕᕐᒪᑕ ᓯᓚ ᐱᔾᔪᑎᒋᓪᓗᒍ 

ᐊᒻᒪᓗ ᐅᖃᖅᑲᐅᑎᓪᓗᖓ ᑖᒃᑯᐊ ᓄᓇᓖᑦ 

ᑲᑎᒪᔨᖏᑦ Hᐋᒻᒪᓚᒃᑯᑦ ᓲᕐᓗ, ᐅᕝᕙᓘᓐᓃᑦ 

ᑲᑎᒪᔨᖏᑦ, ᓄᓇᓕᖕᒥ ᑖᔅᓱᒥᖓ ᒪᑐᓯᒍᑎᒃ 

ᐃᓕᓐᓂᐊᕐᕖᑦ ᒪᑐᒋᐊᖃᓲᖑᖕᒥᖕᒪᑕ. ᑖᒃᑯᐊ 

ᒪᓕᒃᑕᐅᓂᖅᓴᐅᖃᑦᑕᕐᒥᔪᐃᑦ, ᑭᓯᐊᓂ ᑖᓐᓇ 

ᐊᖏᖅᐸᕋ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ 

ᐃᓱᒪᓕᐅᖃᑦᑕᖅᑐᑦ ᓯᓚ ᐱᔾᔪᑎᒋᓪᓗᒍ. ᖁᔭᓐᓇᒦᒃ 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ, ᐊᒻᒪ 

ᑭᖑᓪᓕᖅᐹᖅ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑏ ᐆᒥᖓ 

ᐊᐱᕆᒃᑲᓐᓂᓚᐅᕐᓚᖓ ᒥᓂᔅᑕᒧᑦ, ᑖᒃᑯᐊ ᓄᓇᓖᑦ 

ᑐᑭᓯᑦᑎᐊᕋᒪ ᓄᓇᓖᒡᒎᖅ ᐃᓕᓐᓂᐊᖅᑐᓕᕆᓂᕐᒧᑦ 

ᑲᑎᒪᔨᖏᑦ ᑖᒃᑯᐊᑐᐊᖅ ᐃᓱᒪᓕᐅᕈᓐᓇᖅᑐᑦ, 

ᒪᑐᑎᑦᑎᔪᓐᓇᖅᑐᓪᓗ ᑖᓐᓇ ᑐᑭᓯᑦᑎᐊᖅᑕᕋ, ᓯᓚ 

ᐱᓪᓗᒍ.  

 

ᐅᓇᓕ ᐊᐱᕆᔪᒪᔪᖓ, ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᕝᕕᖓᑦ ᒥᓂᔅᑕᐅᕖᑦ, ᐅᑯᓂᖓ 

ᐊᑐᖅᑕᐅᔭᕆᐊᓕᖕᓂᑦ, ᑐᙵᕕᐅᔭᕆᐊᓕᖕᓂᓘᓐᓃᑦ 

ᑐᓂᓯᓯᒪᕕᓰ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 

ᑐᙵᕕᐅᓂᐊᖅᑐᓂᑦ ᒪᑐᔭᐅᔭᕆᐊᖃᖅᑐᖃᓕᖅᐸᑦ 

ᓯᓚ ᐱᔾᔪᑎᒋᓪᓗᒍ? ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ, 

ᐊᒻᒪ ᖁᔭᓐᓇᒦᒃ ᑖᓐᓇ ᑐᑭᓯᔭᐅᑦᑎᐊᕈᒪᔪᖅ  

ᓇᓗᓇᙱᒻᒪᑦ. ᓄᓇᓕᖕᓄᑦ ᐊᔾᔨᒌᙱᑦᑐᓄᑦ, ᐊᒻᒪ 

ᑕᐃᓐᓇ ᐃᒻᒪᖃ ᐅᖃᖅᑲᐅᔭᕋ, ᐄ ᓲᕐᓗ 

ᓇᓗᓇᐃᔭᖅᓯᒪᖕᒪᑕ ᑖᓐᓇ ᓯᓚ ᐱᖅᓯᓗᐊᖅᐸᑦ 

ᒪᑐᑎᑦᑎᔪᓐᓇᖅᑐᐃᑦ, ᓂᒡᓚᓱᓗᐊᖅᐸᑦ 

ᒪᑐᑎᑦᑎᔪᓐᓇᖅᑐᐃᑦ, ᐊᓄᕆᖓ ᓴᙱᓗᐊᖅᐸᑦ 

ᒪᑐᑎᑦᑎᔪᓐᓇᖅᑐᐃᑦ, ᓄᓇᓯᐅᑎᑦ 

ᐊᖅᑯᑎᒦᑦᑐᓐᓇᖅᐸᑕ ᑖᒃᓯᖃᐅᓕᕐᒪᑕ ᓄᓇᓖᑦ ᑖᒃᓯ 

ᒪᑯᐊᕈᔪᐃᑦ ᐊᖅᑯᑎᒦᑦᑐᓐᓃᖅᐸᑕ ᑕᒪᔾᔭ 

ᒪᑐᔭᐅᔾᔪᑕᐅᔪᓐᓇᖃᑦᑕᖅᑐᐃᑦ.  

 

ᐅᖃᒃᑲᓐᓂᕈᓐᓇᖅᑐᖓᐃᓛᒃ 

ᒪᓕᒐᓕᐅᖅᑎᐅᖃᑎᓐᓄᑦ ᑕᒪᓐᓇ 

ᕿᒥᕐᕈᐊᖅᑕᐅᒃᑲᓐᓂᖁᓯᒪᓕᕐᒥᔭᕋ ᑕᐃᒪᓐᓇ 

ᐅᔾᔨᕆᓗᐊᖅᓯᒪᖕᒥᒐᒪᑦᑕᐅᖅ ᓲᖃᐃᒻᒪ ᑕᐃᒪᓐᓇ 

ᐃᓕᑦᑐᑦ ᐃᒡᓗᓕᖕᒥ ᒪᑐᐃᖓᑎᓪᓗᒍ ᐅᕙᓂ 

ᒪᑐᖓᔪᑦ. ᑕᒪᔾᔭ ᐊᔾᔨᒌᒡᔫᒥᔪᓂᒃ ᑕᑯᔪᒪᓪᓗᖓ 

ᑕᒪᓐᓇ ᕿᒥᕐᕈᐊᖅᑕᐅᒃᑲᓐᓂᖁᓯᒪᓕᕐᒥᔭᕋ. 

ᐅᖃᖃᑦᑕᖅᓯᒪᒐᒪ ᐃᓕᓐᓂᐊᕐᕕᒃᐳᑦ ᐊᔾᔨᒌᒡᔫᒥᔪᓂᒃ 

ᒪᓕᒐᖃᑦᑎᐊᕆᐊᖃᕐᒪᑕ. ᑭᓯᐊᓂ 

ᐅᖃᖅᑲᐅᑎᓪᓗᖓ ᒫᓐᓇᒧᑦ ᑎᑭᖦᖢᒍ ᑖᒃᑯᐊ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ, ᓲᕐᓗ 

ᐅᖃᖅᑎᐅᓂᖅᓴᐅᕗᑦ. ᑭᓯᐊᓂ ᐃᒻᒪᖃ 

ᕿᒥᕐᕈᐊᒃᑲᓐᓂᕆᐊᖃᕐᓂᐊᖅᑕᒃᓴᕆᔭᕗᑦ ᑕᒪᓐᓇ. 

ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑕ ᐋᖁᐊᖅ. 

 

ᐊᐱᖅᑯᑦ 345 - 4(2): ᓄᓇᕗᒻᒥ 

ᓂᕿᖃᑦᑎᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᑦ 

(ᐋᖁᐊᖅ) 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐱᖅᑯᑎᒐ ᑐᕌᖅᑐᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᐅᖃᖅᑏ, ᑖᒃᑯᐊ ᑕᒪᒃᑯᐊ ᓂᐅᕕᐊᒃᓴᖃᖃᑦᑕᕐᓃᑦ 

ᐃᓄᐃᑦ ᓂᕿᖏᓐᓂ, ᓄᓇᕗᑦᒥᓗ  



ᕿᑎᖅᑰ, ᕕᕝᕗᐊᕆ 26, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᕿᒋᔭᐅᖃᑦᑕᖅᑐᓂᑦ, ᐃᑲᔪᕐᓂᖃᕋᔭᕐᒪᑕ 

ᓂᐅᕕᖃᑦᑕᖅᑐᓄᑦ ᐊᖑᓇᓱᐊᖅᑎᓄᓪᓗ ᑕᒫᓂ 

ᓄᓇᕗᑦᒥ.  

 

ᔫᓂ 9, 2014-ᖑᑎᓪᓗᒍ ᒥᓂᔅᑕᐅᓚᐅᖅᓯᒪᔪᖅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᓴᖅᑭᑎᑦᑎᓚᐅᖅᓯᒪᖕᒪᑦ ᓂᕿᖃᑦᑎᐊᖃᑦᑕᖏᑦᑐᑦ 

ᓄᓇᕗᑦ ᑲᑐᔾᔨᖃᑎᒌᒃᑯᖏᓐᓄᑦ, 

ᓂᕆᑦᑎᐊᖃᑦᑕᖏᓐᓂᖅ ᐱᔾᔪᑎᒋᓪᓗᒍ. 2014-16-

ᖑᓂᐊᖅᑐᒥ ᑕᒪᓐᓇ ᐸᕐᓇᐅᑕᐅᓯᒪᔪᖅ, 

ᐅᖃᖅᓯᒪᖕᒪᑦ. ᑕᐃᒪᓐᓇ ᖃᐅᔨᓴᕈᒪᓪᓗᑎ ᑖᒃᑯᐊ 

ᑲᑐᔾᔨᖃᑎᒌᒃᑯᑦ ᓂᕿᖃᑦᑎᐊᖏᓐᓂᕐᒥᑦ, ᖃᓄᕐᓗ 

ᐃᑲᔪᕐᓂᖃᕋᔭᕐᒪᖔᑦ ᑕᒪᒃᑯᐊ ᐃᓄᐃᑦ ᓂᕿᖏᑦ 

ᐊᑐᖅᑕᐅᖃᑦᑕᕈᓐᓇᖁᓪᓗᒋᑦ. 

 

ᑕᐃᒪ ᖃᓄᖅ ᒥᓂᔅᑕ ᐅᖃᕈᓐᓇᖅᐹ ᒫᓐᓇ ᒥᓂᔅᑕ 

ᐱᓕᕆᕝᕕᖏᑦ ᖃᓄᐃᑦᑐᓂᑦ ᖃᐅᔨᓴᖅᓯᒪᓕᖅᐸᑦ 

ᐃᓄᐃᑦ ᓂᕿᖏᑦ 

ᓂᐅᕕᐊᒃᓴᕆᔭᐅᖃᑦᑕᕈᓐᓇᖁᓪᓗᒋᑦ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑐᒃᑐᖃᒃᑲᓐᓂᕋᔭᕋᑦᑕ 

ᓂᐅᕕᐊᔅᓴᐅᒐᔭᖅᑐᓂᑦ ᑕᒫᓂ ᓄᓇᕗᑦᒥ. 

ᒥᓂᔅᑕᐅᖏᓐᓇ ᑖᒃᑯᓄᖓ ᓲᕐᓗ ᓂᕿᓂᑦ 

ᑕᐅᖅᓰᖃᑦᑕᐅᑎᓂᕐᒧᑦ ᑕᒪᒃᑯᐊ ᓲᕐᓗ 

ᐅᓯᔭᐅᓂᖏᓐᓄᑦ, ᓲᕐᓗ 

ᐊᑭᑭᓐᓂᖅᓴᐅᓕᕈᓐᓇᖁᓪᓗᒋᑦ 

ᐅᖃᐅᓯᖃᖅᓯᒪᒐᓗᐊᖅᑐᒍᑦ. ᑖᒃᑯᐊ 

ᓂᕿᑦᑎᐊᕙᓕᕆᓂᖅ ᐅᑭᐅᖅᑕᖅᑐᒥ ᑕᒪᒃᑯᐊ ᓲᕐᓗ 

ᐃᑲᔪᖃᑦᑕᕈᓐᓇᖁᓪᓗᒋᑦ ᐅᓯᔭᐅᓂᖏᓐᓄᑦ ᓂᖀᑦ, 

ᐃᓄᐃᑦ ᓂᕿᖏᑦ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐋᖁᐊᖅ.  

 

ᐋᖁᐊᖅ: ᖁᔭᓐᓇᒦᒃ, ᐅᖃᖅᑏ. ᑐᑭᓯᒋᐊᕈᑎᔅᓴᐃᑦ 

ᑲᑐᔾᔨᖃᑎᒌᒃᑯᓐᓂᑦ ᖃᕋᑕᐅᔭᒃᑯᑦ ᑎᑎᕋᖅᓯᒪᒻᒪᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᒡᒎᖅ ᐱᓕᕆᖃᑎᖃᕐᒪᑕ  

ᓄᓇᕗᒻᒥ ᓂᕿᑦᑎᐊᖃᙱᓐᓂᐅᑉ ᒥᔅᓵᓄ 

ᑲᑎᒪᔨᐅᔪᓂᑦ, ᑕᒪᒃᑯᐊ ᐃᓄᐃᑦ ᓂᕿᒋᔭᖏᑦ 

ᖃᓄᖅ ᐱᓕᕆᐊᕆᔭᐅᔪᓐᓇᖃᑦᑕᕋᔭᕐᓂᖏᓐᓄᑦ, 

ᒐᕙᒪᒃᑯᓐᓂᑦ ᑮᓇᐅᔭᖃᖅᑎᑕᐅᔪᓄᑦ 

ᐊᑐᖅᑕᐅᔪᓐᓇᖁᓪᓗᒋᑦ, ᖃᓄᐃᑦᑐᓂᑦ 

ᓂᕿᑖᕈᒪᓂᖏᑦ ᐱᔾᔪᑎᒋᓪᓗᒋᑦ. 

 

ᒥᓂᔅᑕ ᑕᐃᒪ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ 

ᐅᖃᕈᓐᓇᖅᐹ, ᐃᓄᐃᑦ ᓂᕿᖏᑦ 

ᐊᑐᐊᒐᕆᔭᐅᓂᐊᖅᑐᑦ ᑖᒃᑯᐊ 

ᖃᓄᐃᑦᑑᓂᐊᕐᒪᖔᑕ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐄ, ᑕᐃᒪ 

ᓴᖅᑭᔮᖅᑎᑦᑎᖃᑦᑕᕋᓗᐊᖅᑐᒍᑦ ᑕᒪᒃᑯᓂᖓ 

ᐱᓕᕆᒍᑎᓂᑦ, ᐃᓛᒃ ᑖᒃᑯᓂᖓ 

ᐸᕐᓇᒃᑎᐅᓂᐊᖅᑐᓄᑦ. ᐱᓕᕆᖃᑎᖃᖅᑐᑕᓗ 

ᐊᓯᖏᓐᓂᑦ ᒐᕙᒪᒃᑯᑦ ᑎᒥᖁᑎᒋᔭᖏᓐᓂᑦ, 

ᖃᓄᐃᑦᑐᓂᑦ, ᖃᑦᑎᓂᑦ ᑰᑕᖃᖃᑦᑕᕋᔭᕐᒪᖔᑕ 

ᓂᕿᔅᓴᖅᓯᐅᖅᑎᑦᑎᓂᐊᖅᑐᑦ. ᑕᐃᒃᑯᐊ 

ᐱᓕᕆᖃᑎᒋᔭᒃᑲ ᐱᓕᕆᖃᑎᒋᓂᐊᖅᐸᒃᑲ, ᑕᒪᓐᓇ 

ᐱᐊᓂᒃᑕᐅᔪᓐᓇᖁᓪᓗᒍ ᖃᐅᔨᓴᕈᑕᐅᔪᖅ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ, ᐊᒻᒪ 

ᑭᖑᓪᓕᖅᐹᖅ. ᒥᔅᑕ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᒥᓂᔅᑕ ᐅᖃᕈᓐᓇᖅᐹ ᖃᖓ ᑖᒃᑯᐊ ᐊᑐᐊᒐᐃᑦ 

ᐱᐊᓂᖕᓂᐊᕐᒪᖔᑕ, ᐊᒻᒪᓗ ᑕᖅᑳᓂᒥᐅᓄᑦ 

ᓴᖅᑭᔮᖅᑎᑕᐅᓂᐊᖅᐸ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᖅᑲᕋᓗ ᑖᓐᓇ ᓴᓂᓕᕋ 

ᖃᐃᑦᑎᓵᕐᖓᑦ. (ᑐᓵᔨᑎᒍᑦ) 

ᑎᑎᕋᖅᑳᖅᓯᒪᓕᕋᓗᐊᖅᑐᒍᑦ ᕿᒥᕐᕈᓂᐊᖅᑐᑎᒍᑦ  



ᕿᑎᖅᑰ, ᕕᕝᕗᐊᕆ 26, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᑎᕋᖅᑕᐅᖄᖅᓯᒪᔪᑦ ᐊᑐᓂ ᑖᒃᑯᐊ ᐱᓕᕆᕝᕕᖏᑦ 

ᒐᕙᒪᒃᑯᓐᓂᑦ ᓇᓗᓇᐃᔭᑦᑎᐊᖅᓯᓂᐊᕐᒪᑕ ᑖᒃᑯᓂᖓ 

ᓯᕗᓂᔅᓴᐅᓂᐊᖅᑐᒥᑦ ᑖᒃᑯᓂᖓ 

ᐊᑐᐊᒐᐅᓂᐊᖅᑐᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑕ ᕿᔪᒃᑖᖅ.  

 

ᐊᐱᖅᑯᑦ 346 - 4(2): ᐅᒥᐊᒃᑯᕕᓕᕆᓂᕐᒧᑦ 

ᐊᖏᔫᑏᑦ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᕋ ᑐᕌᖅᑐᖅ ᒥᓂᔅᑕᖓᓐᓄᑦ 

ᐱᕙᓪᓕᐊᔪᓕᕆᔨᒃᑯᑦ, ᐊᒻᒪ ᐃᖏᕐᕋᔪᓕᕆᔨᒃᑯᑦ. 

 

ᐅᖃᖅᑏ, ᐊᐃᑉᐹᖑᑎᓪᓗᒍ ᐱᓇᓱᐊᕈᓯᕆᔭᑦᑎᓐᓂ 

ᐊᐱᖅᓱᓚᐅᕋᒪ, ᑭᙴᒪᒋᔭᐅᔪᓂᑦ ᑐᓚᑦᑕᕕᔅᓴᖓ 

ᓂᕈᐊᖅᑕᐅᕕᒋᓯᒪᔭᕐᒪ ᐅᖅᑯᕐᒥᐅᓄᑦ. 

 

ᐅᖃᖅᑏ, ᐃᑉᐸᔅᓴᖅ ᒐᕙᒪᒃᑯᑦ ᐱᓕᕆᐊᔅᓴᖏᓐᓄᑦ 

ᐸᕐᓇᐅᑏᑦ ᐊᑐᖅᑕᐅᓂᐊᖅᑐᑦ, ᐊᒡᒋᖅᑐᒧᑦ 

ᑮᓇᐅᔭᓕᕆᓂᕐᒧᑦ ᐊᕐᕌᒍᓄᑦ ᓴᖅᑭᑕᐅᓚᐅᕐᒪᑕ 

ᒪᓕᒐᓕᐅᕐᕕᒻᒥ.  

 

ᐅᖃᖅᑏ, ᖁᕕᐊᓱᑦᑎᐊᖅᑐᖓ ᐅᔾᔨᕈᓱᒃᑲᒪ 

ᐱᓕᕆᐊᔅᓴᖏᑕ ᐸᕐᓇᐅᑎᖏᓐᓂ. ᐸᕐᓇᐅᑎᖏᓐᓂᑦ 

ᐱᓕᕆᐊᖓᑕ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ, ᐅᖃᓚᐅᕐᒪᑕ 

ᐱᓕᕆᐊᔅᓴᐅᓂᖓᓄᑦ ᓇᓗᓇᐃᖅᑕᐅᔪᑏᑦ 

ᐱᔭᕇᖅᑕᐅᓂᐊᖅᑐᑦ ᕿᑭᖅᑕᕐᔪᐊᖅ 

ᑐᓚᑦᑕᕕᔅᓴᖓᓄᑦ. 

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᐱᓕᕆᐊᔅᓴᓄᑦ ᐸᕐᓇᐃᔪᑏᑦ ᑐᓂᔭᐅᓂᐊᕐᒪᖔᑕ 

ᑲᓇᑕᐅᑉ ᒐᕙᒪᑯᖏᓐᓄᑦ 

ᑮᓇᐅᔭᖃᖅᑎᑕᐅᓂᐊᕐᒪᖔᑦ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, ᐅᖃᖅᑏ 

ᐊᒻᒪ ᖁᔭᓐᓇᒦᖅᓱᒍ ᑖᓐᓇ ᑕᒪᑐᒥᖓ ᐊᐱᖅᓱᖅᑐᖅ. 

ᑖᓐᓇᐃᓛᒃ ᐸᕐᓇᐅᑎ ᐱᔭᕇᖅᓯᒪᓕᕐᒪᑦ 

ᕿᑭᖅᑕᕐᔪᐊᒧᑦ ᑐᓂᕙᓪᓕᐊᒍᓐᓇᖅᓯᓂᐊᓕᖅᑐᖅ 

ᑖᒃᑯᓄᖓ ᒐᕙᒪᑐᖃᒃᑯᓐᓄᑦ. ᒫᓐᓇ 

ᑐᓂᔭᐅᓯᒪᙱᑦᑐᖃᐃ ᓱᓕ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᖃᖓᓕ ᓂᕆᐅᑉᐸ 

ᑭᐅᔾᔪᑎᒋᔭᖓᓂᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ ᑖᓐᓇ 

ᑐᓐᓂᖅᑯᑎᒋᔭᐅᔪᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᒥᓂᔅᑕᖓᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂ ᐃᐊᓪ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᒪᓐᓇᐃᓛᒃ ᓯᕗᓪᓕᖅᐹᒥ ᑖᒃᑯᐊ ᖃᐅᔨᓴᕈᑏᑦ 

ᕿᑭᖅᑕᕐᔪᐊᒧᑦ ᑲᖏᖅᑐᒑᐱᒻᒧᓪᓗ ᑕᐃᒃᑯᓄᖓ 

Small Craft Harbours-ᖑᓂᕋᖅᑕᐅᔪᓂᑦ ᑕᐃᒪ. 

ᑕᒫᓂ ᓱᓕ ᐃᒃᑯᐊ ᖃᐅᔨᓴᕈᑏᑦ ᐃᓚᖏᑦ 

ᐸᕐᓈᓂᑲᓐᓂᕆᐊᖃᕐᖓᑕ ᐊᑎᓕᒃ Concept 

Development ᐃᒫᒃ ᑕᐃᔭᐅᔪᐃᑦ. ᑖᒃᑯᐊ 

ᐱᔭᕇᖅᑕᐅᓯᒪᓕᑐᐊᖅᐸᑕ 

ᐸᕐᓇᐸᓪᓕᐊᒍᓐᓇᖅᓯᓂᐊᖅᑐᒍᑦ Concept 

Development ᐃᒫᒃ ᑕᐃᔭᐅᓯᒪᔪᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᐊᖏᕈᓐᓇᖅᐹ ᓴᖅᑭᑦᑎᓂᐊᕆᐊᔅᓴᖅ ᐱᓕᕆᐊᔅᓴᓄᑦ  



ᕿᑎᖅᑰ, ᕕᕝᕗᐊᕆ 26, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓗᓇᐃᖅᓯᔾᔪᑏᑦ ᒪᓕᒐᓕᐅᕐᕕᐅᑉ ᐃᓗᐊᓂ 

ᐃᓱᓕᓚᐅᙱᓐᓂᖓᓂ ᐅᑭᐅᒃᑯᑦ ᑲᑎᒪᕐᔪᐊᕐᓂᖅ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ 

ᒥᓂᔅᑕᕆᔭᐅᔪᖅ, ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇᖃᐃ ᐊᐱᖅᑯᑎᒋᔭᖓ ᑭᓱᒥᒃ 

ᓴᖅᑭᑦᑎᒋᐊᖃᓛᕐᒪᖔᕐᒪ ᐅᑭᐊᔅᓵᖅ 

ᑐᑭᓯᑦᑎᐊᕋᑖᓐᖏᓇᒃᑯ 

ᓇᓗᓇᐃᕆᐊᒃᑲᓐᓂᕈᓐᓇᖅᑭᐅᒃ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᐱᕕᖃᖅᑎᓐᓂᐊᖅᐸᒋᑦ ᒥᔅᑕ ᕿᔪᒃᑖᖅ 

ᓇᓗᓇᐃᑦᑎᐊᒃᑲᓐᓂᕈᓐᓇᖅᐱᐅᒃ?  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ 

ᐊᖏᕈᓐᓇᖅᐹ ᓴᖅᑭᑦᑎᒋᐊᔅᓴᖅ ᐱᓕᕆᐊᔅᓴᓄᑦ 

ᓇᓗᓇᐃᖅᓯᔾᔪᑏᑦ ᒪᓕᒐᓕᐅᕐᕕᐅᑉ ᐃᓗᐊᓂ 

ᐃᓱᓕᓚᐅᙱᓐᓂᖓᓂ ᐅᑭᐅᒃᑯᑦ 

ᑲᑎᒪᕐᔪᐊᕐᓂᕆᔭᕗᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ 

ᒥᓂᔅᑕᕆᔭᐅᔪᖅ, ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᖅᓱᒍ ᑖᓐᓇ 

ᐊᐱᖅᓲᑎᖓᓂᒃ. ᑕᒪᒃᑯᐊᖏᓛᒃ 

ᓴᖅᑭᑕᐅᕙᓪᓕᐊᓂᖏᑦ Small Craft Harbour-

ᖑᓂᕋᖅᑕᐅᔪᐃᑦ ᒪᑯᐊ ᐃᖃᓗᒐᓱᓐᓂᕐᒧᑦ 

ᑐᓚᑦᑕᕐᕕᐅᒐᔭᖅᑐᐃᑦ ᑕᐃᒫᒃ ᑕᐃᔭᐅᔪᑦ ᑕᐃᑲᙵᑦ 

2006 ᑐᓴᒐᒃᓴᐅᔪᒥᒃ ᐋᖅᑭᑦᑕᐅᓚᐅᖅᓯᒪᔪᒥᒃ 

ᒐᕙᒪᒃᑯᓐᓄᑦ ᑕᐃᑲᙵᕐᒪᑕ. ᑖᓐᓇ 

ᑐᓚᑦᑕᕐᕕᕋᓛᓄᑦ ᐅᓂᒃᑳᖅ ᐃᒫᒃ ᑕᐃᔭᐅᔪᖅ. ᑖᓐᓇ 

ᑕᐃᒪ ᓱᓕ ᐊᑕᒻᒪᑦ ᐊᒻᒪᓗ 2005-ᒥᒃ ᓴᓇᔭᐅᔪᒻᒪᑦ  

2006-ᒥ ᐋᖅᑭᑦᑕᐅᒋᐊᓚᐅᖅᓯᒪᓪᓗᓂ ᑖᓐᓇ ᓱᓕ 

ᐊᑐᕐᓂᖃᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ. 

 

ᐊᐱᖅᑯᑦ 347 - 4(2): ᑐᖁᖓᔪᓕᕆᔨᒻᒪᕆᐅᑉ 

ᑎᑎᕋᕐᕕᐊᑕ ᐱᓕᕆᐊᕆᓯᒪᔭᖏᑦ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 

ᐊᐱᕆᒍᒪᔭᕋ ᒪᓕᒐᓕᕆᓂᕐᒧᑦ ᒥᓂᔅᑕᖓᑦ, ᑖᓐᓇ 

ᐱᔭᔅᓴᖃᖅᑎᑕᐅᑎᓪᓗᒍ ᑐᖁᖓᔪᓕᕆᓂᕐᒧᑦ 

ᐱᖁᔭᕐᒥᒃ. 

 

ᐅᖃᖅᑎᑦᑎᔩ. ᑖᒃᑯᐊ ᑐᑭᓯᓇᖅᓯᔾᔪᑏᑦ 

ᖃᐅᔨᓴᕐᓂᕐᒧᑦ. ᑕᐃᓐᓇ ᐃᓅᒍᓐᓃᓚᐅᖅᑎᓪᓗᒍ 

ᒪᑭᕝᕕᒃ ᑎᒥᓛᕐᒥ ᑕᐃᑲᓂ ᐅᖃᖅᓯᒪᒻᒪᑕ 

ᕿᒥᕐᕈᓂᐅᓂᐊᖅᑐᖅ 

ᐃᓱᒪᔅᓴᖅᓯᐅᕈᑎᖃᔾᔮᖏᓐᓂᖓᓂᒃ. ᖃᓄᖅ ᑕᐃᓐᓇ 

ᐱᐊᕋᖅ ᑐᖁᓚᐅᕐᒪᖔᖅ ᐅᕝᕙᓘᓐᓃᑦ ᖃᓄᖅ 

ᐃᓱᒪᓕᐅᕆᓚᐅᕐᒪᖔᑦ ᑖᓐᓇ ᑐᖁᖓᔪᓕᕆᔨᕐᔪᐊᖅ 

ᓄᓇᕗᒻᒧᑦ ᑖᓐᓇ ᐱᔾᔪᑎᒋᓪᓗᒍ. 

 

ᐊᒻᒪᓗ ᑖᓐᓇ ᐅᕙᓂ ᐱᖃᑖᑦ ᑐᖃᔪᓕᕆᓂᕐᒧᑦ 

ᐱᖁᔭᖅ ᐃᓚᖓ 21 ᐊᒻᒪ 24 ᓇᓗᓇᐃᔭᖅᓯᒪᒻᒪᑕ 

ᐃᓗᐊᓂ ᖃᓄᐃᓕᖓᔪᖃᕋᐃᒻᒪᑦ ᑖᓐᓇ 

ᑐᖁᖓᔪᓕᕆᔨ ᓈᓚᑦᑎᑦᑎᓂᖃᕈᓐᓇᕐᒪᖔᖅ.  

 

ᒥᓂᔅᑕ ᐊᐱᕆᒍᒪᔭᕋ 

ᑐᑭᓯᓇᖅᓯᑎᑦᑎᒋᐊᕈᓐᓇᕐᒪᖔᑦ ᓱᓇᓂᒃ 

ᐃᓱᒪᓕᐅᕈᑎᓂᒃ ᐱᑕᖃᕐᓂᕐᒪᖔᖅ ᐅᕝᕙᓘᓐᓃᑦ 

ᐱᑕᖃᕐᓂᖏᒻᒪᖔᖅ ᑕᐃᓐᓇ ᑐᖁᖓᔪᓕᕆᕐᔪᐊᖅ 

ᐊᓪᓚᕝᕕᖓᑦ ᑕᒪᓐᓇ ᑭᙵᕐᓂ 

ᖃᓄᐃᑦᑐᖃᓚᐅᖅᓯᒪᑎᓪᓗᒍ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇ ᑕᐃᔅᓱᒪ ᓄᑕᕋᓛᑯᓘᑉ 

ᑎᒥᒥᓂᖓ ᖃᓪᓗᓈᓄᑦ ᑐᔪᖅᑕᐅᓚᐅᖅᓯᒪᔪᒥᓂᖅ 

ᖃᐅᔨᓴᖅᑕᐅᑎᐊᖅᑐᓂ ᖃᓄᖅ ᐃᓅᒍᓐᓃᓂᕐᒪᖔᖅ 

ᑖᒃᑯᐊ ᑎᑎᖅᑲᒃᑯᑦ ᐊᑐᐃᓐᓇᕈᕈᓐᓇᑕᒃᑲ 

ᐅᓂᒃᑳᖅᓯᒪᑦᑎᐊᕐᖓᑕ ᑕᐃᒫᒃ ᓱᒻᒪᑦ  



ᕿᑎᖅᑰ, ᕕᕝᕗᐊᕆ 26, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1758 

ᐃᓅᒍᓐᓃᓂᕐᒪᖔᖅ. ᑖᒃᑯᐊ ᐅᓂᒃᑳᕆᔭᐅᓯᒪᔪᑦ 

ᑐᖁᖓᔪᓕᕆᔨᒃᑯᓃᖔᖅᑐᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᑦᑕᐅᖅ 

ᒥᓂᔅᑕ ᐊᖏᕈᓐᓇᖅᑳ ᑕᐃᓐᓇ ᑎᒃᑯᐊᕋᑖᓚᐅᖅᑕᖓ 

ᖃᐅᔨᓴᖅᑎᐅᓂᐊᖅᑐᖅ ᒥᔅ ᐲᑕᓴᓐ 

ᑲᑎᒪᖃᑎᖃᕐᓂᐊᕐᒪᖔᖅ 

ᑲᑎᒪᖃᑎᖃᕐᓂᐊᖏᒻᒪᖔᕐᓘᓐᓃᑦ 

ᑐᖁᖓᔪᓕᕆᔨᕐᔪᐊᕐᒥᒃ ᑕᒪᑦᓱᒪᙵᑦ ᕿᒥᕐᕈᓂᕐᒥ 

ᐊᑐᖅᐸᓪᓕᐊᑎᓪᓗᒍ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᑕᐃᓐᓇᐃᓛᒃ ᓇᓕᐊᓐᓄᑐᐃᓐᓇᖅ 

ᒪᑐᐃᖓᕕᒋᑦᑎᐊᖅᑕᕗᑦ ᕿᒥᕐᕈᓂᐊᖅᑐᖅ. 

ᐅᖃᐅᔾᔨᓚᐅᖅᑑᒐᓗᐊᖅ ᖃᓄᑐᐃᓐᓇᑦᑎᐊᖅ 

ᐃᑲᔪᕈᓐᓇᕈᑦᑕ ᐊᑐᐃᓐᓇᐅᓂᐊᖅᑐᒍᑦ. ᑕᐃᒫᒃ ᑕᕝᕙ 

ᑲᑎᖃᑎᖃᕈᒪᓐᓂᖅᑲᑦ ᑲᑎᖃᑎᖃᕆᐊᖃᕐᓂᐊᖅᑲᑦ 

ᓇᓕᐊᓐᓂᑐᐃᓐᓇᖅ ᒪᑐᐃᖅᓯᔪᓐᓇᕋᑦᑕ 

ᐊᑐᐃᓐᓇᐅᓂᐊᖅᑐᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᒥᓂᔅᑕ ᐊᐱᕆᒍᒪᓕᕐᒥᔭᕋ ᓇᓗᓇᐃᖅᓯᒍᓐᓇᕐᒪᖔᖅ 

ᖃᓄᐃᓕᐅᒃᑲᓐᓂᕐᕕᖃᕐᒪᖔᖅ 

ᖃᓄᐃᓕᐅᖅᑐᖃᒃᑲᓂᕐᓂᐊᕐᒪᖔᖅ 

ᑐᖁᖓᔪᓕᕆᔨᐅᑉ ᐊᓪᓚᕝᕕᖓ ᑕᒪᑦᓱᒪᙵᑦ 

ᑭᙵᕐᓂ ᖃᓄᐃᑦᑐᖃᖅᑐᕕᓂᐅᓚᐅᖅᑎᓪᓗᒍ 

ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐃᖅᑲᖅᑐᐃᕕᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ. ᑖᒃᑯᐊᖏᓛᖅ  

ᖃᓄᐃᓕᖓᓐᓂᕐᒪᖔᖅ ᐅᓂᒃᑳᖅᓯᒪᑦᑕᐅᑎᒋᒻᒪᑕ 

ᑕᕝᕘᓇᓕ ᖃᐅᔨᒪᔪᒍᑦ ᑭᓯᐊᓂᓕ ᑖᒃᑯᐊ 

ᐊᐅᓚᔾᔪᓯᒥᓂᖏᑦ ᕿᒥᕐᕈᔭᐅᑎᓐᓂᐊᕋᑦᑎᒍᑦ ᑖᒃᑯᐊ 

ᖃᓄᖅ ᑐᖁᓐᓂᕐᒪᖔᖅ ᖃᐅᔨᒪᑦᑕᐅᑎᒋᒐᑦᑎᒍ. 

ᑕᕝᕘᓇ ᑭᐅᔭᒃᑲᓐᓂᕈᒪᒐᑦᑕ ᖃᓄᒻᒪᖔᖅ ᓱᒻᒪᑦ 

ᑕᐃᒪ ᐊᐅᓚᑲᒻᒪᓂᕐᒪᖔᑕ ᐋᓐᓂᐊᓯᐅᖅᑎᒃᑯᑦ 

ᑖᒃᑯᓄᖓ ᕿᒥᕐᕈᓇᓐᓂᐊᖅᑐᒍᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ ᑕᓯᓗᒃ, ᒥᔅᑕ Hᐃᒃᔅ. 

 

ᐊᐱᖅᑯᑦ 348 - 4(2): ᖃᓄᐃᓕᖓᓂᖓ 

ᐊᑭᓕᒃᓴᓕᐊᖑᓯᒪᔫᑉ ᑭᓪᓕᒋᔭᖓᓂᒃ (ᕼᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ 

ᐊᐱᖅᑯᑎᖃᕈᒪᒐᒪ. 

 

ᐃᑉᐸᒃᓴᖅ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 

ᐅᖃᐅᓯᐅᑎᓪᓗᒋᑦ ᐊᑭᓕᒃᓴᖅ ᐊᑐᖅᑐᐊᖅᑕᑦ ᑖᒃᑯᐊ 

ᐅᖃᐅᓯᖅᑖᑦ ᑐᓴᓚᐅᙱᓇᒃᑭᑦ. ᓇᓗᓇᙱᑦᑐᑦ 

ᑖᒃᑯᐊ ᒐᕙᒪᒃᑯᑦ ᐋᑐᕚᒥᒃ ᑮᓇᐅᔭᓂᒃ 

ᑐᒃᓯᕌᖃᖃᑦᑕᕐᒪᑕ ᐊᒻᒪᓗ ᐊᑐᖅᑐᐊᕈᓐᓇᕐᓂᕐᒥᑦᑕ 

ᑭᒡᓕᖏᓐᓂ ᐊᖏᓪᓕᒋᐊᖁᔩᓐᓇᖅᖢᑎᑦ. 

ᐅᓪᓗᒥᖃᐃ ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᑕᒪᓐᓇ ᖃᓄᐃᓕᖓᓕᕐᒪᖔᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᖅᑐᒍᓗ ᑖᓐᓇ 

ᐊᐱᖅᑯᑎᒋᒻᒪᒍ. ᑲᑎᒪᖃᑎᒋᓚᐅᖅᑕᕋᐃᓐᓇ ᒥᔅᑕ 

ᐋᓕᕗᕐ ᐋᑐᕚᒥᑦ, ᑲᓇᑕᐅᑉ ᒐᕙᒪᒃᑯᖏᑕ 

ᑮᓇᐅᔭᓕᕆᔨᖓ ᒥᓂᔅᑕᖓ ᑎᓯᐱᕆᐅᓚᐅᖅᑐᒥ. 

ᐊᒻᒪᓗ ᑐᒃᓯᕋᐅᓯᐅᓚᐅᖅᓯᒪᖕᒥᔪᒍᑦ $750 ᒥᓕᐊᓂᒃ 

ᐃᓚᔭᐅᒃᑲᓐᓂᖁᓪᓗᒋᑦ $450 ᒥᓕᐊᓄᑦ 

ᐋᖅᑭᒃᓯᒪᖕᒪᑕ ᒫᓐᓇ. ᓂᕆᐅᒃᐳᖓ ᑕᒪᓐᓇ 

ᐃᓱᒪᒃᓴᖅᓯᐅᕈᑕᐅᑎᐊᕐᓂᐊᕐᓂᖓᓂᑦ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓂᑦ. ᐅᓪᓗᒥᒧᑦ  

ᑎᑭᑦᑐᒍ ᓱᓕ ᑐᓴᒃᑲᓐᓂᓚᐅᙱᑦᑐᖓ 

ᖃᓄᐃᓕᖓᒻᒪᖔᖅ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑕᐃᒃᑯᐊ ᐱᕙᓪᓕᐊᔪᒃᑰᖅᑎᑕᐅᓚᐅᖅᓯᒪᔪᑦ 

ᐅᖃᓕᒫᖅᑐᒋᑦ ᑕᒪᑐᒪᓂ ᑕᒫᓂ $305 ᒥᓕᐊᓂᒎᖅ 

ᐊᑭᓕᔅᓴᖅᑖᕐᓂᐊᓕᕋᑦᑕ, ᐊᒻᒪᓗ ᑖᓐᓇ 

ᐊᑭᓕᓴᖅᑖᕈᓐᓇᐅᑎᑦᑕ ᑭᓪᓕᖓ 

ᐊᑭᑦᑐᕆᐊᒃᑲᓐᓂᖁᓪᓗᒍ. ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐸ ᖃᓄᐃᑦᑐᓂᑦ 

ᑐᒃᓯᕋᐅᓯᐅᓚᐅᕐᒪᖔᖅ ᒐᕙᒪᒃᑯᓐᓂᑦ ᑕᒪᓐᓇ 

ᐱᔾᔪᑎᒋᓪᓗᒍ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓ, 

ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ, ᖁᔭᓐᓇᒦᓪᓗ ᒥᔅᑕ Hᐃᒃᔅ ᑕᒪᑐᒥᖓ 

ᐊᐱᖅᑯᑎᖃᕐᒪᑦ. ᑕᐃᒃᑯᐊ $400 ᒥᓕᐊᓐ 

ᑭᓪᓕᓕᐅᖅᑕᐅᓯᒪᒻᒪᑦ ᐱᕕᑭᑦᑑᔪᒍᑦ ᐃᖃᓗᐃᑦ 

ᒥᕝᕕᖓ ᓴᓇᔭᐅᒃᑲᓂᕐᓂᐊᕐᓂᖓᓄᑦ 

ᑮᓇᐅᔭᖅᑐᕈᑎᓂᑦ ᐊᑐᕐᓂᐊᕈᑦᑕ.  

 

ᐊᖏᕈᑏᑦ ᑕᐃᒃᑯᐊ ᐊᑎᓕᐅᖅᑕᐅᑉᐸᑕ ᐃᒻᒪᖄ 

ᐊᑭᑐᔪᖅᑐᕈᑎᔅᓴᓂᑦ ᐊᑐᖅᑐᐊᕈᑎᓂᑦ 

ᑲᔪᓯᑎᑦᑎᔪᓐᓇᖅᓯᓂᐊᖅᑐᒍ, ᐊᒻᒪᓗ 

ᑖᓐᓇᐅᖃᐅᑎᓪᓗᒍ ᐊᑭᓕᔅᓴᖅᑖᕈᓐᓇᖅᑎᑕᑦ 

ᑭᓪᓕᓕᐊᖓᑕ ᒥᔅᓵᓄᑦ ᑐᒃᓯᕋᐅᓯᐅᖅᓯᒪᔪᒍᑦ $300 

ᒥᓕᐊᓐ ᐃᓪᓗᓄᑦ, ᐆᒻᒪᖅᑯᑎᓕᕆᓂᕐᒧᓪᓗ $200 

ᒥᓕᐊᑲᓐᓃᑦ, ᐃᒃᑯᐊᓗ ᐊᐅᓚᐅᑎᖃᕐᕖᑦ ᑕᐃᒃᑯᐊ 

ᐆᒻᒪᖁᓯᐅᕐᕕᒃ ᑕᐃᒃᑯᐊ ᓄᑖᕈᕆᐊᖅᑎᑕᐅᓗᑎᒃ.  

 

ᑖᒃᑯᐊ $300 ᒥᓕᐊᓐ $200 ᒥᓕᐊᓪᓘᓐᓃᑦ 

ᐱᓐᓂᖏᒃᑯᑦᑎᒍ ᑕᒪᒃᑯᓄᖓ ᐊᓯᓕᒫᖏᓐᓄᑦ  

ᐱᓕᕆᐊᒃᓴᓄᖅ ᑐᒃᓯᕋᐅᓯᐊᑦᑎᓐᓄᑦ ᐊᒻᒪᓗ 

ᑕᐃᒃᑯᐊ ᐱᓕᕆᐊᕆᒍᒪᓂᐊᕈᑦᑎᒃᑯ 

ᐊᑭᓕᖅᓴᖅᑖᕈᓐᓇᕐᓂᑦᑕ ᑭᒡᓕᓕᐅᖅᑕᐅᓯᒪᓂᖓ 

ᐊᑭᑦᑐᕆᐊᖅᑕᐅᒃᑲᓐᓂᕐᓗᓂ 

ᑭᓯᐊᓂᐅᔭᕆᐊᖃᕐᓂᐊᖅᑐᑦ. ᑕᐃᒪᐃᓕᖓᕗᒍᑦ 

ᒫᓐᓇ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᕌᓗᒃ, ᐊᒻᒪᓗ 

ᖁᔭᓐᓇᒦᖅᑐᒍ ᑖᓐᓇ ᒥᓂᔅᑕᕆᔭᐅᔪᖅ 

ᑭᐅᑦᑎᐊᕈᓐᓇᕐᒪᑦ. ᐊᑭᓕᒃᓴᓕᕆᑎᓪᓗᑕ 

ᐃᓄᑐᐃᓐᓇᐃᑦ ᓂᐅᕕᖃᑦᑕᕐᒪᑕ 

ᐊᑭᓕᔅᓴᖅᑖᕈᓐᓇᐅᑎᓂᑦ ᐊᐅᑦᑕᔫᓂᑦ ᐊᑐᖅᑐᓂᒃ, 

ᐊᑭᓕᒃᓴᐃᕆᐊᖃᓕᖅᑐᑎᓪᓗ ᑭᖑᓂᐊᒍᑦ. 

 

ᐊᒻᒪᓗ ᐃᓛᓐᓂ ᐊᑭᓖᙱᑦᑐᐊᓘᔭᕌᖓ 

ᐃᓱᖅᑭᔮᙱᑦᑐᕈᓘᓕᖅᐸᑦᑐᑎᑦ. ᒐᕙᒪᒃᑯᑦ ᑕᐃᒪᓐᓇ 

ᐱᔪᔅᓴᐅᙱᑦᑑᒐᓗᐊᑦ ᑭᓯᐊᓂ ᑖᓐᓇ 

ᒥᓂᔅᑕᕆᔭᐅᔪᖅ ᓇᓗᓇᐃᖅᓯᒍᓐᓇᖅᐹ ᖃᓄᖅ 

ᒐᕙᒪᒃᑯᑦ ᐸᕐᓇᐅᓯᐅᖅᓯᒪᒻᒪᖔᖅ 

ᐊᑭᓕᒃᓴᐃᔭᕐᓂᐊᕋᒥᒃ ᐊᕐᕌᒍᓂᑦ ᐊᒡᒋᖅᑐᓂᑦ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓ, 

ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐄ, ᑕᐃᒫᒃ ᐱᔭᕐᓂᖏᑦᑐᕈᓗᒃ ᑮᓇᐅᔭᓂᑦ 

ᐊᐅᓚᑦᑎᔨᐅᒐᑦᑕ ᒐᕙᒪᒃᑯᑦ ᐱᓕᕆᕝᕕᖏᑦ, 

ᑎᒥᙳᖅᑎᓯᒪᔭᖏᓪᓗ. ᒪᑯᐊᓗ ᑭᙴᒪᔭᕗᑦ ᑕᒪᒃᑯᐊ 

ᓴᖅᑭᑎᑉᐸᓪᓕᐊᒐᓱᖃᑦᑕᖅᑐᑎᒃᑯᑦ. 

ᐊᑭᓕᒃᓴᐃᔭᖃᑦᑕᖅᑐᐊᓘᔪᒍᑦ ᑕᐃᒃᑯᓄᖓ 

ᐱᔨᑦᑎᕈᑎᓂᑦ ᑮᓇᐅᔭᖅᑖᐸᓪᓕᐊᓪᓗᑕ. ᖁᔭᓐᓇᒦᒃ.  

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐃᓄᒃ.  

 

ᐊᐱᖅᑯᑦ 349 - 4(2): ᐃᖅᑲᓇᐃᔮᒧᑦ 

ᐊᐅᓪᓚᖃᑦᑕᓂᕐᒧᑦ ᑎᓕᐅᕈᑎᒥᒃ 

ᒪᓕᖃᑦᑕᕐᓂᖅ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᐱᖅᓱᕈᒪᔪᖓ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ ᐃᑉᐸᒃᓴᖅ 

ᐊᐱᖅᑯᑎᒋᓚᐅᖅᑕᒪ ᐃᓚᖏᓐᓂᒃ. 

 

ᑕᐃᒃᑯᐊ ᐅᖃᐅᓯᕆᓚᐅᖅᑕᒃᑲ ᓇᓗᓇᐃᖅᓯᒪᖕᒪᑕ 

2011-ᖑᑎᓪᓗᒍ, ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ 

ᐆᒃᑐᕋᕈᒪᔪᓄᑦ ᑐᒃᓯᕋᐅᑎᓂᑦ ᓴᖅᑭᑦᑎᓚᐅᖅᓯᒪᖕᒪᑕ 

ᖃᖓᑕᓲᒃᑯᑦ ᐃᖅᑲᓇᐃᔭᕆᐊᖃᕐᓗᑎ, 

ᐃᖅᑲᓇᐃᔮᕐᒥᓄᖅ ᐊᐅᓪᓚᖅᓯᒪᔪᑦ ᖃᓄᖅ 

ᐊᑭᖃᕋᔭᕐᒪᖔᑕ.  

 

ᑕᐃᔅᓱᒪᓂ ᓴᖅᑭᑦᑎᒐᒥ ᐅᖃᖅᑏ, ᓄᓇᕗᑦ ᒐᕙᒪᒃᑯᑦ 

ᐃᓱᒪᖃᓚᐅᖅᑐᑦ 2009-10 ᐃᓗᐊᓂ $26 ᒥᓕᐊᓐ 

ᐊᑐᕋᔭᕋᓱᒋᓪᓗᑎᒃ, ᐃᖅᑲᓇᐃᔭᖅᑏᑦ 

ᐃᖏᕐᕋᖃᑦᑕᕆᐊᖃᕐᓂᖏᓐᓄᑦ ᐊᕐᕌᒍᑕᒫᑦ. 

 

ᐅᕝᕙᓘᓐᓃᑦ ᐅᖃᖅᑏ, ᐃᓄᑐᐃᓐᓇᖅᑎᒍᑦ ᐃᒪᓐᓇ 

ᑐᑭᓯᔪᓐᓇᖅᑰᖅᑕᕗᑦ, ᒐᕙᒪᒃᑯᒡᒎᖅ ᐃᓱᒪᖃᓚᐅᖅᑐᑦ 

ᐊᑐᕐᓂᐊᕋᓱᒋᓪᓗᑎᒃ $70,000 ᖃᐅᑕᒫᑦ 

ᐃᖏᕐᕋᓂᕐᒧᑦ ᐊᕐᕌᒎᑉ ᐃᓗᐊᓂ. 

 

ᐆᒥᖓ ᐊᐱᕆᔪᒪᔪᖓ ᒥᓂᔅᑕᒧᑦ, ᐅᓪᓗᒥᖃᐃ 

ᐅᖃᐅᑎᔪᓐᓇᖅᐹᑎᒍᑦ ᖃᑦᑎᓂᑦ ᒐᕙᒪᒋᔭᕗᑦ 

ᐊᕐᕌᒍᔪᒧᑦ ᐊᑐᖃᑦᑕᕐᒪᖔᑦ? ᐃᖅᑲᓇᐃᔭᖅᑏᑦ 

ᐃᖏᕐᕋᔭᕆᐊᖃᕐᓂᖏᓐᓄᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ ᒥᓂᔅᑕ, 

ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐊᒻᒪᓗ ᖁᔭᓐᓇᒦᒃ ᑕᒪᒃᑯᓂᖓ ᑐᓴᖅᑎᑕᐅᒐᑦᑕ. 

ᐃᓗᓕᑯᓘᔭᖏᓐᓂᑦ ᓵᓐᓃᑦᑐᖃᙱᑦᑑᒐᓗᐊᖅ 

ᑭᓯᐊᓂ ᐃᖅᑲᓇᐃᔭᖅᑏᑦ ᐃᖏᕐᕋᔭᖃᑦᑕᕐᓂᖏᓐᓄᑦ 

ᐅᓄᖅᑐᐊᓗᖕᓂᑦ ᑮᓇᐅᔭᖅᑐᕈᑎᓂᑦ 

ᐊᑐᖃᑦᑕᖅᑐᒍᑦ. ᒪᑯᓄᖓᓗ  

ᐱᓕᕆᐊᙳᖅᑎᑕᐅᓯᒪᔪᓂᑦ ᐱᔨᑦᑎᕈᑎᓂᓪᓗ 

ᐱᔾᔪᑎᖃᖅᖢᑎᒃ ᐊᐅᓪᓚᖃᑦᑕᖅᑐᑦ ᓄᓇᓕᖕᓂᑦ 

ᐃᖃᓗᖕᓄᑦ, ᖃᓪᓗᓈᓄᓪᓗ ᑕᒪᒃᑯᓂᖓ 

ᐱᓕᕆᐊᒃᓴᒥᖕᓂᒃ ᐱᓕᕆᐊᖃᕋᓱᒃᖢᑎᒃ.  

 

ᒥᔅᑕ ᐃᓄᒃ ᓈᓴᐅᑎᖏᑦ ᒪᓕᑦᑐᓂᒋᑦ ᑕᐃᔅᓱᒪ 

ᐃᖏᕐᕋᔭᕐᓂᐊᖅᑑᑉ ᐊᖓᔪᖅᑳᖓᑕ 

ᐊᖏᖃᑦᑕᖅᑕᖏᑦ ᐃᖏᕐᕋᔭᓐᓂᕆᓂᐊᖅᑕᖏᑦ. 

ᑕᒪᒃᑯᓂᖓ ᐱᔾᔪᑎᖃᓗᐊᖅᑐᑎᒃ 

ᐱᓕᕆᐊᙳᖅᑎᑕᐅᓯᒪᔪᓂᑦ ᐱᔨᒃᑎᕈᑎᓂᓪᓗ, 

ᑕᐃᒪᓐᓇ ᐃᖏᕐᕋᔭᖃᑦᑕᖅᑐᑦ ᐊᕐᕌᒍᑕᒫᑦ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐅᖃᖅᑏ, ᐊᒻᒪᑦᑕᐅᖅ ᐅᖃᖅᑏ 

ᒥᓂᔅᑕ ᐊᖏᖃᑎᒋᓂᐊᖅᑕᒃᓴᕆᕚᖓ ᐅᖃᕈᒪ 

ᑕᒪᓐᓇ ᖃᖓᑕᖃᑦᑕᕐᓂᕐᒧᑦ ᑮᓇᐅᔭᓂᑦ 

ᐊᑐᕆᐊᖃᕐᓂᖅ ᐊᑐᑦᑎᐊᖃᑕᐅᔭᕆᐊᖃᕐᒪᑦ, ᐊᒻᒪᓗ 

ᑖᒃᑯᐊ ᑎᓕᐅᕈᑎᒋᓚᐅᖅᓯᒪᔭᖏᑦ ᖃᓄᖅ 

ᖃᖓᑕᖃᑦᑕᕐᓂᕐᒧᑦ ᐊᑐᖅᑕᐅᖃᑦᑕᕐᓂᐊᕐᒪᖔᑦ, 

ᐊᑐᖅᑕᐅᑦᑎᐊᖅᑎᓐᓇᓱᒃᑕᒃᓴᕆᖕᒪᒋᑦ. ᑕᐃᓐᓇ 

ᐅᖃᖅᓯᒪᖕᒪᑦ ᖃᖓᑕᓲᖃᕐᓂᐊᕈᓂᒎᖅ 

ᐃᖅᑲᓇᐃᔮᒥᓄᑦ ᐊᐅᓪᓚᖅᑐᖃᕆᐊᖃᕈᓂ 

ᐊᑭᑭᓐᓂᖅᐹᒃᑰᕋᓱᐃᓐᓇᐅᔭᕆᐊᓖᑦ. 

 

ᐃᑉᐸᒃᓴᖅ ᒥᓂᔅᑕ ᐅᖃᓚᐅᕐᒪᑦ ᑖᒃᑯᐊᒎᖅ 

ᑎᒥᐅᔪᓕᒫᑦ ᒐᕙᒪᒃᑯᑦ ᑎᒥᖁᑎᖏᑦ, ᐊᒻᒪᓗ 

ᐱᓕᕆᕝᕕᖏᑦ ᑕᒪᑐᒥᖓ ᑐᓴᐅᒪᑦᑎᐊᕐᒪᑕ 

ᑎᓕᐅᖅᑑᑎᒥᒃ. ᑭᓯᐊᓂ ᐅᖃᕈᓐᓇᓚᐅᖏᒻᒪᑦ 

ᓇᓕᐊ, ᑭᒃᑯᓪᓘᓐᓃᑦ ᑕᒪᑐᒥᖓ 

ᐊᑐᑦᑎᐊᕋᓗᐊᕐᒪᖔᑕ.  

 

ᒥᔅᑕ ᐅᖃᖅᑏ, ᐅᓪᓗᒥ ᐊᐱᕆᔪᒪᔪᖓ ᐅᓪᓗᒥ 

ᑭᐅᒍᓐᓇᖅᓯᕕᖔ ᑭᒃᑯᑦ, ᓇᓪᓕᐊᒡᓘᓐᓃᑦ ᑕᒪᑐᒥᖓ 

ᐊᑐᑦᑎᐊᕋᓗᐊᕐᒪᖔᑕ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ 

ᒥᓂᔅᑕᐅᔪᖅ ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ, ᖁᔭᓐᓇᒦᒃ ᒥᔅᑕ ᐃᓄᒃ ᐊᐱᖅᑯᑎᖃᕋᕕᑦ 

ᑕᒪᑐᒧᖓ. ᑐᑭᓯᓪᓚᕆᖅᑰᕐᓇᒍ ᐊᐱᖅᑯᑎᒋᔭᐃᑦ  

ᑭᓱᒥ ᑐᑭᖃᕐᒪᖔᖅ ᒪᓕᑦᑎᐊᕋᓗᐊᕐᓂᕋᖅᑎᓪᓗᒍ 

ᑖᒃᑯᓂᖓ ᐱᓕᕆᕝᕕᐅᔪᓂᒃ ᐱᓪᓗᒍ 

ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᐅᑉ ᒪᓕᒐᖏᑦ, 

ᐊᒻᒪᑦᑕᐅᖅ ᑖᒃᑯᐊ ᐃᖅᑲᐃᓯᔭᐅᖃᑦᑕᕐᒪᑕ 

ᒪᓕᒋᐊᖃᖅᑕᖏᓐᓂᑦ, ᑖᒃᑯᐊᓗ 

ᓇᓗᓇᐃᖅᑕᐅᖏᓐᓇᖃᑦᑕᖅᑐᑎᒃ.  

 

ᐅᖃᐅᔾᔭᐅᑲᓐᓂᓚᐅᖅᑐᖓ ᐃᑉᐸᔅᓴᖅ ᑖᒃᑯᐊ 

ᑮᓇᐅᔭᓕᕆᔨᕐᔪᐊᕗᑦ ᐊᖏᔪᖅᑳᖑᓂᖅᐹᖑᖃᑕᐅᔪᖅ 

ᒐᕙᒪᖁᑎᑦᑎᓐᓂ. ᐃᖅᑲᐃᓯᔾᔪᑎᒥᑦ 

ᓇᔅᓯᐅᔨᒃᑲᓐᓂᓚᐅᕐᒪᑦ ᐱᓕᕆᕝᕕᓕᒫᓂᑦ ᑳᓐᑐᕌᒃ 

ᓇᓗᓇᐃᕆᓯᒪᓪᓗᒍ ᓇᔅᓯᐅᔾᔨᖃᓯᐅᔾᔨᓗᓂᓗ 

ᐃᒪᓐᓇᑎᒋ ᑕᕝᕙ ᐊᑐᖅᓯᒪᓕᖅᑐᓯ ᑕᒪᑐᒥᓂ 

ᑖᒃᑯᓄᖓ ᒪᕐᕉᓐᓄᒃ ᖃᖓᑕᓲᓕᕆᔨᓄᑦ. 

 

ᑖᒃᑯᐊ ᐱᓕᕆᕝᕕᕗᑦ ᑕᖅᑭᑕᒫᑦ ᓇᓵᐅᓯᕆᓪᓗᑎᒃ 

ᓇᓗᓇᐃᕆᔪᓐᓇᖃᑦᑕᓲᖑᒻᒪᑕ ᑖᒃᑯᐊ 

ᐊᑐᖅᑕᐅᓪᓗᑎᑦ ᒐᕙᒪᐅᑉ ᑮᓇᐅᔭᒧᑦ ᐊᑐᖅᑑᑎᖏᑦ 

ᖃᖓᑦᑕᐅᑎᒋᖃᑦᑕᖅᑕᖏᓐᓄᑦ. ᐃᓚᖓᒍ ᑖᒃᑯᐊ 

ᐱᓕᕆᕝᕖᑦ ᐊᔾᔨᒌᙱᓗᐊᖅᑐᓂᑦ ᐊᑐᖅᓯᒪᓂᖏᑦ 

ᐊᔾᔨᒌᙱᓐᓂᖃᐅᕐᒪᑕ, ᑖᒃᑯᐊ ᑕᕝᕙ 

ᕿᒥᕐᕈᔭᐅᔭᕆᐊᖃᕐᓂᐊᕐᒪᑕ. ᑖᒃᑯᐊᓗ ᑐᖏᓖᑦ 

ᑐᑭᒧᐊᒃᑎᐅᔪᓪᓗ ᐅᔾᔨᖅᓴᒃᑲᓐᓂᕆᐊᖃᕐᓂᐊᖂᖅᑐᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ, ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᒪᒃᑯᐊ 

ᐊᐱᖅᑯᑎᒋᔭᒃᑲ ᒪᓕᒃᖢᒋᑦ ᐅᕝᕙᓘᓐᓃᑦ 

ᑐᓴᐅᒪᖃᑦᑕᕐᓂᓯ ᒪᓕᒃᖢᒋᑦ ᒥᓂᔅᑕ ᐊᒻᒪ 

ᐃᖅᑲᓇᐃᔭᕐᕖᑦ ᖃᓄᐃᓕᐅᖅᓯᒪᕕᓯ ᑕᒪᒃᑯᐊ 

ᒐᕙᒪᒃᑯᑦ ᐱᓕᕆᕝᕕᖏᑦ, ᒐᕙᒪᒃᑯᓪᓗ ᑎᒥᖁᑎᖏᑦ 

ᖃᓄᐃᓕᐅᖅᓯᒪᕕᓯ ᑖᒃᑯᓂᖓ ᑎᓕᐅᖅᑑᑎᒥᒃ 

ᐊᑐᑦᑎᐊᕋᓗᐊᕐᒪᖔᑕ ᖃᓄᖅ 

ᖃᐅᔨᒪᓇᓱᐊᖃᑦᑕᖅᐱᓯ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ ᒥᓂᔅᑕ, 

ᒥᔅᑐ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒥᔅᑕ ᐃᓄᒃ ᖁᔭᓐᓇᒦᖅᑐᒍ 

ᐊᐱᖅᑯᑎᖓᓂ. ᑐᑭᓯᑦᑎᐊᕋᑖᙱᓐᓇᒃᑯ 

ᐊᐱᖅᑯᑎᒋᖅᑰᔨᕋᑖᕐᒪᒍ ᑕᐃᓐᓇ 

ᑮᓇᐅᔭᓕᕆᔨᕐᔪᐊᖁᑎᕗᑦ ᓴᙱᔪᓂᒃ ᑎᑎᖅᑲᓂᒃ 

ᓇᔅᓯᐅᔾᔨᓯᒪᒻᒪᑕ ᓇᓗᓇᐃᕆᓯᒪᔪᓂᒃ 

ᐱᓕᕆᕝᕕᐅᔪᓂᒃ ᑎᒥᐅᔪᓂᓪᓗ ᐃᖅᑲᓇᐃᔭᖅᑎᖏᑦ 

ᐊᒻᒪᓗ ᑖᒃᑯᐊ ᖃᖓᑕᓲᓕᕆᔩᑦ 

ᐅᔾᔨᖅᓴᐃᓐᓇᖃᑦᑕᖁᓂᐊᖅᑐᑎᒋᑦ 

ᖃᖓᑦᑕᐅᑎᓕᒫᖏᑦ. ᑖᓐᓇᓗ ᑮᓇᐅᔭᓕᕆᔨᒻᒪᕆᒃ 

ᐱᓕᕆᔾᔪᑎᖃᐅᕐᒪᑦ 

ᖃᐅᔨᓴᕈᑎᒋᖃᑦᑕᓂᐊᖅᑕᖏᓐᓂᒃ ᖃᓄᑎᒋ 

ᑮᓇᐅᔭᖅᑑᑎᒋᒻᒪᖔᑕ ᑖᒃᑯᐊ 

ᖃᖓᑕᔾᔪᑕᐅᖃᑦᑕᖅᑐᑦ ᓇᓪᓕᐊᓪᓗ ᖃᖓᑕᓲᖃᕐᕖᑦ 

ᐊᑐᖅᑕᐅᓲᖑᒻᒪᖔᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑐ Hᐃᒃᔅ.  

 

ᐊᐱᖅᑯᑦ 350 - 4(2): ᐊᑕᖏᐅᒪᔪᒥᒃ 

ᕿᒥᕐᕈᔭᐅᓂᖓ ᓄᓇᕗᒻᒥ ᓇᒻᒥᓂᖃᖅᑐᓄᑦ 

ᐃᑲᔫᑎᒃ (ᕼᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᖃᖅᑐᖓ ᒥᓂᔅᑕᖓᓄᑦ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᑖᒃᑯᐊ 

ᐱᓕᕆᐊᖃᕐᒪᑕ ᒐᕙᒪᒃᑯᑦ ᑎᓕᐅᒐᖓᓂᒃ. 

 

ᐊᐱᖅᑯᑎᒋᓚᐅᖅᓯᒪᔭᕋᓗᐊᕋ ᓯᕗᓕᕆᔭᖓᓄᑦ 

ᒥᓂᔅᑑᔪᒧᑦ. ᑐᓴᖅᑎᑕᐅᔪᒪᒐᓗᐊᖅᐳ 

ᐅᓂᒃᑳᕐᕕᐅᓯᒪᔪᒃᓴᐅᓕᕋᓗᐊᖅᐳᖅ. 

 

ᑖᓐᓇ ᐊᕐᕌᒍᓄᑦ ᐱᖓᓱᓄᑦ ᐊᓂᒍᖅᓯᒪᓕᕐᒪᑦ. 

ᒐᕙᒪᒃᑯᑦ ᐃᓗᐃᑦᑑᔪᒥᒃ ᕿᒥᕐᕈᓂᖃᕐᓂᐊᓚᐅᕐᒪᑦ 

ᑖᒃᑯᐊ ᓄᓇᕗᒻᒥ ᓇᒥᓂᖃᕐᓂᕐᒧᑦ ᐃᑲᔫᑎᓄᑦ. 

ᑕᐃᒃᑯᐊ ᒐᕙᒪᒃᑯᑦ ᐅᖃᓚᐅᖅᓯᒪᖕᒪᑕ 

ᖃᐅᔨᓴᐃᓂᖃᒃᑲᓂᕐᓂᐊᖅᖢᑎᑦ ᐃᓗᐃᑦᑑᔪᒥᒃ 

ᓯᓚᑖᓃᖔᖅᑐᒥᒃ ᖃᓄᖅ ᓂᐅᕕᕋᖅᑕᐅᖃᑦᑕᖅᑐᑦ 

ᐱᖁᑎᕐᔪᐊᑦ ᒐᕙᒪᑎᒍᑦ. 



ᕿᑎᖅᑰ, ᕕᕝᕗᐊᕆ 26, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᑎᕝᕙ 2013-ᖑᑎᓪᓗᒍ ᑖᓐᓇ 

ᐅᓂᒃᑳᕆᔭᐅᓚᐅᖅᑐᖅ ᑖᒃᑯᓄᖓ ᑲᑎᒪᔨᕋᓛᓄᑦ 

ᑐᖅᑯᖅᑕᐅᕐᓗᓂ ᑕᕝᕗᖓ ᒪᓕᒐᓕᐅᕐᕕᖕᒧᑦ. 24-

ᓗᐊᑲᓴᖕᓂᒃ ᐊᑐᓕᖁᔨᔾᔪᑎᓂᒃ 

ᓇᓗᓇᐃᖅᓯᓚᐅᖅᓯᒪᖕᒪᑕ. 

 

ᑕᐃᒪᓕ ᓇᓗᓇᐃᕆᔪᓐᓇᖅᐹ 

ᖃᓄᐃᓕᐅᕋᓱᖕᓂᐊᕐᒪᖔᑕ ᓄᓇᕗᑦ ᒐᕙᒪᒃᑯᖏᑦ 

ᑖᓐᓇ ᐃᑲᔫᑎᓕᕆᓂᖅ ᐱᓪᓗᒍ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑑᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅ 

ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᖅᓱᒍ ᑖᓐᓇ 

ᒪᓕᒐᓕᐅᖅᑎ ᑕᓯᓗᒻᒧᑦ. ᑖᓐᓇ ᐃᓗᐃᑦᑑᓗᓂ 

ᕿᒥᕐᕈᐃᓂᖅ ᐊᐱᖅᑯᑎᒋᕋᑖᖅᑕᐃᑦ ᐱᔾᔪᑎᖃᖅᑐᖅ 

ᓄᓇᕗᑦ ᓇᒻᒥᓂᖃᖅᑐᓄᑦ ᐃᑲᔫᓯᐊᓂᕐᒧᑦ ᑖᒃᑯᐊ 

ᑎᑎᕋᕐᕕᖏᓪᓗ ᐱᓕᕆᐊᖃᕐᒪᑕ ᑐᙵᕕᒃᑯᓐᓂ 

ᑲᑐᔾᔨᖃᑎᖃᖅᑐᑎᑦ ᐊᓯᖏᓐᓂᓪᓗ ᐱᓕᕆᕝᕕᐅᔪᓂᒃ 

ᓄᑖᒥᒃ ᐊᑐᐊᒐᒥᒃ ᓴᖅᑮᓇᓱᒃᑐᑎᑦ 

ᓇᓪᓕᖅᓯᓯᒪᔾᔫᒥᓂᖅᓴᐅᓂᐊᖅᑐᒥᒃ ᐊᖏᕈᑎᕋᓛᖅ 

24 ᓄᓇᕗᑦ ᓄᓇᑖᕈᑎᐊᑕ ᐃᓗᐊᓂ. 

ᓂᕆᐅᒋᔭᖃᖅᑐᒎᒐᓗᐊᕐᓕ ᑖᓐᓇ ᓄᑖᖑᔪᖅ 

ᐊᑐᐊᒐᖅ ᐃᑲᔪᐃᓂᖅᓴᐃᔪᓐᓇᕐᓂᐊᕐᒪᑦ ᐃᓄᐃᑦ 

ᓇᒻᒥᓂᖃᕐᓂᕐᒧᓪᓗ ᐱᕈᐃᓂᕐᒧᓪᓗ ᐊᒻᒪᑦᑕᐅᖅ 

ᐅᓄᖅᓯᕆᐊᕆᓂᕐᒧᑦ ᐃᓄᓐᓂᒃ 

ᐃᖅᑲᓇᐃᔭᖅᑎᐅᔪᓂᒃ. ᑖᓐᓇ ᑭᖑᓪᓕᖅᐹᖅ 

ᐊᑐᐊᒐᓕᐊᕆᓂᐊᖅᑕᕗᑦ ᐃᒻᒪᖃ 

ᐊᑐᐃᓐᓇᐅᓕᕋᔭᖅᑐᖅ ᐅᐱᕐᖔᖑᓂᐊᖅᑐᒥ 2015-

ᒥ ᑕᒪᑐᒪᓂ ᐅᐱᕐᖔᖑᓂᐊᖅᑐᒥ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓂᕆᐅᒋᕙᕋ ᑕᐃᓐᓇ ᓴᖅᑭᑕᐅᓛᕐᓂᐊᕐᓂᖓ 

ᐅᓂᒃᑳᖅ. 

 

ᐅᖃᖅᑏ, ᐅᓇ ᐊᑐᓕᖁᔭᐅᓚᐅᖅᓯᒪᔪᖅ ᑕᕝᕙᓂ 

ᕿᒥᕐᕈᔨᐅᔪᓂᒃ ᒐᕙᒪᒃᑯᒡᒎᖅ ᒫᓐᓇ ᐆᒃᑐᕋᖅᑐᓄᑦ 

ᐋᖅᑭᒋᐊᕈᑖ ᐃᓄᐃᑦ ᓇᖕᒥᓂᖁᑎᖏᓐᓄᑦ ᓄᓇᕗᒻᒥ  

ᓇᖕᒥᓂᖁᑎᖏᓐᓄᑦ ᓄᓇᓕᖕᓂ 

ᓇᖕᒥᓂᖁᑎᖏᓐᓄᑦ ᐋᖅᑭᒋᐊᖅᑕᐅᔭᕆᐊᖃᕐᒪᑦ. 

ᖃᓄᖅ ᒐᕙᒪᒃᑯᑦ ᐃᓱᒪᖃᐅᑎᖃᖅᐸᑦ ᑖᔅᓱᒪᐅᑉ 

ᒥᒃᓵᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᕆᕙᕋ ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᐊᐱᖅᑯᑖᓄᑦ. ᑖᒃᑯᐊ 

ᐋᖅᑭᒋᐊᕈᑎᒋᔪᑦ ᓄᓇᕗᑦ ᓇᖕᒥᓂᖃᕐᓂᕐᒧᑦ 

ᐃᑲᔫᑎᖏᓐᓄᑦ ᐃᓱᒪᒃᓴᖅᓯᐅᕆᔭᐅᖕᒪᑕ 

ᕿᒥᕐᕈᔨᐅᔪᓄᑦ ᑲᑎᒪᔨᕋᓛᓄᑦ. ᑖᒃᑯᐊ 

ᐃᓚᖃᖅᖢᑎᒃ ᑐᙵᕕᒃᑯᓐᓂ ᑖᒃᑯᐊᓗ 

ᓇᖕᒥᓂᖃᖅᑎᒧᑦ ᑎᑎᕋᕐᕕᒥ. ᕿᒥᕐᕈᐃᔭᖃᖅᑐᑦ 

ᒫᓐᓇ ᖃᔅᓯᒐᓚᖕᓂᒃ ᐊᑐᓕᖁᔭᐅᓯᒪᔪᓂᒃ 

ᑐᓂᔭᐅᓯᒪᔪᑦ ᐊᒻᒪᓗ ᐊᑕᐅᓯᖅ ᕿᒥᕐᕈᐃᓯᒪᔪᖅ 

ᑖᒃᑯᓄᖓ ᐆᒃᑐᕋᖅᑐᓄᑦ ᐃᑲᔫᑎᖏᓐᓄᑦ 

ᓈᓴᐅᑎᖏᑕ ᐋᖅᑭᒋᐊᕈᑎᖏᓐᓄᑦ. ᑖᒃᑯᐊ 

ᕿᒥᕐᕈᔭᐅᑲᐃᓐᓇᕐᒪᑕ ᖃᓄᖅ ᓈᓴᐅᑎᓂᒃ 

ᐊᑐᕋᔭᕐᒪᖔᑕ ᓇᓪᓕᐊᒡᓗ ᓈᒻᒪᓛᖑᒐᔭᕐᒪᖔᑕ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ, ᒥᔅᑐ 

ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᕆᕙᕋ ᒥᓂᔅᑕ. ᑐᑭᓯᖅᑲᐅᔪᖓ ᑖᓐᓇ 

ᐃᓚᖓ ᐊᒃᓱᕈᕐᓇᕈᑎᒋᔭᖓ ᐊᑯᓂᐅᔾᔪᑎᒋᔮᓘ, 

ᑖᒃᑯᐊ ᐃᓚᐅᔭᕆᐊᖃᕐᓂᖏᑦ ᐊᔾᔨᒋᓐᖏᑕᖏᑦ ᑎᒦᑦ 

ᐊᑐᐊᒐᓕᐅᕋᓱᒃᖢᑎᒃ. 

 

ᒐᕙᒪᒃᑯᑦ ᖃᓄᖅ ᐃᓱᒪᖃᐅᓯᖃᖅᓯᒪᖕᒪᖔᑕ 

ᑕᒪᑐᒧᖓ ᐅᓂᒃᑳᓕᐊᕆᔭᐅᔪᒥᒃ ᐊᑐᓕᖁᔨᓯᒪᔪᖅ. 

ᑖᒃᑯᐊ ᐱᓕᕆᑦᑎᐊᓂᕐᒧᑦ ᐊᑭᓖᔾᔪᑏᑦ ᐅᕝᕙᓘᓐᓃᑦ 

ᐱᔭᐃᔾᔪᑏᑦ ᕿᒥᕐᕈᔭᐅᓂᐊᓚᐅᕐᒪᑕ. ᖃᓄᐃᑦᑐᒥᒃ 

ᐋᖅᑮᓯᒪᓕᖅᐸᑦ ᒐᕙᒪᒃᑯᑦ ᑖᔅᓱᒥᖓ 

ᐊᑐᓕᖁᔭᐅᓚᐅᖅᓯᒪᔪᒥᒃ ᑐᕌᖓᔪᖅ ᑖᒃᑯᓄᖓ. 

ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅ 

ᐃᐊᓪ. 

 

ᐊᖓᔪᖅᑳᖅ ᒫᓂᖓ ᐃᐊᓪ: ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᕈᒪᒋᓪᓗᒍ ᒪᓕᒐᓕᐅᖅᑎ ᑖᔅᓱᒧᖓ 

ᐊᐱᕆᔭᖓᓄᑦ. ᑭᒡᓕᖃᖅᑎᑕᐅᓯᒪᖕᒪᑕ ᑖᒃᑯᐊ 

ᐆᒃᑐᕋᖅᑐᑦ ᑳᓐᑐᕌᒃᒧᑦ ᐃᓱᓕᑦᑕᕆᐊᖃᓲᖑᖏᑦᑐᖅ 

ᐊᑐᖅᑕᐅᓲᖑᓪᓗᓂ. ᑖᓐᓇᑦᑕᐅᖅ 

ᒥᓂᕐᕈᔭᐅᖃᐅᑎᖕᒪᑦ ᑲᑎᖅᓱᐃᔾᔪᑖ 

ᕿᒥᕐᕈᐃᑎᓪᓗᒋᑦ ᑖᒃᑯᓄᖓ ᑲᑎᒪᔨᕋᓛᓄᑦ. ᐅᓇ 

ᕿᒥᕐᕈᔭᐅᖕᒪᑦ ᑖᓐᓇ ᐃᓱᖃᐅᑖ 

ᓇᓖᕌᕈᓐᓇᖃᑦᑕᕋᔭᕐᒪᖔᑦ ᐊᒃᐸᓯᓕᖅᐸᒡᓗᓂ 

ᖁᕝᕙᓯᓕᖅᐸᒡᓗᓂ ᒪᓕᒡᓗᒍ ᓇᖕᒥᓂᕆᔭᐅᔪᓄᑦ, 

ᒪᓕᒡᓗᒋᑦ ᐃᓄᐃᑦ ᐃᖅᑲᓇᐃᔭᕐᓂᕐᒧᑦ ᐸᕐᓇᐅᑏᑦ 

ᑐᕌᒐᕆᔭᖏᓐᓄᑦ 

ᒪᑐᐃᖅᓯᕚᓪᓕᕈᓐᓇᖃᑦᑕᖁᓪᓗᒋᓪᓗ ᑖᒃᑯᐊ 

ᐆᒃᑐᕋᖅᑐᑦ ᐅᓄᕐᓂᖅᓴᓂᒃ 

ᐃᖅᑲᓇᐃᔭᖅᑎᑖᖃᑦᑕᓛᕐᓗᑎᒃ. ᑖᕝᕙᓂ 

ᑳᓐᑐᕌᒃᑖᕋᓱᖕᓂᖓᓂᒃ ᐃᓚᒋᔭᐅᖃᓯᐅᔾᔭᐅᓗᓂ. 

ᐅᓪᓗᒥᐅᔪᕐᓕ ᑭᒡᓕᖃᕐᒥᖕᒪᑦ ᐃᓱᖃᖅᑎᑕᐅᖕᒪᑦ 

ᐱᖁᑏᓐᓇᕐᓄᑦ, ᑲᑎᒪᔨᕋᓛᑦ ᕿᒥᕐᕈᐃᔪᑦ ᑖᓐᓇ 

ᐱᖃᓯᐅᔾᔨᒐᔭᕐᒪᖔᑦ. ᐱᖁᑏᓪᓗ ᐊᒻᒪᑦᑕᐅᖅ 

ᐱᔨᑦᑎᕐᓃᑦ ᐱᖃᓯᐅᔾᔭᐅᔪᓐᓇᕋᔭᕐᒪᖔᑕ ᑕᕝᕙᓂ 

ᐃᓱᖃᖅᑎᑕᐅᖃᑦᑕᖅᑐᒥᒃ ᐆᒃᑐᕋᖅᑐᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐃᖃᓗᐃᑦ-ᑕᓯᓗᒃ. ᒥᔅᑐ ᕼᐃᒃᔅ. 

 

ᐊᐱᖅᑯᑦ 351 - 4(2): ᐃᖅᑲᓇᐃᔭᖅᑎᑦ 

ᑎᒍᔭᐅᓯᒪᔪᓕᕆᓂᕐᒧᑦ 

ᐸᒻᒥᐅᓗᐊᖅᑐᓕᕆᔾᔪᑎᒧᑦ (ᕼᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᔪᓰᓐᓇᖅᐸᓪᓕᐊᓂᐊᖅᑰᕋᒪ ᐱᕕᖃᕐᓂᓐᓂᒃ 

ᐊᐱᖅᓱᖃᑦᑕᕈᒪᓲᖑᒐᒪ. 

 

ᐅᖃᖅᑏ, ᐱᕙᓪᓕᐊᔪᓕᕆᓂᕐᒧᑦ ᒥᓂᔅᑕᖓ 

ᐊᐱᖅᑯᑎᖃᕐᕕᒋᔭᕋ. 

 

ᑕᐃᒃᑯᐊ ᐃᓅᖃᑎᒌᑦᑎᐊᓂᕐᒧᑦ ᐱᓕᕆᔪᑦ 

ᑲᑎᒪᖃᑎᒋᓚᐅᕋᑦᑎᒍᑦ ᐃᖃᓗᖕᓂ ᑕᐃᑲᓂᓗ 

ᐅᐸᒃᑭᓪᓗᑕ ᑕᑯᓪᓚᕆᓚᐅᕋᑦᑕ 

ᐃᓕᖅᑯᓯᖃᓲᖑᖕᒪᖔᑕ ᑖᒃᑯᐊ  

ᐊᑐᖅᑕᐅᖃᑦᑕᖅᑐᐃᑦ ᐃᒡᓗᕐᔪᐊᑦ. ᐅᓇᓂᓕ 

ᐊᐱᖅᑯᑎᒋᔪᒪᔭᕋ, ᑖᒃᑯᐊ ᐊᑐᖅᑕᐅᔪᑦ ᐃᒡᓗᒥᑦ 

ᐃᓄᖃᓗᐊᖃᑦᑕᕐᒪᑕᑦ ᑖᓐᓇ ᓄᑖᖑᔪᑦ 

ᓴᖅᑭᓐᓂᐊᖅᑐᖅ ᐱᕚᓪᓕᖅᑎᑦᑎᓂᐊᖅᐹ? 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): 

ᑐᑭᓯᐅᒪᔭᒃᑲ ᒪᓕᒃᖢᒋᑦ ᐃᖅᑲᓇᐃᔭᖅᑎᓂᒃ, 

ᐃᖅᑲᓇᐃᔭᖅᑎᑖᕐᓂᕐᒧᑦ ᐸᕐᓇᐃᑦᑎᐊᖅᓯᒪᖕᒪᑕ 

ᐃᖅᑲᓇᐃᔭᖅᑎᒃᑲᓗ ᓄᓇᓕᖕᓂ ᓇᕈᓇᒃᓯᒪᓪᓗᑎᒃ 

ᕿᓂᖅᖢᑎᒃ ᐃᖅᑲᓇᐃᔭᖅᑎᒃᓴᒥᒃ ᒪᑭᒋᐊᕐᕕᖕᒧᑦ. 

ᑖᓐᓇ ᒪᑐᐃᖅᑕᐅᓂᐊᑦᑎᐊᓕᖅᑐᖅ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᒥᓂᔅᑕ ᑭᐅᔾᔪᑖ ᖁᔭᒋᓪᓗᒍ. ᐃᓄᖕᒧᑦ 

ᐃᖅᑲᓇᐃᔭᖅᑎᑖᕐᓂᕐᒧᑦ ᐸᕐᓇᐅᑎ 

ᐱᕙᓪᓕᐊ…ᐊᔭᐅᖅᑐᐃᒃᑲᓐᓂᕐᓂᐊᕐᓂᕋᖅᓯᒪᖕᒪᑦ 

ᑖᒃᑯᐊ ᐊᓄᓪᓚᖅᓯᖅᑐᓄᑦ ᐃᖅᑲᓇᐃᔭᑐᖅᑐᑦ 

ᐃᖅᑲᓇᐃᔭᑲᐃᓐᓇᖅᑐᒥᑦ ᐃᖅᑲᓇᐃᔭᓪᓚᑦᑖᒧᑦ 

ᓅᒃᑎᕆᖃᑦᑕᕐᓂᕐᒧᑦ. 

 

ᑖᒃᑯᐊ ᐃᓄᐃᑦ ᐊᑎᖃᖃᑕᐅᔪᑦ ᑕᑉᐱᑲᓂ 

ᐃᑲᔪᖅᑕᐅᕕᖕᒥ ᐃᖅᑲᓇᐃᔭᖃᑦᑕᖅᑐᑦ 

ᖁᕝᕙᓯᖅᐹᓪᓕᖅᑐᓂᒃ 

ᐃᖅᑲᓇᐃᔭᕈᓐᓇᖅᓯᖃᑦᑕᖅᐹ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᒪᓕᒐᓕᕆᓂᕐᒧᑦ, ᒥᔅᑐ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): 

ᑭᒡᓕᖃᖅᑐᒥᒃ ᑲᔪᓯᓂᖃᖅᑑᒐᓗᐊᑦ ᑖᒃᑯᐊ 

ᐃᖅᑲᓇᐃᔭᖅᑎᑦᑕ ᐊᔾᔨᒋᓐᖏᔾᔫᒥᔭᖓᓂᒃ 

ᐆᒃᑐᕆᐊᓚᐅᕋᑦᑕ ᒪᑭᒋᐊᕐᕕᒃ ᐊᑐᕋᓱᒃᖢᑎᒍᑦ.  

ᓴᖅᑭᓯᒪᔭᖓᖏᑦ ᐱᐅᔪᒻᒪᕆᐊᓗᐃᑦ 

ᕿᒥᕐᕈᔭᐃᓐᓇᕆᓪᓗᑎᒍᑦ ᑖᒃᑯᐊ ᓴᓂᓕᕇᒃᖢᒋᑦ, 

ᓇᐅᒃᑯᑦ ᑲᑎᖅᓱᖅᓯᒪᓗᒋᑦ ᐱᐅᓛᖑᔪᓂᒃ 

ᐅᓄᓛᖑᔪᓂᒡᓗ ᐃᓄᖕᓂᒃ 

ᐃᖅᑲᓇᐃᔭᖅᑎᑖᕈᓐᓇᕐᒪᖔᑕ ᕿᒥᕐᕈᔭᕗ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ, ᒥᔅᑐ 

ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ 

ᐊᐱᖅᓱᕆᖃᑦᑕᖅᓯᒪᒐᒪ ᐊᔾᔨᕐᓚᐅᔭᖏᓐᓂᑦ 

ᐊᕐᕌᒍᓪᓗᐊᖑᓚᐅᖅᑐᒥᑦ ᒥᓂᔅᑕᒥᑦ ᑭᐅᓚᐅᕐᒪᑦ 

ᐃᒻᒪᖄ ᐊᕙᑎᓪᓗᐊᖅᑲᐃ ᐃᖅᑲᓇᐃᔭᕐᓂᐊᖅᑐᑦ 

ᑕᐃᑲᓂ ᓄᑖᒥ ᐃᒡᓗᔪᐊᒥ. ᖃᔅᓯᐅᓕᖅᐸᑦ 

ᐃᓐᓄᒃᓯᒪᔪᑦ? ᖃᔅᓯᓪᓗ ᐃᓄᖃᙱᓚᑦ? ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᖓ 

ᒪᓕᒐᓕᕆᓂᕐᒧᑦ, ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑕᐃᒃᑯᐊ ᐃᓗᓕᑯᓘᔭᖏᑦ 

ᐱᓯᒪᙱᓐᓇᒃᑭᑦ ᐊᐱᖅᑯᑎᒋᓚᐅᖅᑕᖏᑦ ᑕᐃᒃᑯᐊ 

ᑐᑭᓯᒍᒃᑭᑦ ᖃᐃᑕᐅᓯᒪᒃᐸᑕᓗ ᐊᑐᐃᓐᓇᕈᓛᖅᐸᒃᑲ 

ᑕᕝᕗᖓ ᒪᓕᒐᓕᐅᕐᕕᖕᒧᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᑎᖁᑎᖃᕈᓐᓃᕋᒪ. ᒥᔅᑐ Hᐃᒃᔅ.  

 

ᐊᐱᖅᑯᑦ 352 - 4(2): ᐋᓐᓂᐊᓗᐊᖅᑐᓕᕆᓂᖅ 

ᐃᓅᒍᓐᓃᕐᓂᐅᓴᔪᓕᕆᓂᕐᒧᓪᓗ ᐱᔨᑦᑎᕋᐅᑏᑦ 

(ᕼᐃᒃᔅ) 

Hᐃᒃᔅ (ᑐᓵᔨᑎᒍᑦ): ᐊᑏᒃ ᐃᑲᕐᕋᖅ ᑖᓐᓇ 

ᐊᐱᖅᓱᕐᓇᖅ ᖁᔭᓈᑐᐃᓐᓇᕈᒪᙱᓐᓇᒃᑯ. 

 

ᐊᐱᖅᑯᑎᒃᓴᖃᕋᒪ ᑖᔅᓱᒧᖓᔅᓴᐃᓐᓇᖅ 

ᒥᓂᔅᑕᖓᓐᓄᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ.  

ᑭᖑᓂᑦᑎᓐᓂ ᐊᐱᖅᓲᑎᖃᖃᑦᑕᖅᓯᒪᒐᒪ 

ᑕᐃᒃᑯᓂᖓ ᐃᓅᔪᓐᓃᖅᐸᓪᓕᐊᓕᖅᑐᓂᑦ 

ᐸᖅᑭᒃᓯᖃᑦᑕᕐᓂᐅᑉ ᒥᒃᓵᓄᑦ. ᒥᓂᔅᑕ ᐊᐱᕆᔪᒪᓪᓗᒍ 

ᑲᑎᒪᑐᐃᓐᓇᖅᑎᓪᓗᑕ ᐅᓐᓄᓴ 

ᐊᐱᖅᓲᕈᑎᒋᓂᐊᖅᑕᒪ ᑲᔪᓯᓂᐊᕋᒪ.  

 

ᐊᐱᕆᔪᒪᔭᕋ ᒥᓂᔅᑕ ᑕᒪᒃᑯᐊ 

ᐃᓕᓐᓂᐊᖅᑎᑕᐅᔭᕆᐊᖃᓕᕐᒪᑕ ᐅᓄᖅᑐᐊᓗᐃᑦ 

ᐊᒻᒪ ᐃᓅᔪᓐᓃᖅᐸᓪᓕᐊᓕᖅᑐᓂᑦ 

ᐸᖅᑭᒃᓯᒍᓐᓇᖃᑦᑕᕐᓂᐊᕐᒪᑕ ᓄᓇᕗᑦᒥ ᐃᓚᒥᖕᓂᒃ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᑦ 

ᐱᓕᕆᐊᖃᓕᕐᒪᖔᑕ 

ᐃᓕᓐᓂᐊᖅᑎᑦᑎᔾᔪᑎᒋᔭᐅᓂᐊᖅᑐᓂᑦ 

ᐃᓅᔪᓐᓃᓕᒑᓕᖅᑐᓂᑦ ᐸᖅᑭᒃᓯᖃᑦᑕᕐᓂᕐᒧᑦ 

ᓄᓇᕗᑦᓕᒫᒥ ᐃᓕᓴᕈᑕᐅᖃᑦᑕᕐᓂᐊᖅᑐᓂᑦ 

ᑕᒪᒃᑯᓄᖓᓗ ᐃᓅᔪᓐᓃᖅᐸᓪᓕᐊᔪᓄᑦ, 

ᐃᓅᔪᓐᓃᓕᒑᔪᓄᓪᓗ ᑕᐃᒪᐃᑦᑐᓂ 

ᑲᒪᖃᑦᑕᕐᓂᐊᖅᑐᓄᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑐ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑐᑭᓯᐅᒪᔭᒃᑯᓪᓕ 

ᑕᐃᒃᑯᐊ ᐊᑐᖅᑕᐅᖃᑦᑕᖅᑐᑦ ᐃᖃᓗᖕᓂ 

ᐃᓅᔪᓐᓃᓕᒑᔪᓄᑦ ᐸᖅᑭᒃᓯᔨᐅᖃᑦᑕᖅᑐᑦ 

ᐊᑐᖅᑕᐅᔭᕆᐊᖃᓕᕌᖓᒥ ᐊᑐᖅᑕᐅᖃᑦᑕᖅᑐᑦ. 

ᑕᐃᒪᓐᓇ ᑕᕝᕙ ᑕᐃᒫᒃ ᐋᖅᑭᒃᓯᒪᔪᖅ. ᖁᔭᓐᓇᒦᒃ 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᐱᖅᓱᖅᑎᓪᓗᖓ ᒥᓂᔅᑕᐅᓚᐅᖅᓯᒪᔪᒥ ᓯᕗᓪᓕᕐᒥ 

ᑕᒪᑐᒪ ᒥᒃᓵᓄᑦ ᐊᕐᕌᓂ, ᐅᖃᓚᐅᖅᓯᒪᖕᒪᑦ ᑕᒪᒃᑯᐊ 

ᐱᔨᑦᑎᕈᑏᑦ ᐱᓕᕆᐊᓄᑦ ᐃᓅᔪᓐᓃᓕᒑᔪᓄᑦ 

ᑲᒪᔨᐅᖃᑦᑕᕐᓂᐊᖅᑐᓂᑦ ᐃᓕᓐᓂᐊᕈᑎᒃᓴᓕᐅᕐᒪᑕ 

ᓄᓇᓕᖕᓂ ᐊᖏᕐᕋᒥ ᐸᖅᑭᓯᔨᐅᖃᑦᑕᖅᑐᓄᑦ. 

ᐊᕐᕌᒍᐊᓄᑦ 2014-15 ᑮᓇᐅᔭᓕᕆᓐᓇᐅᑉ 

ᐃᓕᓴᐃᓂᐊᖅᑐᑎᑦ ᕿᑎᕐᒥᐅᓂᑦ  



ᕿᑎᖅᑰ, ᕕᕝᕗᐊᕆ 26, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᖅᑎᑦᑎᖄᕐᓗᑎᑦ. ᒥᓂᔅᑕ 

ᐅᓂᒃᑳᕈᓐᓇᕐᓂᐊᖅᐸ ᐅᓪᓗᒥ ᖃᓄᐃᓕᖓᓕᕐᒪᖔᑕ 

ᑖᒃᑯᐊ ᐃᓅᔪᓐᓃᓕᒑᓕᖅᑐᓄᑦ 

ᐸᖅᑭᒃᓯᕈᑕᐅᖃᑦᑕᖅᑐᓂᑦ ᐃᓕᓴᕈᑕᐅᕙᒃᑐᑦ 

ᓄᓇᕗᑦᒥ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦ. ᒥᓂᔅᑕᕆᔭᐅᔪᖅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᖃᐅᔨᒪᔪᖓᐃᓛᒃ 

ᐊᓯᖏᓐᓂᖃᐃ ᑎᑎᖅᑲᖁᑎᒋᔭᓐᓂᑦ 

ᑲᑎᒪᑐᐃᓐᓇᓕᕈᑦᑕ ᐃᓗᐊᓃᑦᑐᓂᑦ 

ᑭᐅᔪᓐᓇᖅᓯᓂᐊᖅᑕᕋ. ᒪᒥᐊᒃᑲᓗᐊᖅᐳᖓ ᒫᓐᓇ 

ᐱᓯᒪᙱᓐᓇᒃᑯ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦ. ᑐᒡᓕᐊ ᐃᓚᒋᐊᕈᑦ, ᒥᔅᑐ 

Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓐᓇ 

ᑭᐅᑎᓪᓗᒍ ᑖᓐᓇ ᑲᑎᒪᑐᐃᓐᓇᓕᖅᐸᑕ 

ᐊᐱᖅᑯᑎᒋᓂᐊᓕᖅᐸᕋ, ᐃᒃᓯᕙᐅᑕᖅ 

ᖃᐅᔨᒪᓂᐊᖅᑐᖅ 10 ᒥᓂᔅᓯᓕᒫᖅ 

ᐊᐱᖅᓲᑎᒋᓂᐊᖅᑕᒃᑲ ᐊᑐᑦᑎᐊᕐᓂᐊᖅᑕᒃᑲ 

ᐅᐊᑦᑎᐊᕉᓕᖅᐸᑦ. ᖁᔭᓐᓇᒦᒃ ᐅᖃᖅᑏ. 

 

>>ᐃᓪᓚᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓗᒃ ᓂᒋᐊᓄᑦ, ᒥᔅᑐ ᔪᐊᓇᓯ.  

 

ᐊᐱᖅᑯᑦ 353 - 4(2): ᐃᒥᓕᕆᓂᕐᒧᑦ 

ᓚᐃᓴᓐᓯᒥ ᒪᓕᑦᑎᐊᕐᓂᕐᒧᐊᖓᔪᐃᑦ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᔅᑕ 

Hᐃᒃᔅᑎᑐᑦᑕᐅᖅ ᓯᕿᙳᔭᕗᑦᑕᐅᖅ 

ᐃᓱᓕᓚᐅᖅᑎᓐᓇᒍ ᐊᑐᒃᑲᓐᓂᕈᒪᒐᒃᑯ 

ᐊᐱᖅᓱᕐᓂᕆᔭᕗᑦ. 

 

ᑖᓐᓇ ᐊᐱᕆᒍᒪᔭᕋ ᓄᓇᓕᖕᓂ ᒐᕙᒪᒃᑯᑦ 

ᐱᔨᑦᑎᖅᑎᒃᑯᑦ ᒥᓂᔅᑕᖓᑦ. 

ᐅᕙᓂ ᒥᓂᔅᑕᐃᑦ ᐅᖃᐅᓯᒃᓴᖏᓐᓂᑦ 

ᓇᓗᓇᐃᖅᓯᖃᐅᖕᒪ ᑖᒃᑯᐊᒎᖅ ᓯᑕᒪᑦ ᓄᓇᓖᑦ 

Hᐋᒻᓚᖏᑦ ᐃᒥᓕᕆᓂᕐᒧᑦ ᓚᐃᓴᖃᓚᐅᙱᑦᑐᑦ 

ᒥᒃᓵᓄᑦ. ᓯᕗᓪᓕᕐᒥ ᐊᐱᕆᔪᒪᔭᕋ ᓱᖕᒪᐅᑯᐊ 

ᓚᐃᓴᖃᓚᐅᙱᓚᑦ ᐃᒥᓕᕆᓂᕐᒧᑦ? ᑖᓐᓇ 

ᓯᕗᓪᓕᖅᐹᒥ ᐊᐱᖅᑯᑎᒐ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑕᐅᔪᖅ, ᒥᔅᑐ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑑᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᓐᓇ ᐅᖃᐅᓯᕆᖅᑲᐅᔭᕋ 

ᐅᐊᑦᑎᐊᖅ ᑖᒃᑯᐊ ᓄᓇᓖᑦ ᑕᓪᓕᒪᑦ ᑕᓗᕐᔪᐊᖅ, 

ᐅᖅᓱᖅᑑᖅ, ᑭᙵᐃᑦ, ᓴᓂᕋᔭᒃ ᐊᒻᒪ ᑭᒻᒥᕈᑦ. 

ᑖᒃᑯᐊᑑᙱᑦᑑᒐᓗᐊᑦ ᑭᓯᐊᓂ ᑖᒃᑯᐊ 

ᐋᖅᑭᐅᒪᙱᓗᐊᑐᐃᓐᓇᓚᐅᖅᓯᒪᒻᒪᑕ ᐊᒻᒪᓗ 

ᐅᕙᒍᑦ ᒐᕙᒪᖑᔪᓂᒃ ᐱᓕᕆᖃᑎᒋᓪᓗᑎᒍ ᑖᒃᑯᐊ 

ᐋᖅᑭᓱᖅᑕᐅᒋᐊᓚᐅᖅᓯᒪᒻᒪᑕ. 

 

ᒫᓐᓇᓕ ᑭᓯᐊᓂ ᐅᖃᕈᓐᓇᖅᓯᔪᖓ ᑖᒃᑯᐊ 

ᐋᖅᑭᐅᒪᓂᖏᑦ ᓈᒻᒪᒋᔭᐅᓕᕐᒪᑕ ᒐᕙᒪᑐᖃᒃᑯᓐᓂᒃ 

ᑕᐃᒪ ᓚᐃᓴᑖᑦᑎᐊᕈᓐᓇᕈᒫᖅᑐᑎᓪᓗ ᑖᒃᑯᐊ 

ᐱᐊᓂᑦᑎᐊᖅᑕᐅᑉᐸᑕ ᑕᒪᒃᑯᐊ ᐋᖅᑭᔅᓱᕆᐊᓖᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊᒎᖅ 

ᒐᕙᒪᑐᖃᒃᑯᑦ ᐃᓄᓕᕆᔨᑐᖃᒃᑯᓐᓂ 

ᑎᑎᖅᑲᐅᓯᐊᖅᓯᒪᓐᓂᕐᒪᑕ ᑭᓯᐊᓂ ᑖᓐᓇ 

ᑎᑎᖅᑲᐅᓯᐊᖅ ᐅᑎᖅᑎᑕᐅᓯᒪᓕᖅᑐᖅ 

ᖁᔭᓈᖅᑕᐅᓚᐅᕐᒪᒡᒎᖅ. 

 

ᓯᕗᓂᔅᓴᒧᓪᓕ ᖃᓄᖅᑑᖅᓯᒪᓕᖅᑭᓯ ᑖᒃᑯᐊ ᓄᓇᓖᑦ 

ᐃᒥᓕᕆᓂᕐᒧᑦ ᓚᐃᓴᖃᐃᓐᓇᖁᓪᓗᒋᑦ ᖃᓄᖅ 

ᓚᐃᓴᖏᑦ ᖃᓄᖅ  



ᕿᑎᖅᑰ, ᕕᕝᕗᐊᕆ 26, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᖅᓵᖅᑕᐅᑲᓐᓂᖅᑎᑦᑕᐃᓕᓂᐊᖅᐱᓯᐅᒃ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᑦᓯᖅᑎᒃᑯᓐᓄᑦ, ᒥᔅᑐ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᒫᓐᓇ ᐸᕐᓇᒃᓯᒪᑦᑎᐊᓕᖅᑐᒍᑦ 

ᑕᒪᒃᑯᐊ ᓄᓇᓕᓗᑦᑖᑦ ᑖᒃᑯᐊᖏᓐᓇᐅᖏᑦᑐᑦ 

ᕼᐋᒻᓚᖑᔪᓗᑦᑖᑦ ᓄᓇᕗᑦ ᐃᓗᐊᓂ ᑕᒪᒃᑯᓂᖓ 

ᒪᓕᒐᒃᓴᓂᑦ ᐋᖅᑭᐅᒪᑦᑎᐊᑐᓂᒃ 

ᐱᓕᕆᖃᑎᒌᓐᓇᕐᓂᐊᓕᖅᑕᕗᑦ ᑕᒪᓐᓇ ᓚᐃᓴ 

ᐋᖅᓵᖅᑕᐅᑲᓐᓂᖁᓇᒋᑦ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑐ ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪ ᒪᒥᐊᓇᖅ 

ᐃᓚᖓ ᐋᒥᖅᑲᐅᒐᒃᑯ ᑕᓪᓕᒪᐅᑯᐊ 

ᓇᓗᓇᐃᖅᑲᐅᔭᖏᑦ ᓄᓇᓖᑦ ᑕᓗᕐᔪᐊᖅ, 

ᐅᖅᓱᖅᑑᖅ, ᑭᙵᐃᑦ, ᓴᓂᕋᔭᒃ ᐊᒻᒪ ᑭᒻᒥᕈᑦ 

ᓯᑕᒪᐅᔪᕆᖅᑲᐅᒐᓗᐊᖅᑐᒋᑦ ᑭᓯᐊᓂ ᑕᓪᓕᒪᐅᒻᒪᑕ. 

ᑭᖑᓪᓕᖅᐹᒥ ᐊᐱᕆᒍᒪᓕᖅᑕᕋ ᓄᓇᓕᓕᒫᑦ 

ᓄᓇᕗᒻᒥ ᐃᒥᓕᕆᓂᕐᒧᑦ 

ᓚᐃᓴᖃᖅᑐᐃᓐᓇᐅᓕᖅᑲᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓄᑦ ᐊᒻᒪᓗ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑕ 

ᓴᒻᒧᖅᑑᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᑕᓪᓕᒪᐅᔪᑦ 

ᐱᔭᕆᐊᑐᓛᖑᓚᐅᖅᓯᒪᒻᒪᑕ ᓄᓇᓖᑦᑕᐅᖅ ᐊᓯᖏᑦ 

ᓚᐃᓴᖏᓐᓂᒃ ᑐᖓᐅᑎᓯᒪᓚᐅᖅᑑᒐᓗᐃᑦ. ᑭᓯᐊᓂ 

ᒫᓐᓇ ᑕᐃᓐᓇ ᑎᑎᖅᑲᖅ ᐃᓄᓕᕆᔨᑐᖃᒃᑯᓐᓂ 

ᖃᐃᑕᐅᓚᐅᖅᓯᒪᔪᖅ ᐱᒐᑦᑎᒍ ᑕᐃᒃᑯᐊ  

ᓄᓇᓕᖁᑎᓗᑦᑖᑦᑎᐊᕗᑦ ᑕᒪᕐᒥᒃ ᖃᓄᖅ 

ᐋᖅᑭᐅᒪᑦᑎᐊᕋᓗᐊᕐᒪᖔᑕ 

ᖃᐅᔨᓴᕆᐊᑦᑎᐊᒃᑲᓐᓂᖅᑕᐅᓚᐅᖅᓯᒪᒻᒪᑕ. 

 

ᒫᓐᓇ ᓱᓕ ᐱᓕᕆᖃᑎᒋᔭᕗᑦ 

ᓚᐃᓴᑖᑦᑎᐊᕈᓐᓇᖁᓪᓗᒋᑦ ᐃᒪᕐᒧᓪᓗ ᐊᒻᒪᓗ 

ᐊᑦᑕᑰᑦ ᒥᔅᓵᓄᑦ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑎᖁᑎᖃᕈᓐᓃᕋᒪ 

ᑲᔪᓯᓂᐊᕐᓗᑕ.  

 

7. ᑎᑎᖅᑲᑎᒍᑦ ᐊᐱᖅᑯᑏᑦ. (ᑐᓵᔨᑎᒍᑦ) 8. 

ᑎᑎᖅᑲᑎᒍᑦ ᑭᐅᔾᔪᑏᑦ ᐊᐱᖅᑯᑕᐅᓚᐅᖅᑐᓄᑦ. 9. 

ᑭᐅᔾᔪᑏᑦ ᒪᑐᐃᖅᓯᔾᔪᑎᓄᑦ 

ᐅᖃᐅᓯᕐᖓᐅᑕᐅᓚᐅᖅᑐᓄᑦ. 10. ᑭᐅᔾᔪᑏᑦ 

ᐊᑐᕈᒫᖅᑐᓄᑦ ᐅᖃᐅᓯᕐᖓᐅᑕᐅᓚᐅᖅᑐᓄᑦ. 11. 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. 12. ᑭᐅᔾᔪᑎᑦ 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓂᒃ. 13. ᑲᑎᒪᔨᕋᓛᑦ 

ᐅᓂᒃᑳᖏᑦ, ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᑲᒪᓗᐊᖅᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ. 14. 

ᑎᑎᖅᑲᑦ ᓴᖅᑭᑎᑕᐅᓂᖏᑦ. ᒥᓂᔅᑕᒋᔭᐅᔪᖅ, ᒥᔅᑕ 

ᖁᒃᓱᒃ.  

 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 096 - 4(2): ᑭᐅᔾᔪᑎᒃ 

ᑲᑎᒪᔨᕋᓛᑦ ᕿᒥᕐᕈᓇᒃᑎᓄᑦ ᒐᕙᒪᒃᑯᑦ 

ᐊᐅᓚᓂᖏᓐᓂᑦ ᑮᓇᐅᔭᖏᓐᓂᓪᓗ ᐅᑐᐱᕆ 

29, 2014-ᒥ ᐅᓂᒃᑳᖓᓂᒃ ᐱᔾᔪᑎᓕᒃ 

ᕿᒥᕐᕈᔭᐅᓂᖓ 2012-13-ᒥ ᐊᕐᕌᒍᑕᒫᑦ 

ᐅᓂᒃᑳᕆᔭᐅᔪᒥᒃ ᐅᖃᐅᓯᓕᕆᓂᕐᒧᑦ 

ᑲᒥᓴᓇᐅᑉ ᓄᓇᕗᒻᒥ (ᖁᒃᓱᒃ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᒃᑐᖓ ᓴᖅᑭᑦᑎᔭᕆᐊᔅᓴᖅ 

ᐊᓕᐊᓇᐃᒍᓱᑦᑐᖓ ᓄᓇᕗᑦ ᒐᕙᒪᒃᑯᖏᑕ 

ᑭᒡᒍᓯᕆᔭᖏᓐᓂᑦ ᑲᑎᒪᔨᕋᓛᖏᓐᓄᑦ 

ᓇᐅᑦᓯᖅᑐᖅᑏᑦ ᑮᓇᐅᔭᖅᑐᕈᑎᕕᓂᕐᓄᑦ, ᐅᑐᐱᕆ 

29, 2014 ᐅᓂᒃᑳᓕᐊᖏᑦ. ᕿᒥᕐᕈᓇᓚᐅᖅᑎᓪᓗᒋᑦ 

2012-13 ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᖓᓂᑦ  



ᕿᑎᖅᑰ, ᕕᕝᕗᐊᕆ 26, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᕐᓄᑦ ᑲᒥᓯᓇᒋᔭᖓᓐᓄᑦ ᓄᓇᕗᑦᒥ. 

ᖁᔭᓐᓇᒦᒃ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᑦ 

ᓴᖅᑭᑎᑕᐅᓂᖏᑦ. ᓯᕗᓕᖅᑎ ᒥᔅᑕ ᑕᑉᑐᓇ.  

 

ᓴᖅᑭᑕᐅᔪᖅ ᑎᑎᖅᑲᒃ 097 - 4(2): ᑭᐅᔾᔪᑎᒃ 

ᑲᑎᒪᔨᕋᓛᑦ ᕿᒥᕐᕈᓇᒃᑎᓄᑦ ᒐᕙᒪᒃᑯᑦ 

ᐊᐅᓚᓂᖏᓐᓂᑦ ᑮᓇᐅᔭᖏᓐᓂᓪᓗ 

ᐅᓂᒃᑳᖓᓂᒃ ᐱᔾᔪᑎᓕᒃ ᕿᒥᕐᕈᔭᐅᓂᖓ 

2012-13-ᒥ ᐊᒻᒪᓗ 2013-14-ᒥ 

ᐊᕐᕌᒍᑕᒫᑦ ᐅᓂᒃᑳᕆᔭᐅᔪᒥᒃ 

ᑲᓐᖑᓇᖅᑐᓕᕆᓂᕐᒧᑦ ᑐᓴᕈᑎᓕᕆᓂᕐᒧᓪᓗ 

ᑲᒥᓴᓇᐅᑉ ᓄᓇᕗᒻᒥ (ᑕᑉᑐᓇ) 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ, ᖁᕕᐊᓱᑉᐳᖓ 

ᓴᖅᑭᑦᑎᔭᕆᐊᔅᓴᖅ ᓄᓇᕗᑦ ᒐᕙᒪᒃᑯᖏᑕ 

ᑭᒡᒍᓯᕆᔭᖏᓐᓄᑦ ᑲᑎᒪᔨᕋᓛᖏᓐᓄᑦ ᒐᕙᒪᒃᑯᑦ 

ᓇᐅᑦᑎᖅᓱᖅᑎᒋᔭᖏᓐᓄᑦ ᑮᓇᐅᔭᖅᑐᕈᑎᕕᓂᕐᓂᑦ 

ᕿᒥᕐᕈᓇᓚᐅᖅᑎᓪᓗᒋᑦ 2012-13, ᐊᒻᒪᓗᑦᑕᐅᖅ 

2013 ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖏᑦ 

ᑐᓴᒐᒃᓴᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᓪᓗ 

ᑲᒥᓴᓇᖓᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᒃᑯᑦ 

ᓴᖅᑭᑕᐅᓂᖅ ᐊᕙᑎᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑕ 

ᒪᐃᒃ.  

 

ᓴᖅᑭᑕᐅᔪᖅ ᑎᑎᖅᑲᒃ 098 - 4(2): ᓄᓇᕗᒻᒥ 

ᐆᒪᔪᓕᕆᓂᕐᒧᑦ ᐊᕐᕌᒍᑕᒫᑦ ᐅᓂᒃᑳ ᔭᓐᓄᐊᕆ 

1, 2014-ᒥᒃ ᑎᓯᐱᕆ 31, 2014-ᒧᑦ 

(ᒪᐃᒃ) 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᐅᕙᖓᑦᑕᐅᖅ ᖁᕕᐊᓱᑉᐳᖓ ᓴᖅᑮᔭᕆᐊᔅᓴᖅ 

ᓄᓇᕘᒥ ᓄᓇᖓᓂᑦ ᐃᑭᖃᑦᑕᕐᓂᐅᑉ ᒥᔅᓵᓄᑦ 

ᐊᕐᕌᒍᓕᒫᖅᓯᐅᑦ ᐅᓂᒃᑳᖅ, ᔮᓐᓄᐊᕆ 1, 2014 

ᑎᑭᑦᑐᒍ ᑎᓯᐱᕆ 31, 2014. ᖁᔭᓐᓇᒦᒃ 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 

ᒥᓂᔅᑕᐅᔪᖅ ᐊᕙᑎᓕᕆᓂᕐᒧᑦ, ᒥᔅᑕ ᒪᐃᒃ.  

 

ᓴᖅᑭᑕᐅᔪᖅ ᑎᑎᖅᑲᒃ 099 - 4(2): 

ᐊᕙᑎᓕᕆᓂᕐᒧᑦ ᐱᔪᓐᓇᐅᑎᓄᑦ ᒪᓕᒐᕐᒧᑦ 

ᐊᕐᕌᒍᑕᒫᑦ ᐅᓂᒃᑳ ᔭᓐᓄᐊᕆ 1, 2014-ᒥᒃ 

ᑎᓯᐱᕆ 31, 2014-ᒧᑦ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᑦᑐᖓ ᓴᖅᑭᑦᑎᔭᕆᐊᔅᓴᖅ 

ᐊᕐᕌᒍᑕᒫᖅᓯᐅᑦ ᐅᓂᒃᑳᒥᑦ ᐊᕙᑎᓕᕆᓂᕐᒧᑦ 

ᐱᔪᓐᓇᐅᑏᑦ ᐱᖁᔭᖅᔪᐊᖏᓐᓄᑦ. ᐱᒋᐊᖅᑐᒍ 

ᔮᓐᓄᐊᕆ 1, 2014 ᑎᑭᑦᑐᒍ ᑎᓯᐱᕆ 31, 2014. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᑦ 

ᓴᖅᑭᖅᑎᑕᐅᓂᖏᑦ. 15. ᑲᑎᒪᒃᔪᑎᔅᓴᑎᓐᓂ 

ᖃᐅᔨᒃᑲᐃᓂᖅ ᐱᖁᔨᕗᖔᕈᑎᔅᓴᓄᑦ. 16. 

ᖃᐅᔨᒃᑲᐃᓂᖅ ᐱᖁᔨᕗᖔᕈᑎᔅᓴᓄᑦ ᓯᕗᓪᓕᖅᐸᒥ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 17. 

ᐱᖁᔨᕗᖔᕈᑏᑦ. 18. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ.  

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 14 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 3, 2014-2015 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑲᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, 

ᓅᑦᑎᒋᐊᖅᐳᖓ ᐊᐃᑉᐱᖅᑕᐅᓪᓗᖓ ᐸᓐᓂᖅᑑᒧ 

ᒪᓕᒐᓕᐅᖅᑎᖓᓄᑦ ᒪᓕᒐᒃᓴᖅ 14, ᑮᓇᐅᔭᓂᒃ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑖ 3, 

2014-15, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᒻᒪᑦ. 

ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ 

ᑲᔪᓯᕗᖅ, ᒪᓕᒐᒃᓴᖅ 14 ᓯᕗᓪᓕᖅᐹᒥ 

ᐅᖃᓕᒫᖅᑕᐅᔭᕇᖅᐳᖅ.  

 



ᕿᑎᖅᑰ, ᕕᕝᕗᐊᕆ 26, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ, 

ᒥᓂᔅᑕᖓ ᑮᓇᐅᔭᓕᕆᔨᒃᑯᑦ, ᒥᔅᑕ ᐲᑕᓴᓐ.  

 

ᒪᓕᒐᒃᓴᖅ 15 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

2, 2014-2015 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, 

ᓅᑦᑎᒋᐊᖅᑐᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓐᓄᑦ ᐸᓐᓂᖅᑑᕐᒥᐅᓄᑦ, ᒪᓕᒐᒃᓴᖅ 

15, ᑮᓇᐅᔭᓂᒃ ᐃᓚᒋᐊᕈᑦ (ᐊᐅᓚᔾᔪᑎᓄᑦ 

ᐋᖅᑭᐅᒪᒍᑎᓄᓪᓗ) ᒪᓕᒐᖅ, ᓈᓴᐅᑖ 2, 2014-15, 

ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑎ 

ᓈᒻᒪᒻᒪᑦ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? 

ᐱᖁᔨᕗᖔᕈᑦ ᓈᒻᒪᒻᒪᑦ. ᒪᓕᒐᓴᖅ 15 ᓯᕗᓪᓕᖅᐸᒥ 

ᐅᖃᓕᒫᖅᑕᐅᔭᕇᖅᐳᖅ. 

 

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕᕆᔭᐅᔪᖅ ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ.  

 

ᒪᓕᒐᒃᓴᖅ 17 - ᐊᑐᕈᓐᓃᖅᑎᑦᑎᓂᕐᒧᑦ 

ᐱᖁᑎᓂᑦ ᒪᓕᒐᖅ, 2012-2013 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, 

ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ ᑭᒡᒐᑐᖅᑐᖅ 

ᐸᓐᓂᖅᑑᒧᑦ, ᒪᓕᒐᒃᓴᖅ 17, ᐊᑐᕈᓐᓃᖅᑎᑦᑎᓂᕐᒧᑦ 

ᐱᖁᑎᓂᑦ ᒪᓕᒐᖅ, 2012-13, 

ᐅᖃᓕᒫᖅᑕᐅᓂᖃᖁᓪᓗᒋᑦ ᓯᕗᓪᓕᖅᐸᖓᓂᒃ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᖕᒪᑦ. 

 

>>ᐃᓪᓚᖅᑐᑦ 

 

ᓇᓗᖃᑖᓐᖏᑦᑐᖓ ᒪᖓᓚᖓᖃᑖᕋᔅᓯ. 

ᓈᖕᒪᒃᓴᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ 

ᑲᔪᓯᔪᖅ. ᒪᓕᒐᒃᓴᖅ 17 ᐅᖃᓕᒫᖅᑕᐅᓂᖃᓯᕗᖅ 

ᓯᕗᓪᓕᖅᐹᖓᓂᒃ. 

 

ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐲᑕᓴᓐ. 

 

ᒪᓕᒐᒃᓴᖅ 18 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 1, 2015-2016 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, 

ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ ᑭᒡᒐᑐᖅᑐᖅ 

ᐸᓐᓂᖅᑑᒧᑦ, ᒪᓕᒐᒃᓴᖅ 18, ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑖ 1, 2015-16, 

ᐅᖃᓕᒫᖅᑕᐅᓂᖃᖁᓪᓗᒋᑦ ᓯᕗᓪᓕᖅᐸᖓᓂᒃ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᖕᒪᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᓈᖕᒪᒃᓴᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ 

ᑲᔪᓯᔪᖅ. ᒪᓕᒐᒃᓴᖅ 18 ᐅᖃᓕᒫᖅᑕᐅᓂᖃᓯᕗᖅ 

ᓯᕗᓪᓕᖅᐹᖓᓂᒃ. 

 

ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐲᑕᓴᓐ. 

 

ᒪᓕᒐᒃᓴᖅ 19 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓕᕆᓂᕐᒧᑦ 

ᒪᓕᒐᖅ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, 

ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ ᑭᒡᒐᑐᖅᑐᖅ 

ᐸᓐᓂᖅᑑᒧᑦ, ᒪᓕᒐᒃᓴᖅ 19, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᐃᖅᑲᓇᐃᔭᖅᑎᓄᑦ 

ᐋᓐᓂᖅᑐᓕᕆᓂᕐᒧᑦ ᒪᓕᒐᖅ, 

ᐅᖃᓕᒫᖅᑕᐅᓂᖃᖁᓪᓗᒋᑦ ᓯᕗᓪᓕᖅᐸᖓᓂᒃ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᖕᒪᑦ. ᓈᖕᒪᒃᓴᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᔪᖅ. ᒪᓕᒐᒃᓴᖅ 19 

ᐅᖃᓕᒫᖅᑕᐅᓂᖃᓯᕗᖅ ᓯᕗᓪᓕᖅᐹᖓᓂᒃ. 

 

ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ. 19. 

ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ. 20.  



ᕿᑎᖅᑰ, ᕕᕝᕗᐊᕆ 26, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᑐᐃᓐᓇᕆᐊᓕᖕᓂ ᒪᓕᒐᒃᓴᓂᒃ ᐊᓯᖏᓐᓂᓪᓗ, 

ᒪᓕᒐᒃᓴᖅ 16, ᒥᔅᑕ ᐃᓄᒃ ᐃᒃᓯᕙᐅᑕᕆᔭᐅᓗᓂ. 

 

ᐱᒋᐊᓚᐅᖏᓂᑦᑎᓂᒃ ᑲᑎᒪᑐᐃᓐᓇᕐᓂᕐᒧᑦ 20 

ᒥᓂᔅᓯᒥᒃ ᕿᑲᑲᐃᓐᓇᕐᓂᐊᖅᐳᒍᑦ. 

 

(ᑐᓵᔨᒃᑰᖏᑦᑐᖅ) ᐃᖅᓱᒃᑏ. 

 

>>ᓄᖅᑲᑲᐃᓐᓇᖅᑐᑦ 15:17ᒥ 

ᑲᑎᒪᑐᐃᓐᓇᓯᓪᓗᑎᓪᓗ 15:44ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᒫᓐᓇ ᑲᑎᒪᓂᖅ 

ᐱᒋᐊᕈᓐᓇᖅᓯᖕᒪᑦ. ᐅᓐᓄᓴᒃᑯᑦ ᓄᓇᕗᒻᒥᐅᑦ, 

ᑕᐃᒃᑯᐊ ᑕᓚᕖᓴᒃᑯᑦ ᑕᐅᑐᒃᑐᑦ, ᓈᓚᐅᑎᒃᑯᓪᓗ 

ᑐᓵᔪᑦ, ᑲᑎᒪᕕᖁᑎᔅᓯᓐᓄᑦ ᑐᓐᖓᓱᒋᔅᓯ.  

 

ᒫᓐᓇ ᑲᔪᓯᕙᓪᓕᐊᓂᐊᕋᑦᑕ, 

ᐱᓕᕆᐊᒃᓴᖃᖅᑎᑕᐅᓪᓗᑕ ᒪᓕᒐᒃᓴᖅ 16. ᑲᑎᒪᔩᑦ 

ᒫᓐᓇ ᖃᓄᐃᑦᑐᒪᕕᓯ? ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᓐᓄᓴᒃᑯᑦ. ᐃᒃᓯᕙᐅᑖᖅ ᐱᒋᐊᕈᑎᖃᕈᒪᔪᑦ 

ᕿᒥᕐᕈᓇᓪᓗᑎᒍᑦ ᐊᐅᓚᑦᑎᓂᕐᒧᑦ 

ᐋᖅᑭᐅᒪᔾᔪᑎᓄᓪᓗ ᑮᓇᐅᔭᒃᓴᓂᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐊᒻᒪᓗ 

ᐱᕕᒃᓴᖃᖅᐸᑦ, ᕼᐋᒻᓚᓕᕆᔨᒃᑯᓐᓄᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐊᖏᖃᑎᒌᒃᐱᑖ ᑖᒃᑯᐊ ᖃᓂᒪᖃᕐᓇᖏᑦᑐᓕᕆᔨᒃᑯᑦ 

ᑮᓇᐅᔭᐃᑦ ᐊᑐᕈᒪᔾᔪᑎᖏᑦ ᑲᔪᓯᔾᔪᑎᒋᔪᒪᓪᓗᑎᒍᑦ 

ᐅᓪᓗᒥ? ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 16 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2015-2016 

- ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑖᖅ: ᖁᔭᓐᓇᒦᒃ. ᐊᖏᖃᑎᒌᒃᐱᑖ ᑖᒃᑯᐊ 

ᒥᓂᔅᑕ ᐅᑲᓕᐅᑉ 

ᐊᐱᖅᓱᖅᑕᐅᕕᖕᒦᖃᑎᒋᓚᐅᖅᑕᖏᑦ ᑕᕝᕗᓐᖓ 

ᐅᑎᕈᓐᓇᖁᓪᓗᒋᑦ. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᖅᓱᒃᑏ ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐃᓯᖅᑎᑲᐃᓐᓇᓚᐅᒃᑭᑦ 

ᑲᑎᒪᕕᐅᑉ ᐃᓗᐊᓄᑦ. 

 

ᖁᔭᓐᓇᒦᒃ, ᐃᖅᓱᒃᑏᑦ.  

 

ᒥᓂᔅᑕ ᐅᑲᓕᖅ ᒫᓐᓇ ᑲᔪᓯᕙᓪᓕᐊᓂᐊᕋᑦᑕ ᑖᒃᑯᐊ 

ᐃᖅᑲᓇᐃᔭᖅᑎᑎᑦ ᑕᕝᕙᓃᖃᑎᒋᔮᒃᑭᑦ 

ᐊᐱᖅᓱᖅᑕᐅᕕᖕᒦᑦᑑᒃ ᑭᒃᑰᖕᒪᖔᑎᒃ 

ᐅᖃᑎᑲᐃᓐᓇᓚᐅᖅᑎᒍᑦ. ᒥᓂᔅᑕ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᖔᓯᑦ 

ᐅᓪᓗᒃᑯᑦ ᐃᒃᓯᕙᐅᑖᖅ. ᑖᒃᑯᐊᒃ 

ᑕᒫᓂᖃᑎᒋᒃᑲᓐᓂᕐᓂᐊᖅᑖᒃᑲᒃ ᐅᓪᓗᒥ ᑐᖏᓕᕆᔭᕋ 

ᑳᓖᓐ ᓯᑖᑭᓕ ᐊᒻᒪᓗ ᑐᖏᓕᕆᔭᖓ ᕈᒡᒥᐊᓕ 

ᑮᓇᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐊᒻᒪᓗ ᐱᒋᐊᓚᐅᖏᓂᑦᑎᓐᓂᖃᐃ ᑖᒃᑯᐊ 

ᖃᐅᔨᓴᖅᑎᓕᓵᓚᐅᕋᒃᑭᑦ ᑭᐅᔪᓐᓇᓚᐅᖏᑕᕗᑦ 

ᐃᑉᐸᔅᓴᖅ ᑭᐅᔾᔪᑎᔅᓴᒐᓛᓂᒃ ᐊᑐᐃᓐᓇᖃᕋᓗᐊᕋᒪ 

ᐱᕕᖃᖅᑎᒃᑯᕕᓐᖓ ᐃᒃᓯᕙᐅᑖᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅ ᓯᑖᑭᓕ, ᒥᔅ 

ᑮᓇᐃᓐᓇᖅ ᑐᓐᖓᓱᒋᑦᑎᒃ ᑲᑎᒪᕕᐅᑉ ᐃᓗᐊᓄᑦ. 

ᑕᕝᕙᓃᒃᑲᑦᑕ ᒪᒃᐱᖅᑐᒐᖓᓂ ᖃᓪᓗᓈᑎᑐᑦ 8-6 

ᐊᒻᒪᓗ ᐃᓄᒃᑎᑐᑦ ᓯ-6. ᒥᓂᔅᑕ ᒫᓐᓇ 

ᐱᕕᖃᖅᑎᓚᐅᕐᓚᒋᑦ ᑕᐃᒃᑯᓄᖓ  

ᑭᐅᔾᔪᑎᒋᔪᒪᔭᕐᓂᒃ ᑐᓴᖅᑐᐃᓐᓇᐅᓂᐊᕋᑦᑕ. ᒫᓐᓇ 

ᐱᕕᖃᖅᑎᑉᐸᒋᑦ ᑲᔪᓯᒋᐊᖏᓐᓂᑦᑎᓐᓂᒃ, ᒥᓂᔅᑕ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᐃᒪᐃᓛᒃ ᐃᓚᖏᓐᓂᒃ 

ᑭᐅᔪᓐᓇᖏᑲᐃᓐᓇᓚᐅᕋᑦᑕ 

ᖃᐅᔨᓴᕆᐊᒃᑲᓐᓂᕈᒪᓪᓗᑕ. 

 

ᓯᕗᓪᓕᖅᐹᒥᒃ ᖁᑦᑎᑦᑐᒥ ᐊᒻᒪ ᓇᐅᔮᓂᑦ 

ᐊᓐᖑᑎᕙᓐᖏᑦᑐᑦ ᑕᒪᒃᑯᓄᖓ ᖃᐅᔨᓴᖅᑎᓄᑦ 

ᑎᑭᓯᒪᒐᐃᒻᒪᑕ. ᐃᓛᒃ ᐅᖃᕈᓐᓇᖅᑐᒍᑦ ᑖᒃᑯᐊ 

ᓇᓕᐊᑐᐃᓐᓇ ᕿᒥᕐᕈᔩᑦ ᓘᒃᑖᑦ ᐊᑯᓂᒃᑲᓐᓂᖅ 

ᑕᒫᓃᒃᑲᓐᓂᖁᓪᓗᒋᑦ. ᑕᐃᒫᒃ ᑖᒃᑯᐊ 

ᐸᕐᓇᐸᓪᓕᐊᓂᐊᖅᑕᕗᑦ ᑖᒃᑯᐊ 

ᐊᓐᖑᑎᓐᖏᓱᖔᕐᓂᐊᖅᑑᔮᖅᑐᑦ 

ᐅᑕᖅᑭᔭᐅᒃᑲᓐᓂᐊᕐᔪᓪᓗᑎᒃ ᑖᓐᓇ 

ᕿᒥᕐᕈᒋᐊᒃᑲᓐᓂᕐᓂᐊᖅᑕᕗᑦ ᐋᖅᑭᒋᐊᕋᓱᓪᓗᒍ. 

 

ᑐᓴᓚᐅᕐᒥᒐᑦᑕᓗ ᑕᐃᒃᑯᐊ ᓇᐅᔮᒥᐅᑉ 

ᐃᓇᖏᖅᑕᐅᕙᒻᒪᑕᒎᖅ ᑕᒪᒃᑯᓄᖓ ᐃᓅᓐᖏᑦᑐᓄᑦ 

ᑕᒪᒃᑯᓄᖓ ᐅᑯᒪᐃᑦᑐᔅᓴᔭᓄᑦ ᖃᖓᑕᓲᓄᑦ 

ᐃᓕᔭᐅᖔᖅᐸᒻᒪᑕ ᑖᒃᑯᐊ ᐋᓐᓂᐊᕕᓕᐊᕋᓱᔅᓯᒪᔪᑦ 

ᕿᒪᑦᑕᐅᖔᖅᑐᑎᒃ. ᑕᒪᑦᑕ 

ᑲᑎᖃᑎᒋᒃᑲᓐᓂᓂᐊᖅᑕᕗᑦ ᖃᖓᑕᓲᒥᑦ ᓇᒻᒥᓂᓖᑦ, 

ᑎᓕᒋᐊᒃᑲᓐᓂᕐᓗᒋᑦ ᐅᖃᐅᔾᔪᕆᐊᒃᑲᓐᓂᕐᓗᒋᑦ 

ᐊᒻᒪᓗ ᐋᖅᑭᒃᓯᒋᐊᒃᑲᓐᓂᕐᓗᑕ ᐃᒫᒃ 

ᑲᑎᖃᑎᒋᔫᒥᖃᑦᑕᕐᓗᒋᑦ ᑖᓐᓇ 

ᐸᕐᓇᑉᐸᓪᓕᐊᓂᐊᓕᖅᑕᕗᑦ ᒫᓐᓇᒧᑦ. 

 

ᑖᒃᑯᐊ ᐊᐱᖅᑯᑕᐅᓚᕐᒥᒻᒪᑕ ᑕᒪᒃᑯᐊ 

ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᐅᕙᑦᑐᑦ ᑖᒃᑯᐊ 

ᒪᓕᒐᕐᓂᒃ ᒪᓕᒃᑎᐸᑦᑕᕗᑦ ᐃᒫᒃ ᑖᒃᑯᐊ 

ᓈᔪᖅᑕᐅᓂᐊᖅᑐᑦ ᒪᓕᒐᕐᓂᒃ 

ᒪᓕᒃᑎᐊᕆᐊᖃᖅᑐᑎᑦ ᐊᒻᒪᓗ ᓇᓕᐊᑐᐃᓐᓇ 

ᐋᓐᓂᓂᖅᑲᑦ ᑕᕝᕙᓂ ᑐᔪᕐᒥᑎᓪᓗᒍ 

ᖃᐅᔨᒃᑲᖅᑕᐅᑦᑕᐅᑎᒋᔭᕆᐊᖃᖅᑐᑦ. ᑖᒃᑯᐊ 

ᒪᓕᒐᐃᑦ ᑐᕌᖓᔪᑦ ᐊᑦᑕᓇᖅᑐᒦᑦᑎᑦᑎᑕᐃᓕᒪᓂᕐᒧᑦ 

ᒪᓕᑦᑕᐅᑦᑎᐊᕋᓗᐊᕐᒪᖔᑕ ᖃᐅᔨᓴᖅᑕᐅᕙᑦᑐᑦ. 

ᐃᒫᒃ ᖃᐅᑕᒫᖑᓐᖏᑦᑑᒐᓗᐊᖅ ᑲᑎᖃᑕᐅᕙᑦᑐᑦ 

ᑭᓯᐊᓂ ᐃᓕᓯᕙᓪᓕᐊᓂᐊᖅᑐᒍᑦ ᐃᒫᑦ ᐊᕐᕌᒍᑦ 

ᐃᓗᐊᓂ ᐃᓱᒻᒪᐃᖃᑦᑕᕐᓗᑎᖅᑲᐃ  

ᖃᐅᔨᓴᖅᑕᐅᒋᐊᖅᑐᖃᑦᑕᕐᓗᑎᒃ ᑖᒃᑯᓄᖓ 

ᐃᖅᑲᓇᐃᔭᖅᑎᓄᑦ ᑕᐃᒫᒃ ᐸᕐᓇᐸᓪᓕᐊᓂᐊᖅᑐᒍᑦ. 

 

ᑖᒃᑯᐊᓗ ᐃᓱᒫᓗᒋᔭᐅᓚᐅᖓᑕ ᑕᒪᒃᑯᐊ 

ᐃᓱᒪᖃᓗᐊᖅᑐᓄᑦ ᑲᒪᕙᑦᑐᓄᑦ 

ᐃᓕᓐᓂᐊᖅᑎᑕᐅᑦᑎᓂᐊᕋᓗᐊᕐᒫᑕ, ᑖᓐᓇ ᑮᓇᐅᔭᖅ 

ᓄᖑᓚᐅᕐᖓᑦ ᑭᓯᐊᓂᓕ ᖃᐅᔨᒪᒐᑦᑕ 

ᐃᓕᓐᓂᐊᑎᑦᑎᑲᓐᓂᕆᐊᖃᕋᑕ ᐃᖅᑲᓇᐃᔭᖅᑎᓐᓄᑦ, 

ᑕᐃᒫᒃ ᐸᕐᓇᐸᓪᓕᐊᓂᐊᖅᑐᒍᑦ 

ᐃᓕᓐᓂᐊᕈᑎᔅᓴᑲᓐᓂᕐᓄᑦ ᑖᒃᑯᐊ 

ᐃᓕᓐᓂᐊᑎᒃᑲᓐᓂᕈᒪᓪᓗᒍᑦ ᑕᒪᒃᑯᐊ 

ᐃᓱᒪᖃᓗᐊᖅᑐᓄᑦ ᑲᒪᔨᐅᕙᑦᑐᑦ. ᐃᒫᒃ 

ᑕᐃᔭᐅᓲᖑᒻᒪᑕ ᖃᓪᓗᓈᑎᑐᑦ training ladders 

ᐱᕈᖅᐸᓪᓕᐊᓂᖅ ᐃᓕᓐᓂᐊᕐᓂᒃᑯᑦ. ᑖᓐᓇ 

ᓯᓚᑦᑐᓴᕐᕕᒃᑯᑦ ᐸᕐᓇᐸᓪᓕᐊᓂᐊᖅᑕᕗᑦ 

ᐃᓕᓐᓂᐊᑎᑦᑎᑲᓐᓂᕆᐊᖃᕋᑦᑕ 

ᐃᖅᑲᓇᐃᔭᖅᑎᑎᓐᓂᒃ. 

 

ᑖᒃᑯᐊᓗ ᐊᐱᖅᑯᑕᐅᓚᕐᒥᒻᒪᑕ ᑕᒪᒃᑯᐊ ᓘᒃᑖᑦ 

ᖃᐅᔨᓴᖅᑎᒻᒪᕇᑦ ᖃᓄᑎᒋᑦ ᓄᓇᓕᓐᓅᐸᒻᒪᖔᑕ 

ᐊᒻᒪᓗ ᐅᓪᓗᒥᒧᑦ ᖃᐅᔨᒪᒃᑯᑦ 1,340 ᐅᓪᓗᐃᑦ 

ᓄᓇᕗᑦ ᐃᓗᐊᓃᔅᓯᒪᔪᑦ ᒫᓐᓇᒧᑦ, ᑖᒃᑯᐊ ᐊᕐᕌᒍᑦ 

ᐃᓗᓂ. ᑕᐃᒫᒃ ᑕᕝᕙ ᓄᓇᕗᓕᒫᒥᑦ ᓄᓇᓕᓐᓄᑦ 

ᐳᓚᕋᑲᐃᓐᓇᐸᑦᑐᑦ ᐊᒻᒪᓗ ᖃᐅᔨᒪᔭᒃᑯᑦ ᑕᒪᓐᓇ 

ᓱᓕ ᐊᓐᖑᑎᓯᒪᓐᖏᓗᐊᖅᑐᖅ 

ᕿᒥᕐᕈᑲᓐᓂᕆᐊᓕᕗᑦ ᓯᕗᓂᑦᑎᓐᓂ. 

 

ᑕᐃᓐᓇᓗ ᐊᐱᖅᑯᑕᐅᓕᕐᒥᒻᒪᑦ ᑖᒃᑯᓄᖓ 

ᓄᓇᖃᖅᑳᖅᓯᒪᔪᐃᑦ ᐃᓚᒋᔭᐅᙱᑦᑐᓄᑦ ᑖᒃᑯᐊ 

ᐃᑲᔫᑏᑦ ᑖᓐᓇ ᐅᑕᖅᑭᖑᖅᑕᐅᓪᓗᓂ 

ᐱᔭᕇᕋᓱᐊᕐᓂᑎᓐᓂ ᑭᓯᐊᓂ ᖃᐅᔨᒪᒐᑦᑕ 

ᐱᑐᐃᓐᓇᐅᖏᑦᑎᐊᕐᖓᑦ. ᑖᒃᑯᐊ ᐃᓚᒋᔭᐅᙱᑦᑐᑦ 

ᐃᑲᔫᑎᖏᑦ ᐊᔾᔨᒌᙱᒻᒪᑕ ᐊᒻᒪᓗ ᓯᓚᑎᑦᑎᓐᓂ 

ᑲᒪᒋᔭᐅᓯᒪᓪᓗᓂ ᐊᔾᔨᒌᙱᑐᒃᑯᑦ ᑖᓐᓇ 

ᕿᒥᕐᕈᑲᓐᓂᕆᐊᖃᕋᑦᑎᒍᑦ ᖃᐅᔨᒪᒐᑦᑕᓗ 

ᐊᑭᑦᑐᕋᐅᑕᐅᒃᑲᓂᕐᓂᐊᕐᖓᑦ ᐅᕙᑦᑎᓐᓄᑦ.  

 



ᕿᑎᖅᑰ, ᕕᕝᕗᐊᕆ 26, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᖃᐅᔨᓴᑦᑎᐊᕆᐊᖃᕋᑦᑎᒍᑦ ᓱᓕ 

ᐱᔭᕇᙱᓇᑦᑕ ᑖᓐᓇ ᑲᔪᓯᑎᒐᓱᓐᓂᐊᖅᑕᕋᓗᐊᕗᑦ 

ᓯᕗᓂᑦᑎᐊᑎᓐᓂ. ᑖᒃᑯᐊᓗᐊᑐᐊᖑᔮᓚᐅᕐᖓᑕ 

ᓇᓗᓇᙱᑦᑐᖅ ᐊᐱᖅᑯᑎᖃᒃᑲᓂᕐᓂᐊᖅᑯᑦ 

ᓂᕈᐊᖅᑕᐅᖃᑎᒋᓯᒪᔭᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᓪᓚᕆᐊᓗᒃᑕᐅᖅ ᑖᒃᑯᓂᖓ 

ᐊᐱᖅᑯᑕᐅᓚᐅᖅᑐᓄᑦ ᑭᐅᓴᕋᐃᑦᑐᓐᓇᕋᕕᑦ. 

ᑐᑭᓯᓇᖅᓯᕚᓪᓕᖅᖢᑎᒡᓗ ᖁᔭᓐᓇᒦᕈᑎᕙᒃᑲ 

ᑕᐃᒃᑯᐊ ᐊᐱᖅᓱᓚᐅᖅᑐᑦ 

ᐅᑕᖅᑭᔅᓲᔭᙱᑦᑐᐊᐃᓐᓅᖕᒪᑕ.  

 

ᒫᓐᓇ ᑲᔪᓯᓚᐅᖅᑕ ᑕᕝᕙ ᕼ-6, ᐃᓄᒃᑎᑐᑦ ᓯ-6. 

ᒥᔅᑕ Hᐃᒃᔅ.  

 

Hᐃᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 

ᑐᙵᓱᒋᑦ ᐃᖅᑲᓇᐃᔭᖅᑎᑎᓪᓗ. 

ᐊᐱᖅᓱᕐᓇᐅᑎᓪᓗᒍᐃᓛᒃ ᓄᖅᑲᕐᕕᒋᖅᑲᐅᔭᓐᓂ 

ᐱᒋᐊᒃᑲᓐᓂᓕᕐᓚᖓ.  

 

ᐃᒃᓯᕙᐅᑖᖅ, ᑖᓐᓇ ᐅᖃᐅᓯᕆᖅᑲᐅᒐᒃᑯ ᕼ-4-

ᒦᑦᑐᖅ ᐅᑎᕐᕕᒋᒃᑲᓐᓂᕈᒪᒐᒃᑯ 

ᐋᓐᓂᐊᖅᑕᐃᓕᓕᕆᓂᕐᒧᑦ ᐊᑦᑐᐊᓂᖃᕐᖓᑦ. 

 

ᑕᐃᓐᓇ ᑎᑎᕋᖅᓯᒪᔪᑎᒍᑦ ᐊᐱᖅᑯᑎᓐᓄᑦ 

ᑭᐅᔾᔪᑕᐅᔪᔪᖅ ᑭᖑᓪᓕᕐᒥ ᑲᑎᒪᓪᓗᑕ ᒥᓂᔅᑕᒧᑦ, 

ᐃᒃᐸᒃᓴᖅ ᐅᖃᐅᓯᖃᓚᐅᕋᒪ ᑕᐃᒃᑯᓂᖓ ᖁᓕᓂᒃ 

ᐃᖅᑲᓇᐃᔮᓂᒃ ᐃᓗᐊᓂ ᑎᓕᔭᐅᓯᒪᔪᐃᑦ 

ᐋᓐᓂᐊᖅᑕᐃᓕᓕᕆᔨᒃᑯᑦ ᐃᓗᐊᓂ. ᑕᐃᒃᑯᐊ 

ᐊᖏᔪᖅᑲᐅᑎᓪᓗᐊᑲᓪᓚᐅᔪᒻᒪᑕ ᑕᒪᒃᑯᐊ 

ᐊᖏᔪᖅᑲᐅᑎᓪᓗᐊᑲᓪᓚᐃᑦ 

ᐋᓐᓂᐊᖅᑕᐃᓕᓕᕆᔨᒃᑯᓐᓂ 

ᐃᖅᑲᓇᐃᔭᑲᐃᓐᓇᑐᐃᓐᓇᓂᕐᕕᒻᒦᑦᑐᑎᑦ 

ᐊᑕᑲᐃᓐᓇᕕᒻᒦᑦᑐᑎᑦ. 

 

ᐃᓱᒫᓘᑕᐅᔪᑦ ᐃᓚᖓᑦ ᖃᐅᑕᐅᓯᒪᔪᖅ ᐅᕙᓐᓄᑦ 

ᐋᓐᓂᐊᖅᑐᓕᕆᔭᐅᓂᕐᒧᑦ ᐊᑕᑲᐃᓐᓇᖅᑐᖃᕋᐃᒻᒪᑦ 

ᐊᑦᑐᐃᓂᖃᖅᐸᒻᒪᑦ ᐊᓯᖏᓐᓄᑦ ᐃᖅᑲᓇᐃᔮᓄᑦ.  

ᑕᐃᒪ ᐊᑕᑲᐃᓐᓇᖅᑎᑕᐅᔪᖃᕈᓂ ᑕᐃᔅᓱᒪᐅᑉ 

ᐃᖅᑲᓇᐃᔮᖓ ᐃᓄᖃᕈᓐᓃᓯᕙᒻᒪᑦ. 

 

ᐃᒫᒃ, ᑖᒃᑯᐊ ᓈᓴᐅᑏᑦ ᑕᑯᓐᓈᖅᑐᒋᑦ 10 

ᐃᖅᑲᓇᐃᔮᑦ ᐊᑕᑲᐃᓐᓇᑐᐃᓐᓇᕕᒻᒦᑦᑐᑦ 20-ᖑᒻᒪᑕ 

ᐊᑦᑐᖅᑕᐅᔪᑦ ᑖᒃᑯᓄᖓ ᐊᖏᔪᖅᑳᖑᓂᖅᓴᐃᑦ 

ᐃᓂᖏᓐᓄᑦ ᐊᑖᓃᓐᓂᖅᓴᐃᑦ ᑕᐃᒃᑯᐊ 

ᐃᖅᑲᓇᐃᔭᖅᑏᑦ ᐱᓕᕆᐊᔅᓴᖏᖅᑲᐃ 

ᖁᑦᑎᓂᖅᓴᒻᒪᕆᐊᓗᐃᑦ.  

 

ᒥᓂᔅᑕ ᐊᐱᕆᒍᒪᔭᕋ ᖃᑦᑎᑦ ᑖᒃᑯᐊ 

ᐊᑕᑲᐃᓐᓇᑐᐃᓐᓇᖅᑐᐃᑦ ᐃᖅᑲᓇᐃᔮᑦ 6-ᓂᑦ 

ᑕᖅᑭᓂᒃ ᓴᖅᑭᖅᑕᐅᓯᒪᕙᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ Hᐃᒃᔅ. ᒥᓂᔅᑕ 

ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓴᖅᑮᖏᓐᓇᖃᑦᑕᖅᑐᒍᑦ ᑭᓯᐊᓂ 

ᐱᓯᒪᙱᑕᕋᓗᐊᒃᑲ 1,000 ᐃᖅᑲᓇᐃᔭᖅᑎᖃᕋᑦᑕ 

ᖃᐅᔨᒪᔪᖓ. ᑖᒃᑯᐊ ᖁᓖᑦ ᐃᖅᑲᓇᐃᔭᑦ 

ᐊᐅᓪᓛᖅᑕᐅᓯᒪᑲᐃᓐᓇᖃᑦᑕᕐᓗᑎᑦ 

ᐊᒥᓲᓗᐊᖅᑑᒐᓗᐊᖏᓛᑦ ᑭᓯᐊᓂᓕ ᐊᒥᓲᓂᓕᒫᖏᑦ 

ᑕᑯᓐᓈᖅᑐᒋᑦ. ᑕᒪᓐᓇᐃᓛᒃ ᐱᒡᒐᓇᕐᖓᑦ 

ᑮᓇᐅᔭᓕᕆᔨᒃᑯᓐᓂ ᐱᓕᕆᖃᑎᖃᖅᐸᒃᑲᓗᐊᖅᑐᒍᑦ 

ᑕᐃᒃᑯᐊ ᐃᓐᓄᑦᑕᐅᔭᕆᐊᓖᑦ 

ᐃᓐᓄᑦᑕᐅᕙᒃᑲᓗᐊᕐᒪᖔᑕ. ᖃᐅᔨᒪᔪᒍᑦᑕᐅᖅ 

ᑐᑭᓯᓯᒪᔪᒍᑦ ᐱᔭᕆᐊᑐᔪᓂᒃ ᓴᖅᑮᑲᓐᓂᖃᑦᑕᕐᖓᑦ 

ᐊᑖᓃᑦᑐᓄᑦ. ᑕᐃᒃᑯᐊ ᑮᓇᐅᔭᓕᕆᔨᒃᑯᑦ 

ᐱᓕᕆᖃᑎᒋᔭᕋᓗᐊᕗᑦ ᑕᒪᓐᓇ 

ᐱᓕᕆᐊᕆᓇᓱᑦᑐᒍ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒐᕙᒪᒃᑯᓐᓂ ᐃᖅᑲᓇᐃᔭᖅᑎᒥᓂᐅᒐᑦᑕ 

ᖃᑦᑎᒻᒪᕆᐅᓪᓗᑕ. 

ᐊᖏᔪᖅᑳᖑᖃᑦᑕᖅᓯᒪᓪᓗᖓᑦᑕᐅᖅ 

ᐊᑕᑲᐃᓐᓇᖅᑐᖓ ᐃᖅᑲᓇᐃᔮᒥᒃ. ᑕᐃᔅᓱᒪᓂᓗ 

ᖃᐅᔨᒪᔪᒐᒪ ᐊᖏᔪᖅᑳ ᐃᖅᑲᓇᐃᔮᖓ 

ᐱᓕᕆᐊᕆᓪᓗᒍ ᐊᔾᔨᒋᙱᒻᒪᒍ ᐃᒫᒃ 

ᐊᑐᐊᒐᓕᕆᓂᕐᒥᒃ ᐃᖅᑲᓇᐃᔮᖃᔪᒐᒪ. ᐃᒫᒃ  

ᐊᑐᐊᒐᕐᓂᒃ ᕿᒥᕐᕈᔨᐅᒍᕕᑦ ᐅᕝᕙᓘᓐᓃᑦ 

ᕿᒥᕐᕈᔨᒻᒪᕆᐅᒍᕕᑦ ᐊᖏᔪᖅᑳᖑᓂᖅ 

ᐊᔾᔨᒋᙱᑕᖏᓐᓂᒃ ᖃᐅᔨᒪᔭᕆᐊᖃᕐᖓᑦ 

ᐃᖅᑲᓇᐃᔭᖅᑎᖏᑕ.  

 

ᐊᒥᓱᐊᓘᒻᒪᑕᐅᑯᐊ ᐊᖏᔪᖅᑳᒡᒍᑏᑦ ᐃᖅᑲᓇᐃᔮᑦ, 6 

ᐊᖏᔪᖅᑳᑦ ᐊᒻᒪ ᒥᓂᔅᑕᐅᑉ ᑐᖏᓕᖓᓄᑦ 

ᐃᑲᔪᖅᑎᐅᒋᓪᓗᓂ ᐊᐅᓚᑦᑎᓂᕐᒧᑦ, ᑖᒃᑯᐊ 

ᐃᖅᑲᓇᐃᔮᓪᓚᕆᒡᒍᑎᐊᓗᐃᑦ ᐊᖏᔪᖅᑳᑦ 

ᐃᓂᐊᓗᖏᑦ. ᑕᐃᓐᓇᓗᑦᑕᐅᖅ ᓄᓇᕗᒻᒥ 

ᐊᔪᓕᖅᓯᒪᔪᓄᑦ ᐊᖏᔪᖅᑳᖓ ᑕᐃᓐᓇᐅᑦᑕᕆᕗᑦ, 

ᑐᑭᒧᐊᑦᑎᑦᑎᒍᓐᓇᕆᐊᖃᖅᑐᓂᒃ ᐊᖏᔪᖅᑳᖓᑦ. 

ᐃᖃᓗᓐᓂᑦᑕᐅᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᖏᔪᖅᑳᖓᑦ ᑎᓕᓯᖃᑦᑕᕈᓐᓇᕆᐊᖃᕐᒥᔪᖅ. 

ᐊᐅᓪᓛᖅᑕᐅᓯᒪᑐᐃᓐᓇᖃᑦ, 

ᖃᐅᔨᒪᑦᑕᐅᑎᒋᒍᓐᓇᖏᒻᒪᑦ 

ᐋᓐᓂᐊᖅᑕᐃᓕᓕᕆᓂᓕᒫᕌᓗᒻᒥᒃ ᐃᖃᓗᓐᓂ. 

ᐃᓱᒫᓘᑎᖃᕐᕕᒋᓪᓚᕆᒃᑲᒃᑯᑦ ᑕᒪᓐᓇ. 

 

ᓱᒋᐊᖅᑕᐅᑲᓐᓂᖁᓪᓚᕆᑦᑕᒃᑲ ᐃᖅᑲᓇᐃᔮᑦ 

ᐃᓐᓄᑦᑕᐅᑦᑎᐊᖃᑦᑕᕐᓗᑎᒃ ᐊᒻᒪ 

ᐊᑕᑲᐃᓐᓇᖅᑎᑦᑎᒐᐃᒍᓯᓗ 

ᐃᖅᑲᓇᐃᔭᑲᓐᓇᓂᐊᖅᑐᓂᒃ ᐃᓱᓕᕝᕕᖃᓐᖏᓪᓗᒋᑦ. 

ᑖᓐᓇ ᐅᖃᐅᓯᓪᓗᐊᑐᐃᓐᓇᐸᓗᒃ ᒥᓂᔅᑕ 

ᑭᐅᒋᐊᕈᓐᓇᖅᑕᖓ ᑭᖑᓪᓕᕐᒥᒃ 

ᐊᐱᕆᒃᑲᓐᓂᓚᐅᖏᓂᕐᓂ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᓱᒪᖅᓱᕆᑦ 

ᑭᐅᔪᒪᒍᕕᐅᒃ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): 

ᐊᖏᖃᑎᒋᑦᑎᐊᖅᑕᕋ ᑖᓐᓇ ᒪᓕᒐᓕᐅᖅᑎᖃᑎᒐ. 

ᐃᓂᑖᖑᓪᓚᕆᒍᓐᓇᖅᑐᓂᒃ 

ᓴᖅᑮᒐᓱᐊᕆᐊᖃᕋᓗᐊᕋᑦᑕ, 

ᓴᖅᑮᒐᓱᓐᖏᓗᑕᐅᖏᑦᑑᒐᓗᐊᖅ.  

ᐱᓕᕆᒐᓱᑉᐸᒃᑲᓗᐊᖅᑐᒍᑦ ᐱᐅᓂᖅᐹᓂᒃ 

ᐃᖅᑲᓇᐃᔭᖅᑎᓯᐅᕋᓱᑉᐸᑦᑐᑕ ᐃᓂᔅᓴᖁᑎᑦᑎᓐᓄᑦ 

ᑕᕝᕙᓂ ᓄᓇᕗᒻᒥ ᑲᔪᓰᓐᓇᕐᓂᐊᖅᑐᖅ ᑕᒪᓐᓇ. 

 

ᐊᒻᒪᑦᑕᐅᖅ ᒪᓕᒐᓕᐅᖅᑎᐅᖃᑎᒻᒪ ᐃᓱᒫᓗᒋᔭᖓ 

ᐃᓱᒫᓗᒋᒻᒥᔭᕋᑦᑕᐅᖅ. ᑕᐃᒪ ᐊᕐᕌᒎᓂᐊᖅᑐᒥᖃᐃ 

ᐱᐅᓂᖅᓴᒦᓛᖅᑐᒍᑦ ᑕᐃᒃᑯᐊ ᐃᖅᑲᓇᐃᔮᑦ, 

ᐃᖅᑲᓇᐃᔭᖅᑎᕈᑎᑕᐅᓪᓚᕆᓛᕐᓗᑎᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᑕᒪᓐᓇ ᐱᕙᓪᓕᐊᔭᐅᑎᓪᓗᒍ 

ᓂᕆᐅᒋᑦᑎᐊᑐᐃᓐᓇᓛᓕᖅᑲᕋ. 

 

ᐅᑎᕐᕕᖃᑲᐃᓐᓇᕈᒪᓕᕐᒥᔪᖓ ᒥᓯᔅ ᐊᕐᓇᒃᑲᐅᑉ 

ᐊᐱᖅᑯᑎᒋᓚᐅᖅᑕᖓᓂ ᑕᐃᓐᓇ ᒥᓯᔅ ᐊᕐᓇᒃᑲᖅ 

ᐊᐅᓪᓚᖅᓯᒪᑲᐃᓐᓇᕐᖓᑦ. ᑕᐃᒃᑯᐊ ᐅᓐᓂᓗᖅᓴᕐᕖᑦ 

ᐋᓐᓂᐊᕕᓕᐊᖃᑦᑕᖅᑐᓄᑦ 

ᐊᑲᖅᓴᖏᑦᑐᖃᑲᓪᓚᓂᖅᑲᑦ ᑕᒪᒃᑯᐊ 

ᒪᓕᔅᓱᐊᖅᑕᐅᕙᒃᑲᓗᐊᕐᒪᖔᑕ 

ᐱᓕᕆᐊᖑᓂᓕᒫᖏᓐᓂᑦ. ᑕᒪᓐᓇ 

ᐃᓱᒪᒋᕈᓘᔭᓕᓚᐅᕋᒃᑯᑦ ᑕᒪᒃᑯᐊ 

ᐅᖄᓚᓂᐅᖃᑦᑕᖅᑐᐃᑦ 

ᑎᑎᖅᑐᖅᑕᐅᕙᒃᑑᒐᓗᐊᒡᒎᖅ. 

 

ᐃᒫᓪᓕ ᐅᓐᓂᓗᒃᓴᖅᑐᖃᕋᐃᑉᐸᑦ ᐅᓇ 

ᐱᔭᕇᖅᑕᐅᑦᑎᐊᖅᑐᒥᓂᐅᒋᐊᖓ 

ᓇᓗᓇᐃᖅᑕᐅᖃᑦᑕᕐᒪᖔᑦ ᑖᓐᓇ ᐊᑲᖅᓴᖏᑦᑐᒥᓂᒃ 

ᐋᖅᑮᖃᑎᖃᕐᓂᖅᑳ ᐅᕝᕙᓘᓐᓃᑦ 

ᓈᒻᒪᔅᓴᕈᓐᓃᒃᑲᓐᓂᑎᐊᒻᒪᕆᓂᕐᒪᖔᑦ ᑕᐃᒫᒃ 

ᖃᐅᔨᔾᔪᑎᔅᓴᖅᑕᖃᕆᐊᖓᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): 

ᐃᖅᑲᓇᐃᔭᖅᑎᕗᑦ ᓈᒻᒪᓚᐅᖅᓯᒪᓐᖏᒻᒪᑕ ᓱᓕ  

ᑕᐃᒃᑯᐊ ᖃᐅᔨᓴᕈᓐᓇᖅᓯᒪᓐᖏᑕᕗᑦ. ᑕᒪᒃᑯᐊ 

ᐊᐅᓚᑦᑎᐊᖅᑐᓪᓕ ᐱᔭᕇᖅᑕᐅᑦᑎᐊᖅᓯᒪᔪᐃᑦ 

ᖃᐅᔨᒪᕙᑦᑕᕋᓗᐊᕗᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓯᔅ 

ᐊᕐᓇᒃᑲᕐᓗ ᐅᕙᒍᒃ ᓂᕆᐅᑦᑎᐊᑐᐃᓐᓇᕐᓂᐊᓕᖅᒍᑦ 

ᑖᒃᑯᓂᖓ ᑐᑭᓯᒃᑲᓐᓂᕈᑎᔅᓴᓂᒃ. 

 

ᐊᐱᖅᑯᑎᔅᓴᖃᒃᑲᓂᕐᒥᒐᒪ ᐃᑉᐸᔅᓴᖅ 

ᑭᐅᔾᔪᑕᐅᕙᓚᐅᖅᑐᑦ ᒥᓂᔅᑕᐅᑉ 

ᑭᐅᔾᔪᑎᒋᓚᐅᖅᑕᖓᓂᒃ ᒥᔅᑕ ᕋᒻᐴᑦᒧᑦ, ᑖᓐᓇ 

ᐅᖃᐅᓯᕆᐊᔾᔪᑲᓐᓂᕈᒪᒐᒃᑯᑦ. ᑭᐅᔾᔪᑎᒋᓚᐅᖅᑕᖓᑕ 

ᐃᓚᖓᓐᓂ 24/7 ᖃᐅᑕᒫᑦ ᐱᓇᓱᐊᕈᓯᓕᒫᖅ 

ᐃᖅᑲᓇᐃᔭᖃᑦᑕᓂᐊᖅᑐᓂᒡᒎᖅ ᐊᒻᒪᓗᑦᑕᐅᖅ 

ᐃᑲᕐᕋᖏᑦ ᐋᖅᑭᒋᐊᖅᑕᐅᑐᐃᓐᓇᕐᓗᑎᒃ ᖃᐅᑕᒫᑦ 

ᐅᓐᓄᐊᓕᒫᑦ ᐋᓐᓂᐊᕕᒥ ᐊᑐᐃᓐᓇᐅᔪᖃᖃᑦᑕᕐᓗᓂ. 

 

ᑖᒃᑯᐊᓗ ᐃᖅᑲᓇᐃᔮᑦ ᓄᑖᑦ ᑕᕝᕗᖓ ᐃᓕᔭᐅᒍᒪᔪᑦ 

ᑎᑎᖅᓯᒪᒐᒃᑭᑦ 27 ᓄᓇᓕᓐᓂ ᐋᓐᓂᐊᕕᓐᓂᑦ 

ᐃᖅᑲᓇᐃᔮᓂᑦ ᑕᐃᓯᓯᒪᔪᓂᒃ, ᓇᓕᐊᖑᓇ 

ᓱᓕᒐᓗᐊᖅᑲ?  

 

ᐃᒃᓯᕙᐅᑕᖅ: ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): 

ᑕᐃᒪᐃᓕᖅᑲᐅᒻᒥᒐᒪ ᑕᐃᒃᑯᐊ ᐃᖅᑲᓇᐃᔮᒃᑲᓐᓃᑦ 

ᓴᖅᑭᕈᑦᑎᒍᑦ ᐱᐅᓂᖅᓴᓂ ᐱᔨᑦᑎᕋᕈᓐᓇᖅᓯᓂᐊᕋᑦᑕ 

ᓄᓇᕘᒥ. ᑕᐃᒃᑯᐊ ᐋᓐᓂᐊᓲᖅᑎᒻᒪᕇᑦ ᓄᓇᓕᓐᓂ 

ᐃᑲᔪᖃᑦᑕᕐᓂᐊᖓᑕ ᐅᕿᓪᓕᑎᕆᒋᐊᕐᓗᑎᒃ 

ᐱᔭᔅᓵᓗᖏᓐᓂᑦ, ᓄᓇᕗᒻᒥ ᐋᓐᓂᐊᓲᖅᑏᑦ 

ᐱᔭᔅᓵᓗᒋᕙᑦᑕᖏᓐᓂ. ᒥᑦᑎᒪᑕᓕᒻᒥᓕ 

ᐊᐅᓚᑦᑎᐊᕈᓐᓇᓪᓚᕆᔅᓯᒪᒻᒪᑦ ᑕᐃᒃᑯᓇᓐᖓᑦ  

ᐊᔅᓱᕈᕐᓂᐊᓘᖃᑦᑕᖅᑐᓂᒃ ᐋᓐᓂᐊᓲᖅᑎᓄᑦ, 

ᖃᓱᕚᓪᓕᑎᑦᑎᓯᒪᔪᖅ. 

 

ᑖᓐᓇᓕ ᐅᓐᓄᐊᓕᒫᖅ ᐱᓇᓱᐊᕈᓯᓕᒫᕐᓗ 

ᐊᑐᐃᓐᓇᐅᖃᑦᑕᕐᓂᕗᑦ, ᐊᑐᐃᓐᓇᐅᕙᒻᒪᑦ ᑖᓐᓇ 

ᐋᓐᓂᐊᓲᖅᑏᑦ 8:30-ᒥᑦ 5:00-ᒧᑦ 

ᐃᖅᑲᓇᐃᔭᑦᑖᐸᑉᐳᑦ ᑭᓯᓂᓕ ᐅᖄᓚᐅᒻᒥᑦ 

ᐅᑕᖅᑭᑎᑦᑏᓇᖅᐸᒻᒥᔪᐃᑦ 

ᐃᖅᑲᓇᐃᔭᕐᓇᐅᒍᓐᓃᑎᓪᓗᒍ 

ᐅᖄᓚᕕᔅᓴᐅᖏᓐᓇᖅᑐᐃᑦ. ᐅᓐᓄᐊᓕᒫᖅ 

ᐅᓪᓗᓕᒫᖅ ᐱᓇᓱᐊᕆᓯᓕᒫᖅ ᒪᑐᐃᖓᖃᑦᑕᖅᑐᐃᑦ 

ᐃᓛᒃ, ᐋᓐᓂᐊᕕᓕᐊᕐᕕᔅᓴᐅᖃᑦᑕᖅᑐᐃᑦ. 

ᐋᖅᑭᒋᐊᕈᓱᑉᐸᓕᒐᓱᑦᑕᕋᓗᐊᕗᑦ ᐃᑲᕐᕋᒋᑦ 

ᐱᔭᔅᓴᖃᓗᐊᕐᕕᒋᕙᑦᑕᖏᑦ overtime-

ᖃᑦᑕᖅᑕᖏᓪᓗᑦᑕᐅᖅ ᐊᖏᓗᐊᖁᓇᒋᑦ 

ᐱᓕᕆᐊᕆᒃᑲᓐᓂᕆᐊᖃᕋᑦᑎᒍᑦ. ᑕᐃᒃᑯᐊ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ 

ᐊᖏᖃᑎᒋᒐᓱᓕᕈᑦᑎᒍᑦ ᑲᒪᒋᑦᑎᐊᕆᐊᖃᓛᖅᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. ᒥᔅᑕ 

Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᓇᓗᓇᐃᕆᐊᑐᐃᓐᓇᕐᓗᒍ ᐅᖃᐅᓯᕆᔭᐃᑦ. ᑖᒃᑯᐊ 

ᐅᓄᖅᓯᒋᐊᔾᔮᖏᓐᓂᕋᐃᕖᑦ ᐅᓄᖅᓯᒋᐊᕐᓂᐊᕐᓗᒋᑦ 

ᑖᒃᑯᐊ ᐆᒃᑐᕋᐅᑕᐅᔪᓂᒃ ᑭᓯᐊᓂ ᒥᑦᑎᒪᑕᓕᒻᒦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ Hᐃᒃᔅ. ᒥᔅᑕ 

ᒥᓂᔅᑕ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐆᒃᑑᑕᐅᔪᑦ ᒥᑦᑎᒪᑕᓕᒻᒥ 

ᕿᒥᕐᕈᓂᐊᖅᑕᕗᑦ ᐱᐅᓯᕚᓪᓕᕈᑕᐅᕙᓪᓕᐊᓗᒋᑦ 

ᐃᒪᓐᓇ ᐋᓐᓂᐊᕆᔭᐅᔪᓄᑦ 

ᖃᐅᔨᓴᕆᐊᖃᑦᑕᖁᓪᓗᒋᑦ. ᑕᒪᓐᓇ 

ᓯᕗᒧᐊᑦᑎᐊᓚᐅᕐᒪᑦ ᑕᐃᒪᐃᒻᒪᑦ 

ᓯᐊᒃᒪᑎᑉᐸᓪᓕᐊᓂᐊᖅᑕᕗᑦ ᐊᓯᖏᓐᓄᑦ 

ᓄᓇᓕᖕᓄᑦ. ᐱᓕᕆᔾᔪᑎᔅᓴᖃᒃᑲᓐᓂᓕᕋᑦᑕ 

ᖃᐅᔨᓴᕋᐃᒍᑕᐅᒐᔭᖅᑐᓂᒃ ᑕᒪᒃᑯᓂᖓ 

ᐋᓐᓂᐊᕆᔭᐅᔪᓂᒃ. ᐃᑲᕐᕋᖏᓐᓂ  

ᐅᓄᖅᓯᒋᐊᖅᓯᖏᑦᑐᑦ ᑭᓯᐊᓂ 

ᐱᓕᕆᔾᔪᑎᑖᖅᑎᑕᐅᒃᑲᓐᓂᕋᓱᐊᖅᑐᑦ 

ᐃᑲᔪᖅᑕᐅᖁᓪᓗᒋᑦ ᑕᒪᒃᑯᐊ ᐋᓐᓂᐊᓯᐅᖅᑏᑦ 

ᓄᓇᓕᖕᓂ ᐱᓕᕆᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. ᒥᔅᑕ 

Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ 27-ᖑᔪᑦ ᐃᖅᑲᓇᐃᔭᖅᑏᑦ 

ᐋᓐᓂᐊᖅᑐᓕᕆᔨᒃᑯᓐᓂ ᑕᒫᓂ ᓄᓇᕗᒻᒥ ᑖᓐᓇ 

ᐊᑐᕐᓂᐊᕋᒃᑯ. ᑭᓯᐊᓂ ᐅᖃᐅᓯᖅ ᐃᒪᓐᓇ 

ᑲᖐᓱᖕᓂᖅ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 

ᐃᒡᓗᔅᓴᖏᓪᓗ ᒪᓂᑉᐸᑕ ᑭᓯᐊᓂ ᑕᐃᒪᐃᑦᑑᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ Hᐃᒃᔅ. ᒥᔅᑕ 

ᒥᓂᔅᑕ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᑭᓯᐅᒪᔭᒃᑯᓪᓕ ᑕᓪᓕᒪᐅᓂᐊᕐᒪᑕ 

ᐃᓂᐅᔪᑦ ᐃᓱᒪᓕᕆᓂᕐᒧᑦ ᐋᓐᓂᐊᓯᐅᖅᑎᓄᑦ 

ᕿᑭᖅᑕᕐᔪᐊᖅ, ᑭᒻᒥᕈᑦ, ᐃᖃᓗᐃᑦ ᐊᒻᒪᓗ 

ᐊᒥᖅᑳᕈᑕᐅᓂᐊᖅᑐᑦ ᖃᐅᓱᐃᑦᑐᒥ ᐊᒻᒪ 

ᐊᐅᓱᐃᑦᑐᓂ. ᐊᑕᐅᓯᖅ ᐃᖃᓗᖕᓂ ᓄᓇᓕᖕᓄᑦ 

ᖃᓄᐃᙱᑦᑎᐊᕋᓱᐊᕐᓂᕐᒧᑦ ᐃᖅᑲᓇᐃᔭᖅᑎ ᐊᒻᒪᓗ 

22 ᐃᖅᑲᓇᐃᔭᖅᑏᑦ ᐃᖃᓗᑦᑑᑦᑎᐊᕐᒥ ᑕᐃᒃᑯᓄᖓ 

ᐃᓕᓐᓂᐊᕆᐊᖃᑦᑕᓚᐅᖅᑐᓄᑦ ᐃᑲᔪᖅᑎᐅᓂᐊᖅᑐᑦ. 

ᑕᕝᕙ 27-ᖑᕗᑦ ᐅᒃᐱᕆᔭᕋᒃᑯᑦ ᐊᐱᖅᑯᑎᒋᔭᖓ 

ᓂᕈᐊᖅᑕᐅᖃᑎᒋᓯᒪᔭᕐᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. ᒥᔅᑕ 

Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑖᓐᓇ ᒥᓂᔅᑕ ᖁᔭᒋᕙᕋ ᓇᓗᓇᐃᔭᖅᓯᕋᑖᕐᖓᑦ 

ᑐᑭᓯᒋᐊᕈᑎᒃᓴᒥᒃ. ᐅᓂᒃᑳᕆᐊᒃᑲᓐᓂᕈᓐᓇᖅᑲᖃᐃ 

ᑖᒃᑯᐊ ᐃᒡᓗᖃᖅᑎᑕᐅᑦᑎᐊᕐᓂᐊᕋᓗᐊᕐᒪᖔᑕ  

ᑖᒃᑯᐊ ᐃᖅᑲᓇᐃᔭᖅᑎᓄᑦ ᐃᓂᔨᐅᔪᑦ 

ᐃᖃᓗᑦᑑᑦᑎᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ Hᐃᒃᔅ. ᒥᔅᑕ 

ᒥᓂᔅᑕ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᒃᑯᐊ ᐃᖅᑲᓇᐃᔭᖅᑏᑦ ᐃᓂᖏᑦ 

ᑕᐃᑲᓃᒌᖅᑐᑦ ᐊᒻᒪ ᐃᒡᓗᖃᖅᑎᑕᐅᓯᒪᕙᒌᖅᑐᑦ 

ᒫᓐᓇ ᐃᒡᓗᖃᖅᑎᑕᐅᒋᐊᖃᕐᓂᖏᑦ ᐅᖃᐅᓯᐅᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᓐᓇ ᐅᑎᕐᕕᒋᑐᐃᓐᓇᕐᓗᒍ ᑭᐅᔾᔪᑎᒋᖅᑲᐅᔭᖓ 

ᒥᔅᑕ ᕋᒻᐹᑦ-ᒧᑦ ᐊᐱᕆᓚᐅᕐᒪᑦ ᐃᑉᐸᒃᓴᖅ 

ᐅᖃᐅᓯᕆᓗᒍ ᑖᒃᑯᐊ ᑲᑎᒪᔾᔪᑎᕕᓂᕐᓂᒃ. 

ᐅᓂᒃᑳᕈᓐᓇᕐᒪᖔᖅᐱᑦ ᓱᖕᒪᑦ ᑖᒃᑯᓂᖓ $5.56 

ᒥᓕᐊᓂᒃ ᐱᒐᓱᐊᕐᒪᖔᑕ ᑕᒪᒃᑯᐊ 

ᐱᔨᑦᓯᕋᐅᑎᖃᓕᕇᖅᑎᓪᓗᓯ? ᑭᐅᓚᐅᕐᒪᑦ ᒥᓂᔅᑕ 

ᑕᒪᒃᑯᐊ ᑮᓇᐅᔭᐃᑦ ᐊᑐᑐᐃᓐᓇᕆᐊᖃᖅᑕᕗᑦ 

ᐱᔨᑦᓯᕋᐅᑎᓄᑦ ᑕᒫᓂ. 

 

ᐃᓂᓐᓃᓕᕋᒪ ᐊᕐᕌᒍ ᐅᖓᑖᓄᑦ. ᐃᒪᓐᓇ 

ᐊᖏᖅᓯᖃᑦᑕᖏᓐᓇᑦᑕ ᐃᒪᓐᓇ 

ᑲᖐᒋᔭᐅᑐᐃᓐᓇᖅᑐᓂᒃ ᐊᑐᖅᑕᐅᑲᓐᓂᕋᔭᕐᒪᖔᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ Hᐃᒃᔅ. ᒥᔅᑕ 

ᒥᓂᔅᑕ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᖁᔭᓐᓇᒦᖅᐸᕋ ᑖᓐᓇ ᐊᐱᕆᔪᖅ. 

ᐃᒪᓐᓇ ᐊᙳᒻᒪᑎᒐᓱᒃᑲᑦᑕ ᑖᒃᑯᐊ  

ᐋᓐᓂᐊᖃᕐᓇᖏᑦᑐᓕᕆᔩᑦ ᑐᒃᓯᕋᖃᑦᑕᕐᒪᑕ $20 

ᒥᓕᐊᓐᓂᒃ ᐊᕐᕌᒍᑕᒫᖅ ᑕᒪᓃᒐᔪᑦᑐᑦ. ᑕᒪᒃᑯᐊ 

ᓴᖅᑭᓂᐊᖅᑐᑦ ᓂᕆᐅᒋᒐᓱᐊᕋᑦᑎᒍᑦ 

ᓴᖅᑭᕝᕕᐅᖃᑦᑕᕋᑦᑕ ᐊᕐᕌᒎᑉ ᐃᓗᐊᓂ. ᐃᒪᓐᓇ 

ᑕᐃᒪᓐᓇ ᐊᕐᕌᒍᓂᒃ ᖃᐃᔪᓂᒃ ᑮᓇᐅᔭᓂᒃ 

ᐃᓚᒋᐊᕈᑎᒃᓴᖃᖏᔾᔪᑎᒃᓴᓂᒃ ᑕᐃᒫᒃ 

ᓇᓚᐅᑦᑖᖃᑦᑕᖅᑐᒍᑦ ᐊᑐᑐᐃᓐᓇᕆᐊᖃᖅᑕᑦᑎᓐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. ᒥᔅᑕ 

Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᓪᓗᖓ ᑕᒪᓐᓇ 

ᐅᖃᐅᓯᕆᕈᓘᔭᖃᑦᑕᖅᓯᒪᒐᒃᑯ ᒪᓕᒐᓕᐅᖅᑎᓂ, 

ᑖᒃᑯᐊ ᐅᑎᖃᑦᑕᕆᐊᖃᕐᓂᖏᑦ ᐱᓕᕆᕕᐅᔪᑦ 

ᑮᓇᐅᔭᓄᑦ ᐃᓚᒋᐊᕈᒃᓴᖅᑖᕈᒪᔪᑦ. 

 

ᐊᐱᖅᑯᑎᒃᓴᖃᕋᒪᓱᓕ ᑖᒃᑯᐊ ᑮᓇᐅᔭᐃᑦ 

ᐅᓄᕐᓂᖏᓐᓂᑦ, ᑖᓐᓇ ᓂᕆᐅᒋᔭᐅᔪᖅ ᑕᐃᒪᓐᓇ 

ᐃᖅᑲᓇᐃᔭᕐᓇᐅᑉ ᐅᖓᑖᓄᑦ 

ᐃᖅᑲᓇᐃᔭᕐᓂᐊᖅᑐᒋᔭᐅᖕᒪᑕ. ᓱᒻᒪᓪᓕ ᑕᐃᒃᑯᐊ 

ᐃᖅᑲᓇᐃᔭᖅᑎᑖᕆᔭᐅᓂᐊᖅᑐᑦ ᑕᕝᕗᖓ 

ᐃᖅᑲᓇᐃᔭᖅᑏᑦ ᐃᖅᑲᓇᐃᔭᕐᓇᐅᑉ 

ᐅᖓᑖᓅᓗᐊᙱᓪᓗᑎᑦ ᑖᒃᑯᓄᖓ 

ᐃᓕᔭᐅᖃᑦᑕᕐᓗᑎᑦ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ Hᐃᒃᔅ. 

ᒥᓂᔅᑕ ᐅᑲᓕᖅ.  

 

ᐊᖓᔪᖅᑲᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᒃᓱᕈᖃᑦᑕᕋᓗᐊᖅᑐᒍᑦ 

ᐃᖅᑲᓇᐃᔭᖅᑎᑖᕋᓱᐊᖅᑐᑕ ᐅᓄᖅᑐᓂᑦ 

ᐋᓐᓂᐊᓲᖅᑎᓂᑦ, ᐃᑲᔪᖅᓱᐃᑲᓐᓂᓂᐊᖅᑐᓂᑦ  

ᑕᒪᒃᑯᓂᐊ ᐋᓐᓂᐊᓲᖅᑎᖁᑎᑦᑎᓐᓂᒃ. 

ᐊᒃᓱᕉᓴᖃᑦᑕᕐᒪᑕ ᐃᓚᖏᑦ. 

 

ᑕᐃᒪᑦᑕᐅᖅ ᕿᒥᕐᕈᔪᒍᑦ ᑖᒃᑯᐊ ᐃᖅᑲᓇᐃᔭᕐᓇᐅᑉ 

ᐅᖔᑕᒎᑦ ᐃᖅᑲᓇᐃᔭᖃᑦᑕᕆᐊᖃᕐᓂᐊᕐᓂᖏᓐᓂᒃ. 

ᖃᓄᖅᑑᕋᓱᐊᕋᑦᑕ ᖃᓄᕈᓘᔭᖅ ᑕᒪᓐᓇ 

ᐋᖅᑭᑦᑎᐊᕈᒪᓪᓗᒍ. ᑖᒃᑯᐊ ᑮᓇᐅᔭᐃᑦ ᐃᓱᒪᒋᓪᓗᑦ 

ᐊᑐᖅᑕᐅᓂᐊᖅᑐᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. ᒥᔅᑕ 

Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑖᖅ ᐱᔪᓐᓇᖅᑎᒃᑯᕕᖓ ᐃᒪᓐᓇ ᑮᓇᐅᔭᓄᑦ 

ᐃᓚᒋᐊᕈᑎᒃᓴᓄᑦ ᐅᖃᖅᑲᐅᖕᒪᑦ 

ᑕᕝᕙᓃᙱᒃᑲᓗᐊᖅᑎᓪᓗᒍ. ᓂᕆᐅᒃᑲᔅᓰ ᑕᐃᒫᒃ 

ᐃᓚᒋᐊᕈᑎᒃᓴᒥᒃ ᒪᓕᒐᓕᐅᕐᕕᒻᒨᖅᑎᑦᑎᓂᐊᕋᔅᓯ 

ᑕᕝᕙᙵᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ? 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ Hᐃᒃᔅ. 

ᐊᖓᔪᖅᑳᖅ ᒥᓂᔅᑕ ᐃᓱᒪᖅᓱᕈᑏᑦ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᕐᕌᒎᓂᐊᖅᑐᒧᑦ ᐅᕝᕙᓘᓐᓃᑦ 

ᐊᕐᕌᒎᓚᐅᖅᑐᒥᑦ? ᑖᓐᓇ ᓇᓗᓇᐃᕆᐊᑲᐃᓐᓇᕈᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) 

ᓇᓗᓇᐃᖅᓯᒋᐊᒃᑲᓐᓂᑲᐃᓐᓇᕆᑦ ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᑕᒪᒃᑮᒃ ᐊᕐᕌᒎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 



ᕿᑎᖅᑰ, ᕕᕝᕗᐊᕆ 26, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1776 

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐅᑲᓕᖅ, 

ᐃᓱᒪᖅᓱᕆᑦ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑐᒃᓯᕋᖅᑐᖃᓚᐅᕐᒪᑦ 

ᐊᕐᕌᓂ. ᑖᒃᑯᐊ ᐅᓄᓗᐊᖅᑕᐃᓕᒪᑎᒐᓱᒃᑲᓗᐊᖅᑕᕗᑦ 

ᐃᖅᑲᓇᐃᔭᖅᑏᑦ ᐅᓄᕐᓂᖏᑦ. ᑕᐃᒫᒃ 

ᑐᒃᓯᕋᓗᐊᖅᑕᐃᓕᒪᒐᓱᒃᑲᑦᑕ ᐃᓚᒋᐊᕈᑎᒃᓴᓂᑦ 

ᑮᓇᐅᔭᖅᑑᑎᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᐊᖓᔪᖅᑳᖅ ᒥᓂᔅᑕ. 

ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᓂᕆᐅᒋᑦᑎᐊᖅᑲᕋ. 

 

>>ᐃᓪᓚᖅᑐᑦ 

 

ᑕᐃᒪ ᐊᓯᐊᓅᕐᓗᖓ, ᑕᕝᕙᓂᔅᓴᐃᓐᓇᖅ ᒪᑉᐱᒐᕐᒥ, 

ᐊᕐᓇᒃᑲᐅᑉᑕᐅᖅ ᐃᑉᐸᒃᓴᖅ ᓴᖅᑭᑎᓚᐅᖅᑕᖓ A-4-

2 ᑕᐃᒃᑯᐊ, ᑖᓐᓇ ᓯᕗᓪᓕᖅᐹᖓ ᑕᐃᒃᑯᐊ 

ᖃᓄᐃᙱᑦᑎᐊᕆᐊᖃᕐᓂᕐᒧᑦ ᐃᑲᔫᑕᐅᖃᑦᑕᖅᑐᑦ 

ᑮᓇᐅᔭᖅᑑᑎᒃᓴᐃᑦ ᒪᓕᑦᑐᒋᑦ. ᑕᒪᓐᓇ 

ᐅᓄᕈᓐᓃᖅᐹᓪᓕᖅᑎᑕᐅᓂᐊᕐᒪᑦ 2015-16 ᑕᒪᒃᑯᐊ 

ᐅᓄᖅᓯᒋᐊᖅᑕᐅᒐᓗᐊᖅᑎᓪᓗᒋᑦ 

ᐋᖅᑭᒋᐊᖅᑕᐅᓯᒪᔪᑦ 2014-15 $9 ᒥᓕᐊᓂᒃ. 

ᖃᓄᕐᓕ ᑕᒪᓐᓇ ᒐᕙᒪᑐᖃᒃᑯᑦ 

ᑮᓇᐅᔭᖃᖅᑎᑦᑎᓚᐅᖅᐸ ᑕᒪᑐᒧᖓ? ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑐᑭᓯᐅᔭᒪᒃᑯᓪᓕ ᐊᐃᐳᕉ 

21, 2012 ᑕᓪᓕᒪᓄᑦ ᐊᕐᕌᒍᓄᑦ 

ᐊᖏᖃᑎᒌᒍᑎᖃᓚᐅᕐᒪᑕ ᐃᓄᖕᓄᑦ ᐊᓪᓚᓄᓪᓗ 

ᑮᓇᐅᔭᖃᕈᑕᐅᓂᐊᖅᑐᓄᑦ. ᐊᕐᕌᒍᓄᑦ 

ᐊᑕᐅᓯᐅᙱᑦᑐᓄᑦ 

ᐊᖏᖃᑎᒌᒍᑎᖃᖅᑎᑕᐅᒍᓐᓇᖅᑐᑦ 

ᑮᓇᐅᔭᖃᕈᑎᒋᓂᐊᖅᑕᖏᑦ. 

 

ᑖᒃᑯᓇᖓᑦ ᑲᓇᑕᒥ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᑐᒃᓯᕋᐅᑕᐅᔪᑦ 

$87,500,000 ᑕᓪᓕᒪᓄᑦ ᐊᕐᕌᒍᓄᑦ ᐊᑐᕐᓂᐊᖅᑐᑦ 

ᑕᕝᕘᓇ ᐊᖏᖃᑎᒌᒍᑎᑎᒍᑦ. ᑕᐃᒃᑯᐊ ᑮᓇᐅᔭᑦ 

ᐊᑐᖅᑕᐅᙱᑦᑐᑦ ᓄᑦᑎᖅᑕᐅᒍᓐᓇᖅᑐᑦ ᐊᕐᕌᒍᑉ 

ᑐᓪᓕᐊᓄᑦ 2017-ᕈᕋᓱᐊᕐᓂᖓᓂ. ᑕᒪᒃᑯᐊ 

ᐊᖏᖃᑎᒌᒍᑎᐅᓚᐅᖅᑎᓪᓗᒋᑦ $17 ᒥᓕᐊᓐ 

ᐅᓄᕈᓐᓃᖅᐹᓪᓕᖅᑎᑕᐅᔪᑦ, ᑭᓯᐊᓂ 

ᐋᖅᑭᒋᐊᖅᑕᐅᓯᒪᒻᒥᔪᑦ ᑮᓇᐅᔭᖅᑐᑎᒃᓴᑦ ᐊᕐᕌᒎᑉ 

ᐃᓗᐊᓂ. 

 

ᑕᒪᑐᒪ ᖄᖓᒍᑦ ᐃᒪᓐᓇ ᑮᓇᐅᔭᐃᑦ 

ᓄᒃᑎᖅᑕᐅᒍᓐᓇᕐᓂᖏᑦᑕ ᖄᖓᒍᑦ. ᑖᒃᑯᐊ 2014-

15, 2015-16 ᐊᔾᔨᒌᖏᔾᔪᑎᒋᔭᖏᑦ ᑖᒃᑯᓂᖓ 

ᖃᓄᐃᑦᓯᐊᕆᐊᖃᕐᓂᒧᑦ ᐃᑲᔫᑕᐅᖃᑦᑕᖅᑐᓂᒃ 

ᑕᒡᕙᓂᑦ ᑎᑎᕋᖅᓯᒪᔪᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᒋᕙᒋᑦ ᑭᐅᕋᑖᕋᕕᑦ. ᑐᑭᓯᒐᓗᐊᖅᑐᖓ ᑭᓯᐊᓂ 

ᓇᓗᓇᐃᖅᓯᒪᑦᓯᐊᕐᓂᐊᕐᖓᑦ 2014-15 ᑖᒃᑯᐊ $19 

ᒥᓕᐊᓐ ᐅᖓᑖᓃᕌᔾᔪᖕᒪᑕ ᐊᖅᑭᒋᐊᖅᑕᐅᓯᒪᓪᓗᑎᒃ  

$26.5 ᒥᓕᐊᖑᓪᓗᑎᒃ ᑖᒃᑯᐊ 

ᑮᓇᐅᔭᐃᔭᕈᑕᐅᓚᐅᖅᑐᑦ. ᑖᒃᑯᐊ ᑮᓇᐅᔭᐃᑦ 

ᒪᓕᒡᓗᒋᑦ ᒐᕙᒪᑐᖃᒃᑯᓃᖔᓚᐅᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕼᐃᒃᔅ. 

ᒥᓂᔅᑕ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᐄ. 

ᖁᔭᓐᓇᒦᒃ. ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐄ, ᒥᔅᑕ 

ᕼᐃᒃᔅ. ᑲᔪᓯᒋᑦ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓇᐃᓈᖅᑐᓪᓚᕆᐊᓗᒃ. 

 

ᐃᓛᓐᓃᒃᑯᑦ ᓇᐃᑦᑑᖃᑦᑕᖅᐸ ᐃᒃᓯᕙᐅᑖᖅ, ᑖᒃᑯᐊ 

ᐋᓐᓂᐊᕐᕕᓕᐊᖅᑐᓄᑦ ᐃᖏᕐᕋᓂᖅ 

ᐅᖃᐅᓯᕆᐊᕐᔪᒍᒪᒐᒃᑯᑦ 2014-15-ᒥ 

ᑮᓇᐅᔭᖅᑑᑎᒃᓴᐅᓚᐅᖅᑎᓪᓗᒋᑦ ᑖᒃᑯᐊ ᐅᓄᕐᓂᖏᑦ 

ᐅᓄᖅᓯᒋᐊᓗᐊᕌᓗᒃᓯᒪᖏᒻᒪᑕ ᖃᐅᔨᒪᒐᑦᑕ 

ᐊᔾᔨᒌᓐᖏᑦᑐᓂᒃ ᑕᒪᒃᑯᐊ ᐊᔾᔨᓕᐅᕈᑏᑦ 

ᐅᖄᓚᐅᑎᒃᑯᓪᓗ ᐃᓗᐊᖅᓴᖅᑕᐅᒍᓐᓇᓕᖅᓱᑎᒃ 

ᐊᑭᑦᑐᓗᐊᖅᑕᐃᓕᒪᔾᔪᑎᒃᓴᒃ. 

ᖃᓄᐃᓕᐅᖅᓯᒪᓕᖅᐱᓯ ᑕᐃᒫᒃ 

ᒥᑦᓴᐅᓴᒃᓯᐊᕈᓐᓇᓂᖅᓴᐅᒍᒪᓪᓗᓯ ᐊᑭᖏᓐᓂᒃ, 

ᑖᒃᑯᐊᓗ ᑮᓇᐅᔭᓄᑦ ᐅᓄᖅᓯᒋᐊᕈᑕᐅᔪᑦ 

ᑕᑯᖃᑦᑕᖏᒃᑯᑦᑎᒍᑦ ᖃᓄᖅ ᖃᐅᔨᒪᓂᐊᕋᑦᑕ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᑖᒃᑯᐊ 

ᑎᒥᒧᑦ ᐊᔾᔨᓕᐅᕈᑏᑦ ᐃᒪᓐᓇ 

ᖃᐅᔨᓴᕋᐃᒍᑕᐅᖃᑦᑕᕐᒪᑕ ᐋᓐᓂᐊᕆᔭᐅᔪᓂᒃ, 

ᐃᒪᓐᓇ ᐅᓄᕈᓐᓃᖅᐹᓪᓕᒃᓯᓗᐊᑐᑦᓴᐅᖏᑦᑐᑦ 

ᐃᖏᕐᕋᔭᕋᕐᓂᐅᔪᓂᒃ ᑭᓯᐊᓂ ᐋᑐᕚᒧᓪᓕ 

ᐅᓄᕈᓐᓃᖅᐹᓕᖅᑑᒐᓗᐊᑦ. ᑕᐃᒫᒃ ᐋᓐᓂᐊᖓᑦ 

ᖃᐅᔨᔭᐅᑎᓪᓗᒍ ᐋᑐᕚᒧᑦ 

ᐊᐅᓪᓚᖃᑦᑕᕆᐊᖃᓲᖑᒥᒻᒪᑕ  

ᐃᓗᐊᖅᓴᖅᑕᐅᒋᐊᑐᖅᓱᑎᒃ. ᑕᐃᒪᐃᒻᒪ 

ᐅᓄᕈᓐᓃᖅᐹᓪᓕᐊᓗᐊᖅᓯᒪᖏᑦᑐᖅ. ᐄ, 

ᖃᐅᔨᓴᕋᐃᓐᓂᖅᓴᐅᖃᑦᑕᕐᓗᑕ ᐱᐅᓂᖅᓴᐅᖕᒪ 

ᑖᑦᓱᒧᖓ ᐋᓐᓂᐊᖅᑐᒧᑦ ᐅᕙᑦᑎᓐᓄᓪᓗ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᔅ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖃᐅᔨᒪᒐᒪ ᑕᒪᒃᑯᐊ 

ᐃᓚᖏᓐᓂᑦ ᑐᑭᓯᒋᐊᕈᑎᒃᓴᑦ. ᑕᒪᒃᑯᓂᖓ 

ᐋᓐᓂᐊᕆᔭᐅᔪᒥᒃ ᐅᖃᐅᓯᖃᕐᓂᐊᕋᒪ ᐃᒪᓐᓇ 

ᐃᓗᐊᖅᓴᑕᐅᑦᓴᐅᑎᒋᖃᑦᑕᕆᐊᖃᕐᓂᖏᑦ ᑕᒪᓐᓇ 

ᓴᖅᑭᖃᑦᑕᖅᓯᒪᒐᒃᑯ. ᐃᓚᖏᑦ ᐊᒥᓱᓗᐊᓂᓛᒃ 

ᖃᐅᔨᔭᐅᖃᑦᑕᕐᒪᑕ ᑭᖑᕙᓗᐊᓕᖅᓱᑎᒃ. ᐃᒪᓐᓇ 

ᐃᓅᒃᑲᓐᓂᕋᔭᖅᑑᒐᓗᐊᑦ 

ᑭᖑᕙᓗᐊᖅᑎᑕᐅᖃᑦᑕᕐᒪᑕ ᖃᐅᔨᔭᐅᒐᓱᐊᕐᓂᖏᑦ 

ᑖᒃᑯᐊ ᐋᓐᓂᐊᖏᑦ. ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᖃᓄᐃᓕᐅᖅᐸᓪᓕᐊᕙᑦ ᑕᒪᒃᑯᓂᖓ 

ᐋᓐᓂᐊᕆᔭᐅᔪᓂᒃ 

ᖃᐅᔨᓴᕋᐃᓐᓂᖅᓴᐅᖃᑦᑕᕈᒪᓪᓗᑎᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᑕᒪᒃᑯᐊ 

CT Scan ᐊᔾᔨᓕᐅᕈᑏᑦ ᑎᒥᒧᑦ 

ᖃᐅᔨᓴᕋᐃᓐᓂᖅᓴᐅᔾᔪᑕᐅᖃᑦᑕᓕᕐᒪᑕ 

ᐋᓐᓂᐊᕆᔭᐅᔪᓄᑦ 300 ᐅᖓᑖᓃᓕᕐᒪᑕ ᑕᒫᓂ 

ᖃᐅᔨᓴᖅᑕᐅᓯᒪᔪᑦ. ᑕᒫᓂ 1,300-ᓂᒃ 

ᖃᐅᔨᓴᖅᓯᒪᓪᓗᑕ ᐃᖃᓗᖕᓂ, ᐃᒪᓐᓇ 

ᖃᐅᔨᓴᕋᐃᓐᓂᖅᓴᐅᔾᔪᑎᒋᖃᑦᑕᓕᕋᑦᑎᒍᑦ 

ᐋᓐᓂᐊᕆᔭᐅᔪᓂᒃ ᐊᒻᒪᓗ ᐃᑲᔫᑎᓯᒪᑦᓯᐊᖅᑐᓂᒃ  

ᐅᕙᑦᑎᓐᓂᒃ ᐱᔨᑦᓯᕋᐅᑎᑦᑎᓐᓄᑦ 

ᐱᔨᑦᓯᕋᕐᓂᑦᑎᓐᓂᒃ ᐃᑲᔫᑎᓯᒪᑦᑎᐊᖅᑐᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐃᓚᖓᑦ ᓯᕗᓪᓕᐅᑎᓯᒪᔭᓯ, ᐸᐃᑉᐹᒃᑲ 

ᐱᓯᒪᙱᓇᒃᑭᑦ 2015-16-ᖑᑎᓪᓗᒍ ᐱᓕᕆᐊᒃᓴᓄᑦ 

ᑕᐃᒃᑯᐊ ᐋᓐᓂᐊᕕᖕᒥ ᐊᑐᖅᑕᐅᔪᑦ. 

ᓇᓗᓇᐃᖅᓯᒍᓐᓇᖅᐲᑦ ᖃᓄᐃᑦᑐᓂᒃ ᐊᑐᕐᒪᖔᔅᓯ 

ᐆᒃᑑᑎᖃᕐᒪᖔᔅᓯ ᐊᒻᒪᓗ ᖃᓄᖅ ᐊᓯᔾᔨᕋᔭᕐᒪᖔᑦ 

ᑕᒪᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ Hᐃᒃᔅ. ᒥᔅᑕ 

ᒥᓂᔅᑕ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᒪᒃᐱᒐᖓ 

ᓇᓂᒐᓱᐊᕋᑦᑎᒍᑦ. 

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑕᕝᕙ 

ᐱᔾᔪᑎᒋᓂᐊᖅᑕᕗᑦ 

ᖃᐅᔨᓴᖃᑦᑕᕈᓐᓇᕐᓂᐊᕐᓂᕆᔭᑦᑎᓐᓂ ᑖᒃᑯᓄᖓ 

ᐊᒻᒪᓗ ᐃᑲᔪᖅᑐᐃᔪᓐᓇᕐᓗᒍ ᑖᓐᓇ ᓲᕐᓗ 

ᐋᓐᓂᐊᕈᑎᖏᓐᓄᑦ 

ᖃᓄᖅᑑᕈᑕᐅᒋᐊᖃᕐᒪᖔᕐᓘᓐᓃᑦ ᖃᐅᔨᓴᕐᓗᒍᓪᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. ᒥᔅᑕ 

Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᖓ ᑭᐅᔫᒐᓗᐊᖅ ᐃᓚᖓᓐᓂᒃ. ᑕᐃᒪᖃᐃ ᒫᓐᓇ  

ᑕᕝᕗᖓᑲᓚᐅᖅᑐᖓ ᐊᒻᒪ ᐊᐱᖅᑯᑎᖃᕈᒪᖕᒥᒐᒪ 

ᐊᓯᐊᓂᒃ. 

 

ᑖᓐᓇ ᒪᒃᐱᖅᑐᒐᖓᓂ 110 ᑖᒃᑯᐊ ᐋᓐᓂᐊᕕᖕᒧᑦ 

ᑐᕌᖓᔪᐃᑦ ᑕᕝᕙᓃᒻᒪᑕ $71.7 ᒥᓕᐊᓐ 

ᖁᕝᕙᓯᒋᐊᖅᑕᐅᓪᓗᑎᑦ $75.5 ᒥᓕᐊᓄᑦ. ᑖᒃᑯᐊ 

ᐱᔨᑦᓯᖅᑕᐅᓂᖏᓐᓄᑦ ᑐᕌᖓᕚᑦ 

ᐊᒥᓲᓂᖅᓴᐅᓂᐊᕐᓂᖏᓐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ Hᐃᒃᔅ. ᒥᓂᔅᑕ 

ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐅᖃᖅᑲᐅᖕᒥᒐᒪ ᑖᒃᑯᐊ 

ᑕᕐᕋᖅᑑᑎᓄᑦ ᖃᐅᔨᓴᕈᑎᐅᖃᑦᑕᖅᑐᐃᑦ 

ᐊᑐᖅᑐᒻᒪᕆᐊᓘᓕᕐᒪᑦ ᒫᓐᓇᐅᔪᖅ 

ᐋᓐᓂᐊᕐᕕᑦᑎᓐᓄᑦ ᐊᒻᒪᓗᑦᑕᐅᖅ ᑖᒃᑯᐊ 

ᐃᑲᔪᖅᑐᐃᒍᑎᒋᓂᐊᖃᑦᑕᖅᑕᖏᓪᓗ ᐊᓪᓛᑦ 

ᐃᖅᑲᓇᐃᔭᖅᑏᑦ ᓈᒻᒪᑦᑑᖁᓪᓗᒋᑦ ᑖᓐᓇ 

ᐱᔾᔪᑎᒋᓪᓗᒍ ᑕᕝᕙ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ Hᐃᒃᔅ, 

ᐅᔾᔨᕈᓱᒃᑲᕕᑦ ᑖᒃᑯᐊ ᐅᐊᑦᓯᑯᓗᐃᑦ ᐃᓱᓕᒻᒪᑦ. 

ᐊᓯᖕᓂᒃ ᐃᓕᓴᖅᓯᓚᐅᕐᓗᖓ 

ᐅᑎᕐᕕᒋᔪᓐᓇᕐᓂᐊᖅᐸᒋᑦ. ᒫᓐᓇ 

ᐊᓯᓐᓄᐊᑲᐃᓐᓇᕐᓂᐊᕋᒪ. ᐃᒃᓯᕙᐅᑕᖅ 

ᐱᕕᖃᖅᑎᑲᐃᓐᓇᕐᓂᐊᕋᒃᑯ ᐊᑕᐅᓯᕐᒥᒃ 

ᐊᐱᕆᔪᓐᓇᖁᓪᓗᒍ.  

 

ᐅᑎᕐᕕᖃᓚᐅᑲᒍᒪᑐᐃᓐᓇᖅᑐᖓ, ᒥᓂᔅᑕ, ᐃᓐᓇ 

ᐃᓄᒃᑎᑐᑦ ᑕᕐᕋᖅᑑᑎᐅᓂᕋᖅᑕᐅᖅᑰᕐᒪᑦ CT 

Scanner ᐅᕝᕙᓘᓐᓃᑦ ᑕᐃᒧᖔᕈᑦ ᖃᓄᑭᐊᖅ. 

ᐅᖃᖃᑦᑕᕋᕕᑦ ᐅᖃᖃᑦᑕᕋᔅᓯ 

ᐊᑑᑎᓕᐊᓘᖅᑰᔨᒐᓚᒃᑎᓪᓗᓂ 

ᐊᑲᐅᕚᓪᓕᕈᑕᐅᖅᑰᔨᓂᖓᓂᒡᓗ. ᐆᒥᖓᑐᐊᑦᑎᐊᖅ 

ᐊᐱᕆᔪᒪᑐᐃᓐᓇᑎᐊᖅᑐᖓ ᑖᓐᓇ ᐃᖃᓗᖕᓃᒻᒪᑦ 

ᐊᓯᖏᓐᓂᒃ ᓲᕐᓗ ᑲᖏᖅᖠᓂᕐᒥᓪᓘᓐᓃᑦ 

ᐋᓐᓂᐊᕕᖓᓂ ᐃᖃᓗᒃᑑᑦᑎᐊᕐᒥ 

ᑕᐃᒪᐃᑦᑐᖅᑕᖃᕋᔭᕐᒪᖔᑦ ᐸᕐᓇᖃᓯᐅᔾᔨᓯᒪᓕᖅᐱᓯ 

ᐅᕝᕙᓘᓐᓃᑦ ᐃᓱᒪᒃᓴᓯᐅᖅᐸᓪᓕᐊᕕᓯ? ᑖᔅᓱᒥᖓ 

ᐊᐱᕆᔪᒪᖅᑲᐅᔪᖓ. ᖁᔭᓐᓇᒦᒃ. ᒥᔅᑕ ᒥᓂᔅᑕ.  

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇᐃᓛᒃ ᐊᑐᕐᓂᖓ 

ᖃᐅᔨᓯᒪᓪᓚᕆᑦᑕᕗᑦ ᖃᓄᒃᑲᓐᓂᖅ 

ᓯᐊᒻᒪᕈᓐᓇᕐᒪᖔᖅ ᖃᐅᔨᓴᖅᐸᓪᓕᐊᓂᐊᖅᑕᓄᑦ. 

ᑭᓯᐊᓃᓛᑦ ᐊᐅᓚᓐᓂᐊᖅᑲᑦ ᑖᒃᑯᓂᖓ 

ᖃᐅᔨᒪᓪᓚᕆᑦᑐᓂᒃ ᑲᒪᒋᔭᐅᒋᐊᖃᓲᖑᒻᒥᒻᒪᑦ. 

ᑕᕝᕘᓇ ᐊᐳᕈᑎᒋᑲᐃᓐᓇᖅᓯᒪᔭᕗᑦ. ᑕᕝᕙᓃᓐᓇᖏᑦ 

ᐃᑲᔪᕐᓂᖏᑦ ᖃᐅᔨᓯᒪᑦᑎᐊᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐋᓕᒃᔅ ᓴᒻᒧᖅᑐᖅ.  

 

ᓴᒻᒧᖅᑐᖅ: ᑐᓴᕈᒪᖅᑰᖏᑦᑐᑦ ᐊᐱᖅᑯᑎᒋᔪᒪᔭᕐᓂᒃ. 

 

>>ᐃᓪᓚᖅᑐᑦ 

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐆᒥᖓ 

ᐊᐱᖅᑯᑎᖃᕈᒪᔪᖓ Home Care Provider. 

ᐃᑲᓂ ᓄᓇᒋᔭᒻᓂᑦ ᓈᓚᐅᑎᒃᑯᑦ ᑐᓴᖃᑦᑕᕋᒪ 

ᓄᖅᑲᖅᑎᑕᐅᓯᒪᔫᔭᕐᓂᕋᖅᑕᐅᓪᓗᓂ. ᑖᒻᓇ 

ᐊᐅᓪᓛᑦᓯᐊᕋᓗᐊᕐᒪᖔᑦ ᓄᓇᕗᒻᒥ ᑐᓴᕈᒪᓪᓗᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᒻᒧᖅᑐᖅ. ᒥᓂᔅᑕ 

ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇᐃᓛᒃ ᐃᑲᔪᕐᓂᖃᖅᓯᒪᑦᑎᐊᖅᑐᖅ 

ᐊᒻᒪᓗ ᓱᕐᕋᓯᒪᙱᑕᕗᑦ, ᖁᕕᐊᒋᑐᐃᓐᓇᑎᐊᖅᑕᕗᑦ 

ᐊᐅᓚᔪᓯᖓ ᐃᑲᔪᓪᓚᕆᑉᐸᒻᒪᑦ ᑕᒪᒃᑯᓄᖓ ᑎᒥᒧᑦ 

ᐊᔪᕈᑎᓕᓐᓄᑦ, ᐃᓐᓇᕐᓄᓪᓗ ᑖᓐᓇ 

ᑲᔪᓯᒃᑎᐊᖅᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᓴ ᓴᒻᒧᖅᑐᖅ.  

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓅᕐᓗᖓ. 

 

ᐃᓐᓇᐃᑦ, ᐃᓐᓇᑐᖃᕐᓄᑦ ᐃᑉᐸᒃᓴᖅ ᐅᖃᓕᒫᕋᕕᑦ, 

30-ᐅᓂᕋᖅᑰᓚᐅᕐᒪᒋᑦ ᓄᓇᕗᑦᒥ ᐅᑕᖅᑭᔪᑦ. 

ᑲᖏᖅᖠᓂᕐᒥᓪᓕ ᐅᖃᓕᒫᖅᑎᓪᓗᒍ 

ᑎᑎᕋᖅᐸᓪᓕᐊᕌᕐᔪᓚᐅᕋᒪ 

ᒥᒃᓴᐅᓯᑦᑕᐅᑎᒋᓚᐅᕋᒃᑭᑦ 7-ᖑᓇᔭᖅᑰᕐᒪᑕᓘᓐᓃᑦ, 

ᐅᖓᑖᓃᓐᓂᖏᑉᐸᑕ. ᖃᓄᕐᓕᑭᐊᖅ ᑕᒪᓐᓇ 

ᐸᕐᓇᒃᓯᒪᕙᖓ, ᑭᕙᓪᓕᕐᒧᑦ 

ᐃᓐᓇᑐᖃᒃᑯᕕᐅᒐᔭᖅᑐᒥᑦ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᒻᒧᖅᑐᖅ. ᒥᓂᔅᑕ 

ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇᐃᓛᒃ ᐸᕐᓇᐅᑎᕗᑦ ᑖᒃᑯᐊ 

ᐋᖅᑭᓱᖅᓯᒪᔭᕗᑦ ᐃᑲᔫᑎᖃᓪᓚᕆᓐᓂᐊᖅᑐᑦ 

ᐃᓐᓇᕐᓂᑦ ᑲᒪᑦᑎᐊᕋᓱᓐᓂᕐᒥᑦ. ᑖᓐᓇᐃᓛᒃ 

ᐊᑲᐅᓈᕐᓂᖓᓄᑦ ᐃᖃᓗᑦᑑᑦᑎᐊᕐᒥ ᐊᑐᙱᑦᑐᒥᑦ 

ᐊᑐᕈᒪᓂᐊᕋᑦᑕ ᑖᒃᑯᐊ ᑮᓇᐅᔭᑦ ᐊᑐᕐᓂᐊᓗᒋᑦ. 

ᐸᕐᓇᐸᓪᓕᐊᔪᒍᓂᓛᒃ ᑲᖏᖅᖠᓂᕐᒧᑦ, ᑕᐃᑲᓂ 

ᖃᐅᔨᒪᒐᑦᑕ ᐅᑕᖅᑭᔪᒐᓚᐅᖕᒪᑕ. ᑕᒪᓐᓇ 

ᐸᕐᓇᐅᑎᑦᑎᓐᓂ ᐃᓕᓯᒪᔭᕗᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. ᒥᔅᑕ 

ᓴᒻᒧᖅᑐᖅ.  

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. Mental 

Health Transition Home ᐊᕐᕌᓂ 

ᐋᖅᑭᒃᓱᐃᒋᐊᓚᐅᖅᓯᒪᖕᒪᑕ ᑕᐃᔅᓱᒥᖓ ᒪᑐᓯᓪᓗᑎ 

Children Group Home-ᖑᓚᐅᖅᑐᒥᑦ  

ᑲᖏᖅᖠᓂᕐᒥᑦ. ᑖᓐᓇᓕ ᖃᓄᐃᓕᖅᐸᑭᐊᖅ Mental 

Health Transition Home-ᖑᓂᐊᓚᐅᖅᑐᖅ 

ᑲᖏᖅᖠᓂᕐᒥᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᒻᒧᖅᑐᖅ. ᒥᓂᔅᑕ 

ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐊᑭᑐᔪᖅᓯᐅᑎᓃᒻᒪᑦ, 

ᐃᖅᑯᓪᓕᐅᑎᒋᓗᐊᕈᓇᙱᑕᕋ ᒫᓐᓇ ᑭᓯᐊᓂ 

ᐸᕐᓇᐸᓪᓕᐊᒐᑦᑕᐃᓛᒃ ᑕᒪᒃᑯᓂᖓ 

ᐋᖅᑭᔅᓱᐃᕙᓪᓕᐊᔪᒍᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᑲᔪᓯᕙᓪᓕᐊᓗᑕ. 

ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᕈᑎᒋᓗᒍᖃᐃ ᓂᓪᓕᐊᖄᓚᐅᕐᓗᖓ ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑮᓇᐅᔭᖅᑐᕈᑎᒋᒍᒫᕐᓂᐊᖅᑕᖏᓐᓂᑦ ᓇᓗᓇᙱᒻᒪᑦ 

ᐃᓱᒪᓕᕆᓂᕐᒧᑦ ᑐᕌᖓᓗᐊᖅᑐᓂᑦ 

ᑮᓇᐅᔭᖅᑐᕋᓱᐊᕐᒪᑕ, ᐃᓛᒃ ᑮᓇᐅᔭᓂᑦ 

ᐃᓚᒋᐊᖅᓯᓯᒪᕙᓪᓕᐊᒻᒪᑕ. ᑕᒪᓐᓇ 

ᑕᑯᒥᓇᖅᑐᕆᓗᒍ ᑖᒃᑯᐊ ᐊᒥᓱᐃᑦ ᓄᓇᓕᑦᑎᓐᓂ 

ᐃᓱᒪᒥᒍᑦ ᐊᔅᓱᕉᑎᖃᖃᑦᑕᕐᒪᑕ, ᐊᒻᒪ ᑖᓐᓇ 

ᒐᕙᒪᒃᑯᑦ ᐱᓕᕆᐊᕆᕙᓪᓕᐊᔭᖓᓂᒃ ᓇᓗᓇᙱᒻᒪᑦ 

ᐱᔭᕆᐊᑭᙱᒻᒪᑦ.  

 

ᑭᓯᐊᓂ ᓯᕗᓪᓕᖅᐹᒥᖃᐃ ᐊᐱᕆᓗᒍ, ᑖᒃᑯᐊ 

ᐱᓕᕆᕝᕕᖓᓐᓂ 2015-16 

ᐱᓕᕆᖃᑎᖃᖅᐸᓪᓕᐊᓯᒪᓂᕋᖅᑐᑎᓪᓗ 

ᐃᒻᒥᓃᕐᓂᐅᑉ ᒥᔅᓵᓄᑦ. ᑖᓐᓇ ᔮᓐᓄᐊᕆ 2014 

ᓇᓗᓇᐃᖅᓯᓚᐅᕐᒪᑦ ᑕᐃᓐᓇ ᑐᑯᖓᔪᓕᕆᔨ 

ᓄᓇᕗᑦᒥ ᓈᓚᓐᓂᖃᖅᑎᑦᑎᓂᐊᕐᓂᕋᖅᑐᓂ 

ᐃᒻᒥᓃᕐᓂᐅᑉ ᒥᔅᓵᓄᑦ. ᖃᓄᕐᓕᑭᐊᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ,  

ᑐᖁᖓᔪᓕᕆᔨᒃᑯᓐᓂ ᐃᑲᔪᖅᑐᐃᕙᓪᓕᐊᕙ 

ᑕᒪᑐᒧᖓ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᐋᖁᐊᖅ): ᖁᔭᓐᓇᒦᒃ, ᒥᔅᑕ ᔪᐊᓇᓯ. 

ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᒃᑯᐊᖏᓛᒃ ᑲᔪᓯᓂᐊᖅᑲᑕ 

ᐃᑲᔪᕈᒪᑐᐃᓐᓇᑎᐊᖅᑕᕗᑦ ᖃᐅᔨᓴᑦᑎᐊᖁᓪᓗᒋᑦ, 

ᖃᓄᑐᐃᓐᓇᕐᓗ ᐃᑲᔪᕈᓐᓇᕈᑦᑕ 

ᐊᑐᐃᓐᓇᐅᓂᐊᕐᒥᔪᒍᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᓇᓗᓇᐃᖅᓯᒪᔭᖏᓐᓂ ᐃᓛᒃ, 

ᓯᕗᓪᓕᐊᔾᔭᐅᖁᔭᖏᓐᓂᑦ ᐊᑕᐅᓯᐊᖑᖏᑦᑐᖅ 

ᐅᖃᖅᓯᒪᒻᒪᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑕᒪᑦᓱᒪᓐᖓᐃᓛᒃ ᑕᐃᒃᑯᐊ ᐊᔾᔨᒌᓐᖏᒻᒪᑕ 

ᐱᓕᕆᖃᑎᒋᔭᑦ ᐃᒻᒥᓃᕐᓂᕐᒥᑦ 

ᓄᖅᑲᑦᑎᓯᓇᓱᐊᓂᕐᒧᑦ ᐊᒻᒪᓗ ᑐᓴᕋᑖᔪᒋᓪᓗᑕ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕙᓂᕆᐊᖃᕋᒃᑯᑦ 

ᑖᒃᑯᐊ ᓈᒻᒪᖏᒻᒪᑕ ᑲᑎᒪᔩᑦ. 

 

ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᔪᐊᓇᓯ: ᒪᒥᐊᓇᖅ. ᐊᐱᕆᒋᐊᓪᓚᓪᓗᖓᖃᐃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᒻᒪᕆᐅᑎᑕᖏᓐᓂᑦ 

2015-16-ᒥᓗ, 2016-17-ᒧᑦ ᓯᕗᓂᑦᓴᒧᑦ ᑖᒃᑯᐊ 

ᐋᖅᑭᓱᒃᓯᒪᕙᓪᓕᐊᒐᓱᐊᖅᑕᖏᑦ 

ᐸᕐᓇᐅᑎᒋᕙᓪᓕᐊᔭᖏᑦ.  

 

ᑖᓐᓇ ᐃᒻᒥᓃᕐᓂᕐᒧᑦ ᑐᕌᖓᔪᑦ 

ᐃᒻᒥᓃᖅᑎᑦᓯᑦᑕᐃᓕᒪᓂᕐᒧᐃᓛᒃ ᐊᔾᔨᒌᓐᖏᑦᑐᓂᓪᓗ 

ᐱᓕᕆᖃᑎᖃᖅᐸᒻᒪᑕ ᐊᒻᒪ ᑐᓴᕋᑖᔪᒋᓪᓗᑕ 

ᑕᐃᒃᑯᐊ ᐸᕐᓇᐅᑏᑦ ᐃᓱᓕᕝᕕᖃᕐᒪᑕ 

ᐊᖏᖃᑎᒌᒍᑎᒋᔭᐅᓯᒪᔪᓂᒃ. ᖃᖓᑭᐊᖅ 

ᓴᖅᑭᑦᓯᒋᐊᕈᒫᖅᑲᑦ ᑕᐃᑦᓱᒪ ᐊᖏᖃᑎᒌᒍᑎᐅᑉ  

ᐃᓱᓕᖅᑰᕐᓂᐊᓕᕐᒪᐃᓐᓇ ᒫᔅᓯ ᓄᓐᖑᐊᓂ. 

ᖁᔭᓐᓇᒦᒃ, ᑭᐅᒋᐊᕈᓐᓇᐸᑦ ᒥᓂᔅᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᓄᖅᑲᔮᓐᖏᑦᑐᖅ 

ᐃᓱᓕᒃᑲᓗᐊᓂᖅᑲᑦ ᑖᓐᓇ ᐸᕐᓇᑦᑕᐅᓯᒪᔪᖅ ᑭᓯᐊᓂ 

ᖃᐅᔨᓴᖅᑕᕗᑦ ᖃᓄᖅ ᐊᑑᑎᖃᓪᓚᕆᓛᕐᒪᖔᖅ 

ᐋᖅᑭᒋᐊᕆᐊᖃᖅᑲᑦ ᐋᖅᑭᒋᐊᕈᑎᔅᓴᓂᒃ 

ᐊᑐᐃᓐᓇᖃᕐᓂᐊᕋᑦᑕ. ᑕᒪᓐᓇᐃᓛᒃ ᓇᒻᒥᓪᓗ 

ᐃᓱᒫᓗᒋᓪᓚᕆᒃᑲᒃᑯᑦ ᑲᑎᖃᑎᖃᖅᐸᓪᓕᐊᓪᓗᖓᓗ 

ᐊᔾᔨᒌᓐᖏᑦᑐᓂᒃ ᖃᓄᒃᑲᓐᓂᖅ ᕿᓂᕈᑎᔅᓴᓂᒃ 

ᐃᑲᔫᑎᔅᓴᓂᒃ. ᑕᐃᒪᓗ ᑕᒫᓂ 

ᑲᑎᒪᕕᔾᔪᐊᑎᑦᑎᓛᕐᒥᒐᑦᑕ ᓯᓚᕐᔪᐊᕐᒥ 

ᐅᑭᐅᖅᑕᖅᑐᒥᐅᑕᔅᓴᓃᓐᖔᖅᑐᑦ ᑕᒪᒃᑯᓄᖓ 

ᐃᓱᒪᖃᓗᐊᖅᐸᑦᑕᓄᑦ ᑐᕌᖓᓛᖅᑐᓂᒃ, ᑖᓐᓇ ᒫᔅᓯ 

ᓄᓐᖑᖏᓐᓂ ᑕᒫᓂ ᑲᑎᒪᓛᖅᑐᒍᑦ. ᑕᐃᒫᒃ 

ᐊᑦᑐᐃᓐᓇᓱᒃᑐᒍᑦ ᖃᓄᒃᑲᓐᓂᖅ ᐊᑲᐅᓂᖅᐹᒥᒃ 

ᕿᓂᕋᓱᐃᓐᓇᖅᑐᑕ ᑖᓐᓇ ᐃᓱᓕᔾᔮᖏᑦᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

ᖁᔭᓐᓇᒦᒃ ᑭᐅᒻᒪᖓ. ᑖᓐᓇ ᐊᓯᖓᓂᒃ 

ᐊᐱᖅᑯᑎᖃᕆᐊᓪᓚᒍᒪᒋᓪᓗᖓ ᑖᒃᑯᐊ ᓄᓇᕗᑦ 

ᒐᕙᒪᒃᑯᖏᑦ $1 ᒥᓕᐊᓂᒃ ᑎᑭᑲᓴᑦᑐᒋᑦ 

ᑮᓇᐅᔭᖅᑖᑎᑕᐅᖃᑦᑕᕐᒪᑕ Vote 4/5-ᑯᑎᒍᑦ 

ᑮᓇᐅᔭᓂᒃ, ᑐᕌᖓᓪᓗᑎᒃ ᓄᓇᕗᒻᒥ ᐃᓚᒌᓕᕆᓂᕐᒧ 

ᓘᒃᑖᓂᒃ ᑖᓐᓇ Nunavut Family Physician 

Resident Program ᑕᐃᒪᐃᓕᖓᔪᖅ. ᑖᓐᓇᑭᐊᖅ 

ᑮᓇᐅᔭᖅ ᖃᑦᓯᓂᒃ ᓘᒃᑖᓂᒃ ᐃᑲᔪᖅᑐᐃᕙᑉᐸ 

ᓄᓇᕗᒥᐅᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇᐃᓛᒃ ᐱᔪᒥᓇᑦᑎᐊᖅᓯᒪᔪᖅ 

ᑖᒃᑯᐊ ᐃᓕᓐᓂᐊᕇᓕᖅᑐᑦ ᑕᒪᐅᖓ 

ᐱᔭᕇᖅᑎᑕᐅᒋᐊᖅᑐᐸᒻᒪᑕ, ᐃᑲᔪᕆᐊᖅᑐᐸᑦᑐᑎᑦ 

ᑕᒪᒃᑯᓂᖓ ᓘᑦᑖᓪᓚᕆᓐᓂᒃ 

ᐃᓕᓐᓂᐊᖅᐸᓪᓕᐊᓯᓐᓈᖅᑐᑎᑦ. ᒫᓐᓇ ᐊᑕᐅᓯᕐᒥᑦ 

ᑕᕝᕙᓃᑦᑐᖃᖅᑐᑦ ᐊᒻᒪᓗ ᐸᕐᓇᐃᕙᓪᓕᐊᔪᒍᑦ 

ᐊᑕᐅᓯᒃᑲᓂᕐᒥᑦ ᕿᓂᕐᓂᐊᖅᑐᑕ ᐃᓕᓯᒍᒪᓪᓗᑕ. 

ᖁᔭᓐᓇᒥᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᔪᐊᓇᓯ.  

 

ᔪᐊᓇᓯ: ᓇᖁᕐᒦᒃ. ᐊᓯᒃᑲᓐᓂᖓᓄᓪᓗ 

ᐊᐱᖅᓱᓵᕈᒪᓕᕐᒥᒐᒪ, ᐅᑯᐊ ᐸᕐᓇᐅᑎᖏᓐᓂ 

ᒪᑉᐱᒐᖓᓂᑦ 110, ᑖᒃᑯᐊ ᐋᓐᓂᐊᕕᓕᐊᖅᐸᑦᑐᓄᑦ 

ᐃᖏᕐᕋᔪᑏᑦ ᑖᒃᑯᐊ ᑮᓇᐅᔭᖏᑦ 

ᐅᖃᐅᓯᐅᓯᒪᓕᕋᓗᐊᖅᑎᓪᓗᒍ ᐊᖏᓪᓕᒋᐊᖃᑦᑕᕐᒪᑦ. 

ᓲᕐᓗ ᐊᔾᔨᒌᙱᑦᑐᐃᑦ ᐱᓕᕆᐊᕆᖃᑦᑕᖅᑕᖏᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. 

ᐋᓐᓂᐊᕕᓕᐊᖅᑎᑦᑎᑕᐃᓕᒐᓱᐊᖃᑦᑕᖅᑎᓪᓗᒋᑦ 

ᓲᕐᓗ ᑎᒥᒧᑦ ᑕᕐᕋᖅᑑᑎ ᐅᖃᐅᓯᐅᖅᑲᐅᔪᖅ. 

 

ᐊᒻᒪᑦᑕᐅᖅ ᐊᕐᕌᓂᐅᓚᐅᖅᑐᖅ ᑐᓴᖅᑎᑕᐅᔪᒐᑦᑕ 

ᑕᐃᓐᓇ ᐊᑐᐊᒐᖓ ᐊᓯᔾᔨᖅᑕᐅᓚᐅᖅᓯᒪᓂᖓᓂᑦ 

Medical Travel Policy. ᑕᐃᔅᓱᒪᓂᓂᓕ ᑕᐃᓐᓇ 

ᐊᓯᔾᔨᖅᑕᐅᓚᐅᖅᓯᒪᑎᓪᓗᒍ ᖃᐅᔨᓯᒪᕕᓰ ᖃᓄᑎᒋ 

ᑮᓇᐅᔭᓂᑦ ᐊᑐᙱᓂᖅᓴᐅᓚᐅᖅᓯᒪᓐᓂᕐᒪᖔᔅᓯ 

ᐅᕝᕙᓘᓐᓃᑦ ᐊᑐᕐᓂᖅᓴᐅᓚᐅᖅᓯᒪᓐᓂᕐᒪᖔᔅᓯ? 

ᑐᑭᓯᓇᕐᓂᕈᒪ. ᐃᒃᓯᕙᐅᑖᖅ, ᓇᑯᕐᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐊᑐᖅᐸᑦᑕᕗᑦ ᑮᓇᐅᔭᐃᑦ 

ᑖᒃᑯᓄᖓ ᐃᖏᕐᕋᕙᑦᑐᓄᑦ, 

ᐃᖏᕐᕋᔭᕆᐊᖃᖅᐸᑦᑐᓄᑦ 

ᐊᑭᑦᑐᕆᐊᓗᐊᕐᓂᕐᒪᖔᖅ, 

ᐊᑭᑭᓪᓕᒋᐊᓗᐊᕐᓂᕐᒪᖔᖅ ᑖᓐᓇ  

ᓱᕐᕋᓗᐊᖅᓯᒪᙱᑦᑎᐊᖅᑐᖅ. ᑖᓐᓇ 

ᐊᓯᓂᑦᑕᐅᖅᓯᒪᒐᓗᐊᖅᑎᓪᓗᒍ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

 

ᔪᐊᓇᓯ: ᓇᑯᕐᒦᒃ, ᐃᒃᓯᕙᐅᑖᖅ. ᐊᒥᓱᐃᑦ 

ᐃᓱᒫᓘᑎᖃᓚᐅᖅᓯᒪᑎᓪᓗᒋᑦ ᑕᐃᓐᓇ 

ᐊᓯᔾᔨᖅᑕᐅᓚᐅᖅᓯᒪᑎᓪᓗᒍ, ᐱᓗᐊᖅᑐᒥᖃᐃ 

ᒪᓕᑦᑎᖃᖃᑦᑕᓂᕐᒥᑦ ᑕᐃᒃᑯᐊ ᐋᓐᓂᐊᕕᓕᐊᖅᑐᐃᑦ 

ᒪᓕᑦᑎᖃᕆᐊᖃᕐᓂᖏᑦ 

ᐊᓯᔾᔨᖅᑕᐅᓚᐅᖅᓯᒪᓐᓂᕐᒪᑕ, ᑮᓇᐅᔭᐃᓪᓗ ᑭᓯᐊᓂ 

ᓱᕐᕋᓗᐊᖅᓯᒪᓇᑎᒃ. ᑕᐃᓐᓇ 

ᐊᓯᔾᔨᖅᑕᐅᓚᐅᖅᓯᒪᑎᓪᓗᒍ. ᑕᒪᓐᓇ 

ᕿᒥᕐᕈᔭᐅᓛᕐᓂᐊᕐᓂᕋᖅᓯᑎᓪᓗᒍ, ᖃᓄᕐᓕᐅᓇᑭᐊᖅ 

ᑲᔪᓯᓯᒪᓕᖅᑲ ᑕᐃᓐᓇ 

ᕿᒥᕐᕈᓂᐅᓛᕐᓂᐊᕐᓂᕋᖅᑕᐅᓚᐅᖅᓯᒪᔪᖅ 

ᑕᒪᔅᓱᒧᖓ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᖅᑲᐃᑎᒍᒪᓪᓗᒋᑦ ᒥᓂᔅᑕᐃᑦ, ᑖᒃᑯᐊ 

ᓂᐱᖃᕈᓐᓃᕈᑎᖃᕐᖓᑕ ᐅᖃᖃᑎᒌᒋᐊᖃᕈᔅᓯ 

ᐃᖅᑲᓇᐃᔭᖅᑎᓯᓗ. ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇᐃᓛᒃ ᐸᕐᓇᐸᓪᓕᐊᔭᕗᑦ, ᐊᒻᒪᓗ 

ᓯᕗᓂᑦᑎᓐᓂ ᑲᒪᒋᔪᒪᓂᐊᖅᑐᑎᒍᑦ, 

ᐋᖅᑭᒋᐊᕈᑎᔅᓴᓂᑦ ᐸᕐᓇᐃᕙᓪᓕᐊᖏᓐᓇᖅᑐᒍᑦ 

ᑕᒪᑐᒪ ᒥᔅᓵᓄᑦ. ᐄ, ᑐᓴᖅᓯᒪᑦᑎᐊᖅᑐᖓ ᑖᓐᓇ 

ᐊᑲᐅᓈᖅᓯᒪᙱᑦᑐᖅ ᐃᓚᖏᓐᓄᑦ, ᐊᒻᒪᓗ 

ᐋᖅᑭᒋᐊᕈᒥᓇᖅᑑᒐᓗᐊᖅ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐊᒻᒪᓗ ᐃᔅᓯᕙᐅᑖᖅ 

ᑐᑭᓯᒋᐊᕈᒪᒐᓗᐊᖅᑐᖓ ᑖᓐᓇ Medical 

Transportation ᐃᓚᖃᕐᒪᖔᖅᑕᐅ ᑐᔪᕐᒥᕕᓐᓂ, 

ᐅᕝᕙᓗ ᑐᔪᕐᒥᒋᐊᖃᕋᐃᑉᐸᑕ ᐃᖏᕐᕋᑎᓪᓗᒋᑦ 

ᑕᐃᒃᑯᐊ ᐋᓐᓂᐊᕕᓕᐊᖅᑐᑦ, ᑕᕝᕙᓂ 

ᐊᐱᕆᒍᓐᓇᕐᒪᖔᕐᒪ, ᓈᒻᒪᓴᕐᒪᖔᖅᐱᑦ ᐊᐱᕆᕙᒋᑦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ, ᒥᔅᑕ ᔪᐊᓇᓯ 

ᐱᒋᐊᕆᑦ.  

 

ᔪᐊᓇᓯ: ᐄ, ᑕᐃᒃᑯᐊ ᐋᓐᓂᐊᕕᓕᐊᖅᑐᖃᕋᐃᒻᒪᑦ 

ᐃᓛᓐᓂᑦ ᐊᐅᓪᓚᖃᑦᑕᖅᑐᑎᑦ, 

ᑐᔪᕐᒥᕕᔅᓴᖅᑖᕆᐊᖃᖃᑦᑕᖅᑐᑎᑦ ᐃᓛᓐᓂᒃᑯᑦ, 

ᑕᒫᓂ ᓲᕐᓗ ᐃᖃᓗᐃᑦ ᐆᑦᑐᑎᒋᒍᒃᑯ 

ᑕᒻᒫᑕᕐᕕᒃᑕᖃᕐᒪᑦ. ᑭᓯᐊᓂ ᑕᑕᑦᑕᕋᐃᒐᒥ 

ᑐᔪᕐᒥᕕᓐᓄᑦ ᓵᒋᐊᖃᓕᖃᑦᑕᖅᑐᑎᑦ. 

ᑐᑭᓯᒋᐊᕈᒪᔪᖓ ᖃᓄᑎᒋ, ᖃᑦᑎᐊᑎᖅᑐᒋᑦ 

ᑕᐃᒪᐃᑦᑐᓂᑦ ᑕᑕᓗᐊᕈᔾᔨᖃᑦᑕᖅᓯᒪᕙᑦ ᑐᔪᕐᒥᕖᑦ 

ᐋᓐᓂᐊᕕᓕᐊᖅᑐᐃᑦ, ᑐᔪᕐᒥᕕᓐᓂ ᐊᓯᖏᓐᓄᑦ 

ᓵᑕᐅᒋᐊᖃᖃᑦᑕᖅᓯᒪᑎᓪᓗᒋᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᑲᓕᖅ.  

 

ᐊᖓᔪᖅᑲᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑳᓐᑐᕌᒃᓯᒪᔭᕗᑦ ᑕᒪᒃᑯᓂᖓ 

ᑲᒪᔩᑦ, ᑕᑕᓗᐊᕐᓂᕋᐃᒻᒪᑕ ᑐᔪᕐᒥᕕᓐᓄᑦ 

ᐃᓕᓯᒋᐊᖃᓲᖑᒻᒪᑕ. ᑖᒃᑯᐊ ᐊᖏᕈᑎᒃᑯᑦ ᑕᐃᒫᒃ 

ᐋᕿᓱᖅᑕᐅᓯᒪᔪᑦ. ᖃᑦᑎᐅᓪᓚᕆᒻᒪᖔᑕ 

ᑐᔪᕐᒥᕕᒻᒨᕆᐊᖃᖃᑦᑕᖅᓯᒪᔪᑦ ᒫᓐᓇ 

ᐊᑐᐃᓐᓇᖃᙱᑦᑐᖓ, ᑭᓯᐊᓂ 

ᖃᐅᔨᒋᐊᒃᑲᓐᓂᕈᓐᓇᕐᓂᐊᖅᑕᕗᑦ 

ᐊᕐᕌᒍᒋᓚᐅᖅᑕᑎᓐᓂ. ᖁᔭᓐᓇᒦ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

 

ᔪᐊᓇᓯ: ᓇᑯᕐᒦᒃ. ᐊᒻᒪᑦᑕᐅᖅ ᑕᐃᒃᑯᐊ 

ᐃᓛᓐᓂᒃᑯᑦᑕᐅᖅ ᖃᓄᐃᑦᑐᖃᓕᕋᐃᑉᐸᑦ ᑕᐃᒃᑯᐊ 

ᐋᓐᓂᐊᕕᓕᐊᖅᑐᐃᑦ ᓇᒻᒥᓂᖅ ᑐᔪᕐᒥᕕᔅᓴᒥᓄᑦ 

ᕿᓂᕆᐊᖃᖅᑎᑕᐅᓲᖑᕙᑦ, ᖃᐅᔨᒪᕚ ᒥᓂᔅᑕ? 

ᑐᑭᓯᓇᕈᒪ. ᐃᒃᓯᕙᐅᑖᖅ, ᓇᑯᕐᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᑲᓕᖅ.  

 



ᕿᑎᖅᑰ, ᕕᕝᕗᐊᕆ 26, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1783 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᓇᒻᒥᓂᖅ ᐃᓚᖃᖅᑲᑕ 

ᐊᐱᕆᔭᐅᓲᖑᒻᒥᔪᑦ. ᐃᓚᖏᓐᓃᖔᕈᒪᒻᒪᖔᑕ, 

ᐃᓛᓪᓘᓐᓃᑦ ᑐᔪᕐᒥᕕᒻᒦᒍᒪᒻᒪᖔᑕ, ᑕᐃᒫᒃ 

ᐊᐱᕆᔭᐅᓚᐅᓲᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

 

ᔪᐊᓇᓯ: ᐊᒻᒪᑦᑕᐅᖅ ᑖᒃᑯᓇᙵᑦ 

ᐋᖅᑭᔅᓱᐃᔨᐅᕙᑦᑐᑦ ᖃᖓᑦᑕᐅᑎᓂᑦ, ᑐᔪᕐᒥᕕᓐᓂ 

ᐱᓇᓱᐊᕈᓯᐅᑉ ᓄᙳᐊᓂ ᐃᖅᑲᓇᐃᔭᖅᑐᖃᓲᖑᕙ 

ᑕᒪᒃᑯᓇᙵᑦ ᑲᒪᓲᓂᒃ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑐᐊᕕᕐᓇᖅᑐᖃᕐᓂᕋᐃᒻᒪᑦ 

ᐊᑐᐃᓐᓇᐅᓲᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

 

ᔪᐊᓇᓯ: ᓇᑯᕐᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᐅᓗᐊᙱᑦᑐᖃᐃ ᑭᓯᐊᓂ ᑖᒃᑯᐊ 

ᐃᓱᒪᒋᓪᓗᒋᑦ ᐋᓐᓂᐊᕕᓕᐊᖅᐸᑦᑐᑦ 

ᐊᐅᓪᓚᖃᑦᑕᖅᑎᓪᓗᒋᑦ ᓄᓇᓕᐅᑉ ᐊᓯᖏᓐᓄᑦ, 

ᖃᖓᑦᑕᐅᑏᑦ, ᑐᔪᕐᒥᑦᔪᑏᑦ 

ᐋᖅᑭᒃᓱᖅᑕᐅᒋᐊᖃᖃᑦᑕᖅᑎᓪᓗᒋᑦ ᑕᐃᓐᓇ 

ᐅᖃᐅᓯᐅᖅᑲᐅᒐᓗᐊᕐᒪᑦ, ᐅᓐᓄᐊᓕᒫᖅ 24 

ᐃᑲᕐᕋᓄᑦ, ᐱᓇᓱᐊᕈᓯᓕᒫᕐᒧᑦ 

ᐃᖅᑲᓇᐃᔭᖅᑎᖃᕋᓱᐊᖃᑦᑕᑎᓪᓗᒋᑦ. ᑖᓐᓇᖃᐃ 

ᐃᓱᒪᔅᓴᖅᓯᐅᕈᑕᐅᒍᓐᓇᕋᓗᐊᕆᕙ, 

ᐋᖅᑭᒃᓱᐃᔨᐅᕙᑦᑐᒧᑦ. ᐱᓇᓱᐊᕈᓯᐅᑉ 

ᓄᙳᐊᓂᑦᑕᐅᖅ. 

 

ᑖᒃᑯᐊ ᖃᑦᑕᐅᑏᑦ ᐃᖏᕐᕋᐃᓇᕐᒪᑕ, 

ᐊᖏᕐᕋᕈᒪᔪᓪᓗ, ᓘᑦᑖᕐᒥᓪᓘᓐᓃᑦ 

ᑕᑯᔭᖅᑐᕋᓱᐊᕐᕕᒋᔭᖏᑦ 

ᐊᑲᐅᓈᕐᓂᖅᓴᐅᖃᑦᑕᕈᓐᓇᕋᔭᖅᑑᔮᕋᓗᐊᕐᒪᑦ 

ᐱᓇᓱᐊᕈᓯᐅᑉ ᓄᙳᐊᓂᑦ  

ᐃᖅᑲᓇᐃᔭᖅᑎᖃᐃᓐᓇᕈᓐᓇᕐᓂᖅᐸᑦ ᐋᖅᑭᔅᓱᐃᔨᒥᑦ. 

ᐅᖃᐅᓯᔅᓴᑐᐃᓐᓇᖅ ᑭᓯᐊᓂ ᑭᐅᒋᐊᕈᓐᓇᖅᐸᑦ 

ᐱᐅᒋᒐᔭᕋᓗᐊᖅᑕᕋ ᒥᓂᔅᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᑖᓐᓇ ᐅᖃᐅᓯᑐᐃᓐᓇᐅᖅᑲᐅᔪᖅ ᒥᓂᔅᑕ 

ᑖᓐᓇ ᑭᐅᒍᒪᑉᐸᑦ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊᖏᓛᑦ ᐃᓚᖏᑦ 

ᐱᑐᐃᓐᓇᙱᑦᑎᐊᕐᖓᑕ, ᓘᑦᑖᓪᓗ 

ᖃᐅᔨᓴᖅᑎᐊᖅᓯᒪᒋᐊᖃᖅᑐᑎᑦ, 

ᐱᔭᕇᖅᑕᐅᑦᑎᐊᕋᓗᐊᕐᒪᖔᑕ ᐃᓚᓐᓂᒃᑯᑦ 

ᖃᐅᔨᓴᖅᑎᐊᖅᑕᐅᓚᐅᕐᓗᑎᑦ ᑲᔪᓯᔪᓐᓇᓲᖑᒻᒪᑕ. 

ᑕᒪᓐᓇ ᑕᐃᒫᑐᐃᓐᓇ ᑭᐅᔭᔅᓴᐅᖏᒻᒪᑕ, ᑕᕝᕘᓇ 

ᑭᐅᑲᐃᓐᓇᕈᓐᓇᖅᑕᕋ. ᑭᓯᐊᓂ ᑖᓐᓇ 

ᐃᖅᑯᓪᓕᐅᑎᖓ ᒪᑐᐃᖓᒃᑲᓐᓂᖁᔨᓪᓗᓂ 

ᐊᓪᓚᕕᓐᓂᑦ, ᑕᓐᓇ ᕿᒥᕐᕈᑲᓐᓂᕋᓱᒍᓐᓇᓂᐊᖅᑕᕗᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᖁᔭᓐᓇᒦᖅᐸᕋ. ᐃᒃᓯᕙᐅᑖᖅ 

ᐊᐱᖅᑯᑎᔅᓴᖃᒃᑲᓂᕐᓂᐊᓕᕋᒪ ᓄᑖᓂᒃ. 

 

ᑖᒃᑯᐊ ᕿᒪᖅᑲᐅᔭᒃᑲ ᐱᒋᐊᒃᑲᓂᕐᓗᒋᑦ, ᑖᒃᑯᐊ 

ᖃᑦᑎᑐᖃᑦᑕᕐᒪᖔᖅ ᐋᓐᓂᐊᕐᕕᓕᐊᖅᑐᓄᑦ 

ᑮᓇᐅᔭᖅᑐᕈᑕᐅᖃᑦᑕᖅᑐᑦ, ᐊᒻᒪᓗᑦᑕᐅᖅ 

ᐅᖄᓚᐅᑎᒃᑲ, ᑕᓚᕖᓴᒃᑯᓘᓐᓃᑦ ᐃᒪᓐᓇ 

ᐋᓐᓂᐊᖅᑐᓕᕆᔭᐅᖃᑦᑕᖅᑐᑦ ᐱᔾᔪᑎᒋᓪᓗᒋᑦ. 

ᑕᐃᓐᓇ ᒥᓂᔅᑕᐅᓚᐅᖅᓯᒪᔪᖅ, ᐃᓛᒃ ᑖᒃᑯᐊ 

ᐅᖃᓚᐅᖅᓯᒪᒻᒪᑕ ᑕᒪᒃᑯᐊ 

ᐃᓕᓐᓂᐊᖅᑎᑕᐅᓯᒪᖃᑦᑕᕆᐊᖃᕐᒪᑦ ᑕᓛᕕᓴᑯᓪᓗ 

ᐅᖃᓪᓚᖃᑎᖃᖅᑎᑕᐅᓗᑎᑦ ᐃᓚᒥᓐᓂ. ᑕᐃᒪᓐᓇ 

ᓲᕐᓗ 53 ᐳᓴᓐ ᑕᐃᒪᓐᓇ ᓲᕐᓗ 

ᓘᑦᑖᖅᑕᐅᖃᑦᑕᖅᑐᑎᑦ ᑕᓚᕖᓴᒃᑯᑦ. 

 

ᐃᒪᓐᓇ ᓈᓴᐅᑎᓂᒃ ᐋᖅᑭᒃᓱᐃᒐᔪᒃᑲᒪ. ᑕᐃᒪᖃᐃ 

ᒥᓂᔅᑕ ᓄᑖᓂᑦ ᑐᓴᖅᑎᑦᑎᒍᓐᓇᖅᐸ  



ᕿᑎᖅᑰ, ᕕᕝᕗᐊᕆ 26, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓪᓗᒥᐅᓕᖅᑐᒥᑦ, ᑖᒃᑯᐊ ᑕᓚᕖᓴᒃᑯᑦ 

ᐊᑐᖅᑕᐅᖃᑦᑕᕐᓂᖅ ᓘᑦᑖᖅᑕᐅᓗᓂ ᖃᓄᖅ 

ᐊᑐᖅᑕᐅᖃᑦᑕᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᑲᓕᖅ.  

 

ᐊᖓᔪᖅᑳᖅ ᐸᓪ ᐅᑲᓕᖅ: ᖁᔭᓐᓇᒦᒃ. (ᑐᓵᔨᑎᒍᑦ) 

ᑕᒪᓐᓇ ᓇᓗᐸᓗᒃᑲᒃᑯ. 

 

>>ᐃᓪᓚᖅᑐᑦ 

 

ᐅᓪᓗᒥᒻᒧᑦ 2015-ᒥᑦ ᕖᕝᕗᐊᕆ 23, 3,371.95 

ᐃᑲᕐᕋᐃᑦ ᐊᑐᖅᑕᐅᓯᒪᓕᖅᑐᑦ ᑖᒃᑯᓄᖓ 

ᑕᓚᕖᓴᒃᑯᑦ ᓘᑦᑖᖅᑕᐅᔪᓄᑦ ᐊᑐᖅᑕᐅᖃᑦᑕᖅᑐᑦ 

ᑕᐃᒪᓐᓇᑎᒋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᕿᓂᕋᒪ 4,000-ᖑᓇᓱᒋᖅᑲᐅᒐᓗᐊᕋᒃᑭᑦ ᑖᒃᑯᐊ 

ᐃᑲᕐᕋᐃᑦ, ᐊᓯᐊᓅᖔᓕᕐᓚᖓ ᓇᓂᒍᓐᓇᖏᓐᓇᒃᑯ. 

ᐃᒻᒪᖃ ᒥᓂᔅᑕ ᑐᑭᓯᐅᒪᔾᔪᑎᒃᓴᓂᑦ 

ᐱᑕᖃᖅᑐᖅᓴᐅᔫᒐᓗᐊᖅ, ᐅᓄᖅᓯᒋᐊᖅᓯᒪᕚ 

ᐊᑐᖅᑕᐅᖃᑦᑕᕐᓂᖏᑦ ᑕᓚᕖᓴᒃᑯᑦ ᓘᑦᑖᖅᑕᐅᒍᑏᑦ, 

ᐊᕐᕌᓂᐅᓚᐅᖅᑐᒥᑦ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ Hᐃᒃᔅ. 

ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐸᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᕐᕌᒍᖅ ᓱᓕ 

ᐊᓂᒍᙱᒻᒪᑦ ᑭᐅᒍᓐᓇᙱᑕᕋ 

ᐅᓄᖅᓯᒋᐊᖅᓯᒪᔫᔮᕐᖓᑦ ᐊᕐᕌᓂᐅᓚᐅᖅᓯᒪᔪᒥᒃ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓐᓇ 

ᖃᐅᔨᒋᐊᒃᑲᓐᓂᓛᖅᐸᕋ ᑲᑎᒪᑎᓪᓗᑕ ᓱᓕ 

ᐅᕝᕙᓘᓐᓃᑦ ᑐᓪᓕᐊᓂ ᑲᑎᒪᓕᕈᑦᑕ ᓈᓴᐅᑎᑦ 

ᑖᒃᑯᐊ ᐱᒍᒪᖅᑲᐅᔭᒃᑲ. 

 

ᐊᕐᕌᓂ ᐊᐱᕆᓚᐅᕋᒃᑯ ᒥᓂᔅᑕᐅᓚᐅᖅᓯᒪᔪᖅ ᑖᒃᑯᐊ 

ᐱᓕᕆᐊᕆᔭᐅᓚᐅᖅᑐᑦ ᐃᖅᑲᓇᐃᔭᖅᑎᑦ 

ᐊᒥᓱᙳᖅᔫᒥᑎᑕᐅᖁᓪᓗᒋᑦ ᓄᓇᓕᓐᓂ ᐊᑐᓂ, 

ᑭᐅᔭᐅᓚᐅᖅᓯᒪᒐᒪ ᑕᐃᔅᓱᒪᓂ, ᑲᑎᖅᓱᐃᔪᒍᑦ ᒫᓐᓇ 

ᖃᓄᐃᓕᐅᕈᑎᒋᓂᐊᖅᑕᑦᑎᓐᓂ, 

ᑕᐃᒪᓐᓇᐃᓕᔭᐅᓚᐅᕋᒪ. ᑖᒃᑯᐊ ᑲᑎᖅᓱᐃᓚᐅᖅᑐᑦ 

ᐊᕐᕌᓂᐅᓚᐅᖅᑐᒥᑦ ᖃᓄᐃᓕᖅᑲᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑐᑭᓯᐅᒪᓂᕋ ᒪᓕᑦᑐᒍ ᑖᒃᑯᐊ ᐱᐊᓂᒃᓯᒪᙱᑦᑐᑦ 

ᐱᓕᕆᐊᕆᔭᕋᓗᐊᖅᐳᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑭᐅᔭᑎᑦ ᑐᓴᖅᑐᒋᑦ ᐊᒥᓱᓂᑦ 

ᐱᓕᕆᐊᖃᖅᑑᔮᕋᔅᓯ, ᐃᒪᓐᓇ ᐱᓕᕆᐊᑦ 

ᐱᐊᓂᑲᐅᑎᒋᖃᑦᑕᖏᑦᑑᒐᓗᐊᑦ ᒐᕙᒪᒃᑯᑦ 

ᓱᒃᑲᐃᑦᑐᑯᓘᖃᑦᑕᕐᒪᑕ ᐃᓛᓐᓂᒃᑯᑦ. ᑕᐃᒪ 

ᐃᖅᑲᓇᐃᔭᖅᑎᑖᒃᑲᓂᕐᓂᖅ ᑕᒪᓐᓇ 

ᐱᔨᑦᑎᕋᖅᑎᐊᕐᓂᐊᕐᓗᓂ ᓄᓇᓕᖕᓂᑦ 

ᐊᑲᐅᓂᖅᓴᐅᔫᔭᕋᓗᐊᕐᒪᑦ ᑖᒃᑯᐊ ᑮᓇᐅᔭᖁᑎᒋᔭᓯ 

ᓈᒻᒪᑦᑎᐊᖃᑦᑕᕈᓐᓇᖁᓪᓗᒋᑦ, ᓄᓇᕗᑦᒥᐅᑕᐅᔪᓪᓗ 

ᐃᑲᔪᖅᑕᐅᑦᑎᐊᑲᓐᓂᕈᓐᓇᖁᓪᓗᒋᑦ.  

 

ᐱᖃᑖᓄᑦ ᐊᐱᕆᓂᐊᓕᕆᕗᖓ, ᐊᐱᕆᒍᒪᒐᒪ 

ᑕᕝᕙᓂ ᐸᕐᓇᐅᑕᐅᓯᒪᔪᒦᙱᑦᑐᑦ ᑕᒪᒃᑯᐊ 

ᐃᖅᑲᐃᓕᓴᖅᑕᐅᓲᑦ, ᓲᕐᓗ ᐱᓚᒃᑕᐅᓚᐅᖅᑐᑎᑦ. 

ᑕᕝᕙᓂ ᐅᖃᓕᒫᓚᐅᕋᒪ 

ᓇᓪᓕᐊᓐᓂᐅᓚᐅᖅᑑᒐᓗᐊᑭᐊᖅ ᓄᓇᓕᖕᓂ,  

ᑕᐅᓇᓂ ᖃᓪᓗᓈᑦ ᓄᓇᖓᓐᓂ 

ᓇᓗᓇᐃᖅᓯᓚᐅᕐᒪᑕ ᐊᒥᓱᓂᒃ 

ᐋᓐᓂᐊᖅᑐᓕᕆᓂᕐᒧᑦ ᐊᑐᖅᑕᐅᔪᒃᓴᓂᑦ ᑮᓇᐅᔭᓂᑦ 

ᐊᑐᙱᓐᓂᖅᓴᐅᓚᐅᖅᓯᒪᖕᒪᑕ. ᑕᐃᒪᓐᓇ 

ᐱᓚᒃᑕᐅᕌᓂᒃᑐᑎᑦ ᑖᒃᑯᐊ 

ᐃᖃᐃᓕᓴᖅᑕᐅᖃᑦᑕᕌᖓᑕ ᐱᐅᓂᖅᓴᐅᓂᖓᓄᑦ. 

 

ᖃᐅᔨᒪᖕᒥᒐᒪᑦᑕᐅᖅ ᑕᕝᕙᓂ ᐃᖃᓗᖕᓂ, ᑕᐃᒪᓐᓇ 

ᐃᖃᐃᓕᓴᖅᑎᑕᐅᑦᑎᐊᖃᑦᑕᕐᒪᑕ ᑕᕝᕙᓂ 

ᐃᖃᓗᖕᓂ ᑭᓯᐊᓂ ᐅᑕᖅᑭᔪᑦ ᐊᒥᓲᓗᐊᖃᑦᑕᕐᒪᑕ. 

ᐅᖃᓗᕕᐅᓚᐅᕋᒪ ᑕᖅᑭᑦ 6, 8-ᓘᓐᓃᑦ 

ᑕᐃᒪᓐᓇᑦᑕᐅᖅ ᐃᖃᐃᓕᓴᖅᑕᐅᒋᐊᖃᓚᐅᕋᒪᑦᑕᐅᖅ 

ᑕᐃᒪᓐᓇ. ᐃᒪᓐᓇ ᐅᑕᖅᑭᔪᑦ 

ᐊᒥᓱᒻᒪᕆᐊᓘᖃᑦᑕᕐᒪᑕ. 

 

ᐅᑕᖅᑭᖏᓐᓂᖅᓴᐅᓕᕋᔭᖅᑰᕐᒪᑕ ᑮᓇᐅᔭᓂᒃ 

ᐊᑐᑦᑎᐊᓂᖅᓴᐅᒐᔭᖅᑰᕋᔅᓯᓗ ᑕᐃᒪᓐᓇ 

ᐃᓕᓐᓂᐊᖅᓯᒪᑦᑎᐊᖅᑐᓂᒃ ᑕᕝᕙᓃᑦᑐᖃᖅᐸᑦ 

ᐃᖃᓗᖕᓂ. ᓱᖕᒪᑦ ᐊᒥᓱᙳᖅᑎᑕᐅᙱᑉᐸᑦ ᑮᓇᐅᔭᑦ 

ᐊᑐᖅᑕᐅᒋᐊᖃᓪᓚᕆᒃᑲᓗᐊᖅᖢᑎᒃ 

ᐃᖃᐃᓕᓴᖅᑕᐅᒍᑎᒃᓴᐃᑦ ᐱᓚᒃᑕᐅᕌᓂᒃᑐᓄᑦ 

ᐋᓐᓂᐊᖅᓯᒪᔪᓄᓪᓗ? ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᐃᒪ ᑕᒪᕐᒥᓗᒃᑖᖅ ᑕᒪᒃᑯᐊ 

ᐱᓕᕆᐊᕆᒍᓐᓇᖏᑦᑕᕋᓗᐊᖅᐳᑦ 

ᐱᓕᕆᑦᑎᐊᓂᖅᓴᐅᓕᖅᑐᒍᑦ ᑕᒪᒃᑯᐊ 

ᐊᐅᓚᑕᐅᑦᑎᐊᓂᖅᓴᐅᓕᖅᑑᒐᓗᐊᑦ. 

 

ᓲᕐᓗ ᐋᖅᑭᑦᓯᖃᑦᑕᖅᑐᑕ 

ᐃᖏᕐᕋᑦᑎᐊᕐᓂᖅᓴᐅᖃᑦᑕᖁᓪᓗᒋᑦ, 

ᐃᖃᐃᓕᓴᖅᑕᐅᓂᐊᕐᓗᑎᑦ ᑕᒪᒃᑯᐊ ᐋᓐᓂᐊᓵᖅᑐᑦ 

ᐅᖁᒪᐃᓂᕐᓂᐊᖅᑎᒃᑯᑎᒍᑦ.  

 

ᑕᐃᒃᑯᐊ ᑕᑯᔭᖅᑐᓚᐅᕋᒃᑭᑦ ᑕᐃᑲᓂ 

ᐃᖏᖃᑦᑎᐊᖏᒃᑲᓗᐊᖅᑎᓪᓗᒋᑦ 

ᐱᓕᕆᑦᑎᐊᖅᑐᒻᒪᕆᐅᔪᑦ ᓄᓇᓕᖕᓂᒥᐅᑦ ᑕᕝᕙᓂ 

ᐊᒻᒪᓗᑦᑕᐅᖅ ᐱᓕᕆᑦᑎᐊᒃᑲᓐᓂᕈᓐᓇᕋᓗᐊᖅᑐᒍᑦ 

ᓇᓗᓇᙱᑦᑐᑦ ᑲᒪᒋᑦᓯᐊᓂᖅᓴᐅᓗᒍ ᖃᓪᓗᓈᑦ 

ᓄᓇᖓᓐᓂᕐᒥᐅᑕᐅᔪᓪᓗ ᐱᖃᑎᒋᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇ ᑲᒪᒋᔭᐅᖃᑕᐅᖃᑦᑕᖅᓯᒪᓪᓗᖓᑦᑕᐅᖅ 

ᑕᐃᒪᓐᓇ. ᐱᓕᕆᑦᓯᐊᖅᑐᑦ ᓇᓗᓇᙱᑦᑐᑦ 

ᖃᐅᔨᒪᔭᒃᑲ. ᑭᓯᐊᓂᓕᑦᑕᐅᖅ ᑕᒪᓐᓇ 

ᐅᖃᐅᓯᕇᓐᓇᖃᑦᑕᓂᐊᖅᑕᕋ 

ᐊᑐᖅᑕᐅᑲᓐᓂᕈᓐᓇᖁᓪᓗᒍ. ᑕᐃᒪᓐᓇ 

ᑮᓇᐅᔭᖅᑐᖏᓐᓂᖅᓴᔪᓐᓇᕋᔭᕋᑦᑕ 

ᑕᐃᒪᐃᓕᐅᖅᑕᐅᖃᑦᑕᖅᑲᑕ.  

 

ᑐᖏᓕᐊᓄᑦ ᐊᐱᕆᒃᑲᓐᓂᕈᒪᓪᓗᖓ, ᑕᐃᒪ 

ᐊᐱᕆᓚᐅᖅᓯᒪᔭᕋᑦᑕᐅᖅ ᑖᓐᓇ ᐊᕐᕌᓂᐅᓚᐅᖅᑐᒥ 

ᑕᐃᒃᑯᐊ ᐋᓐᓂᐊᓯᐅᖅᑎᑖᖃᑦᑕᕐᓂᖅ ᐊᒻᒪᓗ 

ᐸᐸᑦᓰᓐᓇᖃᑦᑕᕐᓂᖅ ᐋᓐᓂᐊᓯᐅᖅᑎᓂᒃ. ᑖᓐᓇ 

ᐱᔾᔪᑎᖃᕐᒥᖕᒪᑦᑕᐅᖅ ᐋᓐᓂᐊᖅᑐᓕᕆᓂᕐᒧᑦ 

ᑕᒪᒃᑯᐊ ᓲᕐᓗ ᐃᓕᓐᓂᐊᖅᑎᑕᐅᖃᑦᑕᕐᓗᑎᑦ 

ᐱᓕᒻᒪᒃᓴᖅᑎᑕᐅᖃᑦᑕᕐᓗᑎᒡᓗ ᑖᒃᑯᐊ 

ᐋᓐᓂᐊᓯᐅᖅᑏᑦ. ᑕᐃᔅᓱᒪᓂ 

ᐊᑐᓕᖁᔨᔾᔪᑎᖃᖅᓯᒪᖕᒪᑕ 

ᐊᑲᐅᓯᕚᓪᓕᖅᑎᑕᐅᖁᓪᓗᒍ. 

ᖃᓄᐃᓕᐅᖅᓯᒪᓕᖅᐱᓯ ᐊᕐᕌᓂᐅᓚᐅᖅᑐᒥ ᑕᒪᑐᒪ 

ᒥᒃᓵᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ Hᐃᒃᔅ. 

ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᓪᓗᒥᒧᑦ ᑎᑭᒃᖢᒍ ᐊᑐᓕᖁᔭᓕᐊᑦ 

ᑕᐃᒃᑯᐊ ᐃᓱᒪᒃᓴᖅᓯᐅᕈᑎᒋᔭᐅᔪᑦ ᐃᓚᐅᓪᓗᒋᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐱᓕᒻᒪᒃᓴᐅᑏᑦ 

ᐱᔭᕇᖅᓯᒪᔪᓂᒃ ᐃᓕᓴᐃᔨᖃᕐᓗᑎᑦ ᒪᓕᑲᑕᒡᓗᑎᑦ  

ᐃᓕᓐᓂᐊᖅᑐᑦ ᓯᓚᑦᑐᖅᓴᕐᕕᒻᒥ ᐊᒻᒪ 

ᐃᑲᔪᖅᓱᐃᖅᑕᐅᓪᓗᑎᑦ ᑕᐃᒃᑯᐊ ᐋᓐᓂᐊᓯᐅᖅᑏᑦ 

ᑕᒫᓂ ᓄᓇᕗᒻᒥ ᐃᖅᑲᓇᐃᔭᖃᑦᑕᕐᓂᐊᕐᖓᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᑖᔅᓱᒪ ᒥᓂᔅᑕᐅᑉ ᓂᓪᓕᐅᑎᒋᖃᑦᑕᓚᐅᖅᓯᒪᔭᖏᑦ 

ᐅᓄᖅᑐᑦ ᐅᓄᖅᑐᕐᔪᐊᒻᒪᕆᐊᓗᐃᑦ ᐱᓕᕆᐊᕆᔭᐅᔪᑦ 

ᖃᐅᔨᒪᔪᖓ. ᑕᐃᒫᑐᐃᓐᓇᕐᓗ ᑭᐅᔭᐅᓚᐅᕆᓪᓗᖓ 

ᐊᕐᕌᓂ. 

 

ᐆᒃᑑᑎᒋᓗᒍ ᓲᕐᓗᖃᐃ ᐋᓐᓂᐊᓯᐅᖅᑎᖃᕈᕕᑦ 

ᓄᓇᕗᒻᒥ ᐃᓕᓐᓂᐊᕆᐊᖃᑦᑕᖅᑐᒥ ᓄᓇᕗᑦ 

ᒐᕙᒪᒃᑯᓄᓪᓗ ᐃᓕᓐᓂᐊᕈᑎᖏᑦ 

ᐊᑭᓕᖅᓱᖅᑕᐅᓪᓗᑎᑦ ᒪᑯᓄᖓ 

ᐱᑐᐃᓐᓇᐅᖏᑦᑐᓂᒃ ᐃᓕᒃᑲᓐᓂᕈᒪᒍᓂ 

ᐅᕝᕙᓘᓐᓃᑦ ᖃᐅᔨᒪᔮᒥᓂᒃ ᐃᓕᓐᓂᐊᒃᑲᓐᓂᕈᒪᒍᓂ. 

ᑭᓱᓂᒃ ᐃᑲᔪᖅᓲᑎᓂᒃ ᓴᖅᑭᔮᖅᑎᑦᑎᖃᑦᑕᖅᐱᓯ 

ᐋᓐᓂᐊᖃᕐᓇᖏᑦᑐᓕᕆᔨᐅᔪᓯ ᑕᐃᒃᑯᐊ 

ᐃᓅᓕᓴᐃᔩᑦ ᐋᓐᓂᐊᓯᐅᖅᑏᑦ 

ᐃᓕᓐᓂᐊᒃᑲᓐᓂᖃᑦᑕᖅᑐᑦ 

ᐃᓕᓐᓂᐊᒃᑲᓐᓂᖅᑕᕕᓂᕐᒥᓂᒃ ᐊᑐᕐᓂᖅᓴᐅᓂᐊᕐᒪᑕ 

ᑕᒫᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ Hᐃᒃᔅ. 

ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ. (ᑐᓵᔨᑎᒍᑦ) 

ᓇᓗᑦᑎᐊᖅᑐᖓ, ᑭᓯᐊᓂ ᐃᒪᐃᓕᔪᓐᓇᖅᑐᖓ 

ᐃᖅᑲᓇᐃᔭᖅᑐᓕᕆᔨᖃᓕᕋᑦᑕ 

ᐃᖅᑲᓇᐃᔭᐃᓐᓇᖃᑦᑕᖅᑐᒥᒃ 

ᑕᐃᒪᐃᑦᑐᖅᑕᖃᖅᐸᓚᐅᖅᓯᒪᓐᖏᒃᑲᓗᐊᕐᒪᑦ. 

ᑎᒃᑯᐊᖅᑕᐅᒐᒪ ᑖᓐᓇ ᐅᕙᓐᓄᑦ 

ᐅᓂᒃᑳᕆᐊᖅᑐᓚᐅᖅᓯᒪᒻᒪᑦ ᐊᒃᓱᕉᑎᖃᖅᑐᑦ ᐊᒻᒪᓗ 

ᐅᐱᒋᑦᑎᐊᖅᐸᕋ ᖃᐅᔨᒪᔪᕐᔪᐊᒻᒪᕆᐊᓘᒻᒪᑦ 

ᐃᖅᑲᓇᐃᔭᖅᑐᓕᕆᓂᕐᒥᒃ. ᓂᕆᐅᑉᐳᖓ ᐅᓂᒃᑳᓂᒃ 

ᖃᐃᑦᑎᕕᐅᓛᕐᓂᐊᕐᓂᓐᓂᒃ. (ᑐᓵᔨᒃᑰᖏᑦᑐᖅ)  

ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, 

ᓂᕆᐅᑦᑐᐃᓐᓈᓘᕗᒍᑦ ᑕᐃᒃᑯᓂᖓ 

ᐃᖅᑲᓇᐃᔮᕆᔭᐅᑦᑎᐊᖅᑐᐊᓘᓐᓂᒃ 

ᑐᓴᖅᑎᑕᐅᓂᐊᕋᑦᑕ. ᐆᑦᑑᑎᖃᒃᑲᓐᓂᕐᓗᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓇᐅᒃᑯᑦ 

ᐃᑲᔪᖅᓯᖃᑦᑕᖅᐸᑕ ᐃᑲᔪᖅᓱᕐᓂᖃᖃᑦᑕᖅᐸᑦ 

ᐃᓕᓐᓂᐊᕆᐊᖅᑎᖃᑦᑕᖁᓪᓗᒋᑦ ᑕᐃᒃᑯᐊ 

ᐃᓅᓕᓴᐃᔩᑦ. ᐃᓕᓐᓂᐊᕆᐊᖃᑦᑕᕐᓗᑎᒃ 

ᓄᓇᕗᒻᒥᐅᓄᑦ ᐱᔨᑦᑎᑦᑎᐊᒃᑲᓐᓂᕐᓂᐊᕋᒥᒃ ᐊᒻᒪᓗ 

ᒪᑯᓄᖓ ᐅᓂᒃᓯᒪᔪᓄᑦ ᐊᓯᖏᓐᓄᓪᓗ 

ᖃᓄᐃᓘᓵᖅᑐᕕᓂᐅᔪᓄᑦ, 

ᑮᓇᐅᔭᖅᑐᖅᑐᐊᓘᖃᑦᑕᕋᑦᑕ ᑕᒪᒃᑯᐊ ᐃᓅᓕᔭᐃᔩᑦ 

ᐃᓕᓐᓂᐊᕆᐊᒃᑲᓐᓂᕐᓂᐊᕐᒪᑕ 

ᐊᐅᓪᓚᑐᐃᓐᓇᖅᑐᑎᓪᓗ.  

 

ᖃᓄᐃᓘᖅᐱᓯ ᐱᓕᕆᕝᕕᐅᓪᓗᓯ ᑕᐃᒃᑯᐊ 

ᐃᓕᓐᓂᐊᒃᑲᓐᓂᖅᑐᕕᓃᑦ ᐃᓕᓐᓂᐊᕆᐊᖅᑐᕕᓃᓪᓗ 

ᑕᒫᓃᖏᓐᓇᕐᓂᐊᕐᒪᑕ ᐊᑐᕐᓂᐊᕐᒪᔾᔪᒃ ᑕᐃᒃᑯᐊ 

ᐃᓕᑉᐹᓪᓕᓚᐅᖅᑕᖏᑦ ᑕᒫᓂ ᓄᓇᕗᓪᓗ 

ᒐᕙᒪᒃᑯᖏᑦ ᐃᑲᔪᑦᑎᐊᓂᖅᓴᐅᖁᓪᓗᒋᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐄ, ᐃᑲᔪᖃᑦᑕᖅᑐᒍᑦ $3,000-ᓂᒃ 

ᐃᓕᓯᖃᑦᑕᖅᑐᒍᑦ ᐃᓕᓐᓂᐊᒃᑲᓐᓂᕈᑎᒃᓴᓄᑦ 

ᐊᑐᖅᑐᒃᓴᓂᒃ ᓴᓂᕐᕙᐃᓯᒪᓪᓗᑕ. ᒫᓐᖓᓪᓗ 

ᓄᓇᕗᒻᒥ ᐊᐅᓪᓚᕆᐊᖃᕌᖓᑕ ᑕᐅᓄᖓ 

ᐃᓕᓐᓂᐊᕆᐊᖅᑎᑉᐸᒻᒥᔭᕗᑦ ᐊᑭᓕᖅᓱᖅᑕᐅᓪᓗᑎᒃ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, 

ᑖᓐᓇ ᕿᒪᑲᐃᓐᓇᕐᓂᐊᕋᒃᑯ ᒫᓐᓇ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓇᐃᒡᓕᑎᖅᓯᒪᔪᑦ. 

ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐱᔨᑦᑎᕋᐅᑏᑦ. 

ᑲᑎᓕᒫᖅᑐᒋᑦ ᐊᐅᓪᓚᔾᔪᑏᑦ ᒪᑭᒪᐅᑏᓪᓗ 

ᓂᕈᐊᕈᑕᐅᓂᐊᖅᑐᑦ. $271,584,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐᖅ 

ᕼ-3-ᒧᑦ. ᐱᓕᕆᕕᖕᒧᑦ ᓇᐃᓈᕈᑎᑦ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. ᐊᑭᓕᐅᑕᐅᓚᐅᖅᑐᑦ 

ᐃᓗᓕᖏᑦ. ᑲᑎᓕᒫᖅᑐᒋᑦ ᐊᐅᓪᓚᔾᔪᑏᑦ 

ᒪᑭᒪᐅᑏᓪᓗ ᓂᕈᐊᕈᑕᐅᓂᐊᖅᑐᑦ. $317,439,000. 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ 

ᑖᒃᑯᐊ ᐱᓕᕆᕝᕕᒃᑯᑦ ᐱᔭᕇᕋᑦᑎᒍᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᑲᓖᖅ, ᒪᑐᔾᔪᑎᖃᕈᒪᕖᑦ? ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐃᔅᓯᕙᐅᑖᖅ. ᓯᕗᓪᓕᖅᐹᒥᒃ ᑖᓐᓇᐃᓛᒃ 

ᒥᓂᔅᑑᖃᑎᒐ ᖁᔭᓐᓇᒦᕈᒪᔭᕋ ᑖᒃᑯᓂᖓ ᒥᓂᔅᑐ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᑖᒃᑯᖓ 

ᐊᑐᐃᓐᓇᕈᐃᓚᐅᕐᖓᑦ ᐱᔪᒥᓇᖅᓯᓯᒪᔪᒥᒃ 

ᐱᓯᒪᓪᓗᓂ. ᑖᓐᓇᓕ ᑕᕝᕙᓃᓐᓂᕋ 

ᓂᖏᖅᑕᖅᑑᔮᑐᐃᓐᓇᕋᒪ ᑖᒃᑯᓂᖓ, ᑭᓯᐊᓂ ᑖᒃᑯᐊ 

ᖁᔭᒋᕙᒃᑲ ᑲᔪᓯᒋᐊᕈᑎᑦᑎᐊᕙᐅᓂᐊᕐᖓᑕ ᓯᕗᒧᑦ. 

 

ᑖᒃᑯᐊᓗ ᐃᖅᑲᓇᐃᔭᖅᑏᒃ ᑕᒫᓃᑦᑑᒃ 

ᖁᔭᓐᓇᒦᒻᒥᔮᒃᑲᒃ. ᑕᕝᕙᓃᓐᖏᑉᐸᑕ ᑖᓐᓇ 

ᑲᔪᓯᒍᓐᓇᕐᓂᐊᓚᐅᕐᖏᒻᒪᑦ. 

ᐃᓕᔅᓯᓗ ᑖᒃᑯᓄᖓ ᐊᑦᑐᐊᖃᑎᒋᓯᒪᔭᒃᑲ 

ᖁᔭᓐᓇᒦᕐᔪᐊᖅ ᑖᒃᑯᐊ ᐱᔪᒪᔭᓯ ᑭᓐᖒᒪᔭᓯ 

ᐃᖅᑯᓪᓕᐅᑎᒐᔅᓯᐅᒃ. ᑖᒃᑯᐊ ᑕᕝᕙ 

ᐸᕐᓇᐅᑎᒋᒃᑲᓐᓂᕐᓂᐊᕐᒥᒐᑦᑎᒍᑦ ᐊᕐᕌᒎᓛᖅᑐᒥ. 

ᐃᓚᖏᑦ ᑭᐅᑦᑕᐅᑎᒋᔾᔮᓐᖏᒻᒥᔭᕋᓗᐊᕗᑦ, ᑭᓯᐊᓂ 

ᐸᕐᓇᐸᓪᓕᐊᓂᒃᑯᑦ ᐋᖅᑭᔅᓯᕙᓪᓕᐊᒍᓐᓇᕋᑦᑕ. 

ᑕᕝᕘᓇ ᑐᕌᕈᑎᔅᓴᓂᒃ ᖃᐃᔅᓯᒃᑲᓐᓂᕋᔅᓯ 

ᖁᔭᓐᓇᒦᑦᑎᐊᖅᑲᔅᓯ. 

 

ᐄ, ᑕᕝᕙᓗᐊᑐᐃᓐᓇᑲᐃᓐᓇᖅ. ᓇᓗᓇᓐᖏᑦᑐᖅ 

ᐊᓯᐊᒍᑦ ᑕᕝᕗᖓᒃᑲᓐᓂᕐᓂᐊᕐᒥᒐᒪ. ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᑲᓕᖅ 

ᐃᖅᑲᓇᐃᔭᖅᑎᑎᓪᓗ.  

 

ᐃᖅᓱᒃᑏ, ᑖᒃᑯᐊ ᐃᖅᑲᓇᐃᔭᖅᑎᖏᑦ 

ᐊᓂᑎᑲᐃᓐᓇᓚᐅᕐᒥᒃᑭᑦ.  

 

ᒫᓐᓇ ᓄᖅᑲᖓᑲᐃᓐᓇᕐᓂᐊᖅᑐᒍᑦ 5 ᒥᓇᑦᓯᓂᒃ. 

 

>>ᓄᖅᑲᑲᐃᓐᓇᖅᑐᑦ 16:55ᒥ ᑲᔪᓯᒃᑲᓂᖅᑐᑎᓪᓗ 

17:06ᒥ 

 

ᒪᓕᒐᒃᓴᖅ 16 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2015-

2016 - ᓄᓇᓕᓐᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑎᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᐃᓄᒃ): ᖁᔭᓐᓇᒦᒃ. ᐃᖅᓱᖅᑏ. 

ᒥᓂᔅᑕ ᓇᓗᓇᕐᓂᐊᖏᒻᒪᑦ, ᖃᐅᔨᒪᑦᑎᐊᕐᓂᐊᕋᑦᑕᓗ 

ᑖᒃᑯᐊ ᐊᐱᖅᓱᖅᑕᐅᕕᒻᒦᖃᑎᒋᔮᒃᑭᑦ ᑭᒃᑰᒻᒪᑕᖔᑎ, 

ᑭᓱᓕᕆᔨᐅᒻᒪᖔᖅᑎᓪᓗ ᐅᖃᐅᑎᑲᐃᓐᓇᓚᐅᖅᑎᒍᑦ. 

ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᐄ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ, ᐊᖏᖅᐱᓰ 

ᒥᓂᔅᑕᐅᑉ ᐃᑲᔪᖅᑎᖏᑦ ᐃᓯᖅᑎᑕᐅᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ, 

ᐃᓯᖅᑎᑲᐃᓐᓇᓚᐅᒃᑭᑦ ᐃᑲᔪᖅᑎᖏᑦ. 

 

ᖁᔭᓐᓇᒦᒃ ᐃᖅᓱᖅᑏ. ᒥᓂᔅᑖ, ᐊᓪᓚᑕᐅᓯᒪᓂᐊᕐᒪᑦ 

ᐃᑲᔪᖅᑎᑎᑦ ᑭᒃᑰᒻᒪᖔᑎᒃ ᑕᐃᓚᐅᕐᒥᒃᑭᑦ. ᒥᓂᔅᑖ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓕᖅᐱᓐᓃᑦᑐᖅ ᒥᓂᔅᑕᐅᑉ 

ᑐᖏᓕᖓ, ᕈᐃ ᒍᕇᓐ, ᐊᒻᒪᓗ ᓴᐅᒥᓐᓂ 

ᑮᓇᐅᔭᓕᕆᔨᓄᑦ ᓯᕗᓕᖅᑎᐅᔪᖅ, ᒎᕐᓴᒻ ᒧᐃᐅᓪ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒍᕇᓐ, 

ᐊᒻᒪᓗ ᒥᔅᑕ ᒧᐃᐅᓪ ᑐᖓᓱᒋᑦᑎ ᑲᑎᒪᕕᐅᑉ 

ᐃᓗᐊᓄ.  

 

ᒫᓐᓇ ᑲᔪᓯᕙᓪᓕᐊᓂᐊᕋᑦᑕ ᑕᕝᕗᖓ 

ᒪᑉᐱᖅᑐᕋᖏᓐᓄᐊᓚᐅᙱᓂᑦᑎᓐᓂ. ᒫᓐᓇ 

ᐱᕕᖃᖅᑎᑦᑐᒪᓪᓗᑎᑦ ᒥᓂᔅᑕ ᑖᒃᑯᓄᖓ 

ᐱᒋᐊᕈᑎᓂᑦ ᐅᖃᐅᓯᒃᓴᖁᕈᕕᑦ ᐱᕕᖃᖅᑎᓕᖅᐸᒥᑦ 

ᒫᓐᓇ. ᒥᔅᑕ ᒥᓂᔅᑕ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐅᖃᐅᓯᕆᓂᐊᖅᑕᒃᑯ 

ᖃᓪᓗᓈᑎᑐᑦ ᐅᖃᐅᓯᕆᓂᐊᖅᐸᒃᑲ.  

 

(ᑐᓵᔨᑎᒍᑦ) ᐃᒃᓯᕙᐅᑖᖅ, ᖁᔭᓐᓇᒦᒃ 

ᐱᕕᖃᖅᑎᑕᐅᙳᐊᑕᖅᓯᓐᓇᕋᒪ 

ᑲᑎᒪᑐᐃᓐᓇᖅᑎᓪᓗᓯ, ᕿᒥᕐᕈᓇᕐᓂᐊᖅᑎᓪᓗᑕᓗ 

ᓄᓇᓕᓐᓂ ᒐᕙᒪᒃᑯᓐᓂᓗ ᐱᔨᑦᑎᖅᑏᑦ, 2015-16 

ᑮᓇᐅᔭᓂᑦ ᐊᑐᕈᒫᕐᓂᐊᖅᑐᓂᑦ ᐸᕐᓇᑎᓂᓪᓗ.  

 

ᑖᒃᑯᐊ ᓄᓇᓕᖏᓐᓂᑦ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

ᐊᐅᓚᒃᑎᖃᑦᑕᖅᐳᑦ ᐱᓕᕆᐊᙳᖅᑎᑕᐅᓯᒪᔪᓂᑦ  

ᐱᔨᑦᑎᕈᑎᓂᓪᓗ, Hᐋᒻᓚᒃᑯᑦ ᑲᑎᒪᔨᖏᓐᓄᑦ 

ᒐᕙᒪᒃᑯᓐᓄᑦ ᐱᔨᑦᑎᕈᑏᑦ ᐅᖅᓱᐊᓗᓕᕆᓂᖅ, 

ᓴᐳᒻᒥᐅᓯᖅᑕᐅᓯᒪᓂᕐᒧᑦ ᐱᔨᑦᑎᕈᑏᑦ, 

ᖃᕋᓴᐅᔭᓕᕆᓂᖅ, ᐱᖁᑎᓪᓗ ᐊᐅᓚᑕᓂᖏᑦ, 

ᐱᙳᐊᕐᓂᓪᓗ. 

 

ᑕᒃᑯᐊ ᐅᖅᓱᐊᓗᓕᕆᔩᑦ ᑮᓇᐅᔭᖏᑦ 

ᐅᑎᖅᑕᕋᐅᔭᖅᑐᑦ ᐃᓚᓕᐅᔭᐅᓯᒪᑎᓪᓗᒋᑦ 

ᑲᑎᓕᒫᖅᑐᒋᑦ ᐊᑐᕈᒫᕐᓂᐊᖅᑐᑦ $456 ᒥᓕᐊᓐ 

ᑕᒫᓂ 375-ᖏᓐᓃᑦᑐᓂᑦ ᐃᖅᑲᓇᐃᔮᔅᓴᓂᒃ 

ᐱᑕᖃᐅᖅᑐᑎᑦ ᓄᓇᕗᑦᒥ. 

 

ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐃᓚᔭᐅᓯᒪᔪᑦ $10.2 

ᒥᓕᐊᓐ ᐊᕐᕌᓂᓂᓴᐃᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 

ᑕᑯᓐᓂᕈᑦᑎᒃᑯ.  

 

ᐅᖅᓱᐊᓗᓕᕆᔨᒃᑯᑦ ᐊᐅᓚᑦᑎᖃᑦᑕᖅᐳᑦ 

ᐅᖅᓱᐊᓗᓐᓂᑦ, ᑕᐃᒫᒃ ᐱᔭᔅᓴᖅᑖᖅᑎᑕᐅᓯᒪᒐᒥᒃ 

ᓄᓇᕗᑦ ᒐᕙᒪᒃᑯᓐᓄᑦ, ᐊᒻᒪᓗ ᑕᐃᒪᐃᓐᓂᖓᓄᑦ 

ᐊᒃᓱᕉᑎᖃᕐᓂᖓᓂᓪᓗ ᓂᐅᕕᖅᓴᕋᐃᖃᑦᑕᖅᓱᒍᑦ 

ᐅᖅᓱᐊᓗᓐᓂ, ᓄᓇᕐᔪᐊᕐᒥ ᐅᖅᓱᐊᓗᐃᑦ 

ᐊᑭᑦᑐᕆᐊᓚᐅᙱᑦᑐᖅ. ᑕᑯᓐᓇᕈᑎᒍ 

ᐊᑭᒋᓚᐅᖅᑕᖏᑦ 2014-15ᒥᑦ.  

 

ᐃᒃᓯᕙᐅᑖᖅ, ᑖᒃᑯᐊ ᐅᖅᓱᐊᓗᐃᑦ ᑭᓂᖅᑐᑦ 

ᐊᑭᑭᓪᓕᒋᐊᖅᑎᓪᓗᒋᑦ ᐅᖅᓱᐊᓗᓕᕆᔨᒃᑯᑦ ᑕᒫᓂ 

71 ᐳᓴᓐᑎᓂᒃ 2015-16 ᐊᕐᕌᒍᐊᓂ 

ᐊᑐᖅᑕᐅᓂᐊᖅᑐᓂᑦ ᓂᐅᕕᖅᓴᕋᐃᓚᐅᖅᑐᑦ. 

ᑕᐃᒪᐃᓐᓂᖓᓄᓪᓗ ᒐᕙᒪᒃᑯᑦ ᐊᑐᙱᓗᐊᓚᐅᖅᑐᑦ 

ᑕᒫᓂ $32 ᒥᓕᐊᓐ ᐊᕐᕌᓂᓂᓴᐃᑦ ᐊᑭᓖᓚᐅᖅᑕᕗᑦ 

ᑕᑯᒋᐊᕐᓂᕈᑦᑎᒍ.  

 

ᐊᐃᐳᕈ 1, 2013-ᒥ ᓄᓇᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ ᐱᒋᐊᖅᑎᑦᑎᓚᐅᖅᑐᑦ ᓄᓇᓕᓐᓄᑦ 

ᑮᓇᐅᔭᖅᑖᕆᔭᐅᖃᑦᑕᕐᓂᐊᖅᑐᓂᑦ. ᑖᒃᑯᐊ 

ᐱᖓᓱᓄᑦ ᐊᕐᕌᒍᓄᑦ ᐊᑐᖃᑦᑕᖅᑐᑦ, ᐊᒻᒪᓗ 

ᕿᒥᕐᕈᓛᖅᑕᕗᑦ ᑖᒃᑯᐊ ᑮᓇᐅᔭᖁᑏᑦ  

ᓄᖑᓐᓂᐊᖏᒻᒪᑕ, ᐊᒥᒐᕐᓂᐊᖏᒻᒪᑕᓗ 

ᑮᓇᐅᔭᖁᑎᖏᑦ ᑕᒪᑐᒪᓂ 2015-16 ᐊᕐᕌᒍᐊᓂ.  

 



ᕿᑎᖅᑰ, ᕕᕝᕗᐊᕆ 26, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

ᐃᑲᔪᖅᓱᐃᖏᓐᓇᖅᐳᑦ ᓄᓇᓕᓐᓂ 

ᐃᓕᓐᓂᐊᖅᑎᑦᑎᖃᑦᑕᕐᓂᖅ Hᐋᒻᓚᒃᑯᓐᓂᑦ ᑖᒃᑯᐊ 

ᐃᓕᓴᐃᔨᐅᖃᑦᑕᖅᑐᑦ ᐱᓕᒻᒪᔅᓴᐃᖃᑦᑕᖅᑐᑦ 

Hᐋᒻᓚᒃᑯᓐᓄᑦ ᐃᖅᑲᓇᐃᔭᖅᑎᓄᑦ, ᖁᓕᓄᑦ 

ᐊᕐᕌᒎᓕᖅᑐᓄᑦ, ᐊᒻᒪᓗ ᐃᓕᓐᓂᐊᖅᑎᑕᐅᑎᓪᓗᒋᑦ 

Hᐋᒻᓚᒃᑯᓐᓄᑦ ᐃᖅᑲᓇᐃᔭᖅᑏᑦ ᐱᔨᑦᑎᕈᑎᓂᑦ 

ᓴᖅᑭᔮᖅᑎᑦᑎᔪᓐᓇᖅᐳᑦ ᐱᓕᒻᒪᒃᓯᒪᑦᑎᐊᖅᑐᑎᑦ 

ᐊᒻᒪᓗ ᐊᑭᑐᓗᐊᕋᑎᒃ ᑖᒃᑯᓄᖓ Hᐋᒻᓚᒃᑯᓐᓄᑦ. 

ᓄᓇᓕᓐᓄ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

ᑮᓇᐅᔭᖃᖅᑎᑦᑎᔨᓪᓗᐊᑕᐅᕗᑦ, ᐊᒻᒪᓗ 

ᖁᕕᐊᓱᑉᐳᒍᑦ ᑕᐃᒪᓐᓇᑎᒋ 

ᑮᓇᐅᔭᖃᖅᑎᑲᓂᕐᓂᐊᕐᒥᒐᑦᑎᒃᑯ ᑕᒪᑐᒪᓂ. 

 

ᐱᙳᐊᖅᑐᓕᕆᔨᕗᑦ ᓄᓇᕗᑦ ᐃᓚᒌᓂᒃ 

ᐃᓚᐅᑎᑦᑎᓚᐅᖅᑐᑦ 2014-ᒥᑦ 

ᐱᙳᐊᕕᔾᔪᐊᑎᓪᓗᒋᑦ ᓄᓇᖃᖅᑳᖅᓯᒪᔪᑦ, ᐊᒻᒪᓗ 

2015 ᑲᓇᑕᒥ ᐅᑭᐅᒃᑯᑦ ᐱᙳᐊᕐᕕᔾᔪᐊᓂᕐᒧᑦ 

ᐸᕐᓈᓂᐸᓗᔅᓯᒪᓕᖅᑐᑦ Prince George-ᒦᓛᕐᒪᑦ 

ᑕᐅᕙᓂ. 

 

ᐃᒃᓯᕙᐅᑖᖅ, ᓱᓕ ᐃᖅᑲᓇᐃᔮᕇᓐᓇᖅᑕᕗᑦ ᑖᒃᑯᐊ 

ᒪᓕᒐᓕᕆᓃᑦ ᐊᑐᖅᑕᐅᓂᐊᖅᑐᑦ ᓄᓇᕗᑦᒥ 

ᐃᓪᓗᔪᐊᓄᑦ ᒪᓕᒐᐃᑦ ᐱᖁᔭᖅᔪᐊᖓ, ᐱᓕᕆᕕᕗᑦ 

ᐋᖅᑭᒃᓱᐃᕙᓪᓕᐊᔪᑦ ᒪᓕᒐᓂᒃ, ᐊᒻᒪᓗ ᑖᒃᑯᐊ 

ᐱᔭᕇᖅᑕᐅᓂᐊᐸᓗᑦᑐᑎᑦ 2015-16 ᐊᕐᕌᒍᐊ 

ᐃᓱᓕᓕᖅᐸᑦ.  

 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒪᑯᓂᐊ 

ᓄᓇᓕᓐᓂ ᐱᔨᑦᑎᕈᑏᑦ, ᓲᕐᓗ ᐃᒪᖅᑕᖅᑏᑦ, 

ᑭᓈᓗᖃᕐᕖᑦ, ᐊᑦᑕᕐᕖᓪᓗ ᑖᒃᑯᐊ ᑲᒪᒋᔭᐅᖏᓐᓇᑐᑦ 

ᐃᑲᔪᖅᑕᐅᓗᑎᑦ Dalhousie 

ᓯᓚᑦᑐᖅᓴᕐᕕᒃᑯᖏᓐᓂᒃ ᖃᐅᔨᓴᐃᑎᑦᑎᓪᓗᑎᒃ 

ᖃᓄᖅ ᑕᒪᒃᑯᐊ ᓴᓗᒻᒪᖅᓴᖅᑕᐅᖃᑦᑕᕈᓐᓇᕐᒪᖔᖅ. 

ᑕᒪᓐᓇ ᖃᐅᔨᓴᕐᓂᖅ ᐱᔭᕇᖅᑕᐅᓂᐊᖅᑐᑦ 2015-

16-ᒥᑦ ᐊᒻᒪᓗ ᐊᑐᓕᖁᔭᓕᐅᓛᖅᑐᑎᑦ ᑲᓇᑕᒥ 

ᒪᓕᒐᓕᐅᖅᑎᐅᔪᓂᑦ ᐃᒥᖅ 

ᐃᒥᑦᑎᐊᕙᐅᔪᓐᓇᕐᓂᐊᕐᒪᑦ ᓄᓇᕗᑦᒥ, 

ᐅᑭᐅᖅᑕᖅᑐᒥᓗ. 

ᖁᕕᐊᓱᑦᑐᖓ ᑖᒃᑯᐊ ᒐᕙᒪᑐᖃᓕᕆᔨᒃᑯᑦ 

ᑎᑎᖅᑲᓂᑦ ᑎᓕᐅᕈᑎᐅᓚᐅᖅᑐᓂᐅᒐᓗᐊᖅ 

ᐊᒧᓯᒃᑲᓐᓂᓚᐅᕐᒪᑕ ᐊᑐᖅᑐᔅᓴᐅᑕᐅᓚᐅᖅᑐᓂᑦ 

ᑕᓪᓕᒪᓂ ᓄᓇᕘᒥ ᓄᓇᓕᓐᓂ 2012, ᐱᔾᔪᑎᓖᑦ 

ᒪᓕᖃᑦᑕᕆᐊᖃᕐᓂᖏᑦ ᐃᒥᕐᒧᑦ 

ᓚᐃᓴᑖᖅᑎᑕᐅᓂᐊᖅᑎᓪᓗᒋᑦ.  

 

ᐱᖁᑎᔪᐊᓕᕆᔩᑦ ᓱᓕ ᖃᓄᖅᑑᕈᑎᖃᖅᑐᑦ ᖃᓄᖅ 

ᐱᐅᓯᒋᐊᑲᓂᖅᑎᑕᐅᒍᓐᓇᕐᓂᐊᕐᒪᖔᖅ ᒪᑯᐊ 

ᓴᓇᔭᐅᖃᑦᑕᖅᑐᑦ, ᐊᑐᖅᑕᐅᖃᑦᑕᖅᑐᓪᓗ 

ᐊᑯᓂᒃᑲᓐᓂᖅ ᐊᑐᖅᑕᐅᖃᑦᑕᕈᓐᓇᕐᓂᐊᕐᒪᑕ 

ᑕᒪᒃᑯᐊ ᐃᓪᓗᔪᐊᓕᐊᕆᔭᕗᑦ.  

 

ᒫᓐᓇ ᐱᓕᕆᐊᙳᖅᑎᑕᐅᓯᒪᔪᓂᒃ ᕿᒥᕐᕈᓇᑦᑐᒍᑦ 

ᓄᑖᙳᕆᐊᖅᑎᑕᐅᓂᐊᕐᒪᑕ ᐱᖁᑎᔪᐊᓄᑦ 

ᒪᓕᒐᐃᑦ, ᐊᒻᒪᓗ ᑭᑭᑕᐅᓯᒪᔪᑦ ᓴᖅᑭᑕᐅᓗᑎᑦ. 

 

ᐱᓕᕆᕕᕗᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᑮᓇᐅᔭᓕᖅᓯᑲᓐᓂᖅᑐᑦ ᑮᓇᔭᖃᒃᑲᓂᕐᓂᐊᕐᒪᑕ 

ᑕᒪᒃᑯᓄᖓ ᖃᕋᓴᐅᔭᓄᑦ ᐊᑐᖅᑐᑦ, ᐊᒻᒪᓗ ᑕᐃᒃᑯᐊ 

ᒐᕙᒪᒃᑯᓐᓄᑦ ᖃᕋᓴᐅᔭᓂᑦ ᐊᑐᖃᑦᑕᖅᑐᑦ 

ᐅᓄᖅᓯᕙᓪᓕᐊᕗᑦ, ᓯᐊᕐᒪᖅᑎᔅᓯᒪᓂᖅ ᐊᓯᖏᓪᓗ 

ᐱᔾᔪᑎᖏᓪᓗᒋᑦ, ᐊᒻᒪᓗ ᒪᑯᐊ ᖃᕋᓴᐅᔭᐃᑦ 

ᐊᔾᔨᒌᙱᑦᑐᑦ ᐊᑐᖅᑕᐅᖃᑦᑕᖅᑐᑦ, 

ᐊᔾᔨᒌᙱᑦᑑᕙᓪᓕᐊᓗᑎᑦ, ᑐᓴᐅᒪᖃᑎᒌᓐᓂᕐᓗ 

ᐊᑐᕐᓂᖅᓴᐅᕙᓪᓕᐊᓗᓂ.  

 

ᐱᓕᕆᕕᕗᑦ ᐊᖏᖅᓯᒪᑦᑎᐊᖅᐳᑦ 

ᑐᓴᐅᒪᔪᑎᓕᕆᓂᖅ ᑕᒪᓐᓇ ᐱᐅᓯᒋᐊᒃᑲᓐᓂᖁᓪᓗᒍ 

ᒐᕙᒪᒃᑯ ᐃᓗᐊᓂ. ᑐᓴᐅᒪᖃᑎᒌᓐᓂᕐᒧᑦ ᐱᖁᑎᔪᐊᑦ 

ᑕᒪᒃᑯᐊ ᐊᐅᓚᑕᕗᑦ, ᐊᒻᒪᓗ 

ᓴᙱᑎᑕᐅᒃᑲᓐᓂᕋᓱᑦᑐᑎᑦ 2010-ᒥᓂᒃ ᑕᒪᒃᑯᐊ 

ᐱᔨᑦᑎᕈᑏᖅ ᓴᖅᑭᑕᐅᕙᓪᓕᐊᔪᑦ 

ᐱᐅᓯᕙᓪᓕᐊᓂᐊᕐᒪᑕ. ᑕᒪᒃᑯᐊ 

ᓄᑖᙳᖅᐸᓪᓕᐊᑎᓪᓗᒋᑦ ᐱᓕᕆᕕᕗᑦ 

ᖃᓄᖅᑑᕈᑎᖃᕐᓂᐊᖅᑐᑦ ᑐᓴᐅᒪᔪᑎᓕᕆᓂᕐᒥᑦ 

ᐱᐅᓂᖅᓴᒻᒪᕆᓐᓂᒃ ᒐᕙᒪᒃᑯᑦ 

ᐱᔨᑦᑎᕈᑎᖃᖅᑎᑦᑎᓂᐊᕐᒪᑕ ᓄᓇᕗᒻᒥ.  

ᐃᒃᓯᕙᐅᑖᖅ, ᑖᒃᑯᐊ ᐱᓕᕆᕝᕕᑦᑕ 

ᓴᐳᒻᒥᔨᓕᕆᔨᖏᑦ ᐊᒃᓱᕈᒻᒪᕆᑦᑐᑎᑦ 

ᐱᓕᕆᐊᖃᖅᓯᒪᔪᑦ ᕿᓂᖅᓴᖅᑏᑦ ᐸᖅᓴᐃᔩᑦ 

ᐊᑐᐃᓐᓇᕈᕋᓱᓪᓗᒋᑦ. ᑲᔪᓯᓂᐊᖅᑐᒍᑦ ᑖᒃᑯᐊ 

ᐃᓕᓐᓂᐊᑏᓐᓇᕋᓱᖃᑦᑕᕐᓗᑎᒍ ᓄᓇᓕᓐᓂ 

ᐸᖅᓴᐃᔩᑦ ᑎᒥᖁᑎᖏᑦ, ᕼᐊᒻᒪᓚᒃᑯᑦ, 

ᐃᓄᖁᑎᖏᓪᓗ ᐃᑲᔪᐃᖃᑦᑕᓂᐊᕐᒪᑕ ᐸᓖᓯᒃᑯᓐᓂ 

ᐅᓇᑕᖅᑐᓴᒃᑯᓂᓪᓗ ᕿᓂᖃᑦᑕᕆᐊᖃᖅᑎᓪᓗᒋᑦ.  

 

ᑖᒃᑯᐊ ᐸᖅᓴᐃᔭᐅᔭᕆᐊᖃᓚᐅᖅᓯᒪᔪᑦ 

ᐅᓄᖅᓯᕙᓪᓕᐊᒻᒪᑕ ᓄᓇᕗᑦ ᐃᓗᐊᓂ. 2014 

ᐊᕐᕌᒍᖓᓂ 216-ᓂᑦ ᕿᓂᖅᓴᖅᑐᖃᓚᐅᖅᑐᖅ 

ᐸᖅᓴᐃᓇᓱᒃᖢᑎᑦ 443-ᓂᑦ ᐃᓄᓐᓂᑦ. 

ᑲᔪᓰᓐᓇᖅᑐᒍᑦ ᐊᔭᐅᖅᑐᐃᓪᓗᑕᓗ ᑖᒃᑯᐊ 

ᓇᓂᓯᔾᔪᑏᑦ ᐊᑐᖅᑕᐅᖃᑦᑕᖁᓪᓗᒋᑦ ᐊᒻᒪᓗ 

ᖃᐅᔨᒪᕚᓪᓕᖁᓪᓗᒋᑦ 

ᐸᕐᓇᒃᓯᒪᑦᑎᐊᖃᑦᑕᕆᐊᖃᕐᓂᖏᓐᓂᒃ ᑭᒃᑯᓕᒫᑦ 

ᐊᐅᓪᓚᓂᐊᖅᑐᑦ ᓄᓇᒧᑦ ᑕᕆᐅᒃᑯᓘᓐᓃᑦ. 

 

ᑖᒃᑯᐊ ᓄᓇᕗᒻᒥ ᑐᐊᕕᕐᓇᖅᑐᒧᑦ ᐸᕐᓇᐅᑏᑦ 

ᐃᓚᖃᖅᖢᑎᑦ ᑖᒃᑯᓂᖓ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᓂᒃ ᑐᐊᕕᕐᓇᖅᑐᒧᑦ ᐸᕐᓇᐅᑎᓂᒃ 

ᐱᔭᕇᖅᑕᐅᓯᒪᓕᖅᑐᑦ ᑐᖅᑯᖅᑕᐅᓂᐊᖅᖢᑎᑦ 

ᒪᓕᒐᓕᐅᖅᕕᒻᒧᑦ. ᐱᓕᕆᕝᕕᑉᐳᑦᑕᐅᖅ 

ᐱᔭᕇᖅᓯᓯᒪᒻᒥᔪᑦ ᑐᑭᒧᐊᒍᑎᒥᒃ ᑎᑎᕋᖅᓯᒪᔪᒥᒃ 

ᐃᑲᔪᐃᖃᑦᑕᓂᐊᖅᑐᒥᒃ ᐸᕐᓇᐃᑎᓪᓗᒋᑦ.  

 

ᐃᒃᓯᕙᐅᑖᖅ, ᓂᕆᐅᒃᑲᓗᐊᖅᐳᖓ ᑖᒃᑯᐊ 

ᐅᖃᓪᓚᐅᑎᖅᑲᐅᔭᒃᑲ ᐃᒃᐱᒍᓱᑦᑎᑦᑐᒻᒪᑕ 

ᑲᔪᓯᕚᓪᓕᖅᑎᓯᒪᑦᑎᓐᓂ ᐱᓕᕆᕝᕕᑦᑎᓐᓂ ᑖᓐᓇ 

ᑲᔪᓯᕙᓪᓕᐊᑎᓪᓗᒍ. ᓄᓇᓕᓐᓂ ᐱᔨᑦᑎᖅᑏᑦ 

ᐱᔨᑦᑎᓪᓚᕆᖃᑦᑕᕐᒪᑕ ᐱᓕᕆᕝᕕᐅᓪᓗᑎᑦ 

ᐊᒃᓱᕈᕐᓂᐊᖅᐳᒍᓪᓗ ᐱᔨᑦᑎᑦᑎᐊᕋᓱᑕᐃᓐᓇᓗᑎᒍᑦ 

ᑕᒪᕐᒥᒃ ᐱᓕᕆᖃᑎᕗᑦ. ᑲᑐᔾᔨᖃᑎᒋᓗᑎᒍ 

ᑕᒪᐃᓐᓄᑦ ᐱᓕᕆᖃᑎᒋᓲᕗᑦ ᐊᒻᒪᑦᑕᐅᖅ 

ᓄᓇᓕᓐᓂ ᒐᕙᒪᐅᔪᑦ ᑖᒃᑯᐊ ᑐᕌᒐᕆᔭᐅᔪᑦ ᓯᕗᒧᑦ 

ᐊᓪᓗᖅᑕ ᐊᓪᓗᖅᐸᓪᓕᐊᓇᓱᑦᑎᓪᓗᑕ ᓄᓇᕗᒻᒥ. 

 

ᖁᕕᐊᓱᓐᓂᐊᓕᖅᐳᖓ ᐊᐱᖅᑯᑎᔅᓴᖃᖅᑐᖃᕈᓂ 

ᑭᐅᔭᕆᐊᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓴᒻᒧᖅᑐᖅ. ᒫᓐᓇ 

ᐱᕕᖃᖅᑎᑦᑐᒪᓪᓗᒍ ᑖᒃᑯᓄᖓ  

ᐱᕈᖅᐸᓪᓕᐊᔪᓕᕆᓂᕐᒧᑦ ᑮᓇᐅᔭᖃᕋᓱᐊᕐᓂᕐᒧᑦ 

ᑲᑎᒪᔨᕋᓛᑦ ᐃᒃᓯᕙᐅᑕᖓᑦ ᐅᖃᐅᓯᔅᓴᖃᖅᐸᑦ 

ᑭᐅᔾᔪᑎᔅᓴᖃᖅᐸᑦ, ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᕕᐊᓱᒃᑐᖓ ᒪᑐᐃᖅᓯᔾᔪᑎᓂᒃ ᐅᖃᐅᓯᖃᕈᓐᓇᕋᒪ. 

 

ᑭᒡᒐᖅᑐᖅᖢᒋᑦ ᓄᓇᓕᓕᕆᓂᕐᒧᑦ 

ᐱᕙᓪᓕᐊᔪᓕᕆᓂᕐᒧᓪᓗ ᑲᑎᒪᔨᕋᓛᑦ, 

ᕿᒥᕐᕈᓇᓚᐅᖅᑎᓪᓗᒋᑦ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ 2015-2016 ᑮᓇᐅᔭᑦ 

ᐊᑐᕈᒫᕐᓂᐊᖅᑐᖁᑎᖏᓐᓂᒃ ᐊᒻᒪ 2015-2018 

ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᓐᓂᒃ. 

 

ᑲᑎᒪᔨᕋᓛᑦ ᐅᔾᔨᕆᓚᐅᖅᑐᑦ ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 2015-2016 

ᐊᐅᓚᔾᔪᑎᓄᑦ ᒪᑭᒪᐅᑎᓄᓪᓗ 

ᐊᑐᕈᒫᕐᓂᐊᖅᑐᖁᑎᖏᑦ $230.969 ᒥᓕᐊᖑᖕᒪᑕ 

ᐊᒻᒪ ᐊᑭᑦᑐᕆᐊᕐᓂᖅᖢᑎᒃ 4.6 ᐳᓴᓐᑎᓂᒃ 

ᐊᕙᑎᓕᕆᔨᒃᑯᑦ 2014-2015 ᑮᓇᐅᔭᑦ 

ᐊᑐᕈᒫᕐᓂᐊᖅᑐᖁᑎᖏᑦ ᑕᑯᓐᓇᕐᓗᒋᑦ.  

ᐊᕙᑎᓕᕆᔨᒃᑯᓐᓂ ᐃᖅᑲᓇᐃᔭᖅᑏᑦ 7-ᓂᒃ ᐃᓚᔪᑦ 

ᑕᑯᓐᓇᕈᑦᑎᒍᑦ 2014-2015−ᒥ ᑮᓇᐅᔭᑦ 

ᐊᑐᕈᒫᕐᓂᐊᖅᑐᖁᑎᒋᓚᐅᖅᑕᖏᑦ. 

 

ᒥᓂᔅᑕ ᒫᓐᓇᕈᓘᓚᐅᖅᑐᖅ ᑲᑎᒪᔨᕋᓛᑦ 

ᓵᖓᓐᓃᑎᓪᓗᒍ ᓂᓪᓕᐅᑎᖃᕈᓐᓇᖅᓯᓚᐅᖅᑐᒍᑦ 

ᐊᑕᐅᓯᐅᓐᖏᑦᑐᓂᒃ ᐅᖃᐅᓯᕆᔭᐅᒃᑲᓐᓂᕆᐊᓕᖕᓂᒃ 

ᐃᓱᒫᓘᑎᒋᔭᐅᔪᓂᒡᓗ. 

 

ᑲᑎᒪᔨᕋᓛᑦ ᐅᔾᔨᕆᓚᐅᖅᑐᑦ ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᐋᖅᑭᒃᓯᒪᓂᖓᑦ 

ᒪᕐᕈᓪᓗᐊᑖᖕᓂ ᐊᓯᔾᔨᖅᓯᒪᓕᖅᑐᑦ ᑕᐃᒪᓐᖓᓂᑦ 

ᓴᖅᑭᑕᐅᓚᐅᖅᓯᒪᖕᒪᑕ 2014-2015 ᑮᓇᐅᔭᑦ 

ᐊᑐᕈᒫᕐᓂᐊᖅᑐᖁᑎᖏᓐᓂ.  ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 2015-2016 

ᐋᖅᑭᒃᓯᒪᓂᖓ ᐃᓚᔪᑦ ᒪᕐᕉᖕᓂᒃ ᓄᑖᖕᓂᒃ 

ᐊᒡᒍᖅᑐᖅᓯᒪᓃᖕᓂᒃ ᐊᒻᒪ ᐊᑕᐅᓯᐅᓐᖏᑦᑐᑦ ᓄᑖᑦ 

ᐊᑖᒍᑦ ᐊᒡᒍᖅᑐᖅᓯᒪᓃᑦ.  ᑲᑎᒪᔨᕋᓛᑦ 

ᐅᔾᔨᕆᓚᐅᕐᒥᔪᑦ ᑎᒥᖁᑖ ᐊᓯᔾᔨᔨᕋᓗᐊᖅᑎᓪᓗᒍ 

2015-2016−ᒥ ᐊᒃᑐᐃᓂᖃᓪᓗᐊᓐᖏᑦᑐᑦ  



ᕿᑎᖅᑰ, ᕕᕝᕗᐊᕆ 26, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᐊᒃᓴᖅᑖᕆᓯᒪᔭᖏᓐᓂᒃ ᐊᒻᒪ 

ᐱᔭᒃᓴᖅᑖᕆᓯᒪᔭᖏᓐᓂᒃ. 

 

ᒫᓐᓇᕈᓘᓚᐅᖅᑐᖅ ᑲᑎᒪᔨᕋᓛᑦ ᓵᖓᓐᓃᖢᓂ, 

ᒥᓂᔅᑕ ᐅᖃᓚᐅᖅᑐᖅ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ ᑎᒥᖁᑖᑕ ᐃᓗᐊᓃᑦᑐᑦ 

ᐊᓯᔾᔨᖅᑕᐅᓚᐅᕐᓂᕋᖅᖢᓂᒋᑦ 

ᑐᓴᐅᒪᖃᑎᒌᑦᑎᐊᕐᓂᖅᓴᐅᓂᐊᕐᒪᑕ ᓄᓇᓕᖕᓂ 

ᑎᑎᕋᕐᕖᑦ ᐊᒻᒪ ᕼᐋᒻᓚᒃᑯᑦ.  ᑲᑎᒪᔨᕋᓛᑦ 

ᓇᓗᓇᐃᖅᓯᒃᑲᓐᓂᓚᐅᖅᑐᑦ ᐱᕐᔪᐊᖑᓂᖓᓂᒃ 

ᓄᓇᓖᑦ ᑐᓴᐅᒪᔭᕆᐊᖃᖅᑕᓕᒫᖏᓐᓂᒃ 

ᑐᓴᐅᒪᑎᑕᐅᖃᑦᑕᕐᓗᑎᒃ ᐊᒻᒪ 

ᐃᑲᔪᖅᓱᖅᑕᐅᑦᑎᐊᕐᓗᑎᒃ ᐱᓕᕆᕝᕕᔅᓯᓐᓄᑦ, 

ᑐᑭᓯᓇᑦᑎᐊᖃᑦᑕᕐᓗᑎᒃ ᐊᒻᒪ 

ᑭᖑᕙᖅᓯᒪᓐᖏᓪᓗᑎᒃ. 

 

ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 2015-2018 

ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ ᐅᖃᖅᓯᒪᔪᑦ 

ᐱᖁᔭᒃᓴᓂᒃ ᑐᒃᓯᕋᐅᓯᐅᕐᓂᕋᖅᖢᑎᒃ 

ᓴᖅᑭᑕᐅᔪᒃᓴᐅᑕᐅᓂᐊᖅᑐᖅ ᐊᒻᒪ 

ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᓂᐅᕕᖅᐸᒃᑐᑦ 

ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᕐᒥᒃ ᐊᒻᒪ 

ᕿᒥᕐᕈᓇᒃᑕᐅᔪᓐᓇᖅᓯᓪᓗᓂ.  ᑖᔅᓱᒥᖓ 

ᐱᖁᔭᕐᔪᐊᕐᒥᒃ ᐋᖅᑭᒋᐊᖅᓯᔪᒪᔪᑦ 

ᒪᓕᒐᖃᐅᓕᕐᓂᐊᕐᒪᑦ ᓯᒃᑮᖅᐸᒃᑐᑦ 

ᐊᑭᓖᑎᑕᐅᖃᑦᑕᕐᓂᖏᑦ, ᑮᓇᐅᔭᑦ ᐊᓯᐊᓄᑦ 

ᐊᐅᓪᓚᖅᑎᑕᐅᑎᓪᓗᒋᑦ ᐊᑭᓖᔾᔪᑏᑦ ᐊᒻᒪ 

ᑮᓇᐅᔾᔭᒃᓵᖏᑦ ᐊᑐᖅᑕᐅᓪᓗᑎᒃ 

ᐊᑭᓕᒃᓴᖅᑖᕈᓐᓇᕐᓂᖅ, ᑕᒪᒃᑯᐊ ᒪᓕᒐᓕᐅᕐᕕᖕᒥ 

ᐊᑕᐅᓯᐊᕐᓇᑎᒃ ᐊᐱᖅᑯᑕᐅᖃᑦᑕᖅᓯᒪᖕᒪᑕ ᐊᒻᒪ 

ᑲᑎᒪᔨᕋᓛᑦ ᓂᕆᐅᒃᐳᑦ ᐋᖅᑭᒋᐊᕈᑏᑦ 

ᓴᖅᑭᑕᐅᓛᕐᓂᐊᕐᓂᖏᓐᓂᒃ. 

 

ᐃᒃᓯᕙᐅᑖᖅ, ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

ᐱᔭᒃᓴᖃᓪᓗᐊᑕᖅᐳᑦ ᓄᓇᕗᑦ ᒐᕙᒪᒃᑯᓐᓄᑦ 

ᓂᐅᕕᖅᑎᐅᓪᓗᑎᒃ ᐊᒻᒪ ᐊᕐᕌᒍᑕᒫᖅᓯᐅᑎᓂᒃ 

ᐅᓂᒃᑳᓕᐅᖃᑦᑕᖅᖢᑎᒃ ᐱᔾᔪᑎᓕᖕᓂᒃ ᑳᓐᑐᕌᓂᒃ, 

ᓂᐅᕕᖃᑦᑕᕐᓂᕐᒥᒃ ᐊᒻᒪ ᐊᑐᖅᑐᐊᕐᓂᓕᕆᔪᓂᒃ.  

ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ 

ᐱᔭᒃᓴᖅᑖᖅᑎᑕᐅᓯᒪᕗᖅ ᑖᒃᑯᐊ ᐱᕐᔪᐊᑦ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᖃᑦᑕᖁᓪᓗᒋᑦ ᑭᖑᕙᖅᓯᒪᓐᖏᓪᓗᑎᒃ. 

 

ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

ᐱᔭᒃᓴᖅᑖᖅᑎᑕᐅᓯᒪᕗᑦ ᒐᕙᒪᒃᑯᑦ ᓄᓇᓕᖕᓂ 

ᑮᓇᐅᔭᖃᖅᑎᑕᐅᓂᖏᓐᓂᒃ, ᐃᓚᓕᐅᓪᓗᒋᑦ  

ᓄᓇᓕᖕᓄᑦ ᐊᑐᖅᑐᒃᓴᑦ ᑮᓇᐅᔭᑦ, ᐃᒥᕐᒧᑦ 

ᑭᓈᓗᖃᕐᕕᖕᓄᓪᓗ ᑮᓇᐅᔭᑦ ᐊᑐᖅᑐᒃᓴᑦ ᐊᒻᒪ 

ᓄᒃᑕᐅᑎᓄᑦ ᐃᓗᐃᒃᑲᑦ ᑮᓇᐅᔭᖃᐅᑦ.  ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 2015-2016 ᑮᓇᐅᔭᑦ 

ᐊᑐᕈᒫᕐᓂᐊᖅᑐᖁᑎᖏᑦ ᐃᓚᖃᖅᐳᑦ 

ᑮᓇᐅᔭᖅᑐᕈᑎᒃᓴᓂᒃ ᑕᒫᓂ $60 ᒥᓕᐊᓐᓂᒃ 

ᑕᓪᓕᒪᓄᑦ ᓄᓇᓕᖕᓄᑦ ᐊᑐᖅᑐᒃᓴᑦ 

ᑮᓇᐅᔭᖃᐅᑎᖃᕐᕕᖏᓐᓃᑦᑐᑦ. 

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐅᔾᔨᕆᕗᑦ 

ᐊᑕᐅᓯᐅᓐᖏᑦᑐᑦ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ ᐊᑐᐊᒐᖏᑦ ᑖᒃᑯᓄᖔᖅᑐᑦ, 

ᐃᓚᓕᐅᓪᓗᒋᑦ ᐃᒥᕐᒧᑦ ᑭᓈᓗᖃᕐᕕᓕᕆᓂᕐᒧᓪᓗ 

ᐱᔨᑦᑎᕈᑏᑦ ᐊᑭᓪᓕᒋᐊᖅᑕᐅᔾᔪᑎᖏᑦᑕ ᐊᑐᐊᒐᖏᑦ, 

ᐃᓱᓕᓯᒪᕙᓗᓕᕐᓂᖓᓂᒃ.  ᑲᑎᒪᔨᕋᓛᑦ ᒥᓂᔅᑕᒥᒃ 

ᐊᔭᐅᖅᑐᐃᕗᑦ ᑖᒃᑯᐊ ᐱᕐᔪᐊᑦ ᐊᑐᐊᒐᑦ 

ᕿᒥᕐᕈᓇᒃᑕᐅᓚᐅᖃᑦᑕᖁᓪᓗᒋᑦ ᐊᒻᒪ 

ᓄᑖᓐᖑᕆᐊᖅᑎᑕᐅᒑᖓᑕ ᑖᒃᑯᐊ ᐊᑐᐊᒐᑦ 

ᑕᖅᑲᐅᖓ ᐊᑐᐃᓐᓇᕈᖅᑕᐅᑲᐅᑎᒋᖃᑦᑕᖁᓪᓗᒋᑦ. 

 

ᓄᓇᕗᒻᒥ ᑐᐊᕕᕐᓇᖅᑐᓕᕆᓂᕐᒧᑦ ᑎᑎᕋᕐᕕᒃ 

ᐊᑕᐅᓯᐅᓐᖏᑦᑐᓂᒃ ᐱᔭᒃᓴᖅᑖᖅᑎᑕᐅᕗᑦ 

ᐱᒋᐊᖅᑎᑕᕕᓂᕐᓂᒃ, ᐃᓚᓕᐅᖢᒋᑦ 

ᑐᐊᕕᕐᓇᖅᑐᖃᖅᑎᓪᓗᒍ ᐅᐸᒍᑎᓂᕐᒧᑦ ᐸᕐᓇᐅᑏᑦ, 

ᑐᑭᒧᐊᒃᑎᑕᐅᓗᑎᒡᓗ ᒐᕙᒪᒃᑯᑦ 

ᑐᐊᕕᕐᓇᖅᑐᓕᕆᔾᔪᑎᖏᑦ ᐊᒻᒪ ᓄᓇᓕᖕᓂ 

ᐸᖅᓴᐃᔩᑦ ᐊᑭᓕᖅᓱᖅᑕᐅᓐᖏᑦᑐᑦ ᑎᒥᖁᑎᖏᑦ 

ᐃᑲᔪᖅᓱᖅᑕᐅᓗᑎᒃ.  ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ ᐱᔭᒃᓴᖅᑖᖅᑎᑕᐅᓯᒪᕗᑦ ᐊᕐᕌᒍᑕᒫᖅ 

ᐅᓂᒃᑳᓕᐅᖃᑦᑕᕐᓂᕐᒥᒃ ᑕᕝᕙᓐᖔᖅᑐᓂᒃ 

ᑎᑎᕋᕐᕕᖕᒥ, ᐊᑐᖅᖢᒍ ᑐᐊᕕᕐᓇᖅᑐᓕᕆᓂᕐᒧᑦ 

ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 32.  

ᑲᑎᒪᔨᕋᓛᑦ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

ᓱᓕ ᒪᓕᒐᓕᐅᕐᕕᖕᒧᑦ ᓴᖅᑭᑦᑎᓚᐅᓐᖏᒻᒪᑕ 2012-

2013 ᐊᒻᒪ 2013-2014 ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᓐᓂᒃ ᐊᑐᖅᖢᒍ ᑐᐊᕕᕐᓇᖅᑐᓕᕆᓂᕐᒧᑦ 

ᐱᖁᔭᕐᔪᐊᖅ. 

 

ᐃᒃᓯᕙᐅᑖᖅ, ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

ᐱᔭᒃᓴᖅᑖᖅᑎᑕᐅᓯᒪᒋᕗᑦ ᐊᐅᓚᑦᓯᓂᕐᒥᒃ ᒐᕙᒪᒃᑯᑦ 

ᓄᓇᓕᖕᓂ ᐸᖅᓴᐃᔩᑦ ᑎᒥᖁᑎᖏᑦᑕ 

ᐃᑲᔪᖅᓲᑎᖏᑦᑕ ᐊᑐᐊᒐᖏᓐᓂᒃ ᐊᒻᒪ ᓄᓇᓕᖕᓂ 

ᐸᖅᓴᐃᓂᕐᒧᑦ ᑮᓇᐅᔭᖅᑖᖅᑎᑦᑎᖃᑦᑕᕐᓂᕐᒧᑦ 

ᐊᑐᐊᒐᕐᓂᒃ. ᑲᑎᒪᔨᕋᓛᑦ ᐅᔾᔨᕆᓚᐅᖅᐳᑦ ᐊᑐᐊᒐᑦ 

ᐃᓱᓕᓯᒪᕙᓗᓕᕐᓂᖏᓐᓂᒃ. ᑲᑎᒪᔨᕋᓛᑦ ᒥᓂᔅᑕᒥᒃ  



ᕿᑎᖅᑰ, ᕕᕝᕗᐊᕆ 26, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔭᐅᖅᑐᐃᕗᑦ ᑖᒃᑯᐊ ᐱᕐᔪᐊᑦ ᐊᑐᐊᒐᑦ 

ᕿᒥᕐᕈᓇᒃᑕᐅᓚᐅᖃᑦᑕᖁᓪᓗᒋᑦ ᐊᒻᒪ 

ᓄᑖᓐᖑᕆᐊᖅᑎᑕᐅᒑᖓᑕ ᑖᒃᑯᐊ ᐊᑐᐊᒐᑦ 

ᑕᖅᑲᐅᖓ ᐊᑐᐃᓐᓇᕈᖅᑕᐅᑲᐅᑎᒋᖃᑦᑕᖁᓪᓗᒋᑦ.    

 

ᑲᑎᒪᔨᕋᓛᑦ ᐃᑲᔪᖅᓱᐃᓪᓚᕆᒃᑐᑦ 

ᐱᒋᐊᖅᑎᑕᕕᓂᕐᓂᒃ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ ᐃᖅᑲᓇᐃᔭᖃᑎᖃᕐᓗᑎᒃ ᓄᓇᓕᖕᓂ 

ᐸᖅᓴᐃᔩᑦ ᑎᒥᖁᑎᖏᓐᓂᒃ, ᐊᒻᒪ ᐅᖃᖃᑎᒋᓗᒋᑦ 

ᐱᓕᒻᒪᒃᓴᕐᓂᕐᒨᖓᔪᓂᒃ ᐊᒻᒪ ᓱᓇᒃᑯᑖᑦ 

ᑭᓐᖒᒪᔭᐅᔪᓂᒃ. 

 

ᒪᓕᒐᓕᐅᖅᑏᑦ ᐃᖅᑲᐅᒪᔪᒃᓴᐅᕗᑦ, ᒪᓕᒐᓕᐅᕐᕕᐅᑉ 

ᒪᓕᒐᓕᐅᖅᑎᓕᒫᑦ ᑲᑎᒪᔨᖏᑦ ᑰᒑᕐᔪᖕᒥ 

ᐊᕗᑎᓯᒪᓪᓗᑎᒃ ᑲᑎᒪᓚᐅᖅᓯᒪᓂᖏᓐᓂᒃ 

ᕕᕗᐊᕆᐅᓚᐅᖅᓯᒪᔪᒥ ᐊᕐᕌᓂ, ᐊᑕᐅᓯᐅᓐᖏᑦᑐᓂᒃ 

ᓯᕗᓪᓕᐅᔾᔭᐅᔪᒃᓴᓂᒃ ᐅᖃᐅᓯᖃᕆᐊᖅᑐᖅᖢᑎᒃ.  

ᑕᐃᔅᓱᒪᓂ, ᒪᓕᒐᓕᐅᖅᑎᓕᒫᑦ ᑲᑎᒪᔨᖏᑦ 

ᓇᓗᓇᐃᖅᓯᓚᐅᖅᓯᒪᔪᑦ ᓄᓇᕗᓕᒫᒥ 

ᐃᓱᒪᓯᐅᖅᑕᐅᓂᕐᒧᑦ ᓂᕈᐊᕐᓂᖅᑕᖃᖁᔨᓪᓗᑎᒃ 

2016−ᒥ ᓇᓗᓇᐃᖅᓯᔪᓐᓇᕐᓂᐊᕐᒪᑕ ᓄᓇᓖᑦ 

ᐃᓗᐊᓂ ᓄᓇᐃᑦ ᓂᐅᕕᖅᑕᐅᔪᓐᓇᖅᓯᓂᐊᕐᒪᖔᖏᑦ 

ᐅᕝᕙᓘᓐᓃᑦ ᐋᒃᑲ. 

 

ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 2015-2018 

ᐱᓕᕆᐊᕆᓂᐊᖅᑕᖏᑦ ᐸᕐᓇᐅᑎᖏᑦ ᐅᖃᖅᓯᒪᔪᑦ 

2015-2016−ᒥ ᓯᕗᓪᓕᐅᔾᔨᓯᒪᓂᕋᐃᓪᓗᑎᒃ 

“ᐸᕐᓇᐃᓗᑎᒃ ᓄᓇᐃᑦ 

ᓂᐅᕕᖅᑕᐅᔪᓐᓇᖅᓯᔪᒪᖕᒪᖔᑦ 

ᐃᓱᒪᒪᓯᐅᖅᑕᐅᓂᕐᒧᑦ ᓂᕈᐊᕐᓂᐅᓂᐊᖅᑐᒧᑦ ᐊᑐᓂ 

ᓄᓇᓕᖕᓂ” ᐊᒻᒪ ᑕᒪᓐᓇ ᐃᓱᒪᓯᐅᖅᑕᐅᓂᕐᒧᑦ 

ᓂᕈᐊᕐᓂᖅ ᐊᑐᖅᑕᐅᓛᕐᓗᓂ 2016−ᒥ.  

ᑲᑎᒪᔨᕋᓛᑦ ᐱᕐᔪᐊᖑᓂᕋᐃᕗᑦ ᓄᓇᕗᒻᒥᐅᑦ 

ᑐᓴᐅᒪᑎᑕᐅᑦᑎᐊᕆᐊᖃᕐᓂᖏᓐᓂᒃ ᑕᒪᑐᒪ 

ᒥᒃᓵᓅᖓᔪᓂᒃ. 

 

ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 2015-2018 

ᐱᓕᕆᐊᕆᓂᐊᖅᑕᖏᑦ ᐸᕐᓇᐅᑎᖏᑦ ᐅᖃᖅᓯᒪᔪᑦ 

“ᐱᖁᑎᓪᓚᕆᖕᓂ ᓈᓴᐃᓂᖅ ᐱᔭᕇᖅᓯᓯᒪᓕᖅᑐᑦ 

ᐊᒻᒪ ᓱᓇᒃᑯᑖᓕᒫᖏᑦ ᐱᐅᖕᒪᖔᖏᑦ 

ᐱᐅᓐᖏᒻᒪᖔᖏᓪᓗ ᖃᐅᔨᓴᖅᑕᐅᓯᒪᓕᖅᖢᑎᒃ.”  

ᓇᓗᓇᐃᖅᓯᓚᐅᕐᒥᔪᑦ ᒪᕐᕉᒃ ᓯᕗᓪᓕᐅᑎᓯᒪᔭᖏᑦ 

2015-2016 ᐊᕐᕌᒍᐊᓂ “ᐱᔭᕇᖅᓯᓗᑎᒃ ... ᐊᒻᒪ 

ᐊᑐᓕᖅᑎᓪᓗᒋᑦ ᑐᑭᒧᐊᕈᑏᑦ ᐸᕐᓇᐅᑎᖏᑦ 

ᐱᔾᔪᑎᓖᑦ ᓄᓇᓕᖕᓂ ᒐᕙᒪᒃᑯᓪᓗ 

ᐱᖁᑎᓪᓚᕆᖏᑦᑕ ᑲᒪᒋᔭᐅᔾᔪᓯᕆᓂᐊᖅᑕᖏᓐᓂᒃ.” 

 

ᒪᐃ 9, 2014−ᒥ, ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ ᑳᓐᑐᕌᒃᓴᓂᒃ ᑕᖅᑲᐅᓐᖓᐃᓚᐅᖅᑐᑦ 

ᑕᐃᒎᓯᓕᖕᓂᒃ “ᐱᖁᑎᓪᓚᕇᑦ ᐊᐅᓚᑕᐅᔪᑦ 

ᕿᒥᕐᕈᔭᐅᓂᖏᑦ.” ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ ᐊᑐᐃᓐᓇᕈᖅᑎᑕᖏᑦ ᑐᓴᐅᒪᔾᔪᑏᑦ 

ᐅᖃᖅᓯᒪᓚᐅᖅᑐᑦ ᑳᓐᑐᕌᖕᒥᒎᖅ ᑐᓂᓯᓯᒪᓕᖅᑐᑦ 

ᑕᒪᑐᒧᖓ ᐊᑐᖅᑐᒥᒃ ᔪᓚᐃ 10, 2014-ᖑᑎᓪᓗᒍ.  

ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᒥᓂᔅᑕᒥᒃ ᐱᖁᑎᓪᓚᕇᑦ 

ᓈᓴᖅᑕᐅᓯᒪᓂᖏᑦᑕ ᐅᓂᒃᑳᖏᑦᑕ ᐊᔾᔨᖏᓐᓂᒃ 

ᐊᒻᒪ ᐱᖁᑎᖏᑦᑕ ᖃᓄᐃᑦᑑᓂᖏᓐᓄᑦ ᐅᓂᒃᑳᓂᒃ 

ᓴᖅᑭᑦᑎᖁᓪᓗᒍ ᒪᓕᒐᓕᐅᕐᕕᖕᒧᑦ 

ᐊᔪᕐᓇᕈᓐᓃᑐᐊᖅᐸᑦ.  ᑖᒃᑯᐊ ᑐᓴᐅᒪᔾᔪᑏᑦ 

ᒪᓕᒐᓕᐅᖅᑎᓕᒫᓄᑦ ᐃᑲᔫᑕᐅᓂᐊᖅᑐᑦ ᐊᒻᒪ 

ᐅᐃᒍᓕᐅᑎᒍᓐᓇᖅᖢᑎᒃ 

ᓄᑖᓐᖑᕆᐊᖅᑎᑦᑎᔾᔪᑕᐅᔪᓐᓇᖅᖢᑎᒡᓗ 

ᑐᓴᐅᒪᔾᔪᓂᑎ ᓴᖅᑭᑕᐅᕐᖓᓚᐅᖅᓯᒪᔪᓂ 

ᐸᕐᓇᐅᑎᓂᒃ ᓄᓇᕗᒻᒥ ᓄᓇᓕᖕᓄᑦ 

ᐊᑐᖅᑐᒃᓴᐅᑕᐅᑎᑕᐅᓯᒪᓪᓗᑎᒃ. 

 

ᕕᕗᐊᕆ 28, 2014−ᒥ, ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ ᓴᖅᑭᑦᑎᓚᐅᖅᓯᒪᔪᑦ ᑐᓴᐅᒪᔾᔪᑎᓄᑦ 

ᑐᒃᓯᕋᐅᑏᑦ ᐸᕐᓈᕆᔭᐅᔪᓐᓇᕐᓂᐊᕐᒪᑕ ᐊᒃᑕᕐᕖᑦ 

ᓄᓇᕗᒻᒥ.  ᑖᒃᑯᐊ ᑳᓐᑐᕌᒃᓴᑦ ᒪᑐᓚᐅᖅᑐᑦ ᒫᔾᔨ 

28, 2014−ᒥ.ᒪᐃ 30, 2014−ᒥ, 

ᑲᑎᒪᑐᐃᓐᓇᕐᓂᕐᒥ ᐃᓱᒪᒃᓴᖅᓯᐅᕈᑕᐅᑎᓪᓗᒋᑦ 

ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 2014-2015 

ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ, 

ᐅᖃᖅᓯᒪᔪᖃᓚᐅᖅᑐᑦ ᑭᖑᓪᓕᖅᐹᖅᓯᐅᑏᑦ ᐅᓂᒃᑳᑦ 

ᑕᒪᑐᒧᖔᖅᑐᑦ 

ᐊᑐᐃᓐᓇᕈᖅᑎᑕᐅᓚᐅᕐᓂᕋᖅᑕᐅᓪᓗᑎᒃ ᐊᒻᒪ 

ᐱᓕᕆᕝᕕᒃ ᒫᓐᓇ ᕿᒥᕐᕈᓇᓕᖅᑐᑦ ᑖᒃᑯᓂᖓ 

ᐅᓂᒃᑳᓂᒃ. 

 

ᐃᒃᓯᕙᐅᑖᖅ, ᑕᖅᑲᒃᑯᐊ 

ᐅᔾᔨᖅᓱᓗᐊᓐᖑᐊᓕᖅᑎᓪᓗᒋᑦ ᓄᓇᕗᒻᒥ ᐊᒃᑕᕐᕖᑦ 

ᓄᑕᐅᔪᓐᓃᖅᐸᓪᓕᐊᓂᖏᓐᓂᒃ ᐊᒻᒪ ᓄᑖᓂᒃ 

ᐱᓕᕆᔾᔪᓯᕐᓂᒃ ᕿᓈᑎᓪᓗᒋᑦ, ᓲᕐᓗ ᐊᒃᑕᕐᕕᖕᓂᒃ 

ᐃᑭᑦᑎᔾᔪᑎᓂᒃ, ᑲᑎᒪᔨᕋᓛᑦ ᒥᓂᔅᑕᒥᒃ 

ᐊᔭᐅᖅᑐᐃᕗᑦ ᒪᓕᒐᓕᐅᕐᕕᖕᒥ ᐅᓂᒃᑳᓕᐅᖁᓪᓗᒍ 

ᐱᔪᓐᓇᖅᓯᑐᐊᕈᓂ, ᖃᓄᖅ ᐱᓕᕆᕝᕕᐊᑕ 

ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

ᓴᖅᑭᑦᑎᓚᐅᖅᓯᒪᔪᑦ ᑐᓴᐅᒪᔾᔪᑎᓄᑦ ᑐᒃᓯᕋᐅᑏᑦ 

ᐸᕐᓈᕆᔭᐅᔪᓐᓇᕐᓂᐊᕐᒪᑕ ᐊᒃᑕᕐᕖᑦ ᓄᓇᕗᒻᒥ 

ᑭᓱᓂᒃ ᑐᑭᓯᓂᖃᓚᐅᕐᒪᖔᖏᑦ.  

 



ᕿᑎᖅᑰ, ᕕᕝᕗᐊᕆ 26, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ, ᑖᒃᑯᓄᖔᐸᓗᖕᒥᔪᖅ 

ᐃᒥᑦᑎᐊᕙᓕᕆᓂᖅ ᓄᓇᕗᒻᒥ. ᒪᐃ 9, 

2014−ᖑᑎᓪᓗᒍ, ᑲᑎᒪᑐᐃᓐᓇᕐᓂᕐᒥ 

ᐃᓱᒪᒃᓴᖅᓯᐅᕈᑕᐅᑎᓪᓗᒋᑦ ᐱᓕᕆᕝᕕᓯ 2014-

2015 ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ, 

ᒪᓕᒐᓕᐅᕐᕕᖕᒧᑦ ᐅᓂᒃᑳᖅᑐᖃᓚᐅᖅᓯᒪᔪᖅ 

ᐊᑕᐅᓯᐅᓐᖏᑦᑐᑦ ᓄᓇᕗᒻᒥ ᓄᓇᓖᑦ 

ᓯᖁᒥᑦᑎᓯᒪᖕᒪᑕ ᐃᒥᕐᒧᑦ ᓚᐃᓴᖏᑦᑕ ᒪᓕᒐᖏᓐᓂᒃ 

ᒪᓕᒃᑕᐅᔭᕆᐊᓕᖕᓂᒡᓗ. ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ 2015-2018 ᐱᓕᕆᐊᕆᓂᐊᖅᑕᖏᑦ 

ᐸᕐᓇᐅᑎᖏᑦ ᐅᖃᖅᓯᒪᔪᑦ “ᒪᓕᒐᓂᒃ 

ᒪᓕᒃᑎᑦᑎᓂᐊᕐᓂᕐᒧᑦ ᐸᕐᓇᐅᑎᓂᒃ 

ᐋᖅᑭᒃᓱᐃᕙᓪᓕᐊᔪᑦ, ᐃᖅᑲᓇᐃᔭᖃᑎᒋᓪᓗᒋᑦ 

ᒐᕙᒪᑐᖃᒃᑯᑦ ᐊᒻᒪ ᓄᓇᕗᒻᒥ ᐃᒪᓕᕆᓂᕐᒧᑦ 

ᑲᑎᒪᔩᑦ.”  ᓇᓗᓇᐃᖅᓯᓯᒪᓚᐅᕐᒥᔪᑦ ᑖᒃᑯᐊ 

ᐸᕐᓇᐅᑏᑦ “ᒫᓐᓇ ᐊᑐᖅᑕᐅᔪᑦ ᐱᔾᔪᑕᐅᑎᓪᓗᒋᑦ 

ᓄᑖᑦ ᐃᒥᓕᕆᓂᕐᒧᑦ ᓚᐃᓴᑖᖅᑎᑕᑦ ᓄᑖᓂᒃ 

ᐊᑐᖅᑕᐅᖃᑦᑕᕐᓂᐊᖅᑐᓂᒃ ᐊᒻᒪ ᒪᓕᒋᐊᖃᖅᖢᑎᒃ 

ᒪᓕᒐᓂᒃ ᒪᓕᒃᑎᑦᑎᓂᕐᒧᑦ ᐸᕐᓇᐅᑎᓂᒃ.” 

 

ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ ᐱᓕᕆᕝᕕᒃ 2015-

2016 ᐊᕐᕌᒍᐊᓂ ᑐᕌᒐᖃᕐᓂᖏᓐᓂᒃ 

“ᐃᒥᑦᑎᐊᕙᖃᕐᓂᕐᒧᑦ ᓄᓇᕗᒥ ᒪᓕᒐᖃᖁᓪᓗᒋᑦ 

ᐊᒻᒪ ᑕᒪᓐᓇ ᐅᖃᐅᓯᕆᔭᐅᖁᓪᓗᒍ 

ᐊᕙᑎᓕᕆᓂᕐᒧᑦ ᒥᓂᔅᑕᐃᑦ ᑲᑎᒪᔨᖏᓐᓄᑦ.” 

 

ᓇᓗᓇᐃᕐᓗᒍ ᐅᓪᓗᒥᒃᑲᓐᓂᐅᖅᑲᐅᔪᖅ ᒥᓂᔅᑕ 

ᐅᓂᒃᑳᓕᐅᖅᑲᐅᒻᒪᑦ ᐃᒥᖅᑐᕈᑎᓄᑦ ᒪᓕᓐᓂᕐᒧᑦ. 

 

ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᐊᑕᐅᓯᐊᕐᓇᑎᒃ 

ᒪᓕᒐᓕᐅᕐᕕᖕᒥ ᓂᓪᓕᐅᑎᖃᖃᑦᑕᖅᓯᒪᔪᑦ 

ᐃᒥᑦᑎᐊᕙᖃᕐᓂᕐᒥᒃ ᐊᒻᒪ 

ᐊᑦᑕᓇᔾᔭᐃᖅᑕᐅᓯᒪᔭᕆᐊᖃᕐᓂᖏᑦ ᐃᒦᑦ ᓄᓇᕗᒻᒥ. 

 

ᑲᑎᒪᔨᕋᓛᑦ ᐱᓕᕆᕕᖕᒧᑦ ᐊᑐᓕᖁᔭᓕᐅᖏᓐᓇᖅᐳᑦ 

ᒪᓕᒐᓕᐅᕐᕕᖕᒨᖅᑐᒃᓴᓂᒃ ᐸᕐᓇᐃᓗᑎᒃ 

ᓴᖅᑭᑦᑎᓗᑎᒡᓗ ᐃᓗᐃᒃᑲᓂᒃ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᓐᓂᒃ, ᐱᔾᔪᑎᓕᖕᓂᒃ ᐃᒥᑦᑎᐊᕙᓕᕆᓂᕐᒥᒃ 

ᓄᓇᕗᑦ ᓄᓇᓕᓕᒫᖏᓐᓄᑦ.  ᑲᑎᒪᔨᕋᓛᑦ 

ᐅᔾᔨᕆᓚᐅᕐᒥᔪᑦ ᐊᑕᐅᓯᐊᓐᖏᓪᓗᑎᒃ ᐃᒥᕐᓂᒃ 

ᖃᐅᔨᓴᐃᖃᑦᑕᕆᐊᖃᕐᓂᖏᓐᓂᒃ ᐊᑐᖅᖢᒍ 

ᑕᖅᑲᒃᑯᓄᖓ ᐃᒥᖅᑕᐅᖃᑦᑕᖅᑐᓄᑦ ᒪᓕᒐᖅᑎᒍᑦ  

ᑖᒃᑯᐊ ᓴᖅᑭᑕᐅᓚᐅᖅᓯᒪᖕᒪᑕ ᐊᑐᖅᖢᒍ 

ᐅᖁᒪᐃᓐᓂᓂᐊᕐᓂᕐᒧᑦ ᒪᓕᒐᖅ. 

 

ᐃᒃᓯᕙᐅᑖᖅ, ᓄᑖᑦ ᐃᒡᓗᕐᔪᐊᓄᑦ ᒪᓕᒐᑦ 

ᐱᖁᔭᕐᔪᐊᖓᑦ ᒪᓕᒐᓕᐅᕐᕕᖕᒥ 

ᐊᓂᒍᖅᑎᑕᐅᓚᐅᖅᓯᒪᔪᖅ 2012−ᖑᑎᓪᓗᒍ.  

ᐱᓕᕆᕝᕕᓯ 2015-2018 ᐱᓕᕆᐊᕆᓂᐊᖅᑕᖏᑦᑕ 

ᐸᕐᓇᐅᑎᖏᑦ 2015-2016−ᒥ ᓯᕗᓪᓕᐅᔾᔨᓯᒪᔪᑦ 

“ᐱᔭᕇᕐᓗᒋᑦ ᒪᓕᒐᑦ ᓄᓇᕗᒻᒥ ᐃᒡᓗᕐᔪᐊᓄᑦ 

ᒪᓕᒐᑦ ᐱᖁᔭᕐᔪᐊᖏᓐᓂᒃ.”  ᐃᒡᓗᕐᔪᐊᑦ ᒪᓕᒐᒃ 

ᐱᖁᔭᕐᔪᐊᖏᓐᓃᑦᑐᑦ ᓈᓴᐅᑎᓖᑦ 23 ᐊᒻᒪ 24 

ᐊᑐᓯᒋᐊᓚᐅᖅᑐᑦ ᓯᑎᐱᕆ 2013−ᒥ.  ᑖᒃᑯᐊ 

ᐊᑐᖅᖢᒋᑦ ᓴᖅᑭᑦᑎᔪᓐᓇᖅᑐᑦ ᓄᓇᕗᒻᒥ 

ᐃᒡᓗᕐᔪᐊᓄᑦ ᖃᐅᔨᒪᔨᑕᑦ ᑲᑎᒪᔨᕋᓛᖏᓐᓂᒃ.  

ᑖᔅᓱᒧᖓ ᐃᓕᔪᒃᓴᓂᒃ ᐃᓕᓯᓚᐅᖅᑐᑦ ᒫᔾᔨ 

2014−ᒥ.  ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᒥᓂᔅᑕ 

ᐊᕐᕌᒍᑕᒫᖅ ᒪᓕᒐᓕᐅᕐᕕᖕᒧᑦ ᓴᖅᑭᑦᑎᖃᑦᑕᖁᓪᓗᒍ 

ᐅᓂᒃᑳᓂᒃ ᐅᓂᒃᑲᐅᓯᖃᖅᑐᓂᒃ 

ᖃᓄᐃᓕᐅᖅᓯᒪᓕᕐᒪᖔᖏᑦ ᑖᒃᑯᐊ ᑲᑎᒪᔨᕋᓛᑦ. 
 

ᐃᒃᓯᕙᐅᑖᖅ, ᐊᐃᕐᕆᓕ 2014−ᖑᑎᓪᓗᒍ, 

ᒪᓕᒐᓕᐅᖅᑏᑦ ᓈᓚᖕᓂᖃᓚᐅᖅᑐᑦ ᑲᓇᑕᒥ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᕕᓂᖏᓐᓂᒃ 

ᐱᔾᔪᑎᓕᖕᓂᒃ ᐃᓕᓐᓂᐊᕐᕕᖕᓂ 

ᐊᑦᑕᓇᔾᔭᐃᖅᓯᓯᒪᓂᕐᒧᑦ ᐊᒻᒪ ᐸᐃᕆᕕᖕᓂᒃ 

ᓄᓇᕗᒻᒥ.  ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

ᐅᖃᓚᐅᖅᑐᑦ “ᐃᖅᑲᓇᐃᔭᖃᑎᖃᕐᓂᐊᕐᓂᕋᖅᖢᑎᒃ 

ᐃᓕᓐᓂᐊᖅᑐᓕᕆᔨᓂᒃ ᐱᔭᕇᖅᑕᐅᔪᓐᓇᕐᓂᐊᕐᒪᑕ 

ᐊᑐᓕᖅᑎᑕᐅᓗᑎᒡᓗ ᐃᑭᑦᑐᖃᓕᖅᐸᑦ 

ᐊᑦᑕᓇᔾᔭᐃᖅᓯᒪᐅᑏᑦ ᐸᕐᓇᐅᑎᖏᑦᑕ 

ᑐᑭᒧᐊᕈᑎᖏᓐᓂᒃ ᐃᓕᓐᓂᐊᕐᕕᖕᓂ 

ᐊᑐᖅᑕᐅᖃᑦᑕᕐᓂᐊᖅᑐᓂᒃ” ᐊᒻᒪ ᐋᖅᑭᒃᓱᐃᓗᑎᒃ 

ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐸᕐᓇᐅᑎᓂᒃ 

ᐃᓗᓕᖃᐅᒃᑲᓐᓂᓕᕈᓐᓇᕐᓂᐊᕐᒪᑦ ᐃᑭᑦᑐᖃᓕᖅᐸᑦ 

ᐊᑦᑕᓇᔾᔭᐃᖅᓯᒪᐅᑏᑦ ᐸᕐᓇᐅᑎᖏᑦᑕ 

ᑐᑭᒧᐊᕈᑎᖏᓐᓂᒃ ᐃᓚᓕᐅᔾᔭᐅᓗᑎᒃ ᐊᓯᖏᑦ 

ᐃᒡᓗᕐᔪᐊᖁᑎᒋᔭᐅᔪᑦ ᐊᓯᖏᓐᓄᑦ ᐱᓕᕆᕝᕕᖕᓄᑦ 

ᑎᒍᒥᐊᖅᑕᐅᔪᑦ. 
 

ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 2015-2018 

ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ 

ᐅᖃᖅᓯᒪᕗᑦ “ᐃᑭᑦᑐᖃᓕᖅᐸᑦ 

ᐊᑦᑕᓇᔾᔭᐃᖅᓯᒪᐅᑏᑦ ᐸᕐᓇᐅᑎᖏᑦᑕ 

ᑐᑭᒧᐊᕈᑎᖏᓐᓂᒃ ᐃᓕᓐᓂᐊᕐᕕᖕᓂ 

ᐊᑐᖅᑕᐅᖃᑦᑕᕐᓂᐊᖅᑐᓂᒃ 

ᐱᓕᕆᐊᕆᔭᐅᕌᓂᒃᓯᒪᓕᖅᑐᑦ ᐊᒻᒪ 

ᐊᑐᓕᖅᑎᑕᐅᓂᐊᖅᖢᑎᒃ ᓄᑖᒥ ᐊᕐᕌᒍᒥ.”  

ᑲᑎᒪᔨᕋᓛᑦ ᒥᓂᔅᑕᒥᒃ ᐊᔭᐅᖅᑐᐃᕗᑦ ᑖᒃᑯᐊ 

ᑐᑭᒧᐊᕈᑏᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᖁᓪᓗᓂᒋᑦ. 



ᕿᑎᖅᑰ, ᕕᕝᕗᐊᕆ 26, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ, ᑕᕝᕙ ᒪᑐᐃᖅᓯᔾᔪᑎᒃᑲ ᐱᔾᔪᑎᓖᑦ 

ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 2015-2016 

ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᓐᓂᒃ ᐊᒻᒪ 2015-

2018 ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᓐᓂᒃ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ, 

ᐅᖃᓕᒫᑦᑎᐊᖅᑐᓪᓛᓘᕗᑎᑦ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒫᓐᓇᐅᔪᖅ ᐱᒋᐊᖅᑎᑦᑎᔪᒪᕗᖓ 

ᓄᖅᑲᖁᔨᓕᖅᑐᖓ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕼᐃᒃᔅ. 

(ᑐᓵᔨᒃᑰᖏᑦᑐᖅ) ᐱᒋᐊᖅᑎᑦᑎᔪᖃᕐᒪᑦ 

ᐅᓂᒃᑳᕈᓐᓇᖁᔭᐅᓕᖅᖢᖓ ᐊᒻᒪᓗ ᑖᓐᓇ 

ᐱᒋᐊᖅᑎᑦᑎᔾᔪᑕᐅᔪᖅ ᓂᓪᓕᕐᕕᒋᔪᓐᓇᕐᓇᓯᐅᒃ. 

ᑖᔅᓱᒥᖓ ᐱᒋᐊᖅᑎᑦᑎᔾᔪᑕᐅᔪᒥᒃ ᓈᒻᒪᒃᓴᖅᑐᑦ 

ᐃᓵᓪᓕᑦ. ᓈᒻᒪᒃᓴᓐᖏᑦᑐᑦ. ᓂᕈᐊᓐᖏᑦᑐᑦ. ᑲᔪᓯᔪᖅ. 

ᖁᔭᓐᓇᒦᒃ ᒫᓐᓇ ᓇᖏᖅᓯᓂᐊᖅᐳᖓ 

ᐅᓂᒃᑳᓐᓂᐊᕐᓗᖓᓗ ᐅᖃᖅᑎᒧᑦ. 

 

ᐃᖅᓱᖅᑏ, ᒥᓂᔅᑕᐅᑉ ᐃᑲᔪᖅᑎᖏᑦ 

ᐊᓂᑎᑲᐃᓐᓇᕈᓐᓇᕈᕕᒋᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. 21. ᑲᑎᒪᑐᐃᓐᓇᕐᓂᕐᒧᑦ 

ᐅᓂᒃᑳᑦ. ᒥᔅᑐ ᐃᓄᒃ. 

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᐅᖃᖅᑏ, ᑲᑎᒪᔨᖁᑎᑎᑦ ᐱᓕᕆᐊᖃᕋᑖᕐᒪᑕ 

ᐱᖁᔭᒃᓴᖅ ᓇᐃᓴᐅᑎᓕᒃ 16, ᑮᓇᐅᔭᑦ 

ᐊᑐᖅᑕᐅᔪᒪᒐᔭᖅᑐᑦ ᐊᒻᒪᓗ ᐱᕚᓪᓕᖅᓯᒪᓪᓗᑕ. 

ᐊᒻᒪᓗ, ᐅᖃᖅᑏ, ᐱᒋᐊᖅᑎᑦᑎᕗᖓ ᑖᒃᑯᐊ 

ᑲᑎᒪᔨᑐᐃᓐᓇᐃᑦ ᐅᓂᒃᑳᖓᑦ ᓈᒻᒪᒋᔭᐅᖁᓪᓗᒍ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᒋᐊᖅᑎᑦᑎᔪᖃᕐᒪᑦ. ᐊᐃᑉᐲᔪᖃᖅᐹ? ᒥᔅᑕ ᕋᒻᐴᑦ. 

ᐱᒋᐊᖅᑎᑕᖅ ᓈᒻᒪᖕᒪᑦ. ᓈᒻᒪᒃᓴᖅᑐᓕᒫᑦ.  

ᐊᖏᓐᖏᑦᑐᑦ. ᐱᒋᐊᖅᑎᑕᖅ ᑲᔪᓯᕗᖅ. 

 

22. ᐅᖃᓕᒫᕐᓂᖅ ᒪᓕᒐᒃᓴᓂᑦ ᐱᖓᔪᔅᓵᓐᓂᒃ. 

(ᑐᓵᔨᒃᑰᖏᑦᑐᖅ). ᑲᑎᒪᔾᔪᑎᒃᓴᑦ. ᑎᑎᕋᖅᑏ. 

 

 

 

ᑲᑎᒪᔾᔪᑎᒃᓴᖅ 24: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

 

ᑲᑎᒪᔾᔪᑎᒃᓴᐃᑦ ᕕᕝᕗᐊᕆ 27-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᔅᓴᓄᑦ 

ᒪᑐᐃᕈᑎᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 



ᕿᑎᖅᑰ, ᕕᕝᕗᐊᕆ 26, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 14 

 ᒪᓕᒐᒃᓴᖅ 15 

 ᒪᓕᒐᒃᓴᖅ 17 

 ᒪᓕᒐᒃᓴᖅ 18 

 ᒪᓕᒐᒃᓴᖅ 19 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 16 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᓄᖅᑲᖓᓂᐊᓕᕐᒥᔪᒍᑦ ᐅᓪᓗᑐᐃᓐᖑᕋᓱᓐᓂᖓᓂ, 

ᕕᕝᕗᐊᕆ 27, 2015-ᖑᕋᓱᓐᓂᖓᓂ 9:00-

ᒧᐊᖅᐸᑦ ᐅᓪᓛᒥ. 

 

(ᑐᓵᔨᒃᑰᖏᑦᑐᖅ) ᐃᖅᓱᒃᑏ. 

 

>>ᑲᑎᒪᓂᖅ ᓄᖅᑲᖅᑐᖅ 17:37ᒧᐊᖅᑎᓪᓗᒍ



 

 

 


